СТЕНОГРАФСКИ БЕЛЕШКИ
од Шестото  продолжение на Осумдесет и осмата седница  на Собранието на 

Република Македонија, одржана 

на 28 декември 2007 година

Седницата се одржа во Собранието на Република Македонија, сала 1, со почеток во 11,23 часот. 

Седницата ја отвори и на неа претседаваше господин Љубиша Георгиевски, претседател на Собранието на Република Македонија. 

Љубиша Георгиевски: Продолжуваме со  работа по 88-та седница на Собранието на Република Македонија. 

Пратениците: Мери Младеновска-Ѓорѓиевска, Лазар Китановски, Љубчо Георгиевски, Арбен Џафери, Мендух Тачи, Фијат Цановски, Али Ахмети, Фазли Велију, Зумрете Јакупи и Блерим Беџети ме известија дека се спречени да присуствуваат на седницата.

Предлог на Буџетот на Република Македонија за 2008 година.

Продолжуваме со претрес по текстот на Предлогот на Буџетот на Република Македонија за 2008 година.

Продложуваме со претрес по амандманот на 13001 Програма 2 за додавање нова потпрограма 25 и ставка 482 по потпрограмата 2А и ставката 489, раздел 09002 Програма 2 Потпрограма 20 ставка 482, поднесен од пратеникот Зоран Витанов, под архивски број 07-4819/68.

Има збор господинот Ацо Киров, повелете.

Се извинувам господиние Киров, процедурално има господинот Зоран Витанов, повелете.

Зоран Витанов: Немам процедурално, господине претседателе, но синоќа се прекина седницата бидејќи не фати 21 часот и јас си го задржав правото да продложам со дискусијата денес.

Љубиша Георгиевски: Јас не бев добро информиран. Се извинувам. Повелете.

Зоран Витанов: Благодарам претседателе, 

Јас накратко, за да не ги повторувам работите и аргументите кои беа кажани зошто овој амандман е насушна потреба да се прифати, а особено ако ја знаеме неговата сума која навистина е беззначајна и од аспект на Буџетот и од аспект на многу помали проекти од само 8 милиони односно 6 плус 2 милиони денари. Сакам дамо да корегирам некои факти во прилог на овој амандман.

Јас вчера кажав дека 30 илјади тони излегуваат од трите села кои го опфаќаат патот Колешино-Еднокуќино. Меѓутоа, сега ме корегираа жителите на село Бориово кои кажаа дека само од нивното село излегуваат 30 илјади тони, само раноградинарски култури, без жито, без сточна храна итн. Од тоа обичната математика кажува, ако просечната цена на раноградинарските култури оваа година, благодарение на оваа Влада, беа 50 денари особено за пиперките и доматите кои се приоритетна култура во овие села, освен Колешино, тогаш е јасно колкава сума на пари произведуваат нова вредност само тие земјоделци, а ние како Влада, навистина ќе биде мизерно ако не изгласаме 8 милиони денари за изградба на овој пат кој им е насушна потреба за инфраструктура. Тоа е навистина нешто што мене ме шоќира, што министерот за финансии не го прифаќа и тоа без аргументи. Меѓутоа јас сум должен да потенцирам за таа значајна бројка. Ако само 5% плаќаат ДДВ на 30 милиони килограми по 50 денари, тие луѓе не само што си го платиле патот, туку конкретно повеќе го натплатиле. Ако кон ова го потенцирам и фактот што таму овој пат цело време долж моноспитовското блато, што оваа Влада го прогласи како приоритет и како реритет и како туристичка атракција. А ако знаеме дека патот завршува на познатите водопади на Беласица, кои што се реритет на целиот балкански регион, каде што е и највисокиот и  најживописниот водопад, Смоларскиот и Голешкиот, тука спаѓаат уште да малкупознати меѓу кој и Мокриевскиот. Ако знаеме дека тука овој пат излегува и на бањата Банско, ако знаеме дека таму има ендемски тип на растенија каде што само таму во светот и никаде на друго место не расте, тоа е познатата папрат од подножјето на Беласица, мислам дека е навистина смешно и без аргументирано ако овој амандман не биде прифатен. Затоа повеќе не се обраќам до министерот за финансии, се обраќам на вас колеги  пратеници, бидејќи ценам дека треба рациото над емоциите да надвладеат и да изгласаме 8 милиони денари кои што пак ќе потенцирам, тие земјоделци неколкукратно само во период од една сезона го плаќаат и го полнат Буџетот,  мислам дека е навистина беспредметно понатаму да аргументирам. 

Во интерес на времето на крај ќе кажам само една реченици и со тоа ќе завршам. Значи, во стратешкиот план за развој на струмичкиот микро регион кој што микро регион понатаму треба во меѓураничната соработка да соработува со регионот на Кукуш и Петрич, овој патен правец е ставен, внимавајте, како приоритет број 1, а чини само 8 милиони денари со се двата милиони денари за мостот. Значи, не навлегувам во тоа што не успеавме во 2007 година како Влада, за која што, еве, и јас носам вина, да го направиме уште поприоритетниот пат Радовиш-Струмица, еве барем на овој начин да покажеме дека мислиме на тој регион. Затоа во интерес на времето ве повикувам вас пратениците сепак да покажеме дека инфраструктурата е број 1. Владата има прекрасна кампања и за земјоделието и за домашните производи и за интернетот, кој што е снимен токму во тој региона, познатиот спот на уште попознатиот во тој регион глумец Бранко Белинов за мој Ване интернет, Настрадамусот и френките, ама на мој Ване освен интернет, верувајте му треба да го извадиме од калта, затоа што френките не може да ги донесе до пазарите иако имаме интернет. Благодарам.

Љубиша Георгиевски: Благодарам и јас.

Господинот министер за финансии се јави за збор или за реплика?

Реплика, повелете.

Трајко Славески: Благодарам господине претседателе.

Јас се согласувам со сите аргументи што господинот Витанов ги изнесе, за значењето и на микрорегионот и на инфраструктурата на тој микрорегион. 

Сакам тука пред сите и пред целокупната македонска јавност да го известам господинот Витанов дека токму овие аргументи во октомври во средба со највисоките претставници од Светска банка ги употребив, зошто во Буџетот на Република Македонија за 2008 година треба да имаме поголем таканаречен фискален простор односно поголем фискале дефицит, затоа што ниту една земја не може да ја обнови инфраструктурата, а тоа трае  повеќе години со релативно ниски дури и под 1% буџетски дефицит, токму овие аргументи за десетици, стотици, илјадници тони земјоделски производи кои што се изнесуваат дневно од тој микрорегион. Но, сепак јас мисла дека ќе бидат повеќе потребни средства за изградба на патниот правец и дека Владата на Република Македонија Фондот  за патишта го имаат ова во предвид. Како што реков ги разбирам грижите на почитуваниот пратеник Витанов и на сите нас тука, но сепак пларнирањето во изградбата на инфраструктурата е процес кој што е подолготраен и посериозен, отколку адхог одлуки кои што со желба за помош ги нудиме овде на оваа седница. Благодарам.

Љубиша Георгиевски: Благодарам и јас.

Контра реплика има господин Зоран Витанов, една минута.

Зоран Витанов: Ако може две минути.

Љубиша Георгиевски: Не може две минути. Можете само да земете збор.

Зоран Витанов: Благодарам.

Господине министре ќе ве почекам да влезете затоа што не го почитувате на тој начин Собранието, а времето да почне да ми тече кога ќе се врати министерот.

Љубиша Георгиевски: Да. Само тоа сакав да го кажам, да не го штедевме денес специјално времето  ќе можевте две минути.

Зоран Витанов: Господине министре, јас ви се обраќам во името на тие земјоделци за кои што вие не сакате да ги чуете, сакате да излезете надвор. Синоќа ми се јавија од Фондот, за што ги поздравувам, работат во 10 часот ноќта, ја следеле седницата и кажаа дека ќе се јават да ви сугерираат овој пат да влезе овој амандман да се прифати од ваша страна. Вие треба да кажете дали се јавиле, јас јавно пред цела јавност ги пофалувам што следат и јас не знам зошто вие се ставате над Фондот  кога тие најдобро знаат. Тоа што не се јавиле вие ќе си прашате, мене ми се јавија и ќе ви кажам по име, ми се јави Ставре од Фондот. Истиот оној кој што беше на Комисија каде што јас припаѓам, тоа е Комисијата за транспорт. Ако тие луѓе знаат дека треба да припаѓа, јас не разбирам како тоа вие се поставувате над нив. Тоа е добро да го знае јавноста на Република Македонија. Потенцирам се работи за инфраструктура. Џабе интернет на мој Ване ако нема од калта френките да излезат господине. Се работи за 8 милиони денари. Навистина е срамно да се расправаме за таква сума.

Љубиша Георгиевски: Благодарам.

Господине Ацо Киров, повелете имате збор.

Ацо Киров: Благодарам претседателе. 

Почитувани колеги пратеници, почитуван министре.

Еве јас излегов овде, односно се јавив да дадам подршка на овој амандман на колегата Витанов, бидејќи навистина амандманот е  односно средствата кои што се бараат за изградба на овој пат, односно мост од село Бориово спрема Колешино е од големо значење, како што кажа колегата Витанов, за овој регион односно за овие две населени односно три населени места. 

Колегата Витанов кажа дека само во село Бориово се произведуваат околу 30 илјади тони на ран зеленчук, а во село Колешино односно следната дестинација до каде што треба да оди патниот правец таму не знам колку се произведува бостан годишно, но знам дека дневно од овој пазар односно од село Колешино излегува  на ден по 1,5 до 2 милиони кила. Затоа почитуван министре и колегата Витанов и синоќа и сега кажа дека тука не се богзнае колку пари кои се бара за изградба на овој многу важен пат односно тие се вкупно 8 милиони од кои 2 милиони денари за мост меѓу овие две населени места односно за префрлување преку реката Струмешница. Затоа не знам зошто овие средства 8 милиони вие сега предмалку кажавте дека сте барале од Светската банка за зголемување на фискалниот дефицит за да ги вложите  повеќе да се вложува во оваа инфраструктура. Но јас бидејќи го пратам, повеќе дена дискутираме по Буџетот и амандманите, гледаме и не само сега и пред  околу 10 декември кога имавме со одлука на Владата 45 милиони евра префрлување од една сметка односно од едно Министерството во друго Министерството. 

Значи, зборот ми е како што кажа колегата Витанов да не се повторувам, 8 милиони денари не се бог знае колку големи пари, а има големо значење за овој регион, затоа што можеби 50% од раниот зеленчук, од бостанот и другите земјоделски производи се токму на овој регион Бориово-Моноспитово-Колешино-Борисово-Мокиево. Затоа би сакал да се надоврзам на колегата Витанов овој пат односно оваа делница од Бориово према Колешино поминува покрај Моноспитово каде што како кажа колегата Витанов тука е моноспитското блато единствено во Република Македонија кое што сега општина Босилово со меѓугранична соработка со една општина од Банско има добиено 170 илјади евра и ова моноспитско блато најверојатно од оваа 2008 година односно од следната 2008 година ќе биде и туристично место во Република Македонија. Како што ги носат децата на Смоларски водопади, јас верувам дека сега децата од Македонија кога ќе тргнат на екскурзија, кога ќе ги носат во струмичкиот регион, покрај Смоларските водопади ќе го посетат и Моноспотовски блато. Значи имаме повеќе работи кои можат да придонесат за одделување на средства од Буџетот за изградба на овој пат. Јас уште еднаш ќе кажам, да не се повторуам повеќе, колегата Витанов кажа се, треба да го прифатите тоа. Ако вие како министер не го прифатите јас се обраќам до сите колеги пратеници да го изгласаат овој амандман, бидејќи се работи за 8 милиони денари, а ќе биде од големо значење.

Љубиша Георгиевски: Има збор госпоѓа Цветанка Иванова, повелете.

Цветанка Иванова: Благодарам претседателе.

Јас само во интерес на времето ќе кажам накратко, бидејќи се договоривме денес да завршиме со амандманите.

Јас, се надевам и цела моја пратеничка група и сигурна сум, ќе го подржиме овој амандман затоа што со овој амандман колегата Зоран Витанов бара минимум средства за да се завршат големи работи, неопхдни за луѓето од тој регион. 8 милиони денари, мислам во една сезона луѓето кои работат во овој реон, преку даноците и придонесите кои ги даваат на државата, повеќекратно ги заслужуваат за изградба на овој пат. Овој пат е од големо значење, не само од стопанско туку и значење за Република Македонија, бидејќи инфраструктурата е основа за меѓуграничната соработка на Република Македонија. Овој пат не е значаен само за микрорегионот. Овој пат е многу позначаен за Република Македонија и за соработката на Република Македонија со двете европски држави, Бугарија и Грција, затоа што инфраструктурата во овој регион е запоставена и треба многу да се вложува. Мислам дека ова Собрание не само со донесувње на закони ќе се приближи кон Европската унија, туку ќе се приближи и со работи што ги правиме тука како што е впрочем и овој амандман, за подобрување на инфраструктурата, за подигање на стандардот на граѓаните, затоа што и тоа е еден од условите какви сме за што секојдневно не потценуваат. Не треба да зборуваме само во идно време дека ќе правиме, дека Светска банка ќе ни даде. Мислам дека треба да се погржиме и ние. Мислам дека за сега лошо ги определуваме приоритетите, бидејќи она што, да речеме утринава доаѓајќи слушнав дека почнува да се гради Северна трибина на стадионот, почнува да се гради некој културен објект. Можеби и тие се значајни, но овие се позначајни, инфраструктурата е позначајна, затоа што таа ќе ни донесе средства со кои подоцна ќе градиме и вакви објекти. Значи, без резервно го подржувам овој амандман и ја почитувам борбата на господин Витанов, затоа што ние како пратеници од овој регион, постојано и ние кога сме биле парламентарно мнозинство сме го чувствувале од граѓаните затоа што тоа е нивна наслушна потреба.

Љубиша Георгиевски: Благодарам.

Повелете госпоѓо Бонева имате збор.

Силвана Бонева: Благодарам претседателе.

Петта година односно веќе и шеста година сум во Парламентот на Република Македонија и овие амандмани континуирано секоја година ги доставуваме. Сега ќе зборувам за повеќе амандмани, за да не земам повторно збор, еве и во името на моите колеги од струмичкиот регион да кажам дека неминовна е потребата од инфраструктура во струмичкиот регион и во источниот и југоисточниот дел на Република Македонија. За тоа разговаравме и со министерот за транспорт и врски и со госпоѓата Вулкановска и добивме ветување дека од Светска банка кога ќе се добие кредито ќе имаат приоритет овие патишта.

Конкретно проблемот со овој пат Колешино-Бориово и Еднокуќево е тоа што овој пат во моментот е локален пат. Тој веднаш треба да се прогласи за регионален пат, за да може да влезе во проекцијата за Фондот  на патишта и да може да се одвојат средства. Имаме во струмичкиот регион, како што е патот до село Чанаклија каде што воопшто нема ни асфалт. Значи имаме еден куп села кои не се поврзани, одсечени се од светот.

Исто така и наредниот амандман за патот Куклиш-Банско. Колегите спомнаа колку години по ред ова прашање се поставува. Поставен е тампониран пат, а се работи за регионален пат кој ќе не пврзе со границата со Бугарија. 

Целосно се согласувам со дискусиите. Да оставиме простор со една пообемна студија овој пат да се прогласи за регионален и веднаш наредната година од парите од Светска банка, конечно струмичкиот ргион да добие регионални патишта кои ќе придонесат економски да се развива струмичкиот регион.

Љубиша Георгиевски: Благодарам.

По трет пат се јавува господинот Зоран Витанов.

Зоран Витанов: Јас се извинувам, но ние два дена дискутиравме дали кровот на ова Собрание треба да биде крив или прав и сега ве молам да не замерувате, бидејќи тоа е еден единствен амандман во два буџети четири ребаланси, што јас го поднесувам. Не затоа што немам што да поднесам туку затоа што сакам да му дадам значење на овој амандман, затоа што сакам се друго да ставиме помалку приоритетно од овој амандман.

Јас ќе ја следам колешката Силвана Бонева, која што многу ја почитувам и знам колку се залага за регионот во Струмица, ама да не беше ланскиот декември почитувана колешке Бонева кога исто така дискутиравме за патот Радовиш-Струмица, за кој што беше ветено дури и од страна на премиерот и од министерот за транспорт и од министерот за финансии дека ќе се направи, еве го денеска е 28 декември 2007 година овој пат не е направен, што е меѓународен, што не поврзува и со Кукуш и со Петрич. Уште возиме по коцка, две коли лично јас имам само искршено и вие имате сигурно две коли таму искршено. Сега навистина сакам да верувам дека од Светска банка ќе дојдат пари, ама зошто за 8 милиони денари. Зошто Македонија да се потпира на Светска банка, кога, внимавајте, 1,5 милиони евра ДДВ само од раноградинарски култури има платено само село Бориево, само за 2007 година. Сега бараат 100 илјади евра, и тоа селата Бориево, Моноспитово,Еднокуќево и Колешино. 15 пати помалку од тоа што го платиле само за една година во Буџетот, а овој пат ќе служи 50 години. Па каде е кост бенефитот, каде е економската логика.

Ако ова не можеме да го видиме ниту еден од нас не заслужува да седи во овој Парламент. Апелирам до пратениците, не до министерот да го изгласаме овој амандман за чест на тие што од трудот живеат и се крајно скромни, 15 пати повеќе полнат во Буџетот, 15 пати помалку бараат за нивните села. Благодарам.

Љубиша Георгиевски:  Благодарам и јас. 
Повелете госпоѓо Силвана Бонева, претпоставувам реплика.

Силвана Бонева:  Сосема накратко.

Во право е целосно колегата за се она што зборува, но само едно кратко објаснување за патот Радовиш-Струмица.

Овој временски период беше изгубен заради експропријација на земјиштето и имаше проблем од тој тип. Значи, пари имаше обезбедено, меѓутоа многу бавно течеше овој процес. Сега кога веќе е на повидок крај, завршување на овие работи јас сум убедена дека ветувањето кое што беше дадено и од министерот за финансии и од премиерот дека конечно патот ќе се заврши и ќе биде тоа исполнето. 

Исто така верувам дека и оваа патна инфраструктура во струмичкиот регион, за која што зборуваме и наредните амандмани кои што следат истото тоа го кажуваат, конечнмо ќе биде завршено. Благодарам.

Љубиша Георгиевски:  Благодарам и јас. 

Господине Стојан Андов, повелете.

Стојан Андов:  Господине претседателе имам една сугестија допратениците и до вас, но и до Владата.

Во Парламентот да се достават документација и програми, предлози за состојбите и развојот на патиштата во Македонија и во еден помирен амбиент за тоа да расправаме и да изградиме некоја политика која после ќе биде почитувана и од Владата и од Парламентот, бидејќи на патиштата се навраќаме само кога е Буџетот овде на дневен ред, а тоа просто не оневозможува, ниту точно да ги согледаме проблемите на патиштата, ниту точно да ги лоцираме можните решенија во Буџетот. Тоа е првата сугестија.

Втората сугестија што се однесува до овој амандман е да престанеме по него да расправаме, бидејќи од слушнатите аргументи не треба да се додава веќе ниту еден аргумент. Сосема се доволни дури и повеќе од тоа амандманот да биде прифатен.

Сите аргументи кои се наведоа дека проблемот ќе се реши и ако не биде прифатен амандманот се неспорни, нејасни и неубедливи и затоа јас ќе гласам за овој амандман.

Љубиша Георгиевски:  Благодарам. 

По однос на првиот дел на вашето излагање предлогот да се изработи еден документ околу приоритетите на патиштата јас го поздравувам и ше го ставам на дневен ред на следните координации за тоа да го институционализираме и да има еден собраниски документ за приоритетите врз основа на кои што после кога ќе дојдат буџетите да се дискутира така.

Ви благодарам на премарката.

Има збор министерот за финансии.

Трајко Славески:  Само една информација за одлуката на пратениците како ќе гласаат по овој амандма, посебно за оние што земаа збор во дискусијата.

Според информациите кои што во текот на расправата, која што ја следат вработените во Фондот за патишта овој проект се проценува да чини иницијално 36 милиони денари, а амандманот е предложен на 6 милиони денари. И оттука имаме проблем и ова значи дека сепак малку пристапот треба да биде поинаков.

Љубиша Георгиевски:  Ви благодарам  господине министре на ова објаснувње.

Повелете господине Митаноски.

Веле Митаноски:  Благодарам господине претседателе.

Јас и вчера кажав дека ќе имам целосно разбирање за Владата и министерот околу планирањето или приоритетите, меѓутоа ние вчера направивме некоја практика, некои амандмани барем делумно да ги прифаќаме. Мислам дека ако станува збор за приоритети, сеедно што дискусијата на господинот Андов е сосема исправна,  треба глобално да се продискутира и интегрално по прашањето на патната мрежа. Ние во Матичната комисија се обидовме на еден таков пристап заедно со претставниците на соодветната институција, меѓутоа сепак мислам дека преовладува расположението овде за потребата и мислам дека министерот ќе биде убеден дека во овој случај треба да биде на наша страна и да го издигне ова прашање или овој проблем како апсолутен приоритет.

Дозволете да кажам дека јас лично ќе гласам, а мислам дека и нашата пратеничка група ќе го поддржи амандманот.

Љубиша Георгиевски:  Благодарам.

Бидејќи нема повеќе пријавени за збор, го заклучувам претресот по амандманот и амандманот го ставам на гласање.

Ги молам пратениците кои сеуште не влегле во салата, да влезат во салата, а службите да се подготват да ги пребројат.

Ги молам пратениците кои сеуште не влегле во салата, да влезат во салата, зошто не очекува гласање. 

Ги молам пратениците кои сеуште не влегле во салата, да влезат во салата и да си ги заземат своите места, затоа што не очекува гласање.

(Во салата влегуваат некои пратеници).

и молам службите да ги пребројат присутните пратеници во салата.

(Службите ги пребројуваат присутните пратеници во салата).

Бидејќи имаме 62 присутни пратеници во салата, ве повикувам да гласаме.

Гласале 56 пратеници, од кои за амандманот гласале 25, воздржано 3 и против 28.

Констатирам дека Собранието не го усвои амандманот.

Во меѓувреме пратениците Александар Николовски и Цветко Грозданов амандманите под архивски број 07-4819/322 и /323, ги повлекоа.

Пратениците Наде Станческа и Александар Николовски  амандманот   под   архивски   број 07-4819/303, го повлекоа.

Пратениците Васко Шутаров и Силвана Бонева амандманите под архивски број 07-4819/311;/315;/312;/316 и 314, ги повлекова.

Пратениците Александар Николовски и Марија Андоновска амандманот под архивски број 07-4819/325, го повлекоа.

Пратениците Александар Николовски, Лилјана Поповска, Владимир Ѓорчев и Александар Спасеноски  амандманот   под   архивски  број 07-4819/300, го повлекоа.

Пратеникот Петар Поп Арсов амандманот под архивски број 07-4819/88, го повлече.

Пратениците Петар Поп Арсов и Васко Шутаров амандманите под архивски број 07-4819/302;/301 и 321, ги повлекоа.

Пратеникот Миле Пачемски амандманите под архивски број 07-4819/305;/306 и 304, ги повлече.

Пратениците Валентина Божиновска и Весна Јаневска амандманите под архивски број 07-4819/279 и 281, ги повлекоа.

Пратениците Сафит Незири и Садула Дураку амандманоте под архивски број 07-489/128;/73;/74;/123;/124;/125;/135;/126;/127;/129;/ 130;/25 и 29, ги повлекоа.

Пратениците Ајше Селмани, Џевад Адеми, Теута Арифи и Рафис Алити амандманите под архивски број 07-4819/109;/119;/108;/110;/117;/120;/111 и 112, ги повлекоа.

Пратеникот Џевад Адеми во име на подносителите на амандманите ги повлече амандманите под архивски број 07-4819/264;/263;/265;/85;/80;/260;/86;/6;/262;/261;/81;/82;/83 и 87.

Пратеникот Тахир Хани во име на подносителите на амандманите ги повлече амандманите под архивски бој 07-4819/266;/267;/268;/269 и 271.

Отворам претрес по амандманот на Раздел 13001 Програма 2 за додавање нова потпрограма 25 и ставка 482 по потпрограмата за ставка 489 и Раздел 06001 Програма 2 потпрограма 20 ставка 483, поднесен од пратениците Цветанка Иванов и Ацо Киров под архивски број 07-4819/70.

Го молам претставникот на Владата да се произнесе.

Има збор господинот министер.

Трајко Славески:  Благодарам почитуван претседателе.

Подносителите на амандманот предлагаат нова потпрограма за изградба на регионалниот пат од селото Куклиш до селото Банско во износ од 35 милиони денари. Повторно значи во текот на 2008 година Владата на Република Македонија ќе ја реализира програмата за рехабилитација, реконструкција и изградба на регионалните патишта, за што се обезбедуваат средства и од Светска банка.

Оттаму Владата на Република Македонија не го прифаќа овој амандман.

Љубиша Георгиевски:  Владата не го прифаќа овој амандман.

Има збор госпоѓа Цветанка Иванова, повелете.

Цветанка Иванова:  Благодарам господине претседателе.

Јас очекував ваков одговор од министерот, затоа што скоро за сите амандмани кои што беа поднесени и со кои што бараме средства за оваа намена се одбиваат со иста аргументација дека Владата ќе чека пари од Светска банка за да ги ревитализира патните мрежи.

Јас само во интерес на јавноста сакам да кажам дека со овој амандман бараме 50 милиони денари за изградба на регионалниот пат Куклиш-Банско, за втор слој на регионалните патишта Раборци-Попчево и Струмица-Вељуса.

Амандмани како овој поднесуваме во континуитет постојано, одговорите се исти, значи до сега чекаме, ништо не е направено. Овие патишта се потреба не само за граѓаните кои што сообраќаат и живеат во овие делови од струмичкиот регион, туку овие патишта се од особено значење и за цела Република Македонија.

За значењето на патот Куклиш-Банско не треба многу да зборувам затоа што Банско е познато населено место, место во кое што природата дала топли води за развој на бањскиот туризам со кој што Република Македонија може да биде позната многу пошироко надвор во светот до колку ги афирмира овие свои убавини, или природни добра.

Патната мрежа е основен предуслов за тоа.

Патот Раборци-Попчево е пат од регионален карактер кој што поврзува населени места, на кои што едниот слој е ставен, но постојано на забот на времето, бидејќи вториот слој, иако добиваме постојани ветувања од Владата дека ќе се стави до сега го нема и полека времето го јаде и првиот слој што ќе значи дека секое покасно делување во оваа насока ќе значи одделување на многу овеќе пари, а за патот Струмица-Вељуса и да не зборувам. Мислам дека на сите пратеници им е јасно што значи Вељуса за Република Македонија, за православната вера, затоа што таму имаме верски објекти, најстари можеби на Балканот, затоа што тамју секојдневно доаѓаат дури на гости туристи да ги посетуваат двата верски објекти, тоа се манастирот во Вељуса и манастирот во Вадоча, и затоа што Република Македонија до колку вложи средства за втор слој за изградба на патот Струмица-Вељуса преку верскиот туризам, кој што претставува приоритет за струмичка општина за добивање на средства, затоа што се привлекуваат туристи, можеби со средствата  кои што преку развојот на туризмот ќе се добиваат петтоструко и Република Македонија ќе добие од она што ќе го вложи за патната инфраструктура.

Неочекувам пратениците да го подржат овој амандман, меѓутоа сметам дека нависитна во континуитет правиме грешки, сме правеле и ние, правиме грешки, затоа што 6 години откако сум во ова Собрание постојано истите амандмани, постојано истата аргументација  од било која Влада и од претходната и од оваа и постојано исто гласање на пратениците, оние кои се во мнозинство  гласаат против, сме гласале и ние, мислам ние сме го поднесувале на оние кои биле заедно со нас и постојано зборување и ветување воидно време. Мислам дека веќе треба да се даде приоритет и да се договориме во иднина кои патни правци ќе ги градиме, која регионална патна мрежа ќе ја оспособуваме, па така ќе заштедимеи во време овде  вод ебата во Собранието,так аи граѓаните ќе знаат дека кога ќе чекаат, кога ќе стигнат на ред за да се намират овие потреби. 

Аргументи повеќе не би давала, затоа што на сите им е познато. Очекувам пратениците, барем оние кои се од регионот, сигурна сум дека ќе го подржат и очекувам дека ова зборување од страна на Владата во идно време, дефинитивно барем оваа година да почне да се реализира. Благодарам.

Љубиша Георгиевски: Благодарам и јас.

 Збор има господин Ацо Киров, повелете.

Ацо Киров: Благодарам претседателе.

Јас само една минута. Тоа што требаше да се каже и образложението околу амандманот колешката Цветанка целосно и исцрпно го кажа, но моето јавување е да му пренесам на министерот Трајко Славески дека тој по претходниот амандман кога зборувавме кажа дека, се извинувам колешката Силвана Бонева кажа дека и овие патни правци ќе се земат предвид за следната година односно кога ќе ги добиеме парите од Светска банка. Јас се јавив само за тоа, како и да и порачам на колешката Силвана Бонева како вчера што кажа и го повлековме амандманот, ќе ја држиме за збор и за овие патни правци кои што се наведени, како и средствата кои ќе ги бараме за овие патни правци за следната година. Значи, колешке Силвана Бонева, ќе те држиме за збор и во 2008 година во декември повторно ќе ве потсетиме за овие патни правци. Благодарам.

Љубиша Георгиевски: Благодарам и јас.

Бидејки нема повеќе пријавени за збор, го заклучувам претресот по  амандманот.

Амандманот го ставам на гласање.

Ве повикувам да гласаме.

Гласале 52 пратеници, за гласале 19, воздржано 1,против 32.

Пред да го прогласам резултатот на гласањето, молам службите да ги пребројат  пратениците, затоа што многу мал број гласале, само 52.

Гласањето е валидно и констатирам дека Собранието не го усвои овој амандман.

Отвормам претрес по амандманот на раздел 13001 програма 2 за додавање нова потпрограма 2Г, категорија 48 ставка 482 по потпрограмата 2А и ставка 489 и раздел 09002 програма 2, потпрограма 20 ставка 482, поднесен од пратеникот Никола Рилковски под архивски број 07-4819/156.

Го молам претставникот на Владата да се произнесе.

Има збор господинот минситер, повелете.

Трајко Славески: Благодарам претседателе.

Амандманот не се прифаќа, затоа што Владата на Република Македонија по програмата на Фондот за патишта за наредната година ќе обезбеди средства за изградба на овој дел од региоанлниот пат Скопје-Битола или Охрид-Битола како сакате кажете, обиколница во градот Охрид, кој што пвоеќе од 15 до 20 години не е изграден и претставува опасност за граѓаните. Јас го ценам интересот на господинот Рилкоски овој дел од овој патен правец да се заврши, затоа што е од регионален карактер и многу значаен не само за градот Охрид, туку и за поширокото подачје на градот Охрид.

Љубиша Георгиевски: Благодарам.

Владата не го прифаќа амандманот.

Господин Никола Рилкоски има збор, повелете.

Никола Рилкоски: Јас навистина овој пат ќе му верувамна министерот дека навистина и лично ќе се заложи за реализација за овој амандман, иако во моментов Владата не го прифаќа. Мислам дека има и една обврска, вака многу слободна интерпретација моја, бидејки не само што потекнува од тој простор, еден голем дел од жителите со кои се  среќава кога доаѓа во Охрид, го имаат барано и позната му е оваа проблематика,  јас во овој случај и во интерес на времето не би сакал понатаму да должам. Се надевам како што реков и ќе држам до тоа министерот навистина да истрае во оваа определба, за да се изврши до крај завршување на оваа делница и по тој повод го повлекувам амандманот.

Љубиша Георгиевски: Благодарам.

Амандманот е повлечен.

Отворам претрес по амандманот на раздел 13001 програма 2 за додавање нова потпрограма 25, ставка 482 по потпрограмата 2А  ставка 489 и раздел 09002 програма 2, потпрограма 20 ставка 482, поднесен од пратеникот Оливер Спасовски под архивски број 07-4819/176.

Го молам претставникот на Владата да се произнесе.

Има збор господинот министер, повелете.

Трајко Славески: Благодарам претседателе.

Амандманот не се прифаќа. Станува збор за локален патен правец. Во принцип Владата на Република Македонија може да помага во изградба и на локалните патишта на општините тоа е општинска надлежност, јас го знам и точно сумгопоминал целокупниот овој патен правец, како што кажува господинот Спасовски, од некаде близу 4 км., има потреба од негова реконструкција и доизградба, но се надевам дека и овој патен правец ќе влезе во програмата на Фондот за патишта во наредната година. Благодарам.

Љубиша Георгиевски: Благодарам и јас.

Збор има господинот Оливер Спасовски, повелете.

Оливер Спасовски: Благодарма почитуван претседателе, почитувани колеги пратеници, почитуван минситер,

Овој амандман е поднесен за доградба на патот кој што се наоѓа во село Табановце до железничкиот премин со Република Србија, кој што е започнат со изградба пред неколку години од финансирање на локалната самоуправа и останати се околу 3.850 метри за да биде до крај завршен овој пат во ова населено место.Значи  иако се работи за локален пат, ставките кои се предлагаат се дека треба да биде фианнсиран од страна на Министерството за транспорт и врски како трансфери или дотации до единиците на локалната самоуправа. Мислам дека, пред се, заради функционирањето успешно и на Полициската станица, на Царинската управа кои што се наоѓаат на железничкиот премин. Меѓутоа,првенствено заради жителите кои живеат во ова населено место во село Табановце Кумановско, заслужуваат да им овозможиме да имаат добар пат, заради тоа што тоа е едно од селата кои што опстојуваат, кое што не е раселено и во кое што има многу млади луѓе и населено место кое што има перспектива во понатамошниот период. Да напоменам дека минатата година имаше амандмани, тој амандман беше прифатен од Владата, но за жал, и покрај доставувањата на барањата до Бирото за развој на стопанско недоволно развиените подрачја не беше реализиран и заради тоа барам од колегите рпатеници да гоподржиме овој амандман и на некој начин да создадеме некои елементарни услови за инфраструктура во ова населено место, кое што е претежно со српска националност и со тоа да им покажеме деак навистина можеме да направиме многу повеќе од овие населени места кои што имаат перпектива можат да се развиваат, дека државата мисли на овие населени места и дека во тој дух ќе се однесуваме кон сите други кои што се од еден ваков тип и крактер, а пред се заради градење на меѓусебна доверба и меѓуетнички односи во нашата општина, што е многу значајно за Куманово. 

Уште еднаш ве повикувам, колеги пратеници, пред се од парламентарното мнозинство, од ВМРО-ДПМНЕ, од НСДП, да направиме еден позитивен чекор за сите жители од село Табановце на општина Куманово. Благодарам.

Љубиша Георгиевски: Благодарам и јас.

Бидејки нема повеќе пријавени за збор, го заклучувам претресот по амандмнаот.

Амандманот го ставам на гласање.

Ги молам службите да достават точен број на присутни пратеници, а ги молам пратенциите кои не се во салата, да влезат во салата и да си ги заземат своите места, бидејки неочекува гласање.

Бидејки во салата има 64 пратеници, ве повикувам да гласаме.

Гласале 56 пратеници, за гласале 19, воздржани нема, против 37.

Констатирам дека Собранието не го усвои Амандманот,

Отворам претрес по амандманот на раздел 13001 програма 2 за додавање нова потпрограма 25, ставка 482 по потпрограмата 2А и ставка 489 и раздел 13001 програма 2, потпрограма 2А, поднесен од Комисијата за транспорт, врски и екологија. 

Го молам претставникот на Владата да се произнесе.

Има збор господинот министер, повелете.

Трајко Славески: Благодарам претседателе.

Во врска со патниот правец Градско-Фариш, трета лента на Плетвар, во текот на вчерашните дискусии имавме пригода да објасниме како стојат работите во врска со конкретната реализација на проектите на теренот. Оттука, Владата не го прифаќа овој амандман.

Љубиша Георгиевски: Владата не го прифаќа овој амандман.

За збор се јави господин Тале Герамитчиоски, повелете.

Тале Герамитчиоски: Благодарма претседателе.

Почитуван министер, јас не мислам да ја повторам дискусијата која што вчера ја имав во однос на амандманот за овој патен правец, кој што јас лично го имав поднесено заедно со двајца мои другиколеги, тројца колеги. Штом Комсиијата за транспорт, врски и екологија која што е матична комисија, донесла едногласна одлука дека треба да се предложи амандман, тоа значи дека нема разлики во размислувањата од позиција или опозиција, едноставно е дадена една тежина колкаво е значењето што треба овој патен правец да се реши. Значи станува збор за патниот правец Градско-Прилеп, на потегот од Дреново до Фариш месноста околу 14 километри.

Пак ќе повторам, еве од името на Комисијата, жал ми е што тука овластениот претставник од Комисијата не е тука, ме замоли од името на Комисијата како претседател на Комисијата господинот Ќуркчиев да пренесам. Значи да ми дадете дециден одговор, вчера ни кажавте еденопшт одговор дека Владата ќе земела средства со некоја некредитна линија од Светската банка која што ќе се искористи за подобрување на патната инфраструктура. Конкретно ако е проблемот со експропријација на земјиштето и потребата од изработка на проектот, зошто да нема посебна програма во која што ќе ги изведете подготовките за реализиација на средства од кредитот кој што ќе го земете од Светската банка. Бараме едноставен одговор, ова ќе помогне само на Владата и на Министерството за транспорт и врски да започната со некоја активност и со некоја реализација еве на агендата, која што вие веќе сте ја имале, барем така кажавте. Да ни дадете еден прост одговор, се надевам дека не бараме многу.

Љубиша Георгиевски: Благодарам.

Збор има господине Серафимов Влатко, повелете.

Влатко Серафимов: Почитуван господине претседателе, почитуван министер, почитувани колеги пратеници.

Јас сакам исто така да кажам неколку зборови за амандманот кој што е поднесен од страна на Комисијата за транспорт, врски и екологија и сметам дека овој амандман кој што беше едногласно донесен од страна на членовите на Комисиајта, а знаеме дека комисиите се составени од мешовит состав и од страна на позицијата и од страна на опозицијата, од пратеници на опозицијата, сметав дека овој амандман ќе има поголема тежина и разбирање во Владата на Република Македонија, поточно од министерот за финансии господинот Трајко Славески. Меѓутоа, еве наидовме  на едно штуро образложение дека во текот на вчерашниот ден имало ист таков амандман поднесен од колега пратеник и туак застанува се. Мислам дека тежината на овој амандман поднесенод Комисијата за транспорт, врски и екологија е многу поголема, отколку од страна на еденпратеник. Едногласни бевме сите членови на Комисијата дека патниот правец кој што е наведен во амандманот треба да биде приоритет околу решавање на патната инфраструктура во тој дел од Република Македонија. Со која програма и како Владата мисли да го реши тој патен правец на нас не ни е познато, а знаеме само дека секогаш на патниот правец од Градско до Прилеп кај Плетвар секогаш иаме несакани инциденти и секогаш има дури многу често и жртви на тој патен правец. Затоа и како членови на Комисиајта за транспорт, врски и екологија даодвме приоритет на дел од патните правци, кои што се  најкритични во Република Македонија, се со една единствена цел да имаме подобра инфраструктура и подобри врски со одредени градови во Република Македонија. Меѓутоа, се поставува прашањето дали треба да се поднесуваат амандмани и од матичните комисии. Очигледно дека изработката на амандманите и дискусиите кои што ги имаме на комисиите и на Комисијата за транспорт, врски и екологија се бесцелни и немаат никаква тежина. Значи, се зависи од парламентарното мнозинство и од ставот на Владата дали ќе прифати нешто или нема да прифати.

Затоа, апелирам до сите членови на Комсиијата за транспорт, врски и екологија, како и до пратениците од позицијата да дадат поддршка на овој амандман, затоа што тоа ќе биде за доброто на луѓето и на граѓаните кои живеат во тој дел од Република Македонија. 

На крајот да кажам една работа господине претседателе, нема работна атмосфера во законодавниот дом. 

Или ќе работиме и ќе се слушаме што дискутираме или ќе бидеме само физички присутни во оваа сала и ќе го стискаме копчето за кое ќе ни кажат координаторите на пратеничките групи. 

Затоа, подобро да расправаме за амандманите, а на кој му се слуша нека слуша, на кој не му се слуша нека излезе од салата, а за гласање нека си дојдат и нека гласаат по сопствено убедување. Благодарам. 

Љубиша Георгиевски: Благодарам и јас. 

Има збор господинот Зоран Витанов, повелете. 

Зоран Витанов: Благодарам. 

Ќе бидам многу краток овој пат господине петседателе. 

Овој амандман едногласно помина во компетентната комисија. Тоа значи дека буквално од сите политички опции кои се присутни на таа Комисија гласаа за и тоа без дикусисија,  едногласно. Во присуство на претставник на Министерството за финансии, во присуство на претставници на Фондот за патишта. 

Оттука, заради дигнитетот на Собранието апелирам пратениците да го изгласаат овој амандман. Благодарам. 

Љубиша Георгиевски: Благодарам и јас. 

Бидејќи нема повеќе пријавени за збор, го заклучувам претресот по амандманот. 

Амандманот го ставамна гласање. 

Ги млам службите да достават точен број на присутни пратеници, а пратениците кои не се во салата ги молам да влезат и да си ги заземат своите места затоа што не очекува гласање. 

(Службите ги пребројуваат пратениците) 

Бидејќи во салата има 64 пратеника, ве повикувам да гласаме. 

Гласале 57 пратеника, за гласале 24, воздржано 3, против 30. 

Констатирам дека Собранието не го усвои амандманот. 

Отворам претрес по амандманот на раздел 13001, програма 2, за додавање нова потпрограма 2Б и ставка 482 по потпрограмата 2А и ставка 489 и раздел 09002 програма 2 потпрограма 20, ставка 464, поднесен од Комисијата за транспорт, врски и екологија. 

Го молам претставникот на Владата да се произнесе.

Има збор господинот министер. 

Трајко Славески:  Благодарам претседателе. 

Повторно станува збор за локален патен правец. Во оваа прилика Владата на Република Македонија не може да го прифати предлогот. 

Амандманот не се прифаќа. 

Љубиша Георгиевски: Владата не го прифаќа амандманот. 

За збор се јави господинот Тале Герамитчиоски, повелете. 

Тале Герамитчиоски:  Очигледно не добиваме одговори. Само ќе поставам едно прашање. Кога матичната Комисија за транспорт, врски и екологија ќе добие релевантни информации кои се од нејзина надлежност. Значи, ако како Влада имате некоја стратегија за реализација на инфрастуктурата, значи на зафати во инфраструктурата во патниот и железничкиот сообраќај дали имаме право како пратеници да видиме некој драфт документ од Фондот за патишта или од Министерството за транспорт и врски. Дали постои некоја стратегија. Ако постои би било редно да ја видиме на Комисија или минситерот да не удостои, мислам за транспорт и врски да дојде и да разговараме и нема да се случуваат вакви работи кога за локални патишта ќе даваме амандмани како Комисија. 

Тоа како Влада ни го должите. Сега, дали да отвораме дебата колку Владата го цени Собранието, неговата работа или сакате на овој начин да не маргинализирате и Владата да биде онаа која одлучува за се во оваа држава. Навистина нема смисла, не добиваме никаков одговор. 

Љубиша Георгиевски: Благодарам. 

Бидејќи нема повеќе пријавени за збор, го заклуичувам претресот по амандмаот. 

Амандманот го ставам на гласање. 

Ве повикувам да гласаме. 

Ги молам службите за тоа време да достават точен број на присутни пратеници. 

(Службите ги ипребројуваат пратениците) 

Бидејќи во салата имаме 65 пратеници, ве повикувам да гласаме. 

Иако е мал бројот на пратениците кои гласале, гласањето е валидно, со оглед на тоа дека имаме 64 пратеника. 

Вккупно гласале 50 пратеници, за гласале 11, воздржано 3, против 36. 

Констатирам дека Собранието не го усвои амандманот. 

Отворам претрес по амандманот на раздел 13001, програма 2, за додавање нова потпрограма 2Б категорија 48 и ставка 489 по потпрограмата 2А и раздел 09002 програма 2 потпрограма 20, ставка 482, поднесен од пратениците Рафис Алити, Блерим Беџети, Тахир Хани и Џеват Адеми под архивски број 07-4819/286.

Го молам претставникот на Влада да се произнесе.

Има збор господинот министер. 

Трајко Славески:  Благодарам претседателе.

Амандманот не се прифаќа. 

Љубиша Георгиевски: Владата не го прифаќа амандманот. 

Бидејќи нема пријавени за збор, го заклучувам претресот по амандманот, амандманот го ставам на гласање, ве повикувам да гласаме. 

Гласале 60 пратеници, за гласале 18, воздржано 2, против 40. 

Констатирам дека Собранието не го усвои амандманот. 

Отворам претрес по амандманот на раздел 13001, програма 2, за додавање нова потпрограма 2Г категорија 48 и ставка 489 по потпрограмата 2А и раздел 09002 програма 2 потпрограма 20, ставка 489, поднесен од пратениците Рафис Алити, Блерим Беџети, Тахир Хани и Џеват Адеми под архивски број 07-4819/283.

Го молам претставникот на Владата да се произнесе.

Има збор господинот министер. 

Трајко Славески:  Благодарам претседателе.

Амандманот не се прифаќа. 

Љубиша Георгиевски: Владата не го прифаќа  овој амандман. 

За збор се јави пратеникот Рафис Алити, повелете. 

Рафис Алити:  Во име на предлагачите го повлелкувам амандманот. 

Љубиша Георгиевски: Амандманот е повлечен. 

Отворам претрес по амандманот на раздел 13001, програма 2, за додавање нова потпрограма 2Д категорија 48 и ставка 489 по потпрограмата 2А и раздел 09002 програма 2 потпрограма 20, ставка 482, поднесен од пратениците Рафис Алити, Блерим Беџети, Тахир Хани и Џеват Адеми под архивски број 07-4819/285.

Го молам претставникот на Владата да се произнесе.

Има збор господинот министер. 

Трајко Славески:  Благодарам претседателе.

Амандманот не се прифаќа. 

Љубиша Георгиевски: Владата не го прифаќа амандманот. 

Има збор господинот Рафис Алити, повелете. 

Рафис Алити: Иако се работи за еден многу значаен пат кој е уништен во должина од 7 км, од Арнакија до Бојане, ние како предлагачи мислиме дека би било добро Владата, ако не овој пат, барем со ребалансот на Буџетот да бидат предвидени средства во иднина за оваа делница ако не целосно да се асфалтира, барем да се поправи. 

Амандманот го повлекуваме. 

Љубиша Георгиевски: Благодарам. 

Амандманот е повлечен. 

Отворам претрес по амандманот на раздел 13001, програма 2, за отворање нова потпрограма 2В по програмата 2А и на  раздел 09002 програма 2 потпрограма 20, ставки 426 и 464, поднесен од пратениците Тале Герамитчиоски, Цветанка Иванова, Ацо Киров, и Роза  Топузова Каревска под архивски број 07-4819/54.

Го молам претставникот на Владата да се произнесе.

Има збор господинот министер. 

Трајко Славески:  Благодарам претседателе.

Повторно станува збор за предлог што се однесува за ревитализација и реконструкција на регионални патишта, конкретно патот Прилеп - Крушево, кој сигурно ќе влезе во Програмата на Владата за наредната година, онака како што беше претходно објаснето. 

Амандманот не се прифаќа. 

Љубиша Георгиевски: Владата не го прифаќа амандманот. 

За збор се јави господинот Тале Герамитчиоски, повелете. 

Тале Герамитчиоски: Со овој амандман се бараат средства за доизградба на магистралниот пат Прилеп-Крушево на делницата на излезот од Прилеп. 

Имајќи предвид дека драстично се сменети околностите на многу поголема фреквенција на возила кои во наредниот период ќе биде уште поголема кон Крушево од добро познати причини, а со години наназад влегувало во Програмата на Фондот за патишта потребата од реконструкција на оваа делница, а никогаш не била спроведена, неколку пати се направиле обиди, но никогаш не била спроведена до сега. Сметавме како предлагачи дека е добро да има една подпрограма која ќе го реализира тоа, со оглед на тоа што висината на средствата не е толку голема. 

Јас го почитувам вашето образложение, но да ви кажам дека на матичната комисија директорката на Фондот за патишта не го даде предлогот, значи до предлогот на владата, владината програма која сега вие ја спомнавте не е внесена оваа делница. Дали тоа значи дека ќе се вметне дополнително, бидејќи во постоечкиот предлог на владина програма не постои оваа делница. 

Во интерес на времето моите колеги предлагачи нема да дискутираат, но би требало да ни одговорите, накратко, бидејќи самите знаете дека е потребно да се изврши итно. Благодарам. 

Љубиша Георгиевски: Има збор господинот министер, повелете. 

Трајко Славески: Сосема кратко претседателе. 

Пратеникот Герамитчиоски е сосема во право алудирајќи на  редовната програма која е предложена од страна на Фондот за патишта, не можат сите патни правци да влезат во една година во една програма, но сепак приоритетите ќе бидат проширени откако ќе биде заклучен аранжманот, односно кредитот со Светската банка некаде до средината на наредната година. 

Оттука, јас мислам дека ќе се најде простор за измена на програмата и за овој патен правец. Тоа е одговорот на пратеникот. 

Љубиша Георгиевски: Благодарам на одговорот господине министер. 

Бидејќи нема повеќе пријавени за збор, го заклучувам претресот по амандманот

Амандманот го ставам на гласање. 

Ве повикувам да гласаме. 

Гласале 58 пратеници, за гласале 16, воздржано 1, против 41. 

Констатирам дека Собранието не го усвои амандманот. 

Отворам претрес по амандманот на раздел 13001, програма 3, потпрограма 30 ставка 425 и раздел 09002 програма 2 потпрограма 20, ставка 426, поднесен од пратениците Благородна Цветкоска, Мери Младеновска Ѓорѓиевска, под архивски број 07-4819/47.

Го молам претставникот на Влада да се произнесе.

Има збор господинот министер. 

Трајко Славески:  Благодарам претседателе.

Идентификуван е еден проблем од страна на предлагачите на амандманот. 

Имено, не можноста на единиците на локалната самоуправа со сопствени средства на време да ги менуваат или изготвуваат генералните и деталните урбанистички планови. 

Само да потсетам дека со еден од амандманите што Владата сама ги поднесе на овој Буџет се предложени и алоцирани дополнителни 120 милиони денари, тоа е околу 2 милиони евра и Министерството за транспорт и врски, ако забележавте во медиумите, веќе ги повика сите заинтересирани заедници на локална самоуправа да конкурираат за оваа намена, за оваа цел. 

Јас преку пратениците кои го предлагаат овој амандман ја охрабрувам општината Крива Паланка да се јави на огласот кој го објави Министерството за транспорт и врски определените средства кои ќе ги задоволат потребите на сите единици на локална самоуправа што имаат амбициозни планови во текот на наредната година да ги иновираат своите урбанистички планови. 

Амандманот не се прифаќа. 

Љубиша Георгиевски: Владата не го прифаќа амандманот. 

За збор се јави госпоѓа Благородна Цветковска, повелете. 

Благородна Цветковска: Благодарам претседателе, благодарам почитуван министер, 

Мислам дека овој амандман едниот е за изградба на генерален урбанистички план за површина од 354 хектари за градот Крива Паланка, а другиот е поврзан за изградба на детален урбанистички план за површина од 120 хектари за градот Крива Паланка. 

Ако ви ја кажувам историјата за овие два плана кои не се реализирани, Владата под итно треба да ја дефинира трасата на железницата низ градското подрачје на Крива Паланка, а од државноит буџет, како што рековте, треба да се обезбедат средства за изработка на урбанистичките планови на градот поради што неговиот развој е блокиран веќе 15 години. 

(Галама во салата)

Во ваква атмосфера мислам дека не може да се зборува. 

Јасно ви е на сите дека Коридорот Исток Запад го покажа своето стратешко значење за време на блокадата и ембаргото на Коридорот Север Југ, истакнувајќи го проблемот дека во Македонија  нема алтернатива за својата економија и транспорт на стоки. 

Но и покрај тоа изградбата на железницата кон Бугарија е стопирана, а правецот кон Крива Паланка од таа артерија претрпува огромни штети. 

Овие два амандмани ги поднесов заради недефинираната траса која го парализира нашиот равој и не дозволува влез на странски инвестиции. Бидејќи општината не е во можност да ги донесеме потребните плански решенија, а министерот кажа дека се обезбедени средства, за 2007 година не беа обезбедени, сега за 2008 година ако се обезбедени, бидејќи еднаш идејниот урбанистички план е платен од општината од 70 илјади евра сега треба повторно плаќање на овој план. 

Мислам дека ова е главната пречка за урбанизација на градот, а тоа е идејниот проект на железницата и сеуште не е усвоен и нема конечно решение за делницата низ градот Крива Паланка. 

Проблемот е заглавен во ревизијата направена од Градежниот факултет овде во Скопје, која државата ја нема исплатено за да може да биде завршена постапката и дефинирана трасата. 

Кривопаланчани бараат под итно ова да се реши затоа што ви реков, а уште еднаш повторувам, во тоа имаат инвестирано некаде 70 илјади евра за изработка  на овој план. Сега бараат нов детален урбанистички план каде навистина ќе се даде крајно каде е трасаста на железничката пруга. 

Мислам дека овие два амандмани се поврзани еден со друг и деталниот и идејниот урбанистички план. 

Не само за Крива Паланка, ова е за цела Македонија. Ова е коридорот 8, како можеме коридорот 8 кој е приоритет на оваа Влада, а ете коридорот 8 е еден од фанголемите проекти од десетте кои се предвидени. Затоа кривопаланчани се крајно стрпливи и веќе 15 години и повеќе чекаат, тесниот брег на Крива Паланка воопшто не е урбанизиран и веќе се закануваат со блокади на патиштата. Ме замолија да го пренесам нивниот глас, го пренесувам гласот на кривопаланчани, бидејќи се закануваат со блокада на патниот правец од Куманово, Крива Паланка, Деве Баир, граничниот премин. Ова е најфрекфрентно место од Куманово до граничниот премин. Мислам најсериозен пристап треба да има за ова и треба да се слушне гласот на кривопаланчани кој навистина ме замолија да го пренесам нивниот глас. Благодарам.

Љубиша Георгиевски: Благодарам и јас.

Бидејќи нема повеќе пријавени за збор, го заклучувам претресот по амандманот.

Амандманот го ставам на гласање.

Ги молам службите да пребројат точно колкав е бројот на  пратениците присутни во салата.

Ги повикувам пратениците кои се уште не влегле во салата, да повелат да влезат во салата. Не очекува гласање. 

Бидејќи имаме  61 пратеник во салата.

Ве повикувам да гласаме.

Гласале 50 пратеника, 9 гласале за, 1 воздржано, против 40.

Констатирам дека Собранието не го усвои амандманот.

Отворам претрес по амандманот на раздел 13001 Програма 3 Потпрограма 30 ставка 425 и на раздел 09002 Програма 2 Потпрограма 20 ставка 426, поднесен од пратениците Благородна Цветковска и Мери Младеновска-Ѓорѓиевска под архивски број 07-4819/48.

Го молам претставникот на Владата да се произнесе.

Има збор господинот министер.

Трајко Славески: Благодарам претседателе.

Амандманот не се прифаќа со истото образложение. Се однесува за слична проблематика како и претходниот. 

Љубиша Георгиевски: Владата не го прифаќа амандманот.

Има збор повторно Благородна Цветковска, повелете.

Благородна Цветковска: Благодарам точно овие два амандмана се поврзани еден со друг. Овој амандман се однесува, се бараат средства за изработка на детален урбанистички план за површина некаде од 120 хектари за градот Крива Паланка. По гласањето на претходниот амандман видов дека навистина дека мнозинството немаат воопшто слух, дека не даваат приоритет на нешта што е битно. Ова е главната артарија за Македонија, а да не зборувам за Крива Паланка. Но, од објаснувањето на министерот за финансии разбрав дека  за ова ќе бидат обезбедени средства, така ли господине министер? И верувам дека 2008 година овој проблем ќе биде надминет, затоа што кривопаланчани навистина долго време чекаат и десниот брег на реката воопшто не е урбанизиран. Затоа и замолувам 2008 година ова што ветивте да биде реализирано. Благодарам.

Љубиша Георгиевски: Се извинувам дали го повлекувате амандманот.

Благородна Цветковска: Не го повлекувам за да биде реализиран 2008 година.

Љубиша Георгиевски: Во ред.

Бидејќи нема повеќе пријавени за збор, го заклучувам претресот по амандманот.

Амандманот го ставам на гласање.

Ги молам службите да пребројат точно колкав е бројот на  пратениците присутни во салата.

Ги повикувам пратениците кои се уште не влегле во салата, да повелат да влезат во салата, зошто не очекува гласање. 

Ги повикувам пратениците кои се уште не влегле во салата, да повелат да влезат во салата, зошто не очекува гласање. Телефоните нема да им побегнат, за секој има телефон. Мнозина се отидени по телефоните.

Ги повикувам пратениците кои се уште не влегле во салата, да повелат да влезат во салата, за да можеме да продолжиме со работа. 

Ги повикувам пратениците кои се уште не влегле во салата, да повелат да влезат во салата, зошто треба да гласаме. 

Ги молам службите да пребројат точно колкав е бројот на  пратениците присутни во салата.

Во салата  имаме  61 пратеник.

Ве повикувам да гласаме.

Гласале 54 пратеника, 8 гласале за, 1 воздржано, против 45.

Констатирам дека Собранието не го усвои амандманот.

Отворам претрес по амандманот на раздел 13001 Програма 3 Потпрограма 30 ставка 425 и на раздел 09002 Програма 2 Потпрограма 20 ставка 426, поднесен од пратениците Хади Незири и Кенан Хасипи под архивски број 07-4819/258.

Го молам претставникот на Владата да се произнесе.

Има збор господинот министер.

Трајко Славески: Благодарам претседателе.

Амандманот не се прифаќа. 

Љубиша Георгиевски: Владата не го прифаќа амандманот.

Има збор господин Хади Незири, повелете.

Хади Незири: Благодарам претседателе, почитуван министре, почитувани пратеници.

Овој амандман со почитуваниот колега Кенан Хасипи го понднесовме, се работи за клучката кај што се приклучува патот Гостивар према Маврово, Охрид односно автопатот Скопје -Маврово или Скопје - Охрид. 

Тој пат, односно таа клучка го поврзува Гостивар со околното население односно претставува опасност не само за градот Гостивар со околното население туку за цела Македонија. Верувам дека еднаш или два пати почитуваниот министер бил во опасност при патување за Охрид или Маврово. Каде што секоја недела месечно најмалку три, четири пати имаме сообраќајни незгоди, а последен, да ви кажам од август месец целата колона свадбари што поминуваа на таа клучка заедно со се зетот и невестата, така да речеме, имаа сообраќајна несреќа. Спрема тоа, таа клучка поврзува индустриската зона каде што се сместени фабриките Стаклара, Декон, Филипс-електроник, Витаминага шоу, најголемата електрана во Република Македонија Хидроелектраната Вруток и Равен, каде што 200 вработени во ХЕЦ Маврово секој ден поминуваат низ таа клучка, односно три пати на ден сменските работници одат на работа во ХЕЦ Вруток и ХЕЦ Равен, го поврзува населеното место Здуње-Јеловце-Лешнице-Равен-Печково-Вруток-Речане итн. Спрема тоа значајот на оваа раскрсница е дотолку повеќе каде што граѓаните на Република Македонија без разлика на градот Гостивар, туку граѓаните на Република Македонија кои што патуваат спрема Маврово, Дебар, односно према Охрид поминуваат од таа клучка, од таа раскрсница, каде што и тие самите се секогаш изложени на опасност. Спрема тоа ги замолувам колегите пратеници да го подржат овој амандман за да немаме повеќе тие сообраќајни несреќе каде што и на таа клучка поминуваат и учениците кои што одат во градот Гостивар од 1 до 4 одделение односно од 5 до 8 одделение. Спрама тоа апелирам, односно ги замолувам пратениците од власта како и сите пратеници кои се присутни тука да го подржат овој амандман за да биде валиден. Благодарам.

Љубиша Георгиевски: Благодарам и јас.

Господин Дарко Димитриевски имате збор, повелете.

Дарко Димитриевски: Благодарам претседателе.

Со изградбата на магистралниот пат Скпје - Охрид и обиколниот пат на гадот Гостивар, останаа незаштитени сообраќајно недоволно регулирани приодните патишта на селата Здуње, Лешница и селата Равен, Вруток, Речане и Овчиш. Овие патишта, излезниот пат од Гостивар со магистралниот пат  соочинуваат една голема раскрсница која не е регулирана со никакви сообраќајни знаци. За регулирање на сообраќајот за да се спречат сообраќајните несреќи. Поради ваквата состојба отпуштањето на употреба на магистралниот пат Скопје - Охрид оваа раскрсница стана црна точка за жителите на овие села и градот Гостивар, но и за сите патници кои поминуваат низ оваа раскрсница. Бројот на сообрќајките кои секоја година се случуваат на оваа раскрсница е доста голем, како по материјалните штети така и по инвалидноста на патниците и пешаците, а и бројот на човечки жртви. Последната сообраќајка се случи на 27.11.2007 година каде животот го загуби млад човек од село Речане, а тотално се уништени три автомобили. Имајќи го во предвид сето тоа што е кажано, а и од колегата пратеник Хади Незири ќе ги повикам и останатите пратеници да го подржат овој амандман и исто така ја има и мојата подршка и јас ќе гласам за него. Благодарам.

Љубиша Георгиевски: Благодарам и јас.

Госодин Кенан Хасипи повелете, имате збор.

Кенан Хасипи: Благодарам.

Сосема накратко господине претседателе, како што изнесоа и претходните двајца говорници.

Се работи за едно од најзагрозените клучки во Република Македонија согласно статистиките за сообраќајните незгоди можеби е една меѓу првите во Република Македонија која што се одликува по бројот на изгубени човечки животи и луѓе кои останале со тежок инвалидитет. Фрекфренцијата на патот е огромна, нема никаква сигнализација, така да ризикот за тешки сообраќајни несреќи се  во секој момент и тука губат животи и граѓани од сите делови на Македонија  со оглед на тоа дека тој пат се користи за патување кон скијчкиот центар Маврово и кон Охридското езеро, така да при една таква динамика  на сообраќај со апсолутна нерегулирана сигнализација и опасноста по животот на  граѓаните е голема. Јас апелирам до колегите пратеници да го подржат амандманот  за да и ние повлијаеме да се намали бројот на изгубени човечки животи и луѓе со останат тежок инвалидитет. Благодарам.

Љубиша Георгиевски: Благодарам и јас.

Господине Адан Јашари повелете имате збор.

Аднан Јашари: Благодарам господине претседателе. 

Ќе бидам краток и ќе го подржам овој поднесен амандман од причина што како што се произнесе од моите претходни колеги се говори за една клучка која предизвика многу материјални штети и простор за низа сообраќајни несреќи со што треба да се нагласи само во текот на 2006 година врз моите информации на оваа клучка се случија 54 сообраќајни несреќи од кои за несреќа имаше 11 починати. И вчера колегата од позицијата господинот Дарко имаше еден амандман  и денес се говори за ист амандман и јас ќе го подржам и ќе го дадам мојот глас за овој амандман поради ова што го кажав односно затоа што ценам дека овој амандман има и свој хуман или човечки карактер. Сакам да нагласам на крајот дека се ретки амандманите што се поддржуваат од пратеници, не само од разните етнички припадности, туку и од политичката и партиска разна припадност.
Ова е еден од таквите амандмани и јас, како и моите претходни колеги, ќе ги поканам пратениците, без оглед дали се опозиција или позиција, да го поддржат овој поднесен амандман. Благодарам.

Љубиша Георгиевски: Благодарам и јас.

Има збор госпоѓа Ружа Ѓорѓеска, повелете.

Ружа Ѓорѓеска:  Благодарам.

Јас ќе бидам многу кратка, во интерес на времето.

Покрај сите изнесени аргументи од страна на почитуваните колеги, претходни дискутанти, а заради значењето на клучката, како пратеник од изборната единица 6 се приклучувам кон овој амандман и ќе го дадам својот глас. Ги повикувам и останатите пратеници да го дадат својот глас. Благодарам.

Љубиша Георгиевски: Благодарам и јас.

Има збор господин Ѓорѓиевски Веле, повелете.

Веле Ѓорѓиевски: Благодарам претседателе.

Поддршка на амандманот, на колегите од моја страна. Често патувам по тој пат. Амандманот е реален и затоа ќе дадам поддршка, а ги повикувам и другите колеги да размслат, затоа што е реален. Благодарам.

Љубиша Георгиевски: Благодарам и јас.

Бидејќи нема повеќе пријавени за збор, го заклучувам претресот по амандманот.

Амандманот го ставам на гласање.

Немаме кворум, се разбира, иако јас, драги почитувани дами и господо пратеници, иако реков јасно и гласно дека за секој пратеник има телефон, сега трае јагма кој пборзо ќе го земе телефонот за да не завршат телефоните. Затоа не можеме да работиме.

Според тоа, давам 15 минути прекин на седницата за на мира да бидат телефоните дистрибуирани.

Ви благодарам.

(Пауза од 13,07 до 13,17 часот).

Ги повикувам пратениците да влезат во салаа и да ги заземат своите места, почнуваме со седницата.

Ги повикувам пратениците да влезат во салата, да почнеме со работа, имаме гласање.

Ги повикувам пратениците да влезат во салата за да можеме да продолжиме со седницата.

Ги повикувам службите да пребројат и да достават точен број на пратеници присутн во салата.

(Службите доставуваат точен број на присутни пратеници во салата).

Ги повикувам пратениците да влезат во салата и да ги заземат своите места.

Ги молам службите да достават точен број на присутни пратеници во салата.

(Службите доставуваат точен број на присутни пратеници во салата).

Повелете господине Рахуиќ имате збор процедурално.

Есад Рахиќ:  Да ве замолам,  бидејќи ме нема во сценариото, вчера не бев поради здравствени проблеми, имам поднесено два амандмани под реден број 87 и 88. Бидејќи амандманите се исти, за слична проблематика со иста сума на пари, само различни општини, предлагам да водиме расправа и за двата одеднаш, а ќе гласаме посебно, заради времето.

Љубиша Георгиевски: Благодарам.

Бидејќи во салата имаме 61 пратеник, ве повикувам да гласаме.

Гласале 59 пратеници, за гласале 30 пратеници, воздржани нема, против 29 пратеници.

Констатирам дека Собранието не го усвои амандманот.

Отворам претрес по амандманот на Разел 13001 Програма 3 потпрограма 30 ставка 481 и Раздел 09002 Програма 2 потпрограма 20 ставка 482, поднесен од пратениците Рафис Алити, Блерим Беџети, Тахир Хани и Џеват Адеми, под архивски број 07-4819/287.

Го молам претставникот на Владата да се произнесе.

Има збор заменик министерот, повелете.

Предраг Трпески:  Амандманот не се прифаќа.

Љубиша Георгиевски: Владата не гоприфаќа амандманот.

За збор се јави господин Рафис Алити.

Повелете господине Алити.

Рафис Алити:  Благодарам.

Почитувани пратеници, 

Веројатно веќе сте го прочитале овој амандман и знаете за што се работи. Велам така, затоа што имам предвид дека се работи за пречистителна станица за фекалните води што се истураат во Реката Вардар, кај местото Радуша. Селото Радуша припаѓа на првата зона за заштита на водата и заштита на изворот Рашче.

Во кратки црти сакам да го изразам значењето за изградба на една ваква пречистителна станица. Селаните на ова село сами го имаат изградено водоводот и останува во иднина на  власта, на локалните власти како што е општината и Градот Скопје и Владата да инвестираат во оваа насока, затоа што недозволиво е отпадните води да се испуштаат во првата заштитна зона на изворот Рашче.

Сигурно знаете дека Владата има донесено Одлука во оваа насока со која не се дозволува изградба на каменолом, односно се одзима дозволата на оние кои им е дадена, бидејќи со тоа се нанесува штета на изворот Раќче. Недозволиво е. Во иднина, тоа ќе остане на совеста на Градот Скопје, на комуналните служби, бидејќи таму треба да се изгради една пречистителна станица со цел да се спречи загадување на водите на изворот Рашче.

Амандманот го повлекуваме. Благодарам.

Љубиша Георгиевски: Благодарам и јас.

Амандманот е повелчен.

Отворам претрес по амандманот на Раздел 13001 Програма 3 потпрограма 30 ставка 482 и  на Раздел 09002 Програма 2 потпрограма 20 ставка 482, поднесен од пратениците Сафет Незири, Садула Дураку и Зумрете Јакупи под архивски број 07-4819/73.

Го молам претставникот на Владата да се произнесе.

Има збор господинот заменик министер, повелете.

Предраг Трпески:  Амадманот не се прифаќа.

Љубиша Георгиевски: Владата не го прифати амандманот.

Има збор господин Сафет Незири, повелете.

Сафет Незири:  Благодарам господине претседателе.

Овој амандман го поднесов со цел да се уреди, да има поптимален живот за жителите на селото Орланце општина Арачиново, бидејќи знаеме со колку средства располагаат руралните општини, затоа го поднесов овој амандман. Овие жители на селото Орланце кои во текот на зимски период, условите за нивно патување се отежнати, посебно на учениците од училиштата, кои секојдневно патуваат на тој патен правец. 

Затоа што нема можности да се прифати овој амандман, го повлекувам.

Љубиша Георгиевски: Благодарам.

Амандманот се повлекува.

Отворам претрес по амандманот на Раздел 13001 Програма 3 потпрограма 30 ставка 482 и Раздел  09002 Програма 2 потпрограма 20 ставка 482, поднесен од пратеникот Кире Гештаковски под архивски број 07-4819/255.

Го молам претставникот на Владата да се произнесе.

Има збор господинот заменик министер.

Предраг Трпески:  Амандманот не се прифаќа.

Љубиша Георгиевски: Владата не го прифаќа овој амандман.

Има збор господин Кире Гештаковски, повелете.

Кире Гештаковски: Благодарам господине претседателе.

Оваа проблематика  што сега ќе ја изнесам а се однесува на овој поднесен амандман се влечка од 1995-1996 година, веќе 12 години.

Се работи за завршување на браната на реката во село Кубиново - Ресен за вода за пиење и наводнување.

Изградбата на оваа брана ќе обезбедува 380 илјади кубни метри вода со висина од 21 метар. Жителите на местата Претор, Асамати, Курбиново, како и туристичките населби во Претор и Курбиново, што е многу важно, бидејќи последниве две-три години имаме тенденција на заживување на тој туристички крај, со чистење на плажата и со многу инвеститори кои инвестираат сопствени средства да изградат објекти, но најголемиот проблем е квалитетната вода за пиење. 

Наводнувањето исто така ќе обезбеди наводнување на 76 ха овошни површини, а по можност, со примена на системите за наводнување капка по капка ќе се опфатат до 200 ха.

Сите проблеми околу експропријацијата на земјиштето се извршени и платена е таа надокнада на граѓаните. Исто така се извршени и 15% од градежните работи и сега преостанува да се завршат преостанатите работи.

На крајот, сакам да го замолам заменик министерот за финансии, премиерот и Владата на Република Македонија да не ја повторат грешката од 1998-2002 година кога навистина Ресен и Преспа ја имаа избришано од географската карта на државата. Тогаш страшно заостана Преспа во својот економски развој и се надевам дека овие следни три години ќе се обрне повеќе внимание на граѓаните на Ресен и Преспа, бидејќи навистина не може Преспа уште еден ваков празен период од три години да издржи.

Затоа ги замолувам пратениците да го имаат ова предвид и да го поддржат овој амандман. Ви благодарам.

Љубиша Георгиевски: Благодарам и јас.

Бидјќи нема повеќе пријавени за збор, го заклучувам претресот по амандманот.
Амандманот го ставам на гласање.

Ве повикувам да гласаме.

Вкупно гласале 49 пратеници, за гласале 8, воздржани 3, против 38 пратеници.

Молам службите да достават точен број на присутни пратеници за да можеме гласањето да го прогласиме евентуално за валидно.

(Службите доставуваат точен број на присутни пратеници во салата).

Бидејќи во салата има 61 пратеник, гласањето е потврдено.

Констатирам дека Собранието не го усвои амандманот.

Отворам претрес по амандманот на Раздел 13001 Програма 3 потпрограма 30 за додавање нова ставка 488 по  ставката 482 и на Раздел 09002 Програма 2 потпрограма 20 ставка 482, поднесен од пратениците Аднан Јашари, Џеват Адеми и Селвие Салиу под архивски број 07-4819/3.

Го молам претставникот на Владата да се произнесе.

Предраг Трпевски:  Амандманот не се прифаќа.

Љубиша Георгиевски: Владата не го прифати амандманот.

За збор се јави господин Џеват Адеми.

Повелете господине Адеми, имате збор.

Џеват Адеми:  Амандманот се повлекува.

Љубиша Георгиевски: И овој амандман е повлечен.

Отворам претрес по амандманот на Раздел 13001 Програма 3 потпрограма 30 за додавање нова ставка 488 по ставката 482 и на Раздел 09002 Програма 2 потпрограма 20 ставка 482, поднесен од пратениците Аднан Јашари, Џеват Адеми и Селвие Салиу под архивски број 07-4819/4.

Го молам претставникот на Владата да се произнесе.

Предраг Трпески:  Амандманот не се прифаќа.

Љубиша Георгиевски: Владата не го прифаќа овој амандман.

За збор се јави господин Џеват Адеми.

Џеват Адеми: Амандманот го повлекуваме.

Љубиша Георгиевски: Амандманот се повлекува.

Отворам претрес по  амандманот на раздел 13001 програма 3 потпрограма 30 за додавање нова ставка 488 по ставката 482 и на раздел 09002 програма 2 потпрограма 20 ставка 482, поднесен од пратениците Аднан Јашари, Џевад Адеми и Селвије Салију, под архивски број 07- 4819/5.

Го молам претставникот на Владата да се произнесе.

Има збор претставникот на Владата.

Предраг Трпески: Амандманот не се прифаќа.

Има збор господинот Џевад Адеми, повелете.

Џевад Адеми: Благодарам господине потпретседателе, 

По оваа листа до редниот број 87 сите амандмани по ред се повлекуваат.

Љубиша Георгиевски: Благодарам.

Отворам претрес по  амандманот на раздел 13001 програма 3 потпрограма 30 за додавање нова ставка 488 по ставката 482 и на раздел 09002 програма 2 потпрограма 20 ставка 482, поднесен од пратениците Аднан Јашари, Џевад Адеми и Селвије Салију, под архивски број 07- 4819/7.

Амандманот е повлечен.

Отворам претрес по  амандманот на раздел 13001 програма 3 потпрограма 30 за додавање нова ставка 488 по ставката 482 и на раздел 09002 програма 2 потпрограма 20 ставка 464, поднесен од пратеникот Есад Рахиќ, под архивски број 07- 4819/44.

И амандманот на раздел 13001 програма 3 подтпограма 30 за додавање нова ставка 488 по ставката 482 и на раздел 09002 програма 2 потпрограма 20 ставка 464, поднесен од пратеникот Есад Рахиќ под архивски број 07-4819/45.

По предлог на предлагачот господинот Есад Рахиќ да дискутираме за двата амандмани симултано, а да ги гласаме еден по еден сукцесивно.

Овој предлог го ставам на гласање.

Кој е за предлогот?

Гласаа 52 пратеници, 48 гласаа за, 1 воздржано,против 3.

Значи,имаме единствен претрес по двата прочитани амандмани.

Повелете да се произнесете господине заменик министер.

Предраг Трпески: Амандманите не се прифаќаат.

Љубиша Георгиевски: Значи, двата амандмани не се прифаќаат.

За збор се јави господинот Есад Рахиќ.

Есад Рахиќ: Почитуван претседателе, почитувани коелги пратеници, почитуван заменик минситер. Во интерес на времето сакам кратко да информирам која е идеата со поднесување на овие амандмани. Се работи за две рурални општини во нашата држава кои што во последните 15 години немаа можност да видат инвестиции од централната власт, а како општини се мошне слаби. Се работи за општината Студеничани и за општината Долнени. И едната и другата како што реков се општини со претежно рурално население со неколку селски населби со лоша инфра структура, без струја, вода, канализација и останатото. 

Општината Студеничани за жал, се наоѓа на 20 км. од центарот на градот Скопје. Порано општината Студеничани беше позната по сточарството и по производствона раноградинарски производи, јагоди и сл. Меѓутоа, времето го направи своето, младите луѓе се селат. Како конкретен пример ќе ви кажам, во Патишка Река до пред две години дури немаше ни сигнал на Македонска телевизија, а луѓето се жалеа, гледаа италинаска програма, не гледаа Македонска телевизија. И сметам дека во овој дел можеме како Влада , како централна власт да помогнеме луѓето да остануваат во тој дел. Да им се помогне во делот на развојот на инфраструктурата, за подоцна  да се развие и сточарството и останатото во интерес на граѓаните. 

Што се однесува до општина Долнени, тоа е можеби најголемата општина во Република Македонија по територија, а има 33 населени места, претежно села. И она што е интересно и таму исто во делот на инфраструктурата од аспект на водовод и канализација и сл. , освен некои одредени донации што ги добиваат од странство, овие општини немаат друг приход. Само да ве потсетам, таму се наоѓа и еден од најубавите манастири во Република Македонија, Зрзе до кој што нема нормален пат,освен со џип, не може поинаку да се отиде и да се види. 

И она што енаинтересно и специфично во овие општини е пресликана Република Македонија, покрај Македонците живеат Македонци Муслимани, или Торбеши, живет Боќњаци, Роми и останати. И сметам дека имплементацијата на Рамковниот договор не оди само во вработување на нашите пријатели, роднини и партиски војници, туку со инвестирање во овие општини. Од тука би ве замолил како колеги пратеници да ги подржите двата амандмана. 

Љубиша Георгиевски: Бидејки нема повеќе пријавени за збор, го заклучувам претресот по амандманот.

Амандманот го ставам на галсање.

Ги молам службите да го утврдат точниот број на присутни пратеници во салата.

Во салата се присутни 63 пратеници.

Амандманот го ставам на гласање, првиот по ред од овие двата што ги разгледувавме симултано. 

Значи амандманот под архивски број 07-4819/44.

Го молам претставникот на Владата да се произнесе.

Има збор претставникот на Владата.

Предраг Трпески: Амандманот не се прифаќа.

Љубиша Георгиевски: Јас мислам дека се договоривме сукцесивно да гласаме за двата амандмани.

Значи, раздел 13001, програма 3 потпрограма 30 за додавање нова ставка 488 по ставката 482 и на раздел 09002 програма 2 потпрограма 20 ставка 464, поднесен од пратеникот Есад Рахиќ.

Вториот е, раздел 13001, програма 3 потпрограма 30 за додавање нова ставка 488 по ставката 482 и на раздел 09002 програма 2 потпрограма 20 ставка 464, поднесен од пратеникот Есад Рахиќ.

Ова е вториот.

Значи, сега ќе гласаме за првиот амандман. 

Ве повикувам да гласаме.

Гласале 61 пратеник, за гласале 22 воздржани нема, против 39.

Констатирам дека Собранието не го усвои амандманот.

Сега гласаме за вториот амандман.

Ве повикувам да гласаме.

Гласале 61 пратеник, за гласале 20 пратеници, воздржани нема, против 41. 

Констатирам дека Собранието не го усвои амандманот.

Отворам претрес по  амандманот на раздел 13001 програма 3 за додавање нова ставка 488 во потпрограмата 30 по ставката 482 и раздел 09002 програма 2 потпрограма 20 ставка 482, поднесен од пратеникот Никола Ќуркчиев под архивски број 07- 4819/229.

Го молам претставникот на Владата да се произнесе.

Има збор господинот заменик минситер за финансии Предраг Трпески.

Предраг Трпески: Амандманот не се прифаќа.

Љубиша Георгиевски: Амандманот не се прифаќа.

За збор се јави господинот Никола Ќуркчиев, повелете.

Никола Ќуркчиев: Се извинувам претседателе дали се работи за амандманот под архивски број 229? 

Љубиша Георгиевски: Да. 

Никола Ќуркчиев: Благодарам. 

Почитуван министер, почитуван претседателе, за овој амандман повеќе пати се разговарало во Собранието на Република Македонија. Имено, со овој амандман предлагам да се обезбедат средства од Буџетот на Република Македонија за завршување на клучката на автопатот Е-75 кај населеното место Прдејци, бидејки постојното сообраќајно решение не ги задоволува ниту техничките, ниту пак безбедносните стандарди на најфрекфентниот пат во Република Македонија, а тоа е Е-75. Што значи дека Коридорот 10 за кој што со полна уста зборуваме со години дека ќе биде решен, дека ќе го поправиме и ќе биде во функција на безбедно одвивање на сообраќајот. Не знам од кои причини Владата на Република Македонија, ниту пак по ургенции претпоставувам на Министерството сеуште официјално го нема пуштено во сообраќај делницата на автопатот од Гевгелија до Смоквица. 

Почитуван министер, јас не знам зошто вие не сакате да одобрите средства за изградба на оваа клучка кога постојат илјадници  причини и аргументи кои што можат да бидат изнесени да оваа клучка не биде, туку мора да биде завршена. Треба ли да настане некоја несакана работа, некоја несакана последица, па да отпосле ние зборуваме дека навистина такво нешто требало да се случи. Со пуштањето во употреба од делницата на автопатот Скопје-Гевгелија на потегот Гевгелија-Смоквица цело едно населено место е буквално отсечено во смисла на комуникациска поврзаност, да не речам е и херметички затворено, меѓутоа херметички затворено во смисла дека ова населено место кое што е само на неколку километри од Гевгелија мора да поминува повеќе од 30 км. како би дошол до Гевгелија. Оваа клучка истовремено значи еден нов поттик за граѓаните од Јужниот регион заради тоа што тука се планира изградба на една економска зона за која што претходната Влада,не оваа, претходната Влада ги заврши сите потребни работи. Мислам дека не постои ниту една оправдана причина оваа клучка да не биде завршена. И не знам зошто тераме инает. Тоа е првиот и најважен аргумент.

Вториот аргумент, не постои алтернативен пат на патниот правец Гевгелија-Скопје. Недај Боже да дојде до запирање на сообраќајот нема алтернативен пат. Тоа значи дека навистина оваа клучка мора да биде изградена. Навистина граѓаните на населеното место Прдејци во општина Гевгелија беа претолерантни во однос на оваа клучка, велам сите технички работи се завршени и не останува ништо друго, туку да помислам дека Владава, а и вие како Министерство исклучиво од политички причини не сакате да ја завршите оваа клучка. Меѓутоа, морате, заради тоа што се работи за  Коридор 10, за најфрекфентниот магистрален пат во Република Македонија и не знам од кои причини оваа клучка некој бара да остане незавршена. Се разбира, дека има голем број на аргументи кои што можат да бидат изнесени. Јас знам почитувани колеги дека ние се наоѓаме можеби во предновогодишно расположение, меѓутоа расправаме за Буџетот на Република Македонија. И почитуван претседателе, јас не можам погласно да зборувам. Ве молам, да создадеме ред во салава, ако сакаме да работиме. 

Љубиша Георгиевски: Во право сте. Јас стално интервенирам за ова.

Никола Ќуркчиев: Ви благодарам за вашата интервенција. Меѓутоа мојата замолница уште еднаш е до сите пратеници кои што го знаат овој проблем и кои што знаат дека мора да биде решен, да обезбедиме начин, или средства овој проблем да биде решен. Да не ги оставиме отсечени луѓето од светот. На крајот на краиштата, Министерството за транспорт и  врски очекував да биде иницијатор на решавање на овој проблем. Меѓутоа, ниту тие, ниту Фондот за регионални  и магистрални патишта,ниту пак Македонијапат се јави како иницијатор на решавање на овој проблем за што се разбира може санкции да сноси пред се Република Македонија,односно Владата на Република Македонија.

Почитуван заменик министер, да ја скратам мојава дискусија. Едностано кажано овој амандман вие мора да го прифатите. Нема друго решение. Се  надевам дека ќе имам подршка и од останатите пратеници. Благодарам.

Љубиша Георгиевски: Благодарам и јас.

Бидејки нема повеќе пријавени за збор,го заклучувам претресот по амандманот.

Амандманот го ставам на гласање.

Ги повикувам службите да достават точен број на присутни пратеници во салата.

Во салата се присутни 67 пратеници.

Ве повикувам да гласаме.

Гласале 66 пратеници, за гласале 27, воздржани нема, против 39.

Констатирам дека Собранието не го усвои амандманот.

Отворам претрес по амандманот на раздел 13001 програма 3  за додавање нова ставка 488 по потпрограмата 30 по ставката 482 и раздел 09002 програма 2 потпрограма 20 ставка 482, поднесен од пратеникот Никола Ќуркчиев под архивски број 07-4819/231.

Го молам претставникот на Владата да се произнесе.

Има збор господинот заменик министер за финансии.

Предраг Трпески: Амандманот не се прифаќа.

Љубиша Георгиевски: Амандманот не е прифатен. 

За збор се јави господинот Никола Ќуркчиев, повелете. 

Никола Ќуркчиев: Благодарам претседателе. 

Со овој амандман се предлага да се обезбедат средства од Буџетот на Република Македонија во износ од 15 милиони денари за доизградба на браната Сарамдаро, која започна да се гради во 2006 година. За целосно завршување на овој проект потребнис е само 15 милиони денари. Што тоа значи? 

Тоа значи дека се потребни минимални средства, навистина Владата да покаже дека е заинтересирана за поттикнување на социо-економскиот развој на Република Македонија и поддршка на земјоделските проекти, заради тоа што со изградба на оваа брана ќе се обезбеди не само вода за наводнување на плодното гевгелиско земјоделско земјиште, туку воедно ќе придонесе и за решавање на еден од крупните проблеми во општина Гевгелија, а тоа е водата за пиење. 

Почитувани колеги, јас навистина сакам да бидам краток, со оглед на тоа дека се вршат преговири за тоа кога ние да го донесеме Буџетот на Република Македонија, меѓутоа сакам да потенцирам дека и при  носењето на Буџетот минатата година, го поднесов овој амандман, но за жал и тогаш не наидов на разбирање кај Владата ниту кај вас колегите пратеници од парламентарното мнозинство. И тогаш во таа прилика истакнав дека најсериозната причина за неприфаќање на овој амандман било заради тоа што овој проект го  започна со изградба, со средства од Буџетот, претходната Влада и дека можеби со доизградбата на оваа брана голем број на луѓе од тој регион навистина, после долги,долги години ќе бидат ставени во ситуација да знаат што значи обезбедена квалитетна вода и за пиење и за наводнување. 

Сакам да нагласам дека изградбата на оваа брана е врз основа на долгогодишни стручни анализи истражувања и проекции. Исто така, овој, би рекол, проект е поддржан не само од граѓаните од општина гевгелија, кои, велам, одреден период наназад, да не речам период кој се мери со децении, чекаат создавање на услови за градба. Сега кога условите се создадени, кога започна изградбата на еден ваков, за тој дел на населението, капитален објект, едноставно се стопира, јас би рекол, само од политички причини. Бидејќи се работи за акумулација која во прв ред, велам ќе обезгедува вода за наводнување на околу 500-тини хектари плодно земјоделско земјиште кое денес не е под никаков систем за наводнување и со измените на проектот, што беа направени во 2005 година, ќе се обезбедува и сериозна алтернатива за снабдување на населението на општина Гевгелија со вода за пиење.Ценам дека тоа се минимален број на средства кои Владата не требало да ги издвои. 

Почитувани колеги, бидејќи заменик министерот односно Минситерството за финансии не се согласува да го прифати овој амандман не ми останува ништо друго туку да апелирам до вас да го изгласаме овој амандман кој навистина ќе биде добробит за сите граѓани од јужниот регион. Благодарам. 

Љубиша Георгиевски: Ви благодарам јас. 

Бидејќи нема повеќе пријавени за збор, го заклучувам претресот по амандманот. 

Амандманот го ставам на гласање. 

Ги молам службите да достават точен број на присутни пратеници во салата затоа што треба да гласаме. 

Биејќи во салата имаме 69 пратеници, ве повикувам да гласаме. 

Гласале 63 пратеници, за гласање 19, воздржани 3, против 41. 

Констатирам дека Собранието не го усвои амандманот. 

Со оглед на времето, објавувам прекин од еден час, за ручек. 

(Претседателот даде пауза за ручек во 14,03 минути)

Ги поканувам почитуваните пратеници во 14,30 часот, во кристална сала, на новогодишен прием. 

(По паузата седницата продолжи со работа во 15,22 часот)

Благој Зашов: Колеги пратеници продложуваме со работа.

Координаторот на пратеничката група на СДСМ во име на пратеничката група господин Јани Макрадули амандманите под архивски број 07-4819/232, 235, 233, 184, 220, 221, 209, 214,  60, 166, 163, 164, 56, 251, 292, 291, 296, 208, 239,  202,162,201,290,289,216,217,218,57,58,238,250, 240, 249,165,187,152 и низ 151 ги повлече и тоа под реден број  95, 96, 129, 137, 138, 168, 169, 171, 174,180, 189, 191, 192, 197, 216, 223, 224, 225, 229, 232, 235, 237, 241, 244, 245, 250, 251, 252, 257, 258, 284, 285, 287, 288, 289, 295, 302, 303 и 305,  од списокот на редоследот на амандманите по кои Собранието води претрес. 

Пратеникот Слободан Најдовски ги повлече амандманите под архивски број 07-4819/145/146/148 под реден број 123, 124 и 164 од списокот на редоследот на амандманите по кој Собранието води претрес.

Отворам претрес по амандманот на раздел 13001 Програма 3 Потпрограма 30 за додавање нова ставка 488 по ставката 481 и раздел 09002 Програма 2 Потпрограма 20 ставка 482, поднесен од пратеникот Славица Грковска под архивски број 07-4819/252.

Го молам претставникот на Владата да се произнесе.

Трајко Славески: Благодарам потпретседателе.

Амандманот не се прифаќа.

Благој Зашов: Амандманот не е прифатен.

За збор се јави госпоѓица Славица Грковска, повелете.

Славица Грковска: Ако дозволите, бидејќи овој и наредниот амандман се поврзани и се однесуваат за иста тема јас образложението ќе го дадам за двата амандмани наеднаш и ќе ми дозволите да ја кажам нивната содржина.

Со едниот амандман се предлага издвојување на 10 милиони денари за изготвување на проектна документација за изградба на пешачка и велосипетска патека која ќе ги поврзува населените места Авоткоманда, Триангла, Маџари 1, Хиподром, Трубарево, Гоце Делчев, Јурумлери, Колонија - Идризово, Петровец, Ржаничино и Катланово, а со другиот се предлага оделување на 30 милоини денари за реконструкција на јавните патишта улицата “Благоја Стефковски” и патот во правец на бензиската пумпа  кај раскрсницата меѓу Автокоманда кон Маџари, па се до Катланово.

Од кои причини го предлагам ова. На ден 13.12.2007 година со Граѓанската асоцијација МОСТ беше организирана средба помеѓу пратениците од изборна единица 2 и иницијативниот одбор формиран од месната заедници Автокоманда, Триангла, Маџари 1, Хиподром, Трубарево, Гоце Делчев, Јурумлери, Колонија - Идризово, Петровец, Ржаничино и Катланово. Целта на средбата, како и целта на иницијативниот одбор е изградба на пешачка и велосипетска патека како и она што го прочитав реконструкција на јавните патишта на улицата “Благоја Стефковски” и патниот правец на бензинската пумпа кај раскрсницата меѓу Автокоманда кон Маџари па се до Катланово.

Ова е долгогодишен проблем на жителите на овие места станува збор за население од регион во кој  живеат 55 илјади жители, а кои што се соочуваат со сериозни проблеми заради недостигот на пешачка и велосипедска патека, како соодветна реконструкција на овие јавни патишта кои што предизвикуваат низа несреќни случаи со трагични последици. Трагични последици кои претставуваат не само уништени материјални добра, туку и изгубени човечки животи. 

Имено, во 2006 година имаше десет жртви и околу 56 повредени, а во 2007 годиан 3 жртви и 34 повредени што за жал не е конечниот биланс заради тоа што и во текот кога се одвиваше оваа средба заедно со пратениците и граѓаните и иницијативниот одбор, скоро пред одржувањето на средбата имаше повторно нов случај, нова жртва заради необезбедениот  сообраќај. Заради подобрување на безбедноста на сообраќајот потребно е да се превземат соодветни активности и мерки за подобрување на безбедноста на граѓаните пешаци, безбедноста на сообраќајот и спречување на одредени девијантни појави или грубо кршење на законските прописи. 

Имено, во еден добар дел од овој пат најдолен дел од граѓаните кои ги користат ове  патишта се деца кои одат на училиште, кои се движат по пат кој нема троторар, се движат по пат кој што не е означен со несоодветна сигнализација, значи станува збор за прилично проблематичен реон кој што навистина предизвикува големи проблеми, кои што предизвикува големи проблеми кај родинтелите, не дозволува безбедно движење на децата од училиште, но и на возрасните и за тоа трпението на граѓаните во овој регион е навистина при крајот. 

Јас и тогаш апелирав дека е добро имајќи го во предвид фактот дека градоначалниците во општините во кои што спаѓаат овие региони се од иста политичка партија или од исто коалиционо мнозинство, имајќи го во предвид дека се од истата партија која што е сега на власт, апелирав овој случај да се реши побрзо заради тоа што ако претходно имало, сега веќе не може да има изговори дека партиски препукувања или правење на партиски маркетинг може да биде клучен или пресуден за решавањето или нерашавањето на овие проблеми. Уште повеќе што и градоначалникот на градот Скопје е подржан од партијата на власт. 

Се разбира дека граѓаните не ги интересира тоа, граѓаните ги интересира колку е можно побрзо да им се реши случајот, меѓутоа факт е кога имате функционери избрани кои што се од иста партија, меѓу нив не би требало и би смеело да има проблем да седнат и да се договорат, како ќе ги искористат средствата од Фондот  за регионални патишта и средстава од Буџетот и на градот Скопје и на општината Гази Баба, на општината Илинден, на општината Петровец за да се реши ова навистина горливо прашање на граѓаните од овој регион. 

Сакам да го изразам своето длабоко разочарување што на таа средба не се појави ниту еден од градоначалниците. Ниту господинот Коце Трајановски, ниту градоначалникот на Илинден, ниту градоначалникот на Петровеце, ниту еден од советниците во локалната самоуправа кои се избрани од граѓаните да ги застапуваат и да ги претставуваат нивните проблеми со кои што секојдневно се соочуваат. 

Затоа апелирам до вас, до парламентарното мнозинство и покрај то што министерот не го прифати овој амандман да гласате за амандманот заради тоа што на тој начин спасувате човечки животи. Заради тоа што ова не е проблем кој се случува во последната година, или во последните две години, ова е проблем што се случува години на назад. Мислам дека човечкиот живот е непроценлив и дека оваа сума на средства што ја барам со амандманот е минорна во споредба со тоа што ќе претставува за граѓаните на овој регион.

Значи, апелирам до сите пратеници да ги поджат овој и наредниот амандман само да можат да спасат човечки животи. Благодарам.

Благој Зашов: Благодарам на госпоѓица Грковска.

За збор се јави господин Марјан Додовски, повелете.

Марјан Додовски: Благодарам потпретседателе.

Би сакал само накратко да се осврнам на овој проблем, кој е третиран и со овој амандман.

Значи, се работи за еден повеќегодишен проблем кој ги третира жителите од повеќе општини и од исклучитлна важност е да се реши овој проблем. 

За потсетување, во изминатиот период кога беше ребалансот минатата година и од моја страна беше поднесен еден ист ваков амандман  за решавање на проблемот со овој пат, меѓутоа не беше прифатен. Длабоко верував дека во наредниот период дека Р103 ќе биде како еден од приоритетите за решавање затоа што наназад имавме многу многу примери како што беше спомнато секоја година и со човечки жртви и со големи проценти на материјална штета. И би сакал да истакнам дека во делот на овие општини кои се поврзани со регионалниот пат Р103 припаѓа и општината Петровец каде што градоначалникот е од ВМРО- Народна партија, не од другите политички партии и ангажманот токму во Петровец и во општината е во насока на регулирање и на подобрување на состојбите и безбедноста на населението токму околу Р103. Имало многу средби, една, како што знам, од последните беше и во општина Гази Баба, значи сите ние како пратеници сме биле сведоци на голем број на средби, не говорам за една две, зборам за еден проблем повеќегодишен. Значи над 20-тина години група на граѓани токму од овој, почитуван потпретседателе, би ве замолил доколку е можно барем минимални услови да имаме во Собранието за расправа.

Благој Зашов: Имате право, јас ги замолувам колегите да бидат потивки.

Марјан Додовски: Значи, сакам да истакнам дека јас ќе го подржам амандманот, ќе гласам за и дека редно е барем на овие граѓани кои живеат на овој простор, а се наоѓаат на десетина километри од центарот на градот Скопје, барем да им се обезбедат минимални безбедносни услови за живот. Затоа ќе го подржам овој амандман и верувам треба да биде како едно од приоритетите. Имавме слушано, ќе биде во Фондот  за магистрални и регионални патишта, ќе биде во оваа програма во втора или трета.

Значи сакам да истакнам, се работи за приоритетен пат Р103 каде што живее голема популација и на овие граѓани навистина им е потребна подршка, ќе гласам за амандманот. Благодарам.

Благој Зашов: Благодарам господине Додовски.

За збор повторно се јави госпоѓица Славица Грковска, повелете.

Славица Грковска: Благодарам потпретседателе.

Само уште едно дополнување. Тоа што го кажа господинот Додовски е точно, меѓутоа точно е и тоа дека ниту еден од градоначалниците не собра храброст да се соочи со граѓаните и да каже реално каде е проблемот. Зошто на луѓето им се ветува со години, а ништо не се презема. Проблемот не се решава со тоа што ќе ја префрламе топката и одговорноста од општината на градот Скопје, Фондот за патишта, па од Фондот  за патишта повторно назад на градот Скопје, градот пак назад на општините, а граѓаните се уморни од такви игри. И за тоа потенцирав, ако имаме таква сплет на околности на функционери на тие позиции навистина нема потреба од такво однесување заради тоа што реално можат да седнат и да се договорат. Госпоѓата Дулиќ вети тогаш дека ќе направи обид да ги собере  на состанок и градоначалниците и дел од иницијативниот одбор за да се договорат каде е проблемот, но на мое огромно изненадување на граѓаните им соопшти дека тоа не може да го направи во Собранието од безбедносни причини. Во собранискиот дом не може да се одржи таква средба замислете од безбедносни причини. Ние секој дневно примаме граѓани во собранискиот дом, тоа беше непристоен изговор за неодржување на таква средба. 

Јас апелирам до парламентарното мнозинство ова не е амандман со кој што би треало да се влечат политички поени, ова е амандман кој навистина може да значи сочувување на човечки животи. И ова е нешто како што кажа и господинот Додовски, за кое што мора под итно да се најде решение и под итно да почне да се работи на случајот.

Благој Зашов: Благодарам госпоѓице Грковска.

Господин Додовски се јавува за реплика или повторно за збор?

Ако е за збор, да ја прашам дали госпоѓа Дулиќ е за реплика.

Му дава збор на господин Додовски, повелете.

Марјан Додовски: Благодарам потпретседателе.

Мислам дека тука е недвосмислено сите сме за тоа да се реши овој проблем. Би напоменал за она што е направено како ангажман во Петровец како општина не би коментирал за Гази Баба, Илинден и за другите опшини. Ангажманот кој го прави градоначалникот и во каква состојба беше и во каква состојба е општината и дека навистина барем од општината Петровец секогаш тргнувале иницијативи и подршка токму на иницијативниот одбор. Точно е дека 2006 година имаме десет жртви и околу 56 тешко повредени исто е точно дека овој проблем е 19 години стар. Едноставно разговараме за елементарни побарувања на граѓаните.
Тука им се рушат елементарните услови за живот. Значи, не е бара ништо ексклузивно или не се бара ништо екстра, се бара едноставно само да можат и децата да одат безбедно на училиште и едноставно да можат да поминат безбедно од едната страна на улицата, на другата страна на улицата. Говориме за тротоар, за велосипедска патека, едноставно каде што може да се движат. Кој поминал по тој пат, знае дека еден дел е коцка, другиот дел е асфалт, прво, нема ни прегледност за патничките и за моторните возила. Понатаму, да знаете тој пат едно време беше целосно оптоварен со тешки и моторни возила на кои им е целосно забранет сообрќај по вој пат, каде што заради издигнување на патарината го користеа кај општина Петровец приклучокот за да можат да стигнат до центарот на Скопје. Имаше голем број на протести од страна на граѓаните, посебно од општина Петровец во изминатиот период и знаете колку пати на самата патарина имаше организирано протести. Значи, говориме за обезбедување на елементарни услови за живот од најмалите жители во овие општини, до оние секојдневни потреби. Не се зборува за ништо екстра или луксузно што се бара, ве млам, се бара проект со кој би се изградила пешачка патека по која би можеле децата да одат во училиште, а луѓето  живеат во скопска котлина, на 10 км. од центарот на Градот Скопје, така што не се бара ништо што е надвор од  најнормалните и најелементарните потреби. Затоа и претходно кога беше ребалансот кажав и поднесов ваков амандман, очекувв дека ќе биде вградено во Буџетот за 2008 година и затоа ќе го поддржам овој амандман. Значи, Р-103 мора да биде направен барем по оние минимални стандарди за одвивање и на сообраајот, меѓутоа и за безбедноста на овие граѓани. Ви благодарам.

Благој Зашов:  Ви благодарам господине Додовски.

За збор се јави госпоѓа Дулиќ, повелете.

Благородна Дулиќ: Благодарам господине потпретседателе.

Со овој проблем сум запозната и им ветив на граѓаните тогаш кога се одржа тој состанок во невладината организација Мост дека ќе направам обид на едно место да ги составам сите главни чинители кои треба да учествуваат во решавањето на овој проблем Тоа и го сторив. Состанокот се одржа на 10.12.2007 година во просториите на Гази Баба во кабинетот на градоначалникот Коце Трајаноски со присуство на градоначалникот на Град Скопје Трифун Костовски, градоначалникот на општина Петровец Звонко Цветковски, претставникот на Фондот за магистрални патишта, претставник од ЈПА Македонија пат, господинот Никола Ангелов, републички советник за безбедност на патиштата во сообраќајот и претставник од Министерството за транспорт и врски. На тој состанок се направи операционен план, на кој начин секој во рамките на своите надлежности да придонесе за решавање на овој проблем. Се истакна дека, прво, пред се треба да се расчисти просторот од банкината која што е зафатена од диво изградени објекти и градоначалникот Коце Трајаноски си зеде обврска, веднаш испрати на лице место инспекциски служби за поведување постапка за рушење на тие бесправно изградени објекти.

Втро што се направи, веднаш од Македонија пат наново се исцртаа сообраќајните знаци  и на улицата се исцртаа линиите, така што малку од малку да придонесат за безбедност на сообраќајот. Исто така, се зајакна и безбедносната контрола од страна на полицијата, заради тоа што таму не се почитуваат сообраќајните знаци. Беа присутни и претставници од Иницијативниот одбор и тоа господин Трајче  Георгиевски и господин Душко Стојановски, дипломиран машински инжињер, кои беа најактивни на тој состанок. Се направи операционане план прво да се расчисти теренот, потоа со помош на Министерството за транспорт и врски, а се надевам дека тука ќе се вклучи и Министерството за финансии да се направи проект. Без проект не може таму да се изведуваат работите, со оглед на тоа што, покрај сообраќајницата, граѓаните сакаат да се спроведе и канализациона мрежа. Според тоа, мислам дека почетните работи се сторени на овој  план и за тоа сигурно дека за реализација понатаму ќе требаат и средства, меѓутоа мислам се работи за еден обемен проект, кој што треба да се осмисли и да се направи се што е потребно за да се помогне на тие луѓе кои што гравитираат на тој регинален пат. Според тоа, мислам дека, јас се извинувам не бев тука колку се бараат средства и за што концизно се бараат, меѓутоа мислам дека одеднаш сите овие работи не можат да се завршат а очекувам дека и овој регионален пат ќе биде земен во онаа програма, која што е за регулирање и подобрување на инфраструктурата на граѓание на Град Скопје. Благодарам.

Благој Зашов:  Благодарам госпоѓо Дулиќ.

За реплика се јави госпоѓица Грковска, повелете.

Славица Грковска: Благодарам господине потпретседателе.

Видете, граѓаните од овие региони, од овие населени места, ќе повторам уште еднаш, од Гази Баба, Петровец, Илинден и 12-те месни заедници, Автокоманда, Триангла, Маџари, Хиподром, Трубарево, Гоце Делчев, Јурумлери, Колонија Идризово, Петровец, Ржаничино и Катланово се уморни да слушаат зборови се надевам, очекувам, граѓаните сакаат почеток на реализацијата. Не може да има изговор дека проектот е обемен. Јас барам конкретно средства за реконструкција на јавните патишта, на улицата Благоја Стефковски и патот Р-103 во правец на бензинската пумпа кај раскрсницата меѓу Автокоманда кон Маџари, па се до Катланово, за да се обезбеди поголема заштита на населението, заради тоа што има огромен број на сообраќани незгоди. Да не се повторувм, многу често жртви на тоа се деца кои одат секојдневно во училиште, меѓутоа и возрасни. Исто така, за другиот амандман 10 милиони денари за изготвување на проект на документација за изградба на пешачка и велосипедска патека која ќе ги поврзува сите овие 12 месни заедници. Прашањето е многу едноставно, или го прифаќате амандманот или не гоприфаќате амандманот, или има обезбедено средства во Буџетот, или нема обезбедено средства во Буџетот. Јас сакам конкретен одговор. Ако нема обезбедено средства во Буџетот јас не се задоволувам со одговор кој што гласи, се надевам дека ќе има или очекувам дека ќе има, се надевам дека ќе се приклучи Министерството за финансии, очекувам дека ќе почне, па треба да се обмисли проектот, тоа за мене не е доволно. Јас сакам конкретно, дали има средства кои што се наменети, ако нема средства очекувам парламентарното мнозинство да го поддржи овој и наредниот амандман, заради тоа што кажав, од прифаќањето на овие два амандмани значи спасување на човечки животи. Ве молам, министре, се надеам дека ме слушате и дека мобилниот телефон не е поинтересен од нашата дискусија тука. Можеби за вас се работи само за бројки, меѓутоа за граѓаните на овие населени места се работи за човечки животи. Затоа размислете уште еднаш не е уште доцна да се предомислите, ова не е голема сума на пари која што може да се земе од Буџетот, особено од ставката од која што се предлага да се земат, заради тоа што нема цена за спас на човечкиот живот. За тоа апелирам ако министерот уште не се предомислувал, парламентарното мнозинство да ги изгласа овој и наредниот амандман. Благодарам.

Благој Зашов:  Благодарам госпоѓице Грковска.

Бидејќи нема повеќе пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Гласале 61 пратеник, за амандманот се изјасниле 23, воздржани 2 и против амандманот 36.

Констатирам дека Собранието не го увои амандманот. 

Отворам претрес по амандманот на Раздел 13001 Програма 3 потпрограма 30 за додавање нова ставка 488 по ставката 481 и Раздел 09002 Програма 2  потпрограма 20 ставка 464, поднесен од пратеникот Славица Грковска под архивски број 07-4819/253.

Го молам претставникот на Владата да се произнесе.

Трајко Славески:  Амандманот не се прифаќа.

Благој Зашов:  Амандманот не е прифатен.

За збор се јави госпоѓица Слабвица Грквоска, повелете.

Славица Грковска:  Со оглед на тоа што образложението за претходниот амандман се однесуваше за двата амандмани, јас само сакам да го изразам своето длабоко разочарување, заради тоа што аргументацијата која што ја дадов јас во име на граѓаните од овие населени места, воопшто не ги загрижи пратениците од парламентарното мнозинство, ниту го загрижи претставникот на Владата. Меѓутоа, се надевам дека еден ден ќе наидеме на парламентарно мнозинство кое што ќе наиде на разбирање и дека ќе помогне за решавање на овој проблем на граѓаните. За жал во овој момент тоа не е така. Благодарам.

Благој Зашов:  Благодарам госпоѓице Грковска.

За збор се јави господин Марјан Додовски, повелете.

Марјан Додовски:  Благодарам потпретседтеле.

Не би се повторувал и јас во дискусиите што ги имав по претходниот амандман, би напоменал неколку работи само сега. Ќе се обидам да прочитам нешто што беше и во медиумите пласирано во изминатиот период и години наназад. Значи, ако не се изгради тротоар нема да ги пуштиме децата на училиште. Ова е еден од печатените медиуми што беше објавувано. Сите училишта кои постојат на тој простор јасно и недвосмислено стојат зад тоа дека повеќе од ургентно е решавањето на овој проблем. Дека има концепт и решение и еве еден извод од Генералниот урбанистички план на Скопје,  каде што јасно е наведено колку е за коловоз во метри предвидено, колку за зеленило, колку за тротоар, колку за велосипедска патека. Навистина апелирам, барем до оние што имале можност да се движат во околината на Градот Скопје, да одат до Катлановска Бања, да одат да го посетат она што е останато од Скопскиот хиподром или да се движат во таа околина, да ги видат условите во кои се одвива сообраќајот и секој да се запраша дали своето дете би го пуштил по таа патека. Јас се извинувам потпретседателе, навистина би ве замолил барем за минимум услови за работа на Собранието. 

Благој Зашов:  Навистина морате да бидете повнимателни, за да се сослушаме. Мислам дека господин Додовски нема да должи, но сепак треба да го сослушаме.

Марјан Додовски:  Потпретседателе, говорам за елементарни потреби. Секој нека прошета по Р-3 патот, нека биде 15 минути и од страна нека гоп посматра одвивањето на сообраќајот и нека се запраша дали своето дете би го пуштил по тој пат. Јас ви гарантирам дека  нема да најдете еден кој би се согласил со такво нешто. На крајот на краиштата одлуката е наша тука и секој си гласа по сопствено убедување, меѓутоа многу ми е навистина непријатно и со доста жал кога гледам секој ден вестите кои можеме да ги гледаме започнуваат со сообраќајна несреќа ваму, на тоа место, на таа улица, загинати пешаци, се во контекст на необезбедени услови за одвивање на сообраќајот и многу слаба безбедност за пешаците. Во таа насока е мојата дискусија, она што сакам да го истакнам. На овие граѓани им треба целосна поддршка и затоа ќе гласам за овој амандман. 19 години, значи две децении луѓето живеат во една ваква агонија, децата ги испраќаат на училиште, своите најблиски ги праќаат на работа, не знаат дали ќе се вратат. Јас ви благодарам.

Благој Зашов:  И јас благодарам господине Додовски.

Бидејќи нема повеќе пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Гласале 65 пратеници, за амандманот се изјасниле 22, воздржани 1, против амандманот 42.

Констатирам дека Собранието не го усвои амандманот.

Отворам претрес по амандманот на Раздел 13001 Програма 3 потпрограма 30 за додавање нова ставка 488 по ставката 482 и Раздел 09002 Програма 2 потрограма 20 ставка 482, поднесен од пратениците Хади Незири и Кенан Хасипи под архивски број 07-4819/256.

Го молам претставникот на Владата да се произнесе за амандманот.

Повелете господине министре.

Трајко Славески:  Амандманот не се прифаќа.

Благој Зашов:  Амандманот не е прифатен.

За збор се јави Хади Незири, повелете.

Хади Незири:  Благодарам почитуван потпретседателе, почитуван министре, почитуван пратеници.

Се работи за две приградски населби, односно Горна и Долна Бањица, каде што оваа Влада има дадено значај на економијата, веќе почна и има заинтересирани страни бизнисмени да вложуваат од тој крај односно во тие населени места, каде што веќе постојат две фабрики за бои и лакови Бахен и Сахен, а постои и фабриката Мермер, која што е многу одамна на тие простори. Така што, барам поддршка од почитуваните пратеници да помине овој амандман. Ви благодарам.

Благој Зашов:  Благодарам господине Незири.

За збор се јави господин Кенан Хасипи, повелете.

Кенан Хасипи:  Благодарам господине потпретседателе.

Јас би сакал да го надополнам она што пред малку го искажа мојот почитуван колега Хади Незиеи. Имено, се работи за  две населени места во атарот на поранешна општина Бањица и поранешното општинско раководство.  Имаше изготвено план, проект за изградба на фекална канализација за овие две населени места. Да не заборавиме дека во атарот на Долна Бањица се наоѓа регионалната депонија која што го собира отпадот од Градот Гостивар и околните општини, така што изградбата на канализациона мрежа за овие две населени места е кондиција од сине кванон за развој на тој регион, од едноставна причина што регионалната депонија е токму сместена во атарот на општината, односно населеното место Долна Бањица, кое што сега гравитира кон општина Гостивар.

Затоа, ги молам колегите пратеници со своја поддршка да придонесат да се усвои амандманот. Благодарам.

Благој Зашов: Благодарам господине Хасипи.

За збор се јави господин Андан Јашари, повелете.

Аднан Јашари: Благодарам господине потпретседател.

Денес јас ќе го поддржам амандманот предложен од моите двајца колеги од Гостивар и во оваа насока ценам дека амандманот е на место, затоа што се бараат средства за изградбата на фекалната канализација во двата дела на Гостивар, кој по својата природа се дел или села со мултиетнички состав на населението. Имајќи го превид ова и особено потребата на овие граѓани за една таква инфраструктура, јас и пратениците од Гостивар ќе го поддржат овој амандман. Благодарам.

Благој Зашов: Благодарам господине Јашари.

Бидејќи нема повеќе пријавени за збор, го заклучувам претресот по амандманот.

Амандманот го ставам на глаање.

Ве повикувам да гласаме.

Од вкупно 67 пратеника кои гласаа, за амандманот гласаа 24 праеници, 2 се воздржаа, против 41 пратеник.

Констатирам дека Собранието не го усвои амандманот.

Отворам претрес по  амандманот на раздел 13001 програма 3 потпрограма 30 за додавање нова ставка 488 по ставката 482 и на раздел 09002 програма 2 потпрограма 20 ставка 482, поднесен од пратениците Хади незир и Ќенан Хасипи, под архивски број 07- 4819/257.

Го молам претставникот на Владата да се произнесе.

Трајко Славески: Благодарам. 

Амандманот не се прифаќа.

Благој Зашов: Амандманот не е прифатен.

За збор се јави господинот Ќенан Хасипи, повелете.

Ќенан Хасипи: Благодарам  господине потпретседателе, 

Искрено очекував дека по неприфаќањето на претходниот амандман веројатно и овој амандман нема да биде прифатен.

Морам да истакнам дека по некоја инерција во образложението е вметната погрешна цифра од 51.900.000 денари, инаку се работи за износ од 11.200.000 денари за изградба на фекална канализација за населеното место Здуње кое е издвоено од Гостивар само преку автопатот кој оди во правец кон Охрид. Инаку се работи за населено место во кое е сместена дел од индустриската зона на град Гостивар, а исто така во населеното место Здуње е предвидено да се изгради филтер станица за водоснабдување на градот Гостивар кој  се снабдува со вода од реката Вардар. 

Бидејќи поголемиот дел од инфраструктурата на градот Гостивар е сместена во атарот на ова населено место, па дури и водоснабдувањето на градот ќе оди преку ова место сосема е логично да се обезбедат финансиски средства за инвестирање за изградба на фекална канализација за населеното место Здуње и по тој повод јас ги повикувам пратениците да го подржат нашиот амандман. Благодарам.

Благој Зашов: Благодарам господине Хасипи.

За збор се јави господинот Дарко Димитриевски,повелете.

Дарко Димитриевски: Благодарам потпретседателе,

Јас на овој амандман ќе дадам подршка од повеќе причини.

Мојот колега Ќенан Хасипи ги истакна повеќето причини од што треба да се подржи овој амандман, јас како пратеник ќе дадам подршка на овој амандман прво што доаѓам од Шестата изборна единица, а второ и најважно е тоа што жителите на село Здуње имаат навистинаогромна потреба од изградба на канализација и навистиан се судруваат со овој голем проблем, а тоа село е само на еден километар од градот Гостивар и буквално е споено со градот.

Поради ова јас ќе дадам подршка на овој амандман и ќе гласам за него. Ви благодарам.

Благој Зашов: Ви благодарам господине Димитриевски.

За збор се јави господинот Хади Незири, повелете.

Хади Незири: Благодарам почитуван потпретседател,

Како што истакнаа претходно моите колеги, Здуње се наоѓа на километар одалечено од градот Гостивар, меѓутоа, целата индустриска зона на градот Гостивар е лоцирана во тој атар на село Здуње каде и претходната Влада и оваа Влада многу малку имаат вложено за тој крај односно за населеното место Здуње.

Бидејќи филтер станицата се наоѓа во Здуње што служи за вода за пиење за градот и околните населени места, а се зема од Вруток, па и така ќе се копа низ селото, сакаме да ја искористиме приликата за да тие фекални води од населеното место Здуње со околните фабрики да искористиме една канализација.

Затоа барам подршка од почитуваните колеги пратеници да се подржи овој амандман. Благодарам.

Благој Зашов: Благодарам господине Незири.

Бидејќи нема повеќе приајвени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Од вкупно колку што гласале 59, за амандманот се изјасниле 18, воздржан 1, против амандманот гласале 40 пратеници.

Според ова што гледам мислам дека има кворум.

Констатирам дека Собранието не го усвои амандманот.

Во меѓувреме Владата на Република Македонија поднесе амандман на посебниот дел од Предлогот на Буџетот на Република Македонија за 2008 година на раздел 04001 за бришење на програмата К, потпрограма К5, категорија 40 и ставките 401, 402 и 403 и на раздел 04010 за додавање нова програма К, нова потпрограма К5, нова категорија 40 и нови ставки 401, 402 и 403 и тој е составен дел на текстот на Предлогот на Буџетот на Република Македонија за 2008 година.

Отворам претрес по  амандманот на раздел 13001 програма 3 потпрограма 3Б, ставка 488 и на раздел 09002 програма 2 потпрограма 20 ставка 464, поднесен од пратениците Аднан Јашари, Џевад Адеми и Селвије Салију, под архивски број 07- 4819/15.

Го молам претставникот на Владата да се произнесе.

Трајко Славески:Благодарам потпретседател, предлагачите на Амандманот предлагаат да  се обезбедат средства од Буџетот на Република Македонија за изградба на канализација во селото Чегране во износ од 51 милион денари.

Селото Чегране е со бројно население, со значителни комунални проблеми и секако овој амандман е за поздравување.

Владата на Република Македонија по подготовките и пресметките што ги направивме е подготвена делумно да го прифати амандманот, сооглед на фактот што средствата кои се предлагаат да се реалоцираат се од  ставка која треба и натаму да остане да биде на располагање за програмите што се таму предвидени. 

Оттука, ако се согласат предлагачите, јас би замолил вредноста на амандманот да се сведе на 12 милиони денари. Така би го прифатиле делумно.

Благој Зашов: Благодарам господине министре.

За збор се јави еден од предлагачите господин Аднан Јашари, повелете.

Аднан Јашари: Ви благодарм потпретседателе.

Имајќи го предвид претходниот договор ние на еден начин,искрено ќе ви кажам,иако предложениот амандман е во висина од 51 милион денари, а проектот е над оваа висина , јас ценам дека поаѓајќи од тоа што го кажа и самиот министер дека се говори за градба на една канализација во село Чегране, инаку се говори за едно од поголемите села во Република Македонија,  иако и со оваа висина на средства предложени со овој амандман не може да се реализира во целост канализацијата или проектот за кој се бараат овие средства, но јас се надевам дека Владата во иднина  како и локалната самоуправа ќе изнајдат сили обединувајќи ги средствата да успее барем да отпочне со изградба на овој проект со надеж дека во иднина, како што нагласив и претходно, Владата и локалната самоуправа во Гостивар ќе направат се да отпочне со работа и заедно да обезбедат потребни средства за завршување на овој проект.

Во оваа насока се согласувам со предлогот на министерот и што да кажам друго, се согласувам со предлогот на министерот.

Благој Зашов: Благодарам господиен Јашари.

Со оглед ан вашата изјава констатирам дека предлогот на Валдата е прифатен.

Оттука констатирам дека нема потреба од гласање.

Во меѓувреме за збор се јави господинот Ружди Матоши, повелете.

Ружди Матоши: Многу кратко господине потпретседател.

Вистина е дека овој Буџет на Република Македонија за 2008 година е обемен,креативен и се очекува да се реализираат многу работи особено во областа на инфраструктурата. 

Вистина е дека проектот за кој и министерот прифати дека треба да се алоцираат средства, тоа се малку средства, но ние треба и како Влада и надлежните министерства кои имаат средства за инфраструктура треба да се ангажираме максимално да ги зголемиме тие средства и да најавиме добар старт за овој инфраструктурен проект кој е многу значаен за тој регион. Ви благодарам.

Благој Зашов: Благодарам господине Матоши.

Отворам претрес по  амандманот на раздел 13001 програма 3 потпрограма 3Б, ставка 488 и на раздел 09002 програма 2 потпрограма 20 ставка 464, поднесен од пратениците Аднан Јашари, Џевад Адеми и Селвије Салију, под архивски број 07- 4819/17.

Го молам претставникот на Владата да се произнесе.

Трајко Славески: Благодарам господине потпретседател.

Амандманот не се прифаќа.

Благој Зашов: Амандманот не е прифатен.

За збор се јави господинот Џевад Адеми, повелете.

Џевад Адеми: Благодарам господине потпретседателе, амандманот го повлекуваме.

Благој Зашов: Амандманот е повлечен.

Отворам претрес по  амандманот на раздел 13001 програма 3 потпрограма 3Б, ставка 488 и на раздел 09002 програма 2 потпрограма 20 ставка 482, поднесен од пратениците Сафет Незири, Садула Дураку и Зумрете Јакупи, под архивски број 07- 4819/19.

Го молам претставникот на Владата да се произнесе.

Трајко Славески: Благодарам и овој амандман не се прифаќа.

Благој Зашов: И овој амандман не е прифатен.

За збор се јави господинот Сафет Незири, повелете.

Сафет Незири: Благодарам господине потпретседател.

Само да укажам и на Министерството и на Владата дека се работи за една сума од 100 илјади евра за  Страчинце општина Гази Баба. Јас мислам дека Владата во соработка со локалнат самоуправа на општина Гази Баба ќе смогнат заеднички сили за овој проект кој е веќе отпочнат за доизградба на водоводната мрежа во село Страчинце во кратко време тој да се заврши и поради таа причина јас го повлекувам амандманот.

Благој Зашов: Амандманот е повлечен.

Отворам претрес по  амандманот на раздел 13001 програма 3 потпрограма 3Б, ставка 488 и на раздел 09002 програма 2 потпрограма 20 ставка 482, поднесен од пратениците Сафет Незири, Садула Дураку и Зумрете Јакупи, под архивски број 07- 4819/23.

Го молам претставникот на Владата да се произнесе.

Трајко Славески: Благодарам потпретседателе. Амандманот не се прифаќа.

Благој Зашов: Амандманот не е прифатен.

За збор се јави господинот Сафет Незири, повелете.

Сафет Незири: Благодарам господине потпретседател.

Се говори за иста категорија за водоснабдување, се говори за општина Арачиново за село Орланци. Се работи за илјада жители,па во иднина мислам дека ќе се има во предвид да се реши овој статус на населбите околу градот Скопје. Мислам дека овој износ не е толку голем, се работи за 27.000 евра, но сигурно ќе го имаат предвид државните иснтитуции жителите на Орланци општина Арачиново да им се реши овој проблем за секогаш.

Во таа насока јас го повлекувам амандманот.

Благо Зашов: Амандманот е повлечен. 

Отворам претрес по  амандманот на раздел 13001 програма 3 потпрограма 3Б, ставка 488 и на раздел 09002 програма 2 потпрограма 20 ставка 482, поднесен од пратениците Сафет Незири, Садула Дураку и Зумрете Јакупи, под архивски број 07- 4819/30.

Го молам претставникот на Владата да се произнесе.

Трајко Славески: Благодарам потпретседателе, амандман со слична содржина,колку што се сеќавам, беа истите пратеници, беше предложен и на првиот ребаланс на Буџетот.

Тогаш Владата на Република Македонија заради потребата од планирање на средства не беше во состојба, иако го подржуваше амандманот, да го прифати.

Значи, станува збор за 16 милиони денари за изградба на водоводна мрежа во општина Липково село Оризари. Овој проект ќе биде помогнат од Австриската Амбасада со донација во износ,како што се нашите информации од локалната самоуправа, 1.200.000 евра. Сумата што се обезбедува е сопствено учество.

Оттука Владата на Република Македонија со задоволство го прифаќа овој амандман. 

Благој Зашов: Амандмнот  е прифатен  и станува составен дел на Буџетот.

Отворам претрес по  амандманот на раздел 13001 програма 3 потпрограма 3Б, ставка 488 и на раздел 09002 програма 2 потпрограма 20 ставка 482, поднесен од пратениците Сафет Незири, Садула Дураку и Зумрете Јакупи, под архивски број 07- 4819/31.

Го молам претставникот на Владата да се произнесе.

Трајко Славески: Благодарам потпретседателе амандманот не се прифаќа, но, јас се извинувам, сега проверувам една информација во меѓувреме, не сум сигурен, но мислам дека овие средства со овој проект за покривање на каналот во селото Синѓелиќ општина Гази Баба, можеби е ова дел од проектот кој веќе се реализира со средства на градот Скопје општина Гази Баба и ми се чини дополнителни средства што ние со пренамената на средства со одлуката ги обезбедивме во висина од еден милион евра.

Но, добро, овој амандман не се прифаќа.

Благој Зашов: Амандманот не е прифатен.

За збор се јави господинот Сафет Незири, повелете.

Сафет Незири: Благодарам господине потпретседател.

И министерот иманекои информации, се работи за милион евра од Владата, милион евра од локалната самоурпава и се очекуваат  милион евра од странски донации за докомплетирање на канализацијата на дел од Стајковци, Синѓелиќ, Ченто и Инџиково.

Што се однесува до покривањето на отворениот канал во село Синѓелиќ, јас мислам дека во иднина институциите на државата заедно со локалната самоуправа ќе го имаат предвид ова прашање со цел да биде истото надминато и во тој дух јас го повлекувам амандманот. 

Благој Зашов: Благодарам, амандманот е повлечен.

Отворам претрес по  амандманот на раздел 13001 програма 3 потпрограма 3Б, ставка 488 и на раздел 09002 програма 2 потпрограма 20 ставка 482, поднесен од пратениците Сафет Незири, Садула Дураку и Зумрете Јакупи, под архивски број 07- 4819/36.

Го молам претставникот на Владата да се произнесе.

Трајко Славески: Благодарам потпретседателе 

Амандмаот не се прифаќа.

Благој Зашов: Амандманот не е прифатен.

За збор се јави господинот Садула Дураку, повелете.

Садула Дураку: Благодарам господине потпретседател.

Иако има големо значење за економскиот развој на ова подрачје, но бидејќи се прифати еден амандман кој има голем економски развој и животен развој за општина Липково, тогаш во оваа прилика јас Садула Дураку, Сафет Незири и Зумрете Јакупи го повлекуваме овој амандман и сите други амандмани, по ред, кои ќе ги прочитам. 

Тоа се: 110, 111, 112, 119, 120, 155, 176, 181, 200, 208, 212, 254, 255, 256, 259, 263 и 264. 

Овие амандмани ги повлекуваме, ви благодарам.

Благој Зашов: Благодарам.

Констатирам дека овој амандман е повлечен, а службите ќе констатираат кои други амандмани се повлечени. 

Отворам претрес по  амандманот на раздел 13001 програма 3 потпрограма 3Б, ставка 488 и на раздел 09002 програма 2 потпрограма 20 ставка 482, поднесен од пратениците Сафет Незири, Садула Дураку и Зумрете Јакупи, под архивски број 07- 4819/75.

Го молам претставникот на Владата да се произнесе.

Трајко Славески: Амандманот е повлечен. 

Благој Зашов: Констатирам дека овој  амандман е повлечен.

Со оглед на потребата од прилагодување на сценариото врз основа на предлозите за повлекување на поголем број амандмани, имаме потреба од една куса пауза од 5 минути. Благодарам.

(Пауза од 5 минути)

(Паузата е дадена во 16,24 часот)

(По паузата седницата продолжи со работа во 16,35 часот) 

Благој Зашов:  Ги повикувам колегите кои не се во салата да влезат за да  можеме да продолжиме со работа. 

Ги молам колегите пратеници да седнат како би можеле да продолжиме. 

Продолжуваме со работа. 

Отворам претрес по амандманот на раздел 13001 програма 3, потпрограма 3Б, ставка 488 и раздел 09002 програма 2, потпрограма 20, ставка 482, поднесен од пратениците Џеват Адеми, Аднан Јашари и Блерим Беџети под архивски број 07-4819/84.

Дали и овој амандман е повлечен? 

Констатирам дека и овој амандман е повлечен, 

Отворам претрес по амандманот на раздел 13001 прогрма 3 потпрограма 3Б ставка 488 и на раздел 09002 програма 2 потпрограма 20 ставка 464 поднесен од пратениците Шабан Салиу и Неждет Мустафа под архивски број 07-4819/102. 

Го  молам претставникот на Владата да се произнесе. 

Трајко Славески:  Благодарам потпретседтеле. Амандманот не се прифаќа. 

Благој Зашов: Амандманот не е еприфатен. 

Збор има господин Шабан Салиу, повелете. 

Шабан Салиу: Овој амандман го повлекувам. Се работеше за почиста вода во Шуто Оризари меѓутоа еве имаме други амандмани овој го повлекувам. 

Благој Зашов:Амандманот е повлечен.

Отворам претрес по амандманот на раздел 13001 прогрма 3 потпрограма 3Б ставка 488 и раздел 09002 програма 2 потпрограма 20 ставка 464 поднесен од пратеникот Шабан Салиу под архивиски број 07-4819/137. 

Го  молам претставникот на Владата да се произнесе. 

Трајко Славески:  Благодарам потпретседтеле. Амандманот не се прифаќа. 

Благој Зашов: Амандманот не е еприфатен. 

За збор се јави господин Шабан Салиу, повелете. 

Шабан Салиу:  Амандманот се однесува за  чиста вода за пиење во една битолска населба, меѓутоа истиот го повлекувам. 

Благој Зашов:  И овој амандман е повлечен. 

Се извинувам само еден момент.

Отворам претрес по амандманот на раздел 13001 прогрма 3 потпрограма 3Б ставка 488 и раздел 09002 програма 2 потпрограма 20 ставка 464 поднесен од пратеникот Шабан Сали Неждет  под архивски број 07-4819/138. 

Го  молам претставникот на Владата да се произнесе. 

Трајко Славески:  Благодарам потпретседтеле. Амандманот не се прифаќа. 

Благој Зашов: Амандманот не е еприфатен. 

За збор се јави господин Шабан Салиу, повелете.

Шабан Салиу: И овој амандман го повлекувам. 

Благој Зашов: И овој амандман е повлечен. 

Отворам претрес по амандманот на раздел 13001 прогрма 3 потпрограма 3Б ставка 488 и раздел 09002 програма 2 потпрограма 20 ставка 482 поднесен од пратеникот Благородна Цветковска  под архивски број 07-4819/159. 

Го  молам претставникот на Владата да се произнесе. 

Трајко Славески:  Благодарам потпретседтеле. Амандманот не се прифаќа. 

Благој Зашов: Амандманот не е еприфатен. 

За збор се јави госпоѓа Благородна Цветковска, повелете. 

Благородна Цветковска: Благодарам потпретседателе. 

Овој амандман го поднесувам по трет пат и сметам дека денеска со новиот Буџет за 2008 година ќе има во предвид министерот за финансии дека навистина на Крива Паланка и треба водоснабдителен дистрибутивен систем на високата зона на левиот брег. 

Зошто го поднесов овој амандман, не знам по кој пат, по трет пат објаснувам, тука се наоѓаат населбите Илинден, Цонев Рид, каде во летниот и зимскиот период населението не може никако да има вода. 

Молам, потпретседателе да обезбедите мир во салата. 

Граѓаните од Крива Паланка, посебно од населбите Илинден и Цонев Рид, во летниот и зимскиот период се соочуваат со многу тешки проблеми. Тоа е недостиг со вода за пиење. 

Главна причина е токму конфигурацијата на самиот терен и изградба на станбените објекти на повисоките делови од градот. Проблемот е поизразен во летниот период, кога, верувајте нема ни капка вода за пиење, а камо ли за други елементарни работи што се потребни. Верувајте, без вода нема ни живот. 

За решавање на проблемот со водоснабдување на високата зона на градот потребно е да се изградат повеќе пумпни станици, со чија помош ќе се овозможи непречн проток на вода до вода за пиење до повисоките зони на градот. Сметам дека оваа сума е навистина мала, а бидејќи по трет пат го поднесувам, верувам дека министерот за финансии ќе најде разбирање, бидејќи се работи за голема населба, за цел лев брег на Крива Река и покрај тоа што реката има вода, но граѓаните немаат вода за пиење и за други неопходни работи. 

Амандманот го поднесувам по трет пат. Верувам и повторно барам министерот и почитуваните пратеници да најдат слух за овој народ, за граѓаните од Крива Паланка кои навистина живеат во тешки услови во летниот и зимскиот период кога нема ни капка вода. Сега да појдете во Крива Паланка, во нивните домови нема вода за пиење. Мора да носат со туби, со канти за да донесат вода во своите домови. Ова, во 21 век, навистина е срамота за една Крива Паланка. Благодасрам. 

Благој Зашов:  И јас благодарам госпоѓо Цветковска. 

Бидејќи нема повеќе пријавени за збор, го заклучувам претресот по амандмаот. 

Со оглед на тоа што во салата има 61 пратеник, а во  меѓувреме има и други кои влегуваат, амандманот го ставам на гласање. 

Ве повикувам да гласаме. 

Вкупно гласале 46 пратеници, за амандманот гласале 13, воздржани 1, против амандманот 32. 

Констатирам дека Собранието не го усвои амандманот. 

Отворам претрес по амандманот на раздел 13001 прогрма 3 потпрограма 3Б ставка 488 и раздел 09002 програма 2 потпрограма 20 ставка 482 поднесен од пратеникот Благородна Цветковска под архивски број 07-4819/161. 

Го молам претставникот на Владата да се произнесе. 

Трајко Славески:  Благодарам господине потпретседателе. 

Овој амандман се однесува на изградба на фекална канализацика мрежа во селото Конопица општина Крива Паланка. Секако дека, според она што го дознаваме од почитуваната пратеничка Цветковска, комуналните проблеми во самиот град Крива Паланка и околината се навистина изразени. За жал, не можат да се решат наеднаш, но сепак, како помош на Владата во изградба на овој проект, ние ќе го прифатиме амандманот за изградба на фекална канализациска мрежа во селото Конопица општина Крива Паланка. 

Амандманот се прифаќа. 

Благој Зашов: Амандманот е еприфатен од страна на Владата. 

Повелете госпоѓо Благородна Цветковска, веројатно закате да се заблагодарите. 

Благородна Цветковска:  Сакав да се заблагодарам бидејќи имав поднесено повеќе амандмани, едвај министерот, некако од полниот буџет и преполн како дедо мраз успеа да подели нешто на кривопаланчани. Благодарам. 

(Аплауз) 

Благој Зашов: Благодарам госпоѓо Цветковска. 

Отворам претрес по амандманот на раздел 13001 прогрма 3 потпрограма 3Б ставка 488 и раздел 09002 програма 2 потпрограма 20 ставка 482 поднесен од пратеникот Оливер Спасовски под архивски број 07-4819/174. 

Го  молам претставникот на Владата да се произнесе. 

Трајко Славески:  Благодарам потпретседтеле. Амандманот се прифаќа. 

Само да објаснам дека се однесува за изградба на фекална канализациска мрежа, ист проблем присутен во голем број населени места во Македонија, во селото Тромеѓа општина Куманово. 

Амандманот се прифаќа. 

Благој Зашов: Амандманот е еприфатен од страна на Владата. 

Отворам претрес по амандманот на раздел 13001 прогрма 3 потпрограма 3Б ставка 488 и раздел 09002 програма 2 потпрограма 20 ставка 482 поднесен од пратеникот Оливер Спасовски под архивски број 07-4819/178. 

Го  молам претставникот на Владата да се произнесе. 

Трајко Славески:  Благодарам потпретседтеле.

Сепак, можностите се ограничени и овој амандман со жалење ќе го отфрлиме во оваа пригода. Исто се однесува за фекална канализација во населеното место село Лопате општина Куманово. 

Амандманот не се прифаќа. 

Благој Зашов: Амандманот не е еприфатен од страна на Владата. 

За збор се јави господин Оливер Спасовски, поелете. 

Оливер Спасовски:  Благодарам почитуван потпретседателе. 

Со оглед на тоа дека претходно беше прифатен амандманот што се однесува за доградба на феклана канализација секако дека има можности да побараме од Министерството за животна средина кое финансира вакви проекти, па ќе направиме можности таму да го решиме проблемот со селото Лопате. 

Го повлекувам амандманот. 

Благој Зашов: Амандманот е повлечен. 

Отворам претрес по амандманот на раздел 13001 прогрма 3 потпрограма 3Б  категорија 48, ставка 488 и на раздел 09002 програма 2 потпрограма 20 категорија 42, ставка 426 поднесен од пратениците Веле Георгиевски и Светлана Јакимовска, под архивски број 07-4819/326. 

Го  молам претставникот на Владата да се произнесе. 

Трајко Славески:  Благодарам потпретседтеле. Амандманот не се прифаќа. 

Благој Зашов: Амандманот не е прифатен. 

За збор се јави господин Веле Георгиевски, повелете. 

Веле Георгиевски:  Благодарам почитуван потпретседателе. 

Почитуван министре, почитувани пратеници, амандманот се однесува за феклана канализација во населба Драчево. 

Драчево е сожителство 24 илјади, според пописот од 2002 година, каде фекалната и атмосферската канализација е собрана, некои се обидуваа да ја наречат пречистителна станица, а таа всушност е собирна станица. Од собирната станица има отворен канал. Покрај отворениот канал има населено, изградено 400 куќи, во близина од 10 до 20 метри. Првиот дожд, луѓето се соочени со сериозни проблеми каде газат по фекали, подрумите им се полни со фекали. Би ги замолил колегите пратеници да дадат поддршка на овој амандман. 

Благој Зашов:  Благодарам господине Георгиевски. 

Бидејќи нема повеќе пријавени за збор, го заклучувам претресот по амандманот. 

Јас би молел да провериме колку има пратеници во салата, за да пристапиме кон гласање. 

Молам службите да констатираат која е состојбата. 

(Службите проверуваат колку пратејници има во салата) 

Ги молам пратениците кои не се во салата да влезат.

Констатирам дека има кворум и можеме да пристапиме кон гласање. 

Амандманот го ставам на гласање. 

Ве повикувам да гласаме. 

За амандманот гласале 56 пратеници, од нив се изјасниле за амандманот 37, воздржани нема, против амандманот 19. 

Констатирам дека Собранието не го усвои овој амандман. 

Отворам претрес по амандманот 13001 програма 3, за додавање нова потпрограма 3Ј и ставка 482 по потпрограмата 3Л и ставка 482 и раздел 09002 програма 2, потпрограма 20 ставки 426, 464 и 482 и 483 поднесен од пратениците Влатко Серафимов, Верица Филипова, Марјанчо Николов и Игор Ивановски под архивски број 07-4819/196.

Го молам петставникот на Владата да се произнесе. 

Повелете господине минситре. 

Трајко Славески: Благодарам потпретседателе. За ваков капитален проект и оваа сума што се предлага овде, навитистина не може да се решаваат работите со амандман. 

Амандманот не се прифаќа. 

Благој Зашов: Амандманот не е прифатен.

За збор се јави господин Влатко Серафимов, повелете. 

Влатко Серафимов: Почитуван потпретседателе, 

Во интерес и на времето, во интерес и на работата на Собранието на Република Македонија овој амандман како предлагачи го повлекувам. 

Благој Зашов: Предлагачите го повлекоа овој амандман. 

Отворам претерес по амандманот на раздел 13001 Програма 3, за додавање нова потпрограма 3К, ставка 482 подпротрама 3Л, ставка 482, раздел 05001 Програма 1, потпрограма 12, ставка 420, поднесен од пратениците Цветанка Иванова и Ацо Киров, под архивски број 07-4819/71.

Го молам претставникот на Владата да се произнесе.

Повелете господине министре.

Трајко Славески: Амандманот не се прифаќа.

Благој Зашов: Амандманот не е прифатен.

За збор се јави госпоѓа Цветанка Иванова, повелете.

Цветанка Иванова: Благодарам господине потпретседателе.

Со овој амандман заедно со мојот колега баравме дополнителни срества  од 20 милиони денари за довршување на ободен канал во Струмица.  За колегите пратеници кои што не се од Струмица и од струмичкиот регион сакам да појаснам дека во 2005 година по програмата МЕА беше отпочнато со изградба на ободниот канал во Струмица. Овој канал значеше многу нешто и значи многу нешто за струмичани, затоа што со овој канал се опфатија сите атмосферски води, кои што при помали поројни дождови, предизвикуваат огромни поплави, а при поголеми дождови целосно практично по ниските делови од Струмица, семејните куќи, улиците, домовите беа поплавувани. Затоа овој проект беше и е се уште важен за Струмица. Она што беше обрврска на граѓаните на општина Струмица е завршено. Тоа значи 55 милиони денари за кои што граѓаните и јавното претпријатие плаќаа кредити е завршено. Делот кој што е на општината исто така е даден е подмирен, останува делот од 20 милиони денари која што  е обврска на Владата затоа што овој канал  е со одобрение на Министерството за транспорт и врски, проектот е променет од технички причини и овој дел од 20 милиони денари практично е дел кој што треба да го подмири или да го сноси Владата на Република Македонија. Мене не ми е јасно од кои причини министерот за финансии не го прифати овој амандман. Мене ми е јасно поточно, затоа што овие две години, ако не сум во право нека ме демантира министерот за финансии, Струмица е практично исклучена од финансирање од страна на Буџетот на Република Македонија. За 2007 година Струмица не доби ни денар од Буџетот дури и оние културни манифестации кои што беа финансирани од страна на Буџетот кои што ја прават Струмица и Македонија  препознатливи во светот, како што се Карневалот, како што се Шишкови денови, не се финансирани и нормално е да очекувам дека Владата нема да го прифати овој амандман, нема да финансира вакви средства во Струмица, но пораката од струмичани е една, ако Владата  ја заборава Струмица и струмичани ќе ја зборават Владата.

Мислам дека ова е потреба на Струмица, мислам дека колегите пратеници од Струмица од градот, требаше да го видат овој амандман, требаше да излобираат од нивната Влада, да се обезбедат овие дополнителни средства кои што се обврска на Владата, затоа што тие убаво знаат дека со помали поројни дождови половина град е под поплава, особено оние пратеници кои живеат на потегот под улица Младинска, тоа добро го знаат моите две колешки една дури и живее на тој потег. Јас мислам дека добро беше министерот да го прифати овој амандман, да се разбие фамата во Струмица, дека Струмица е заборавена од Владата, да се разбие незадоволството на струмичани дека го полнат Буџетот  министерот сакам да ми демантира после ова мое обраќање. После овие мои аргументации, да ме демантира дека навистина нешто е направено досега за Струмица и мислам дека требаше да го прифати амандманот затоа што не мора да се биде многу голем економист да се погледне и да се види дека Струмица по глава на жител можеби најмногу го полни овој Буџет и затоа има право за нешто да бидат обезбедени и оделени средства од овој Буџет за струмичани. А ова е потребно за цел град Струмица за регионот затоа што со ова се решава еден голем проблем. Овој проект само да потенцирам, да нагласам  овој проект требаше да биде завршен до крајот на оваа година и со минатиот буџет се бараше сретства за довршување, не се дадоа и со овој Буџет за 2008 година не се даваат, значи пораката е многу јасна. Очекувам пратениците да ме разберат што зборувам очекувам пратениците да ме подржат при гласањето на овој амандман  да биде изгласан овој амандман. Благодарам.

Благоја Зашов: Благодарам госпоѓо Иванова.

За збор се јави господин Влатко Серафимов, повелете.

Влатко Серафимов: Јас имам процедурално потпретседателе.

Благоја Зашов: Повелете, процедурално имате предност, повелете. 

Влатко Серафимов: Почитуван потпретседателе. 

Бидејќи сега прејдовме на амандманот под реден број 140, амандманот под реден број 139 или архивски број 07-4819/196 не е повлечен. Барам да расправаме и по тој амандман.

Претходниот амандман 137 под реден број е во списокот на повлечени, имате направено превид. Затоа ве молам, да имате разбирање. Да, јас го повлеков под реден број 137 и 138, но амандманот под реден број 139 во дописот од координаторот на пратеничката група на СДСМ на Македонија не е повлечен. Не е 139.

Благоја Зашов: Службите имаат констатирано дека овој амандман 196 е повлечен.

(Реакции од место)

Влатко Серафимов: 139 не е повлечен, еве го списокот.

Благоја Зашов: Добро, ќе дојдеме дополнително на тој амандман.

Молам, ве молам колеги, во врска со претходниот амандман  за кој дискутиравме, за збор се јави госпоѓа Силвана Бонева, повелете.

Силвана Бонева:  Почитувана колешке, не би сакала да спорам со тезите на СДСМ кој што постојано ги зборуваат во Струмица, но едно е факт. И двете бевме присутни на Шишкови денови и навистина и тогаш се срамев од она што беше кажувано дека Владата на Република Македонија не дала ниту денар, а 700 илјади денари советникот од Министерството за култура ми покажа фактура и директорот на Домот на културата дека имаат преведено пари на театарот Ристо Шишков, а 400 илјади денари само општина Струмица значи соодносот самите ќе проценете колку е. Но, тоа не е тема на овој амандман  и не би сакала повеќе да ширам.

Прво за да се заврши ободниот канал се потребни околу 150 илјади евра или половина од сумата која е напишана во амандманот. 

Второ, на 27.09.2004 година се распиша тендер од Министерството  за транспорт и врски и фирмата Еуропроект до Експорт Струга и Експорт Импорт Тетово го имаат добиено овој тендер и се обврзале за 832 илјади и 400 евра да го завршат ободниот канал. Самите кажавте и велите во амандман дека 55 милиона денари дало Министерство за транспорт и врски или 897.226 илјади евра, значи Министерство за транспорт и врски ја исполнило обврската потребни се уште 150 илјади евра да се доврши ободниот канал, а зошто не е довршен, најверојатно за други работи се потрошени парите. Ако се работело домаќински, ако си ја извршиле обврската луѓето кои што ја превзеле обврската со тендерот  да го направат ободниот канал веќе ќе беше готов. Или, доколку градоначалникот на општина Струмица наместо да прави жардинери кои што ги нема никој во Република Македонија  со над 70 см височина, ако ги намалеше во просек, како што беше во бивша Југославија според стандардите најмногу до 40 см да биде една жардинерија, ќе имаше можност да го направи ободниот канал без да бара повеќе пари. Значи, и граѓаните на општина Струмица ќе беа безбедни, заради тоа што немаше да биде висината на секоја жардинерија низ Струмица повеќе од 70 см и да бидат загрозени пешаците, ниту пак ако се водеше  по стандардите кои што насекаде се прифатени во светот дека најмалку 15 метри пред семафори пред раскрсница не смее да има жардинерија со таква висина, ниту со 40 см за да не бидат загрозени пешаците. Значи сите овие пари кои што се фрлија во вода ако се искористеа ободниот канал ќе беше готов. 

Значи се работи за недомаќинско работење, а не повторно да се бара средства  од Министерство за транспорт и врски. Благодарам.

Благој Зашов: Благодарам госпоѓо Бонева.

За збор се јави госпоѓа Цветанка Иванова, повелете.

Цветанка Иванова: Господине потпретседателе, точно се јавив за збор затоа што една минута ќе ми е малку да и објаснам на мојата колешка Силвана Бонева. 

Прво, јас очекував дека мојата колешка Силвана Бонева наместо за жардинери дека ќе зборува за ободниот канал. Како и да кажувате со вашиот говор не можете да го намалите рејтингот на нашиот градоначалник и тезата на СДСМ е точна и секојдневно ја потврдуваат граѓаните на општина Струмица дека општина Струмица и овој градоначалник заедно со Советот е најдобар градоначалник и најдобар совет од постоењето на локалната самоуправа до сега. Можеби и од онаа од претходниот систем. 

Значи, со вашиот говор не можете да му го намалите рејтингот  ниту на советот кој што наш, мнозинството е наше и градоначалникот, затоа што во Струмица се гради постојано го менува ликот нашиот град и тоа на убаво за што сите граѓани во Струмица се задоволни од тоа. Прва работа.

Втора работа, ако мислите дека се повеќе побарани средства во амандманот, а мислите дека со помалку средства ќе се доврши ободниот канал, значи потврдувате дека е потребно да се заврши ободниот канал. Па дајте јас се согласувам, ќе го намалиме износот и онолку колку што вие мислите дека е потребно да се заврши овој ободен канал, кажете еве ќе лицитираме, јас ќе прифатам. Ќе прифатам се со една цел да се заврши овој ободен канал затоа што ни ги поплавува куќите, прво вашата, а потоа и мојата, затоа што е на тој потег, и на илјадници граѓани во Струмица, затоа што на тој потег ние живееме.

Прво би сакала да кажам колку оделило Министерството за Шишкови денови, а колку одели за Карневалот повторно видете. И сакам да ми изнесете овде точни податоци. Значи, нула е за Карневалот се со една единствена цел, да се угушат иницијативите на локалната самоуправа затоа што ви пречи, затоа што градоначалникот е од редовите на СДСМ. Немате точни податоци и ако се обедовте да добиете набрзина некои податоци, но пограшно ве информираа. Владата, моја колешке, не дала 55 милиони денари за ободниот канал. Тоа се од МЕА програмата за кој што кредит плаќаме сите ние. Значи ништо не дала колешке Владата. Тоа се средства 55 милиони од МЕА програмата, тоа е кредит кои го враќаат граѓаните од општина Струмица, вклучително и јас и вие. Ништо Владата не дала.

Понатаму, зошто фирмата, која е не знам и не ме интересира бидејќи не сум по тендерите, зошто фирмата не ја завршила работата за онолку пари за колку се обврзала? Затоа што  променета е ситуацијата на проектот, промена има на ситуации, затоа што пречела на техничката изведба. Овие ситуации се дозволени, се одобрени и се под контрола на Министерство за транспорт и врски. Значи, ништо ниту е правено мимо надлежности и знаење на Министерство за транспорт и врски, ниту можело да се направи без дозвола на Министерство за транспорт и врски. И сега повторно ви кажувам информирајте се, делот кој што го плаќаат граѓаните или од МЕА програмата која сакате да кажете дека е на Владата, е завршен. Делот кој што е обврска на единицата на локалната самоуправа е даден, е намирен. Останува она што е обврска на Владата заради  тоа што се променети ситуациите со согласност на Министерство за транспорт и врски. Дајте да не се препукуваме затоа што ова  е реален проблем на граѓаните на општина Струмица, а не е политички проблем. Реален станува во оној момент кога падна и првиот дожд поголем во нашиот град. Вие тоа убаво го знаете и мислев дека денеска ќе лобирате или ќе повикате да се овој амандман прифати, а не политички да се препукуваме што се правело во Струмица, дали се правеле жардинери, или се граделе патишта, добро е да се гради и тие средства ако се наменети за жардинери се наменети или за уредување на средината во градот, тие се за таа намена и секако ако се користат за други работи можеби ќе покренете и други иницијативи, затоа што средствата во Буџетот биле да се тоа на државно ниво, било да  се тоа на локално ниво, треба да се користат согласно намените за кои што се предвидени. Благодарам.

Благој Зашов: Благодарам госпоѓо Иванова.

Без ова да се сфати како критика, повеќе како молба, со оглед на тоа што се работи за Буџет и имаме уште многу работа, јас би молел објаснувањата што ги даваат нашите колеги да бидат пократки. Ова не се однесуваше на вас госпоѓо Иванова, но за следните говорници, бидејќи имаме уште многу работа за да го донесеме Буџетот.

Реплика за госпоѓа Бонева, повелете.

Силвана Бонева: Почитувана колешке најверојатно не ме разбравте. Немам намера да се занимавам во овој момент со рејтингот на градоначалникот на Струмица и со една дискусија не можам, а зборувам за неговиот рејтинг.
Но факт е дека за жардињерите во Струмица сите граѓани како што велите вие, се задоволни. Затоа најверојатно мене ми велат дека мртовечки сандаци имаме низ центарот на Струмица. Ќе видиме недај Боже жртви да се граѓаните и децата во Струмица заради непрегледноста. Но, после извесно време ќе зборуваме за тоа. Основното е тоа што наместо градоначалникот на општина Струмица парите домаќински да ги искористи и да ги вложи, наместо да прави ѕидови од 70 см. и повеќе од 70 см. за жардињери низ цело централно градско подрачје на Струмица, можеше овие средства да ги вложи за  водниот канал, можеше рационално да ги искористи парите кои што се дадени. Фирмата која што го зела тендерот за овие 832.400 евра да може да ги заврши работите и на тој начин граѓаните на општина Струмица нема да беа поплавувани и ќе се завршеше работата. Значи, овде зборуваме за домаќинско и недомаќинско работење.

Благој Зашов:  Една минута контра реплика Цветанка Иванова.

Цветанка Иванова: Благодарам господине потпретседателе. Значи јас повторно  очекував дека ќе ми одговорите што ќе правиме за довршување на  водниот канал, а не за жардињерите. А жардињерите и сето она што се гради во Струмица го направи Струмица европски град, колешке, место во кое што навистина сите уживаме да живееме, тие што сме таму секако и оние кои што ни доаѓаат во Струмица да не посетат, да не видат, а се повеќе ги има такви, затоа што Струмица е најубаво место за живеење, барем според мене, не знам според вас? 

Благој Зашов:  Благодарам госпоѓо Иванова.

За збор се јави господин Зоран Витанов.

Зоран Витанов: Благодарам потпретседателе. Мене ми е малку веројатно полесно, бидејќи не сум ни во едната ни во другата опција кои што сега зборуваа виза ви Струмица и локалната самоуправа и градоначалникот. Меѓутоа, сепак останавме скратени ние како струмичани за образложението. Јас сакам да слушнам од министерот зошто не е прифатен амандманот, бидејќи тоа навистина е реален проблем и навистина тоа е проект кој што треба да го финансира делумно и централната власт, а не само локалната власт. 

Благој Зашов: Процедурална интервенција има господинот Горан Мисовски.

Горан Мисовски: Сакам да дадам еден предлог до сите колеги пратеници, денес да работиме непрекинато до седмата точка од дневнот ред, поточно со изгласување на шестата точка од дневниот ред.

Благој Зашов:  Предлогот треба да биде поддржан од 10 пратеници.

Дали имате поддршка од 10 пратеници? (Има).

Ги молам пратениците да влезат во салата.

Го ставам на гласање предлогот на господин Мисовски да продолжиме со работа до изгласување на Буџетот заедно со сите пропратни акти поврзани со уџетот.

Ве повикувам да гласаме.

За предлогот на господинот Мисовски гласаа 62. од кои 58 за,  воздржани нема, против гласаа 4. Констатирам дека предлогот е усвоен.

Продолжуваме со расправа по амандманот.

Господинот Зоран Витанов се јави за процедурално.

Зиран Витанов:  Благодарам потпретседтеле. Бидејќи амандманот ќе го дадете на гласање, а јас побарав образложение од министерот, сакам уште еднаш да го повикам, освен тоа што го отфрла амандманот, сакам да слушнам во името на граѓаните на Струмица, зошто не е прифатен овој амандман.

Благој Зашов:  Господине Витанов, иако ова не е процедура. Вие поставивте прашање, ги знаете правилата според Деловникот. Со оглед  на тоа што јас овде не гледам дека некој се пријави за збор,

Констатирам дека нема повеќе пријавени за збор.

Го заклучувам претресот по амандманот.

Амандманот го ставам на гласање.

Ве повикувам да гласаме.

Вкупно гласаа 62 пратеника, 20 за, воздржани 3, против 39 пратеници.

Констатирам дека овој амандман не е усвоен од страна на Собранието.

Отворам претрес  по амандманот на Раздел 13001 Програма 3 за додавање нова потпрограма 3-К и ставка 482 по потпрограмата 3-Л и ставка 472 и Раздел 09002 Програма 2 потпрограма 20 ставка 482, поднесен од пратениците Флора Кадриу, Хазбие Ибиши, Елмазе Селмани, Агим Рамадани и  Насер   Ајдини, под  архивски број 07-4819/228.

Го молам претставникот на Владата да се произнесе за овој амандман.

Трајко Славески:  Амандманот не се прифаќа.

Благој Зашов:  Амандманот не е прифатен.

За збр се јави госпоѓа Флора  Кадриу.

Флора Кадриу:  Благодарам господине потпретседтел.

Имајќи ја предвид потребата на жителите на населбите Инџиково, Синѓелиќ како и населбата Економија и Стајковци за секундарна фекална канализација ние го поднесовме овој амандман. Со оглед на тоа дека министерот за финансии истиот го одби и во интерес на времето, ние пратениците на ДПА го повлекуваме амандманот.

Благој Зашов:  Амандманот е повлечен.

Господа пратеници, во меѓувреме има еден предлог, мислам дека и нема потреба од гласање. Заради скратување на времето и да не се чита амандманот со сите негови податоци, да го читаме само  името на пратеникот кој го поднел амандманот и бројот под кој е поднесен.

Дали некој е против овој предлог? (Нема).

Продолжуваме со работа.

Отворам претрес по амандманот поднесен од господин Никола Рилковски под архивски број 07-4819/158.

Го молам претставникот на Владата да се произнесе.

Трајко Славески:  Амандманот не се прифаќа.

Благој Зашов:  Амандманот не е прифатен.

За збор се јави господинот Никола Рилковски.

Никола Рилковски:  Благодарам.

Јас телеграфски ќе се потрудам накратко да образложам, а морам тоа да го сторам, иако ценам дека времето е прескапо во овој момент. Со овој амандман се предлага  од Буџетот на Република Македонија да се одвојат 17 милиони денари кои ќе бидат наменети  за доизградба на колекторскиот систем за заштита на Охридското Езеро на потегот од  Елшани до село Пештани, односно за изградба на две пумпни станици на овој потег. Жалам што Владата не го прифати овој амандман, ќе жалат и Охриѓани, а најповеќе ќе жалат жителите од селото Пештани за кои и го поднесов овој амандман. Се надевам дека на голем дел од нас овде Пештани ни е познато како место во кое е и те како развиен туризмот и најверојатно и голем дел од вас престојувале таму. Но, за жал, во оваа населба туристичка до ден денес не функционира канализациониот систем, односно не се вклучени во колекторскиот систем кој што исто така не е во функција. Така што во среде на сезоната и во шпицот кога Пештани веќе нараснува  за два до три пати можеби и повеќе од онолку колку што има жители, септичките јами во кои што се собираат отпадните води и фекалните, за жал се излеваат и по самите патишта кои што ги има низ оваа населба.

Владата со овој потег всушност чини и еден по мене невиден контрадикторен парадокс. Имено, за што се работи. Владата има одобрено средства за изградба на музеј на вода и за  надводно живеалиште што го поздравувам и го поддржувам кои се во непосредна близина на селото Пештани. Значи, селото Пештани не може да се прескочи кога луѓето, односно  гостите кои што би сакале да го посетат музејот на вода, би морале да поминат низ ова село, евентуално да престојуваат, а проблемот кој што го посочив е и те како актуелен и е парадокс во тоа што имаме инвестиции каде што сакаме да привлечеме туристи, а имаме состојба таква каква што во никој случај не би требало да биде дозволена за овој период. И заради тоа барав и барам поддршка, да се одобри овој амандман од колегите. 

Благој Зашов:  Благодарам господине Рилковски.

За збор се јави господинот Цветко Грозданов.

Цветко Грозданов:  Благодарам потпретседателе.

Јас на почетокот веднаш ќе кажам дека овој амандман ќе го поддржам, затоа  што станува збор за чувствителна проблематика, за она што Охрид и Охриѓани ги мачи. Но, ќе напомнам и ќе упатам еден апел до господинот Рилковски и ќе кажам дека Министерството за транспорт и врски во изминатата 2007 година одобри 3 милиони денари за отпочнување на колекторскиот систем да се стави во функција. Дали овие пари 3 милиони денари кои што беа дадени беа искористени и дали воопшто беа искористени за колекторскиот систем, за тоа треба да даде отчет градоначалникот на Охрид. Затоа што ние немаме сознанија дека воопшто се отпочнати било какви активности за колекторскиот систем.  Иако ќе напомнам уште еднаш преку Министерството за транспорт и врски се одобрени 3 милиони денари за отпочнување и ставање во функција на колекторскиот систем на потегот Пештани-Елшани. Благодарам.

Благој Зашов:  За збор се јави госпоѓа Ристана Лалчевска.

Ристана Лалчевска:  Благодарам господине потпретседателе. Акутен и долгогодишен проблем е доизградба на колекторскиот систем на потегот Пештани-Елшани. Со секој буџет и со секој ребаланс пратениците бараат средства во помал, или во поголем износ да се доврши овој дел од колекторскиот систем за да се затвори прстенот, барем на македонскиот дел за заштита на Охридското Езеро и не само да се обезбеди селото Пештани трајно со решавање на проблемот на фекалната канализација, туку и да се заштити во потполност Охридското Езеро и се она што тоа има како ресурс. Затоа Либералната партија ќе го поддржи овој амандман.

Благој Зашов: За збор се јави госпоѓа Мирјана Секуловска.

Мирјана Секуловска:  Ви благодарам господине потпретседателе.

Јас би сакала да се приклучам кон амандманот на господинот Рилковски, бидејќи навистина сметам дека е неопходно да го изгласаме овој амандман, затоа што ќе се спречи понатамошното уништување на природните раритети на Охридското Езеро што се од особено значење, бидејќи сепак има специфична флора и фауна во Охридското Езеро и со колекторскиот систем ќе биде спречено натамошното разрушување на еко системот на Охридското Езеро гледан како еко систем. Од тој аспект  и од аспект на граѓаните што живеат во тие подрачја Пештани, едноставно и за развој на туризмот неопходно е да се  спроведе овој колекторски систем. Затоа ги повикувам колегите пратеници да го поддржат овој амандман кој што е од извонредно значење за развој на туризмот и за зачувување на животната средина, особено на Охридското Езеро.

Благој Зашов:  Има збор господинот Зоран Витанов.

Зоран Витанов:  Ќе бидам сосема краток. Сакам да апелирам за гласање на овој амандман од една многу едноставна ама сериозна причина. Охридското Езеро е најголем природен базен на питка вода во Европа. Ако го имаме тоа во предвид 17 милиони денари во однос на губење на едно такво национално и светско богатство е навистина сериозна одговорност за секој пратеник кој што ќе гласа против ваков амандман. Значи, јас целосно го поддржувам овој амандман заради заштита на сите национални богатства, а знаеме дека Охридското Езеро е сепак национално богатство број 1 во Република Македонија и пошироко.

Благој Зашов:  Реплика има  господинот Влатко Серафимов.

Влатко Серафимов:  Јас сакам да му реплицирам на господинот Витанов, односно да го дополнам. Ако сака овој амандман да биде изгласан и тоа што го кажа, пред се пратениците од позицијата треба да го прочитаат и да го разберат амандманот, па тогаш да ги убедува дали ќе го поддржат, или нема да го поддржат.

Благој Зашов:  Контра реплика има  господинот Зоран Витанов.

Зоран Витанов:  Јас му благодарам на колегата за дополнувањето, ама не го разбрав што сакаше да каже за амандманот. Амандманот е многу јасен. Значи, апел да се гласа.

Благој Зашов:  Бидејќи нема повеќе пријавени за збор, го заклучувам претресот по амандманот.

Ги повикувам пратениците кои не се во салата, да влезат, за да можеме да пристапиме кон гласање.

Уште еднаш ги повикувам колегите пратеници кои не се во салата да влезат во салата,бидејќи ќе гласаме.

Ги молам службите да го утврдат точниот број на пратеници во слаата.

Констатирам дека во салата има доволен број пратеници.

Амандманот го ставам на гласање.

Ве повикувам да гласаме.

Гласале 60 пратеници, 31 гласале за, 1 воздржан, 28 против.

Констатирам дека амандманот не е усвоен.

Отворам претрес по амандманот поднесен од пратениците Верица Филипова, Влатко Серафимов, Марјанчо Николов и Игор Ивановски, под архивски број 074819/190.

Го молам претставникот на Владата да се произнесе.

Трајко Славески: Амандманот не се прифаќа.

Благој Зашов: Амандманот не е прифатен.

Има збор госпоѓа Верива Филипова, повелете.

Верица Филипова: Благодарам.

Почитувани присутни, очигледно е јасна тенденцијата на Владата и на претставникот, министерот Славески, амандманите од опозицијата да не бидат прифатени, да не може никако да интервенираме во Буџетот скроен по ќеф и мерка на Владата. 

Впрочем, до колку сакавте да помогнете на нашите граѓани во секојдневното нивно осиромашување најдобро ќе беше ДДВ да се намали, како што предлага опозицијата, од 18 на 17% и со тоа немаше потреба да пишуваме амандмани, туку на тој начин сите граѓани ќе можеа да го видат ефектот од преполниот Буџет. Значи наместо преполн Буџет па да се луксузирате со разно разни непотребни инвестиции, подобро ќе беше да направите, како што Владата на СДСМ во 2003 година направи најголемо намалување на даноците и гонамали ДДВ од 19 на 18%. Сега предлагаме да се намали од 18 на 17%, бидејки вака  амандмански, очигледно не можеме ништо да постигнеме.

Соконкретниот амандман, повторно предлагаме интервенција на еденпатен правец во Источна Македонија која е тотално заборавена, која има максимално лоши патни правци. Од една страна патните правци се дотраени, невитализирани што е факт дека зимово принајмал снег доаѓа допроблеми при одвивањето на сообраќајот, од друга страна недостасуваат пошироки патишта, недостасуваат нови патни правци. Поради тоа со овој амандман предлагаме 10 милиони евра односно 610 милиони денари за ревитализација на патниот правец Кочани-Делчево-Бугарска граница, поточно преминот Црна Скала кај Бугарска граница. 

Факт е дека е направен преминот Клепало кај Берово. 

Потпретседателе можете ли да обезбедите услови за работа.

Благој Зашов: Повелете госпоѓо Филипова имате услови за работа. Јас се обидувам. 

Верица Филипова: Не знам, тоа повеќе личина  пред новогодишен панаѓур отколку на Парламент.

Со овој амандман колегите од СДСМ, од изборна единица 3 предлагаме ревитализација 10 милиони за овој патен правец. Сите сме сведоци дека сообраќајот и главна артерија е оваа низ која се одвива сообраќајот од цела Македонија, посебно од Источна Македонија кон Бугарија. Сведоци сме дека патниот правец е во многу лоша состојба и дека е неопходно потребна негова ревитализација. 

Минатата година овој патен правец не беше ставен во програмата на Фондот за патишта. Оваа година повторно не е ставен овој патен правец да се ревитализира, поради тоа се обидовме амандмански да интервенираме. 

Јас сум убедена дека овој амандман бидејки претставникот на Владата не го подржа, нема да биде изгласан, меѓутоа сакаме гласачите и населението, граѓаните од Источна Македонија кои гравитираат кон овој патен правец, да знаат дека мислиме на нив и по нивно и барање, бидејки тоа е неопходно потребно, го предложивме амандманот.

Друго што би сакала да кажам е дека со овие 10 милиони евра ќе се направи првата фаза  во ревитализацијата на овој патен правец и понатаму би биле потребни дополнителни средства, за целиот пат да се санира. 

Благој Зашов: Благодарам госпоѓо Филипова.

За збор се јави господинот Влатко Серафимов,, повелете.

Влатко Серафимов: Почитуван господин потпретседателе, почитуван господин министер, почитувани колеги пратеници,

Знам дека овие средства кои се наведени во амандманот се една огромна сума која ќе направи дизбаланс во Буџетот на Република Македонија.Меѓутоа, овој амандман е поднесен од страна на пратеници кои гравитираме од изборна единица број 3, се со една единствена цел, бидејки во овој законодавен дом донесовме Закон за рамномерен регионален развој, а самите знаете, сите пратеници кои се од изборна единица број 3,  без разлика дали се опозиција или позиција, во какви услови доаѓаме на седници во Собранието на Република Македонија. Меѓутоа, најбитната работа е, не мора овие средства да бидат прифатени и свесни сме дека нема да помине, но апелираме и до Владата на Република Македонија и до вас почитуван министре,овие средства нема да бидат одобрени од ваша страна но можете како министер во Владата на Република Македонија да се заложите, барем овој патен правец Кочни-Црна Скала кој ја поврзува Република Македонија со Република Бугарија која е членка на ЕУ, барем да личи на пристоен пат. Замислете, кога падна првиот снег во Република Македонија,потребни беа 4 часа од Делчево да дојдете до Кочани. Тоа е жално за Република Македонија. Тоа е жално за граѓаните на Република Македонија. Затоа и денес бевме сведоци дека патната инфраструктурата во Источна Македонија навистина е катастрофална. Денес пратениците кои патуваа од Штип, Кочани, Берово, Струмица, без разлика дали беа од позиција или опозиција, мораа да патуваат преку Куманово затоа што имаше една сообраќајка на патниот правец Штип- Велес и патот беше вопрекин повеќе од 3 часа. Зарем некој мисли на луѓето кои живеат во Источна Македонија. Овие средства се големи и за тоа не барам овој амандман да биде прифатен од ваша страна. Меѓутоа, најдете начин да бидат ставени во Програмата и на Фондот за регионални и магистрални патишта. Ниту еден патен правец од Источна Македонија,освен патниот правец Радовиш-Струмица, не е ставен во Програмата. Каде ќе одиме ние. Зарем тој дел од Република Македонија треба да биде отсечен. Затоа апелирам до вас како  министер до Владата на Република Македонија, да се заложите барем граѓаните од Источна Македонија да добијат посоодветна патна инфраструктура. 

Благој Зашов: Благодарам.

За збор се јави господин Ратко Димитровски, повелете.

Ратко Димитровски: Благодарам потпретседателе.

Сосема накратко ќе се осфрнам околу  овој амандман кој го предлагаат колегите од СДСМ и мислам дека околу овој амандман не треба да имаме двојба дали да се прифати или да не се прифати заради тоа што, за жал, во последните 15-тина години Источниот дел од Македонија, за што зборував во дискусиите околу Законот за рамномерен регионален развој, беше и понатаму е запоставена. Токму заради тоа мислам дека еден од главните фактори за подеднаков развој е патната инфраструктура. Работите се гледаа на лице место. Потребно е да се види како изгледаат патиштата, патот Велес-Штип илипоготово патот Кочани-Берово, патот Кочани-Делчево, бидејки сепак имаме право и ние кои секојдневно патуваме, да имаменекои понормални услови за патување.

На крај сосема на кратко ќе кажам дека и јас ќе го пдоржам овој амандман.

Благој Зашов: Благодарам.

За реплика се јавува господинот Влатко Серафимов, повелете.

Влатко Серафимов: Почитуван господин потпретседател, воедно да се заблагодарма и на почитуваниот колега Димитровски. Меѓутоа, почитуван колега, се ќе биде лицемерие до колку колегите од вашата пратеничка група не дадат поддршка на овој амандман.  Сето тоа ќе го сватамкако лицемерие, бидејки ние се соочуваме со овие проблеми. Ако имаат сенс вашите колеги, сигурно дека ќе ве подржат и вас. 

Благој Зашов: Благодарам господине Серафимов.

За збор се јави господинот Стојан Андов, повелете.

Стојан Андов: Благодарам потпретседателе, почитуван минитре,овде имаме еден предлог кој според образложението испоред фактичката состојба таму на патот за кој зборуваме, сигурно е дека амандманот треба да биде прифатен. Но исто така е сигурно дека ако овој амандман сега го усвоиме, ќе направиме голем дебаланс,  ќе треба и заседавање на Владата и ќе треба министерот да се советува што да прави после и т.н.  Затоа мислам дека во областа на патиштата, ние пратениците сме доведени во една многу непријатна состојба. Ние многу малку знаеме што се работи Фондот и што се работи и во која фаза се и кои  подготовки се потребни за патиштата. Можеби нешто повеќе разбрале членовите на Комисијата за транспорт и врски и затоа не можеме да ги покренуваме овие работи. Од друга страна, морам да ви кажам дека во Македонија, бидјеки ние не сме гледале материјал, документ за патиштата за патните правци, состојбите на истите, перспективите,ние не можеме да дојдеме до некое сознание за развојната улога на патиштата, штоистите значат за развојот на земјата, не само овој патен правец туку и други. Затоа ние не можеме правилно да расудуваме. Мора да се донесе еден таков документ во Собранието. Имаме целосна расправа и увид во се што треба. Да не биде тоа штабски третирана работа, а ние овде да имаме мака таа работа да ја расчистиме. Затоа, не е лицемерие тоа што господинот Димитровски го подржува.Тој искрено сака да го подржи тоа, но и самиот господин Серафимовски рече, ако го усвоимеовој амандман, ќе направиме еден мал потрес овде во билансот, во ова што е овде доставено кај нас. Затоа, со полно симпатии на оваа иницијатива.Токму од овие причини јас сега нема да глаам за овој амандман, но ние во текот на годината треба да расправиме што е судбината на тој пат и како тоа ќе го решаваме. Проблемот е таков каков што е напишан во амандманот овде.

Благој Зашов: Ви благодарам за објаснувањето господине Андов.

За реплика се јави господин Влатко серафимов, повелете.

Влатко Серафимов: Така е почитуван господин Андов. Многу е лесно да се каже и да се дебатира на туѓат амака. Меѓутоа ние кои сме поврзани со Источна Макеоднија,ние кои секој ден патуваме по патиштата во Источна Македонија, граѓанит екои секој ден се на нашите врати, тие исто така имаат разбирање и за нас, а и ние треба за нив да имаме разбирање. 

Лошо е што кажавте дека нема да го подржите овој амандман. Луѓето нека гласаат по сопствено убедување, а апелирам до пратениците од изборна единица 3, без разлика дали се од позиција или од опозиција, да се заложат, бидејќи ние сме во опозиција, да се заложат, барем дел од патниот правец Црна Скала -Кочани, Кочани-Штип и Штип-Велес барем еден патен правец да влезе за ревитализација, не за изградба на нов. Ние бараме да се ревитализира патниот правец, не бараме трета лента, не бараме ништо повеќе. Тоа е пробелмот. 

Благој Зашов: Благодарма господине Серафимов.

Повелете господине Андов.

Стојан Андов: Се разбира јас ги уважувам сите причини што се наведени, меѓутоа знам дека е невозможно д аодвоиме сега 10 милиони долари. Затоа не можам да го подржам амандманот. Меѓутоа, сосема го подржувам овој став на господинот Серафимов, ако можеме да го извлечеме како став. Во текот на годината треба да се обезбеди, со ребалансите што ќе ги правиме, барем некој дел за ревитализација на секое парче од таму што е најкритично, да влезе и овде да ни го предложи Министерството за финансии и Владата. Така го разбирам госпдинот Серафимов и тоа го подржувам.

Благој Зашов: Благодарам господине Андов. 

Пред да го заклиучам претресот по амандманот да искористам прилика јас како пратеник од Изборната единица 3, само да кажам дека го поддржувам и објаснувањето и амандманот, се разбира во текот на идната година да се најде решение за сиве овие предлози што беа предложени поврзано со овој амандман. 

Бидејќи нема повеќе пријавени за збор, го заклучувам претресот по амандманот. 

Моклам, колегите кои се во околните сали да влезат за да можеме да пристапиме кон гласање. 

Во салата има доволен број на пратеници за кворум. 

Амандманот го ставам на гласање. 

Ве повикувам да гласаме. 

Вкупно гласаа 62, од кои за амандманот гласаа 19 пратеници, 8 се воздржаа и 35 пратеници се против. 

Констатирам дека Собранието не го усвои овој амандман. 

Отворам претрес по амандманот поднесен од пратениците Влатко Серафимов, Верица Филипова, Марјанчо Николов, Игор Ивановски и Слободан Најдовски, под архивски број 07-4819/192.

Го молам претставникот на Владата да се произнесе. 

Повелете господине министре. 

Трајко Славески: Благодарам господине потпретседателе. 

Со овој амандман се предлага да се обезбедат средства во износ од 305 милиони денари за изградба на заобиколен пат околу Виница. 

Ние претставнците на Владата разговаравме со предлагачите, секако дека е неопходна потребата за започнување на овој проект, но како што се гледа износот е премногу висок, дури најверојатно започнувањето со конкретна реализација не може да започне за многу кратко време. 

Јас сега, би предложил една релативно мала сума, колку да се почне да има за документација и други подготовки, проектна, ако е тоа прифатливо за предлагачите, во износ од 5 милиони денари, да започне реализазцијата на овој проект, а подоцно Владата, локалната самоуправа, Министерството за транспорт и врски, Фондот за магистрални и регионални патишта секако да обрнат внимание за реализација на овој проект. 

Благој Зашов:  Благодарам господине министре. 

За збор се јави еден од предлагачите, господин Влатко Серафимов, повелете господине Серафимов. 

Влатко Серафимов: Почитувани господини потпретседатели, бидејќи сте двајцата тука (во меѓу време потпретседавачите ги менуваат местата.Со седницата продолжува да претседава господинот Бесим Догани) 

Почитуван господин минситер во името на граѓаните на општина Виница сакам да ви се заблагодарам за сумата која што ја издвоивте и верувам дека луѓето граѓаните на општина Виница ќе бидат крајно задоволни од оваа сума, бидејќи битно е нешто да се започне, а натаму се надевам дека ќе имаме разбирање да го довршиме целиот проект. 

Бесим Догани:  Ви благодарам господине Серафимов. 

Значи, со измените амандманот е прифатен. 

Значи, амандманот е делумно прифатен во договор со министер и со предлагачот. 

Ви благодарам отворам претрес по амандманот  поднесен од Комисијата за транспорт врски и екологија.

Го молам претставникот на Владата да се произнесе. 

Трајко Славески:  Амандманот не се прифаќа. 

Владата не го прифати амандманот. 

Има збор господинот Никола Ќуркчиев, повелете. 

Никола Ќуркчиев:  Благодарам. 

Почитуван минситер навистина како претседател на Комисијата транспорт и врски имам обврска да дадам образложение за овој амандман. 

Комисијата за транспорт и врски и екологија имаше три амандмани кои што беа едногласно донесени на Комисијата. Ова е само еден амандман од тие три, и навистина заменик министерот кој што беше присутен на Комисијата имаше разбирање во тој момент кога виде навистина дека Комисијата едноставно ги предлага и ги усвојува овие амандмани да каже дека Министерството посебно ќе ги разгледа овие амандмани и ќе ги прифати, меѓутоа, еве гледаме дека тоа не е така. 

Може ли барем да знаеме зошто тоа не е така. 

Барем да чуеме една од причините зошто овој амандман на пример не е прифатен. 

Бесим Догани:  Ви благодарам господине Ќуркчиев, има збор господинот Агрон Буџаку, повелете. 

Агрон Буџаку: Благодарам господине потпретседастел, почитуван господин Славески. 

Мислам дека заради ефикасноста и заради усвојување на буџетот како на еден значаен документ многу често се случува да не се ставаат слушалките, не е проблем, ако сакате да не ме слушате можам и на македонски да го повторам можам и на седум други јазици да го повторам не ми е тоа проблем, меѓутоа другите дали ќе ги разберете но македонски можам да ви го поторам. 

Проблемот е, прво што сакам да кажам е дека јас со своите принципи како функционер од претходната власт никогаш не сум бил приврзаник на локализмот, меѓутоа најголем дел од дискусиите во врска со амандманите се прават на локални основи и две причини има зошто побарав збор. Затоа што тука се работи за еден проект кој што е отпочнат и кој што треба да продолжи и кој што е поврзан со Дебар, а тоа е врската Гостивар Дебар. 

Втората причина е тоа што беше слушнато и од некои претходни говорници, а тоа што беше кажано околу Источна Македонија, колегите кажа дека наводно Источна Македонија е дискриминирана и тоа ме натера да побарам збор и да објаснам некои работи обидувајќи се да бидам што поконцизен и пократок, колку што е можно. 

Тука се работи за една делница која историски гледано, како и географски и од инфраструктурна гледна точка била многу значајна за Дебар, затоа што таа делница го поврзува Дебар со Гостивар и преку Гостивар со главниот град Скопје. Тие што биле, што го посетиле тој дел ќе кажам дека (зборува на македонски јазик) Маврово е познат скијачки центар во Република Македонија, долината на реката Радика е од голема убавина и се восхитуваат странците со кои јас сум имал прилика да патувам заесдно и кои дошле во Дебар, Дебар има две реки од кои една ни се загадува од Охрид со фекалиите, но другата е исчистена од италијанската донација за реката Радика. Можете да дојдете да проверите летово. Фактички има два извора или две бањи со позната лековита вода за многу болести, има природна убавина, но исто така Дебар од 1913, 1919, 1923 година итн., е град кој кога ги цртаа големите сили во тоа време границите остана без села. Значи природно тие 200 илјади жители што сега се во Република Албанија, центарот им е во Дебар. Но за среќа на сите нас, верувам и на Република Македонија тогашните големи сили, не се големи сили, сега имаме друга супер сила која се залага за Албанија и за Република Македонија. Сега се наоѓаме во 21 век, ќе влеземе во НАТО и Европска унија, ќе снема граници, Албанија веќе во Буџетот за 2008 година изгласа 25 милиони евра за изградба на патот од границата до Дебар и до Тирана во должина од 85 километри и ширина од 11 километри, а тука ние во Република Македонија поаѓајќи од политиката на поранешната голема Србија која остана како нокија во тоа време Дебар беше етикетиран како центар на албанскиот национализам и дискриминацијата на Дебар датира од тоа време и имало три големи емиграции. За да имаме прилика и во буџетот минатата година, ребалансот и господинот Славески знае многу добро дека општината изгоре, три години нема општина, сега се доделени некои средства за општината и се надевам дека со ребалансот ќе се доделат за да се доврши, затоа што Дебар немаше ни општина, немаше место каде што министерствата, регионалните, ќе ги примаат граѓаните, па се создаваше впечаток дека нема држава во Дебар и  нема ниту правна држава, ниту канцеларија. Така што јас како единствен дебарчанец во Собранието, исто така се почувствував должен да кажам нешто и во врска со овој амандман кој е прифатен и предложен од матичната комисија на Собранието, но исто така, да укажам дека не очекував од оваа Влада да продолжи со таа политика од српско време на дискриминација и изолација на Дебар како слепо црево на Република Македонија, затоа што Дебар ги има сите природни услови и било со помош на оваа Влада но и без помош  на владите на Република Македонија со такви природни ресурси, со отворање на границите можеме до Драч да одиме, ќе биде 115 километри Дебар ќе се развие и ќе заживее. 

Сега е на оваа Влада да покаже доблест и да каже дека патот кој до општина Дебар е 6 метри од границата на општина Дебар е на 5 метри, значи Гостивар има друга врска и со Кичево и со Охрид, така што ако не се инвестира, јас знам дека господин Славески ќе каже многу големи суми или нешто слично, но барем проектот што го започнавме ние за проширување на патот проектот за, ако сметаме Дебар дека е во Република Македонија треба и Република Македонија да бенифицира од тие природни богатства и можноста за развивање на туризмот кој, да имаше таков пример во светот, сигурно има но јас не знам, да истовремено има и Езеро и реки и бањи, има 50 километри скијачки центар, има 50 километри аеродром, значи која нормална држава не би гоискористила тоа за равој на туризмот, а ние во 21 век зборуваме сега дали да го прошириме патот од 5 на 6 метри, и дали да инвестираме нешто во еден град кој заради причините што ги наведов и што не верувам дека оваа Влада следи таква спрска политика, заради тие причини ќе биде и натаму изолиран. 

И да повторам, ќе се гради патот до Тирана, тогаш изолацијата ако некој има намера да не остави изолирани нема да успее, така што ние треба да придонесеме и за олеснување на визниот режим, заради тоа што вчера имаше една мисија, граѓаните на Албанија доаѓаат да купуваат за нова година во Македонија. Значи, да пестанеме со тој менталитет на пријатели и непријатели, на изолирање, туку треба економски да резонираме, треба да ги заборавиме тие работи од минатото, кои заради етнички поделби кои нас во Македонија ни се наметнати од другите, заради тие етнички поделби и непријателства за да работиме против себе, затоа што ако се олесни визниот режим, а границата со Албанија е 3 киломери, ако ги користиме услугите на Драч, ако ја користиме потенцијалната и реалната куповна моќ на албанските граѓани кои ќе доаѓаат и во Маврово и во Струга, и за летување и за зимување и за купување, тогаш тоа ќе биде бенефит, не само на Дебар туку на цела Република Македонија. 

Значи, господа од мнозинството (продолжува да зборува на албански) и почитувани господа кои што сте во мнозинство треба да размислувате иако нема дебарчани, тука, но говорам општо, треба добро да размислите, за што тука треба на постепен начин, јас не барам за еден ден, тоа треба  постепено да се води и да придонесеме сите и да не се раководиме понекогаш од тоа колку гласачи, или колку жители има Дебар. Дебар историски има поминато големи миграции, дебарчани има повеќе по број во Њујорк отколку во Дебар, има населби со дебарчани и во Истанбул и во Тирана. Значи потенцијалот е тука, значи само треба да се преземат соодветните чекори во вистинска насока со што ќе се развие едно место на кое што бог има подарено многу природни убавини и многу добри услови. 

Меѓутоа балканците многу често, не само што делуваат против себе, туку и против бога, затоа што од инает не знаат да ги искористат добрата кои им се подарени од бога. Јас мислам дека треба сите овие работи да се имаат во предвид и дека доколку се имаат предвид уверен сум односно  не верувам дека некој треба да резонира и да се води од инаети, кои што биле импонирани историски од некој друг и така да делува против интересите на граѓаните на Република Македонија. Со оглед на фактот дека патиштата се главната инфраструктура на една земја и ние не треба да ги заборавиме во оваа насока Дебар, треба да покажеме дека имаме сенс за развојот, со оглед на тоа дека постојано говориме за економски развој итн, треба да имаме чувство, да гледаме и подалеку, а тоа подалеку може да биде и поблиску, доколку се вразумиме, со тоа што поскоро да ги надминеме оние балкански проблеми, кои што цел еден век во ова дереџе во кое се наоѓаме сега. И, најпосле да успееме да го отвориме патот. Немојте да мислите дека Фламанците и Валонците се сакаат повеќе отколку што се сакаме ние или пак дека Швајцарците кои се составени од 4 различни заедници се сакаат повеќе од нас. Тие јасно со Устав и со Закон имаат кажано дека за да функционира законот, сите треба да се еднакви, за да функционира државата, сите треба да се еднакви и дека во интерес на сите и дека интересот, заедничкиот интерес е тој кој што ја има доведено Швајцарија до тоа место во кое што е сега, или пак Белгија каде што е. Кога заедницата е таа која што прави и економскиот интерес и заедничкиот граѓански стандард ги има доведено до тоа ниво до кое што тие се наоѓаат денес. Ова можеби е еден релативно мал чекор, меѓутоа чекор кој што има големо значење, со цел сите граѓани на Република Македонија да се чувствуваат еднакви од секој аспект и граѓаните на Источна Македонија, каде што можеби Србија и таму имала обиди, правела обиди за да ги дескриминира односно да ја дескриминира Источна Македонија, меѓутоа да се чувствуваат еднакви и граѓаните од Западна Македонија. Треба да отпочнеме една нова ера. Господине Славески, патиштата се главната артерија на развојот, а не телевизиските спотови.

Бесим Догани: Благодарам господине Буџаку.

Дали некој од пријавените пратеници е за реплика.

За реплика е пријавен господинот Ружди Матоши, повелете.

Ружди Матоши: Внимателно го сослушав господинот Буџаку во врска со градот Дебар. Вистина е дека имаме еден не толку позитивен развој во однос на овој град кој има голема тежина за нас во целост како Албанци. Но, колку што знам јас ДПА секогаш беше внимателна за овој град за да ја зголеми креативноста и да вгради, да воведе еден институционален и подобар живот во тој град. Господине Агрон, Дебар има еден Дом на култура, убав Дом на култура и верувајте ми дека тоа е дело на ДПА. Општината се заврши, верувајте ми дека ние направивме се да обезбедиме средства тој објект кој се опожари да се изгради. Вие знаете дека имавте еден граничен премин во Гостивар, во Дебар, а вие го укинавте тоа. Вие бевте министер и мислам дека требаше Дебар да го почувствувате малку повеќе заедно со Гзим Острени, а ние го имавме Замир Дика, но немавте креативност кај вас и кај господинот Острени, за да го дадете вашиот придонес кон градот Дебар. Нашата партија мислиме дека вратите ни се отворени во Дебар и секогаш одиме во Дебар, добро не пречекуваат затоа што секогаш сме се труделе да правиме добри дела. Еве во последно време знаете колку негативни работи од криминалот имаше во Дебар, но ние кажавме стоп, го прекинавме тоа и соработувавме добро со граѓаните со Дебар, така што сите граѓани кои правеа лоши дела, не ја прават таа работа, напротив се таму каде што им е местото. Во однос на патниот правец за тоа повеќе треба да сносиш одговорности господине Буџаку, а не ние, бидејќи вие бевте министер за транспорт и врски. 

Бесим Догани: Благодарам господине Матоши.

Контра реплика има господинот Буџаку, повелете.

Агрон Буџаку: Почитуван господине Матоши.

Од самиот почеток мојата цел ми беше да правиме партиска пропаганда или локалистичко прашање, прашање на визија што се однесува на тоа на чија партија се отвораат или се затвораат вратите. Показател за тоа се изборите, граѓаните на Дебар знаат кој победува секогаш во Дебар. Тоа што сум бил министер, бев министер една година и тогаш беше направен проектот за проширување на патот, а тогаш беше воспоставен и проектот за патот на Арбар заедно со колегата Кочи од другата страна. Јас се обидувам на глобален начин да ги гледам работите и обидувајќи се да го избегнам локализмот, со кој се карактеризирани обично политичарите. Јас се обидував да направам нешто, меѓутоа како што знаете на некои не им се допаѓаше тоа и се обидоа да монтираат работи, а што се однесува до ваквите работи секогаш ќе ја имаат мојата подршка. 

Бесим Догани: Повелете господине Трајанов.

Павле Трајанов: Само накусо, господине Буџаку, вие сте сосема во право дека треба проширување на патниот правец кон Дебар, во право се сите пратеници кои денес и во изминатите денови предложија доградба, реконструкција, проширување на патната мрежа и вие сте свесни дека не е возможно сите тие работи да се завршат до 2008 година. Околу тоа толку. 

Инаку, навистина имало преселби од Дебар, првенствено од економски причини и ако направете анализа ќе видите која етничка заедница во поголем број од таму се иселувала, но таквите прашања мислам дека не треба сега кога се разговара за буџетот. Инаку, бидете сигурни дека овде живее староседелци и Албанци, Македонци и Македонци муслимани и тука јас не се сеќавам дека некогаш имало оценка и проценка дека имало тука национализам и редентизам и дека тоа било основа или причина да бидат тие сепарирани или не соодветно малтретирани. Се работи за терен непристапен и други веројатно голем број причини. Градот заостанал во својот економски развој и можеби тоа биле битните причини за иселување, но за секој случај таму природните убавини не тераат да размислуваме дека треба да се инвестира, но како што реков каде попрво да се инвестира, што побрзо да се развива. Но, можеме да расправаме многу околу соодветниот или ист регионален развој на државата, дали од таму од каде што редовно се плаќаат давачките соодветно се враќа преку Буџетот или не. Но, еве да ја оставиме таа расправа за некоја друга прилика.

Бесим Догани: Благодарам.

Контра реплика има господинот Буџаку, повелете.

Агрон Буџаку: Господине Трајанов, вие би требало да знаете дека досега барем од мојот начин на дискусија дека можеби ретко или никогаш не сум давал паушални оценки или напамет некои факти. Но, факт е дека етничкото чистење кое сега модерно се вика од 90-тите години и беше применето во дебарските села од српската војска, така што како што тие (господинот Трајанов зборуваше дека немало), вие од Струмица сте или од не знам. Не се влегува така во збор, ако сакате да реплицирате, реплицирајте.

Бесим Догани: Не го губете времето господине Буџаку. 

Агрон Буџаку: Значи, имало дискреминација и јас ако ве интересире ќе ви дистрибуирам на сите пратеници историски преглед.

Бесим Догани: Благодарам господине Буџаку.

Збор има господинот Стојан Андов, повелете.

Стојан Андов: Господине потпретседателе, господине минстре и почитувани колеги пратеници.

Сигурно е и овој амандман важен. Овој амандман е од Комисијата и фактички со овој амандман се дава една перспектива на комплетно отворање на овој правец кон Република Албанија и право кон Драч. Од таа страна се прави пат и точно е тоа што го зборува господинот Буџаку. Точно е тоа дека меѓу најубавите краишта минува овој пат. И, сега не е добар тој пат. Но, бидејќи не можеме да го усвоиме овој амандман, преголема е цифрата која ќе го оптовари Буџетот и нема можност сега да го направиме, сакам да се вратам на тоа да ја кажам таа идеа ние да можеме да расправаме за патиштата, за состојбите на патиштата, перспективите на патните правци, кај нас, а да се види дали може некоја сума за подготовка за документација да се изготви овде, да се одвои министерот да каже.

Второ за овие амандмани што ги дава Матичната комисија треба да се води сметка при секој иден ребаланс што од нив може да биде уважено и во која мера и што може да биде уважено во идниот Буџет, оној дел што е за патишта. А ова ќе не натера сите малку посериозно да гледаме на патиштата и на состојбите и на развојните можности на земјата преку развој на патната мрежа. И очекувам дека ќе најдеме и други начини на финансирање кои ќе ги зголемат нашите ресурси, ќе го оживеат и економскиот раст со повеќе, а исто така ќе ги зголемат и нашите перспективи. Можеби треба да обрнеме внимание на ова што го рече господинот Буџаку, дека можеби и некои настани во регионот од различни причини, независни од нас ќе не присилат да  овој правец го засилиме и отвориме. Ете, затоа сугерирам.

Сега ако може нешто да се каже, дали може нешто за документација да се планира за овој правец, ако сега тоа не може тогаш да се обрне внимание на овие амандмани сите па и на овој што ги дава надлежната комисија да може при првите ребаланси или идниот Буџет веќе да се поведе сметка и да се стават во функција и они. Благодарам.

Бесим Догани: Благодарам господине Андов.

За реплика се јави господин Буџаку и господинот Ќуркчиев.

Одиме прво со господинот Буџаку, повелете.

Агрон Буџаку: Ви сте во право господине Андов, но треба да знаете дека мене ме обвинуваат за се и сешто дека документацијата е спремна, за проширување на патот, има и проект за поврзување со магистралниот пат од Гостивар до Кичево во склоп на коридорот 8. Значи треба само добра волја од Владата за да се продолжи тоа што ние го започнавме. Работите се започнати и ако се прекине, и вие сами знаете сте биле сигурно во тие краеви, јас верувам дека е тоа многу убаво место, и ги поканувам и другите кои не биле да дојдат за да сфатат за што се работи, се работи за еден голем потенцијал со сите можности за развој и во таа смисла јас мислам дека би требало не сега нормално пратениците се избрани по професионален и регионален систем, но секој ги знае грижите на своите сограѓани и гледаат од локалистички пристап, но јас мислам дека за некои работи за кои рековте дека е сосема точно, имајќи ја предвид бившата блокада за Република Грција во средината на 90-тите години, имајќи ги предвид заканите на Република Србија врз Косово и врз Македонија дека во иднина дека ќе може да има блокада, значи тоа се типични уцени, но во својата самоуништувачка политика тоа Србија може и да го направи. Јас мислам дека и во Драч како министер сум бил и се договоривме дека во пристаништето Драч кое е модернизирано, тие се спремни, јас не знам сегашниот министер дали размислува во таа насока да еден дел од пристаништето со  многу поволи услови да и отстапи на Република Македонија и дека треба да ги надминеме тие стари поделби наметнати од принципот завлади па владеј, дека ние треба заедно да го градиме нашиот и економски и интерес на сите граѓани на Република Македонија  кон развој, кон пристап кон морето, реков со така наречениот патот на Арбар го имаме Драч на  115 км, така што јас и сега се приклучувам кон вашата дискусија и ја поздравувам во таа насока, но треба и другите пратеници малку да излезат од тие стереотипи и да гледаат малку подалеку, а иднината со можните блокади е блиска за да знаеме ние сите во бенефит на двете држави на Република Албанија и на Република Македонија да развиваме многу подобри односи и полиберални додека не стапиме во Европската унија, потоа ќе биде многу лесно, нема да има граници.

Бесим Догани: Благодарам, господине Буџаку.

За збор се јави министерот за финансии, повелете.

Трајко Славески: Благодарам потпретседателе.

Јас направив уште една проверка, се извинувам не можеме за секој патен правец за секој амандман да имаме посебни податоци и планови. Во разговор со директорот на Фондот  за магистрални и регионални патишта, сакам да ве известам дека го дознав следново, дека нема потреба од средтства за проекти и документаци затоа што има готов проект и работите можат веднаш да почнат. Фондот  планира, Владата на Република Македонија да достави барање за измена уште на почетокот на наредната година на програмата за реконструкција и ревилитизација на магистрални и регионални патишта и да побара сума од 150 милиони денари. За тоа постојат реални шанси, затоа што ќе се обезбедат дополнителни средства надвор  од оние кои се предвидени во Буџетот како што беше во неколу наврати тука презентирано. И оттука јас навистина гледам има многу дискутанти пријавени за дискусија доколу ова објаснување задоволува да ако може да ја привршиме дискусијата по овој амандман.

Бесим Догани: Благодарам господине министре.

Господин Стојан Андов има контра реплика на репликата на господинот Буџаку, повелете.

Стојан Андов: Добро направивте што го пуштивте прво министерот. Со ова што го кажа министерот го потврди тоа што го кажа и господинот Буџаку како поранешен министер за транспорт, дека има документација за тоа не треба пари и оваа информација што ја даде министерот навистина ги прави излишни сите натамошни расправи и ние треба сега да минеме натаму бидејќи тој правец е веќе во приоритет.

Бесим Догани: Ви благодарам господине Андов.

Господинот Никола Ќуркчиев има реплика, повелете.

Никола Ќуркчиев: Благодарам потпретседателе. Ова е  позитивна реплика ако може така да кажам. Навистина го подржувам господинот Андов во се она што го предложи и го кажа, меѓутоа должен сум бидејќи сите пратеници ја спомнуваат Матичната комисија, Комисијата за транспорт и врски. Сакам уште еднаш во оваа прилика да го замолам министерот да ги има предвид сите работи кои беа спомнати на Комисијата на која што беше присутен заменик министерот за финансии, беше присутен директорот на Фондот  за магистрални и регионални патишта и тогаш зборувавме дали постои документација за патниот правец, да речеме, Прилеп-Градско или таа трета лента на Плетвар како е многу популарна и позната меѓу пратениците и граѓаните, дека постои, а не дека не постои, не може кога зборуваме за јавен интерес да зборуваме за експропријација демек тоа го кочи или ќе ги закочи работите итн, зборуваме малку со факти. 

Она за што се јавив, всушност е следното: Министерот за финансии треба со посебно внимание  да се посвети на амандманите од Матичната комисија, особено кога се работи за амандман, едноглсно донесен.

Значи, Комисијата во присуство на заменик министерот дискутираше час и половина за приоритетите на овој патен правец. И за другите се разбира, и ги даде тие амандмани. Тогаш долго се дискутираше од каде да се најдат финансиски средства за проширување на овој патен правец итн. Навистина не знам зошто не се разбираме дека овој патен правец, без разлика кој пратеник од која политичка партија е, треба да се изврши проширување. И ако сите се согласуваме со тоа, дајде тогаш да го изгласаме овој амандман на Матичната комисија. Затоа го поздравувам мислењето и сето она што го кажа господинот Андов. Ако не денеска, тогаш во иднина да се има предвид она што ќе го предложи Матината комисија. Затоа прв се јавив по оваа точка и побарав објаснување  од министерот за финансии кои се причините, зошто не може овој амандман да биде прифатен. Благодарам.

Бесим Догани:  Ви благодарам господине Ќуркчиев.

Има збор господинот Цветко Грозданов, повелете.

Цветко Грозданов:  Благодарам потпретседтеле, јас ќе се осврнам на дискусијата, која што беше отворена од страна на претходните дискутанти и ќе напомнам дека доаѓајки од Охрид, гледајќи го туризмот и развојот на туризмот, можам слободно да кажам дека овој амандман можам да го прифатам и да гласам за него, но ќе напомнам неколку работи. Точно е господине Буџаку дека Дебар има таква геостратешка положба, таква геополитичка положба и се согласувам со вас дека има прекрасни убавини, дека туризмот може да се развива таму, но не би требало да правиме одредена сепарација господине Буџаку. Таму постои еден манастирски комплекс, кој се вика Св.Јован Бигорски, кој што многу луѓе го посетуваат, како што ги посетуваат и бањите што ги спомнавте, како што се, Дебарските бањи и се согласувам со вас. Таму има еден одличен, можам да речам отец Партение кој што ова место го претвори во монденско место, место каде што најголем дел од посетителите и туристите, кои што доаѓаат во Дебар, го посетуваат овој манастирски комплекс, преспиваат и ги гледаат убавините на Дебар и на дебарско. 

Но исто така, ќе се навратам на она што го кажавте  околу демографската слика. Тука не се согласувам со вас, затоа што ако ја земеме историјата и минатото, ќе видите дека тука сликата не била таква каква што е денеска. Во позитива, сметам дека таму има добар број на Македонци кои што живеат, има, можам да речам солиден број на Македонци Муслимани, или Торбеши како што милува господинот Фијат Цаноски да ги нарече и нормално, Албанци кои што живеат на ова поднебје. Но господине Буџаку, вие повеќе пати се осврнувавте и кажувавте дека постојат документи, постојат договори. Сето тоа народот би го нарекол една  папирологија, која што во изминатиот период, додека сте биле министер, само сте ја поставиле можеби на хартија, но не сте успеале да ја реализирате. Разликата по она што вие и вашата Влада, кога бевте, за разлика од оваа Влада на ВМРО-ДПМНЕ и ДПА и коалиционите партнери е во тоа што ние она што ќе го зацртаме и го остваруваме. Така господинот Ружди Матоши напомна дека во повеќе наврати, оваа Влада има интервенирано и има направено за подобро на она што се нарекува животот и живеењето во Дебар и дебарско. Ќе напомнам дека не треба да се задоволиме со условите кои се создадени сега за сега. Но исто така ќе напомнам дека и министерот за финансии, господинот Трајко  Славески напомна дека во иднина се  предвидува проширување на овој патен правец.

Јас господине Буџаку не би гледал и не би укажувал на бенефитот, дали двете држави ќе имаат добар бенефит. Мене ме интересира дали Република Македонија и граѓаните во Дебар ќе имаат бенефит од она што ќе го направиме. За мене, пред се, е државниот интерес, а тоа е Република Македонија и граѓаните кои што живеат во Дебар и дебарско. Јас реков дека ќе го почитувам  вашето барање и ќе го поддржам, затоа што сметам дека  не треба да бидеме слепо црево, ниту Охрид, ниту Дебар за развој на туризмот. Но, единствено би гласал и би размислувал во позитивна насока, дали граѓаните на Република Македонија,  поточно граѓаните на Дебар ќе имаат бенефит од ова и дали Република Македонија ќе остварува одреден бенефит. Сигурно дека другата соседна држава гледа за себе и ние треба да гледаме за себе. Оттука, укажувам дека најсериозно го прифаќам овој амандман кој што го поднесовте и ќе стојам позитивно зад  него. Благодарам.

Бесим Догани:  Ви благодарам господине Грозданов.

За реплика се јави господинот Агрон Буџаку, повелете.

Агрон Буџаку:  Ви благодарам.

Вие треба само да проверите во стенограмот за бенефитите за кои јас зборував, затоа зборував и на македонски и на албански, да се разбереме. Значи, во никој момент јас не реков бенефитот чиј е и каков. Бенефитот е на сите. И ќе го видиме за тоа стенограмот. Што се однесува до манастирот Св.Јован Бигорски, тој се наоѓа во делот каде што патот е широк 6 метри и секоја година или секоја втора година патот се одржува. И тоа е за поздравување затоа што е многу убав објект кој го посетуваат многу. Значи, тоа што не го реков јас, значи се концентрирав на  градот,  а  манастирот  се наоѓа некаде на  20-30 км. од Дебар. Значи убавината на националниот парк по долината на реката Радика, реков дека кога се бара визниот режим сега како што рече господинот Матоши, не е точно дека  работи граничниот премин и во наше и во нивно време, кога зборуваме во времиња.  Тоа што го зборувате вие во врска со вашата коалиција, јас повторно стојам на тоа дека изборите се мерило и во демокртска држава, ако даде Бог имаме редовни избори, па граѓание како секогаш во Дебар знаеле и ве уверувам дека секогаш знаат, затоа што Дебар, имате статистички годишник на Заводот за статистика, по број на жители, иако има тешка економска состојба, по број на жители има најголем број на дипломирани лекари и правници. Така што ве уверувам дека граѓаните на Дебар каде што никогаш немало големи проблеми, барем од 2002 наваму, немало проблеми со изборите на редовни регуларни избори да оценат кој што направил. Така што, ако разговараме за Буџетот, ако разговараме за визиите, ако разговараме за развојот, ве молам,  немојте да гледате теснопартиски, или тесноетнички работи. Се знае историјата каква е, и се знае дека Дебар служи за пример на сите за соживот, така што јас не гледам во таа насока. Јас спомнав дека не може, ако политиката на Србија беше изолација во 21-от век во Европска унија, со патот што се гради кон Тирана нема веќе да има изолација во Дебар.

Бесим Догани: Контра реплика има господинот Цветко Грозданов, повелете.

Цветко Грозданов:  Благодарам потпретседтеле, господине Буџаку ќе го погледнеме стенограмот, на крајот да видиме како сте се изразиле и како сте кажале. Јас тврдам дека ова што го кажувам дека рековте дека бенефит имаат двете држави. За мене, пред се, бенефит има Република Македонија и граѓаните кои живеат во неа. 

Господине Буџаку не случајно го кажав манастирот Св.Јован Бигорски, отецот Партение, кој што направи бум во тој крај, затоа што и на дел од Албанија и дел од Македонија каде што се наоѓа Св.Јован Бигорски е најголемиот комплекс. Овој манастир има најголем имот. Затоа ве убедувам дека овој амандман ќе го гласам од една единствена причина затоа што е за развој на туризмот. Како што ги спомнавме Дебарските бањи, треба да знаеме дека овој манастир заслужува, а и граѓаните кои што живеат во центарот на Дебар, заслужуваат да имаат подобар живот. Се согласувам со вас дека не треба да го претвориме во слепо црево.Но ве убедувам дека ДПА и ВМРО-ДПМНЕ прават максимални напори да го направат ова, за разлика од вас кои што само ветувавте и ништо не направивте.

Бесим Догани:  Ви благодрам господине Грозданов. 

Збор има господинот Дарко Димитриевски, повелете.

Дарко Димитриевски: Благодарам потпретседателе.

Овој амандман навистина заслужува поддршка и јас ќе гласам за него, бидејќи многу добро го познавам тој крај. Патот е во катастрофална состојба, премногу е тесен. Сега навистина има таму некое проширување на некоја делница од патот, меѓутоа, тоа не е доволно и е потребно проширување на патот. Овој пат поврзува голем број на туристички атракции и обележја од тоа подрачје. Како на пример манастирот Св.Јован Бигорски, манастирот Рајчица, Дебарските бањи и голем број на џамии по селата од тој крај. Овој пат може слободно да се каже дека поминува низ најубавиот крај од Македонија. Дел од патот поминува покрај реката Радика и ги поврзува селата Горно  и Долнореканскиот крај и Националниот парк “Маврово”. Јас ќе дадам поддршка на овој амандман и ги повикувам другите пратеници да дадат исто така поддршка на овој амандман. Ви благодарам.

Бесим Догани:  Ви благодарам господине Димитриевски.

Бидејќи нема повеќе пријавени за збор, го заклучувам претресот по амандманот.

Пред да го ставам амандманот на гласање, ги повикувам сите пратеници кои не се во салата да влезат во салата.

Ги молам службите да достават точен број на присутни пратеници во салата.

Бидејќи во салата има доволен број на пратеници, амандманот го ставам на гласање.

Ве повикувам да гласаме.

За амандманот гласаа 68 пратеници, 29 гласаа за, тројца воздржани, против 36.

Констатирам дека Собранието не го усвои амандманот.

Отворам претрес по амандманот поднесен од пратениците Тахир Хани, Џеват Адеми и Сафет Незири под архивски број 07-4819/270.

Го молам претставникот на Владата да се произнесе.

Има збор министерот за финансии, повелете.

Трајко Славески:  Благодарам потпретседателе.

Со овој амандман се предлага приклучување на канализациска мрежа до пречистителна станица во  населените места од Ложане до Велешта, со што би се решил проблемот, како што стои во образложението на амандманот со фекалните води во Велешта. Станува збор за должина од 3600 метри на колектор. Во претходна фаза доделени се  5 милиони денари за овој проект. 

Според сите пресметки што ги направивме со оглед на тоа што се  реалоцираат средства од Раздел кој што е таргет на сите предлози, или на најголемиот број предлози од амандманите, дојдовме до едн сознание дека би можело, доколку предлагачот се согласи, делумно да се прифати амандманот во износ од 8 милиони денари.

Бесим Догани: Ви благодарам господине министре.

Молам еден од предлагачите да каже дали се согласува со делумно прифаќање на амандманот.

Господине Тахир Хани, повелете.

Тахир Хани:  Да, се согласувам со предлогот на министерот и се согласуваме со тоа што го предложи министерот.

Бесим Догани:  Со дадените забелешки од страна на министерот.

Отворам претрес по амандманот поднесен од пратениците Марјанчо Николов, Верица Филипова, Влатко Серафимов и Игор Ивановски под архивски број 07-4819/183.

Го молам претставникот на Владата да се произнесе.

Има збор министерот за финансии, повелете.

Трајко Славески:  Благодарам потпретседателе.

Навистина во предлозите на пратениците доминира кога станува збор за комуналните проблеми на граѓаните прашањето со обезбедување на одвод на фекалии, канализации и тн. Станува збор за предлог на село Иванковци од Велес во висина од 7 милиони денари.

Јас би побарал од пратениците, затоа што повторно водиме сметка за билансите тука да се согласат за намалување  на сумата на 5 милиони денари. 

Бесим Догани:  Ви благодарам господине министер.

Молам еден од предлагачите да се изјасни дали го прифаќа предлогот на министерот.

Има збор господинот Марјанчо Николов, повелете.

Марјанчо Николов:  Благодарам. Го прифаќаме предлогот од министерот и сметаме дека  е добра волјата што беше покажана од негова страна да почне да се решава проблемот со фекалната канализација во село Иванковци Велес.

Бесим Догани:  Ви благодарам.

Амандманот е прифатен со дадените забелешки од страна на министерот.

Отворам претрес по амандманот поднесен од пратеникот Никола Ќуркчиев, под архивски број 07-4819/234.

Го молам претсавникот на Владата да се произнесе.

Има збор министерот за финансии, повелете.

Трајко Славески:  Благодарам потпретседателе.

Станува збор за предлог за реконструкција на регионалниот пат Удово-Валандово. Јас навистина мислам дека овој е важен патен правец, како што и претходно беше спомнато во претходните дискусии ќе влезе во програмата за рехабилитација на регионалните и магистралните патишта во текот на оваа година со средства и од Буџетот и од кредитот на Светска банка, со евентуални измени на програмата, или презентација на програмата на Фондот за магистрални и регионални патишта. Се надевам дека господинот Ќуркчиев ќе го прифати ова објаснување. Во оваа прилика не би можеле да го прифатиме амандманот.

Бесим Догани: Ви благодарам господине министер.

Амандманот не е прифатен.

Има збор господинот Никола Ќуркчиев, повелете.

Никола Ќуркчиев: Благодарам потпретседателе, бидејки често пати дискутираме за Секторот транспорт и врски, ќе бидам и јас коректен само 30 секунди да кажам дека овој амандман го поднесов заради тоа што патниот правец Удово-Валандово, односно раскрсница Дојран и Струмица е еден од најфрекфентните правци во Југоисточниот дел од државата. Овој патен правец навистина е во многу лоша состојба и во исто време иако целата делница, би рекол е во многу лоша состојба, сепак дел од неа во должина од 12 км. особено во делот на Јосифово, Пирава и Валандово па до Раброво кај раскрсницата за Дојран и Струмица е во исклучително лоша состојба. Заради обезбедување на подобри услови за одввивање на сообраќајот на овој патен правец неопходна е итна и неодложна ревитализација на овој патен правец, заради тоа што дури ни крпењето на дупки веќе е невозможно да се направи. И затоа велам , оваа ревитализација на коловозот ќе овозможи граѓанит  од тој регион  и сите патници кои што патуваат кон граничниот премин со Република Грција да патуваат едноставно кажано безбедно. Бидејки од Валандово нема пратеник, а сите ние од изборна единица број 4 претпоставувам дека се согласуваме овој амандман да бид еизгласан заради тоа што не се работи за големи финансиски средства, а има итна потреба за реконструкција на овој регионален правец Валандово-Удово. Од тие причини уште еднаш би го замолил министерот, ако е можно да биде прифатен овој амандман.
Бесим Догани: Ви благодарам господине Ќуркчиев.

Бидејки нема повеќе пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Вкупно гласале 66 пратеници, 18 гласаа за, 5 воздржано, против 43.

Констатирам дека Собранието не го усвои амандманот.

Отворам претрес по амандманот поднесен од пратеникот Никола Ќуркчиев под архивски број 07-4819/236.

Го молам претставникот на Владата да се произнесе.

Трајко Славески: Господине потпретседателе, станува збор за една неопходна потреба од изградба на заобиколница кај нов и стар Дојран. За тоа во овој Парламент е дискутирано, давани се објаснувања, дури има и пратенички прашања. Но, сеуште нема проект. Фондот за  магистрални и регионални патишта е подготвен да пристапи кон физибилити студии и подготовка на проект за оваа заобиколница која што ќе го растовари главниот пат по кој што поминуваат и товарни возила во туристичката населба  Стар Дојран. Овде во интерес и на времето и во интерес на влегување на оваа потпрограма во рамките на програмите на Фондот за магистрални и регионални патишта би му предложил на пратеникот со една петтина од вредноста што тој ја предлага, значи 2 милиони денари и натаму средства од Фондот, односно за подготовка на оваа документација да го започне овој проект во оваа фаза. 

Бесим Догани: Господине Ќуркчиев, дали го прифаќате предлогот од министерот? 

Никола Ќуркчиев: Благодарам.

Подобро е нешто отколку ништо и затоа го прифаќам предлогот овој проект за заобиколување на Дојран да почне да се реализира, макар со овие почетни средства. А се надевам дека дополнително со ребаланс на Буџетот ќе можеме да обезбедиме средства од Фондот за регионални и магистрални патишта не само за проектот да се ревидира и комплетирање на комплетната документација, туку и со отпочнување на оваа обиколница која што многу ќе значи за граѓаните од општина Дојран.

Бесим Догани: Значи, амандманот е прифатен со забелешките.

Отворма претрес по амандманот поднесен од пратениците Рафис Алити, Блерим Беџети, Тахир Хани и Џевад Адеми под архивски број 07-4819/284.

Го молам претставникот на Владата да се произнесе.

Трајко Славески: Благодарам потпретседателе.

Станува збор за предлог за изградба и санација на резервоарот во селото Рашче за снабдување со вода за пиење на населените места Копаница, Бојане, Ласкарци и Буковиќ. Овој проект секако заслужува внимание. Но, сепак е во надлежност на градот Скопје. И јас би молел до колку имаат разбирање предлагачите, доколку во иднина се укаже потреба и Владата да интервенира со свои средства, да го оставиме за некоја подоцнежна пригода. 

Владата не го прифаќа амандманот.

Бесим Догани: Има збор господинот Рафис Алити.

Рафис Алити: Се согласувам со министерот дека треба Градското Собрание и градоначалникот да размислуваат повеќе во оваа насока. Јас ќе ве потсетам, дека станува збор навистина за еден резервоар за вода, станува збор за еден резервоар за вода со кој се снабдуваат неколку други села како што е Копаница, Бојане, Ласкарци и Буковиќ и т.н. Изградбата на овој резервоар започна во 1996 година. Но, еве, поради аномалиите кои што се појавија во текот на минатите години при изградбата на резервоарот фактички овие села не се снабдуваат со вода, што значи ние остануваме на тоа дека навистина и Владата треба да размислува во оваа насока, се разбира во соработка со Градското Собрание и градоначалникот и да се помогнат граѓаните од оваа страна. 

Бесим Догани: За збор се јави господинот Никола Поповски.

Никола Поповски: Благодарам.

Мислам дека сега влеговме во апсурдната ситуација во која министерот кога има локални проекти кои ги бараат пратениците дава одговор  дека тоа е надлежност на градот Скопје. Токму тој е аргументот кој веќе заради икс причини кои Владата ги направи во изминативе 12 месеци апсолутно не може да биде прифатен од нас како пратеници. Затоа што Владата токму е таа која го наруши овој принцип во последниве неколку месеци со арбитрирање  политичко со средствата од централната власт кога има вишок да ги насочува во објекти кои се од локално значење за одредени граѓани на Република Македонија  и тоа најчесто во Скопје. Кога веќе Владата влезе во таква арбитрерност, како може да очекува пратениците да не влезат во истата таква арбитрерност и да бараат локалните проекти овој пат од витално, од животно значење за граѓани да не бараат  да влезат во Буџетот. Веќе аргументот кој беше кажан од министерот, тоа е надлежност на градот Скопје, не важи господин министер токму од причините кои вие самите ги подвлекувавте во изминатите расправи, за разните ребаланси префрлавте таму постојано средства и сега луѓето природно бараат од централните не да се решаваат проблеми на трибини и т.н., туку на животни проблеми. И сега кога се животните проблеми на пратеници кои живеат во тие региони, вие им кажувате, тоа е надлежност на Скопје. И тој  аргумент веќе не држи. 

Бесим Догани: Има збор господинот Стојан Андов.

Стојан Андов: Јас мислам дека ова прашање повеќе пати е доаѓано овде на дневен ред. А разни ни биле изговорите. Не може од 1996 година наваму да не можеме еден резервоар да довршиме. А се работи за села кои се до Рашче, до изворот. Изворот е до нив, а не можат да добијат вода. Апсурдна е таа ситуација. Јас не знам колку е тоа сега надлежност на градот, или е на Републиката, тие работи треба  да ги расчистат тие меѓу себе. Меѓутоа, на некој начин да му се упати едно мислење од Собранието, од овде дека тој резервоар треба да се доврши. Тоа е во основа. Јас ќе галсам за овој амандман.

Бесим Догани: Ви благодарам господине Андов.

Бидејки нема повеќе пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Вкупно гласале 64 пратеници, 26 пратеници гласаа за, 3 воздржани,против 35.

Констатирам дека Собранието не го усвои амандманот.

Процедурална интервенција има господинот Јани Макрадули.

Јани Макрадули: Почитуван потпретседателе,само 30 секунди, да изразам револт во име на пратеничката група на СДСМ, затоа што ниеден пратеник од Новата социјал демократска партија не се присутни овде. Сакам да напоменам дека пратеничката група на СДСМ повлече 48 амандмани во функција денеска да завршиме. Апелирам парламентарното мнозинство да си ја изврши своајта функција. Инаку, во 20,00 часот ние ќе направиме пауза без да го попречиме и да побараме формално пауза, туку парламентарното мнозинство да си ја заврши работата и коалиционите партнери од власта.

Бесим Догани: Ви благодарам господине Макрадули.

Процедурално, господинот Павле Трајанов.

Павле Трајанов: Господине потпретседателе, јас сакам исто така, да упатам апел до сите пратеници, затоа што годинаипол некои од пратениците не беа присутни тука и сега по секој амандман да не се даваат коментари дали се прифаќаат, или не. Ја усложнуваме целата работа. Затоа предлагам да ги оставиме сега нашите настојувања за маркетинг. Да одиме побрзо, тоа што е договорено со министерот се прифаќа. Мислам работава да ја завршиме порано.

Бесим Догани: Ви благодарам господине Трајанов,

Во оваа насока што го кажа и господинот Макрадули давам 10 минути пауза и барам од пратениците да дојдат во Собрание и да почнеме да работиме поекспедитивно. Ви благодарам.

(Пауза од 19,06 часот)

(По паузата седцата продолжи со работа во 19,35 часот) 

Бесим Догани: Ги повикувам пратениците кои се надвор од салата да влезат за да продолжиме со работа. 

Продолжуваме со работа.

Отворам претрес по амандманот поднесен од пратеникот Весна Бендевска, под архивски број 07-4819/210.

Го молам претставникот на Владата да се произнесе.

Има збор министерот за финансии, повелете.

Трајко Славески: Амандманот не се прифаќа.

Бесим Догани: Владата не го прифати амандманот.

Има збор пратеникот Весна Бендевска, повелете.

Весна Бендевска: Благодарам потпретседателе.

Тоа е повторно еден од амандманите кој е составен дел на програмата на Советот на општина Битола, за локален економски развој. Станува збор за многу сериозна тема. Сите веќе во Македонија се запознаени со проблемот на парното греење што го имаат една третина битолчани. 

Значи, со овој амандман барам да се обезбедат 25 милиони денари потребни за реализација на еден проект што, за волја на вистината, го започна градоначалникот на Општина Битола и закои веќе Советот издвои и изработи, значи станува збор за готов проект, градење на топлана, заедно со топловод од едната страна на реката Драгор, кој ќе опфати не само загревање на голем број стопански објекти, како што се Катастар, Архив, Централен регистар, Гимназијата, Средното економско училиште, зградата на Општина Битола, Основниот суд, Апелациониот суд и Домот за народно здравје, со можност на тој топловод да се приклучуваат и голем број на индивидуални семејства. 

Проблемот со обезбедување средства за граѓанит на општина Битола кои без своја вина останаа на сред зима, во извонредно ниски температури, мора да биде издигнат на централно ниво. 

Јас и со последниот ребаланс, таканаречена Одлука за прераспределба на средствата меѓу буџетските корисници, барав, ако ништо друго, на една веќе речиси пропадната фирма како што е Топлификација од Битола, дел од топлификација Скопје, да им се обезбеди барем 26 милиони денари за обезбедување на мазут за да може 10 илјади семејства со Битола да го поминат овој период до април месец. Жалам што министерот немаше разбирање и жалам и повикувам на чувство на солидарност од сите нас како пратеници, навистина да решиме еден многу сериозен проблем, да го премостиме проблемот во овие четири месеци, со оглед на тоа што Советничката група на СДСМ веќе иницира формирање на ново јавно претпријатие на општинско ниво кое ќе обезбеди, се надевам, услуги на ниво на потребите на граѓаните на Битола, од парно греење. 

Ако веќе тогаш немавте разбирање, тогаш дајте со овие средства да помогнеме на сериозно голем број битолчани да можат да го решат ан сред зима овој проект. Проблемот е навистина актуелен и бара итно решавање. 

Како што министерот, за волја на вистината, што мора да признаеме, овој пат пред нас носи проекција за користење на средствата од граѓаните на Република Македонија кој падна на првиот испит. Ако за еден негов предлог за Буџетот се поднесуваат 306 амандмани од кои 170 амандмани само од пратениците на владеачкото мнозинство, тогаш навистина имаме сериозен проблем. Сите ние, значи, сме перцепирале недостаток во планирањето на средствата. Секој од нас увидел дека овие средства можеле многу подомаќински да бидат прераспределени меѓу буџетските ставки. Бидејќи станува збор за пари што реално овој Буџет има капацитет да ги издржи, а навистина ќе обезбеди решавање на еден многу сериозен проблем, реален проблем, молам за разбирање. Очигледно го немам разбирањето од страна на министерот, тогаш токму од вас колеги пратеници го барам истото.

Благодарам.

Бесим Догани: Благодарам госпоѓо Бендевска.

Бидејќи нема повеќе пријавени збор, го заклучувам претресот по амандманот.

Пред да го ставам амандманот на гласање, ги повикувам сите пратеници кои се надвор од салата да влезат внатре.

Уште еднаш ги повикувам пратениците да влезат во салата. Истовремено, апелирам пратениците да не излегуваат без потреба, знаејќи дека се работи за амандманска расправа, секој момент гласаме, па да не дојде до нивно повикување во секој момент.

Бидејќи има доволен број на пратеници во салата, амандманот го ставам на гласање.

Ве повикувам да гласаме.

Бидејќи гласаа само 58 пратеници, ги повикувам службите да ни достават точен број на присутни пратеници во салата.

Во моментот во салата се присутни 63 пратеници, од нив гласаа 58, за гласаа 14, воздржани 2, против 42.

Констатирам дека Собранието не го усвои амандманот.

Отворам претрес по амандманот поднесен од пратеникот Весна Бендевска, под архивски број 07-4819/211.

Го молам претставникот на Владата да се произнесе.

Има збор министерот за финансии, повелете.

Трајко Славески: Амандманот не се прифаќа.

Бесим Догани: Владата не го прифати амандманот.

Има збор пратеникот Весна Бендевска, повелете.

Весна Бендевска: Благодарам потпретседателе.

Станува збор за 5 милиони евра за кои оваа Влада предводена од Никола Груевски, министер за финансии Трајко Славески и министер кој е, претпоставувам, задолжен само за промовирање на непостоечки проекти, тоа е господинот Ставревски, се почесто нарекуван министер тендер, а станува збор за проектот Гасификација на Република Македонија на која во програмата 100 чекори и те како му имате посветено значително внимание. 

Господине Славески, сега ви е обраќам и како потпретседател на ВМРО-ДПМНЕ. Сте навеле, имајќи ги предвид цените на енергенсите на светскиот пазар, ВМРО-ДПМНЕ, сте констатирале дека се наметнува потребата од диверзификација на енергенсите во државата, па покрај јаглен, мазут, хидроенергија и увозната електричнаљ енергија, мора да се обезбеди се поголем простор за искористување на природниот гас. Токму вие тврдите дека во вашето владење ќе овозможите поголемо искористување на природниот гас како енергенс и ветувате изградба на магистрални водоводи низ цела Македонија. Од ова ваше ветување, до овој момент ветувате само изградба на прстенот околу Скопје и еден крак кој ќе води до Неготино. Ако тоа за вас е покриеност со гасификација на цела територија на Република Македонија, вие имате сериозен проблем. 

Регионалната стопанска комора како пратеници не повика да разговараме за да можеме да побараме реално остварливи средства во износ од 5 милиони евра или 300 милиони денари, кои ќе бидат доволни за приклучување на Битола, соодветно на тоа и на Прилеп, до кракот што води кон Неготино, заради термоелектраната Неготино. Не само што тоа ќе обезбеди сериозна можност, не за локален економски развој, туку за развој на цел регион и да ве потсетам, во тек се сериозни подготовки за конечна реализација на првиот евро-региона што ќе го имаме во државата. Тоа е регионот Преспа - Охрид во кој од Охрид - Битола и Прилеп, сериозно ќе претендираа да се европеизираат и да бидат првата територија од Република Македонија која ќе може да чувствува бенефит од приближувањето кон Европската унија. Не може да зборуваме и да претендираме за економски развој на ова подрачје без да предвидите посебен крак за гасификација на овој регион. 

Од Регионалната стопанска комора бараат средства, бараат средба и кај министерот Славески и кај градоначалниците на поголемите општини од овој регион. До таква средба, за жал, до овој момент не е дојдено. Јас навистина барам, ако ништо од вас, објаснување, значи ли тоа, бидејќи вашите до сега објаснувања од страна на Ставрески дека во второт круг ќе биде пуштен кракот кон овој регион, значи ли тоа дека и со ова ја оставате Битола слепо црево на територија на Република Македонија.

Благодарам.

Бесим Догани: Ви благодарам госпоѓо Бендевска.

Бидејќи нема повеќе пријавени збор, го заклучувам претресот по амандманот.

Амандманот го ставам на гласање.

Ве повикувам да гласаме.

Гласаа 58 пратеници, за гласаа 13, воздржани 3, против 42.

Констатирам дека Собранието не го усвои амандманот.

Отворам претрес по амандманот поднесен од пратеникот Верица Филипова, Влатко Серафимов,Марјанчо Николов и Игор Ивановски, под архивски број 07-4819/189.

Го молам претставникот на Владата да се произнесе.

Има збор министерот за финансии, повелете.

Трајко Славески: Амандманот не се прифаќа.

Бесим Догани: Владата не го прифати амандманот.

Бидејќи нема пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Гласаа 55 пратеници, за гласаа 12, воздржани 1, против 42.

Констатирам дека Собранието не го усвои амандманот.

Отворам претрес по амандманот поднесен од пратеникот Верица Филипова, Влатко Серафимов, Марјанчо Николов и Игор Ивановски, под архивски број 07-4819/195.

Го молам претставникот на Владата да се произнесе.

Има збор министерот за финансии, повелете.

Трајко Славески: Амандманот не се прифаќа.

Бесим Догани: Владата не го прифати амандманот.

Бидејќи нема пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Гласаа 59 пратеници, за гласаа 12, воздржани 3, против 44.

Констатирам дека Собранието не го усвои амандманот.

Отворам претрес по амандманот поднесен од пратеникот Борис Кондарко, Славица Грковска, Оливер Спасовски, Никола Рилковски, Тале Герамитчиоски, Игор Ивановски, Весна Бендевска и Јани Макрадули, под архивски број 07-4819/200.

Го молам претставникот на Владата да се произнесе.

Има збор министерот за финансии, повелете.

Трајко Славески: Амандманот не се прифаќа.

Бесим Догани: Владата не го прифати амандманот.

Има збор пратеникот Марјанчо Николов.

Марјанчо Николов: Благодарам потпретседателе.

Со овој амандман се предлага да се обезбедат средства во висина од 420 милиони денари, за реконструкција на автопатот Е-75 од Катланово до Велес, затоа што оваа делница е многу значајна, претходно беше извршена реконструкција на мостовите и за жал Владата тогаш не ја искористи можноста додека патот беше затворен за сообраќај да изврши реконструкција на овој дел од автопатот Е-75 и на тој начин да обезбеди да се подигне квалитетот на сообраќајот, а исто така и квалитетот на сигурноста на патниците кои го користат овој пат, а знаеме дека тој претставува една од главните артерии во Република Македонија.

Исто така сметаме дека со реконструкцијата на оваа делница од автопатот, во значителна мера ќе се овозможи побрзо движење и на луѓето, но и на стоките, што ќе овозможи за побрз економски развој во Република Македонија. Во тој правец, да не должам многу, би побарал поддршка од пратениците овој амандман да биде изгласан.

Бесим Догани: Благодарам господине Николов.

Бидејќи нема пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Гласаа 61 пратеници, за гласаа 16, воздржани 4, против 41.

Констатирам дека Собранието не го усвои амандманот.

Отворам претрес по амандманот поднесен од пратеникот Игор Ивановски и Јани Макрадули, под архивски број 07-4819/222.

Го молам претставникот на Владата да се произнесе.

Има збор министерот за финансии, повелете.

Трајко Славески: Амандманот не се прифаќа.

Бесим Догани: Владата не го прифати амандманот.

Бидејќи нема пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Од вкупно 65 пратеници гласаа 59, за гласаа 11, воздржани 4, против 44.

Констатирам дека Собранието не го усвои амандманот.

Отворам претрес по амандманот поднесен од пратеникот Ајше Селмани, Џевад Адеми, Теута Арифи и Рафис Алити, под архивски број 07-4819/107.

Го молам претставникот на Владата да се произнесе.

Има збор министерот за финансии, повелете.

Трајко Славески: Благодарам потпретседателе.

Станува збор за сериозен проект за изградба на водоводна мрежа во селото Нераште - Општина Теарце. Предлогот е за над 38 милиони денари. Средствата што се предлагаат се од еден проект кој треба да се доврши оваа година, за реалокација, така што не постои можност целокупната сума да се алоцира, а секако  водоводите се градат и во фази сега, најдобро го знаат тоа изведувачите на тој проект. 

Владата на Република Македонија е подготвена во оваа фаза да учествува со 5 милиони денари, ако тоа го прифаќаат предлагачите.

Бесим Догани: Ви благодарам господине министер.

Од предлагачите се јави госпоѓа Ајша Селмани, повелете. 

Ајша Селмани: Благодарам господине потпретседател. 

Почитувани пратеници, почитуван министер, 

Овој пат со право требаше да се прифатат средствата за втората фаза за водоводната мрежа за селото Нераште - општина Теарце. Иако овие средства кои што ви ги нудите господине министер нема да бидат доволни за да се доврши овој проект кој што ќе отпочне, јас се надевам дека во иднина со другите ребаланси во текот на 2008 година ќе се прифати останатиот дел од средствата потребни од овој проект со ова значи дека ние го прифаќаме вашиот предлог. Благодарам.

Бесим Догани: Амандманот е прифатен со забелешките дадени од министерот. 

Отворам претрес по амандманот  поднесен од пратениците Цветанка Иванова, Ацо Киров, Тале Герамитчиоски и Мери Младеновска Ѓорѓиевска под архивски број 07-4819/50.

Го молам петставникот на Владата да се произнесе. 

Повелете господине минситре. 

Трајко Славески: Благодарам потпретседателе. 

Амандманот не се прифаќа. 

Бесим Догани: Владата не го прифати амандманот.

Бидејќи нема... Се пријави господинот Ацо Киров, повелете. 

Ацо Киров: Благодарам потпретседателе. 

Претходната година за Буџетот кога расправавме јас и колешката Цветанка Иванова, имавме поднесено исти амандман, инаку амандманот се однесува за патниот правец Радовиш - Струмица, кој пат е единствен во Македонија кој сеуште е со коцки од некаде после војната во Втората светска војна. Значи околу 50 години, струмичани се возат по коцка. 

Минатата година ни беше кажано и имавме поддршка и од другите колеги од струмичкиот регион кој што исто така не поддржаа и имаше ветување дека во 2007 година патот ќе почне да се прави. Но, еве завршува оваа 2007 година, сеуште патот не е почнат, иако имаме некои сознанија, кои што ни ги кажуваше министерот со ребалансот во јули месец, но сепак и од ребалансот поминаа 6 месеци и сеуште ние тапкаме во место со оваа делница, односно не сме направиле ниту еден чекор напред. 

Прво беше образложението минатата година дека сеуште се решаваат имотно-правните односи, после во јули дека при крај се, но како што кажав и после шест месеци пак сме на исто место, односно не сме мрднале ниту еден чекор. 

Почитувани колеги пратеници, ние денеска кога расправаме за Буџетот расправавме и за водовод и за канализација, и за патишта итн., сите пратеници од таму од каде што доаѓаа и каде што имаа амандмани односно барање на средства за доизградба на некој пат бараа поддршка од нас колегите пратеници. 

Јас ќе ве замолам најсериозно да размислете затоа што нема пратеник, јас верувам дека нема пратеник, во ова Собрание кој што не бил во Струмица и да види каков е овој пат. Овој пат е некаде во должина од 11 километри или нешто под 11, значи 10,5 километри, и не знам зошто толку покрај тие обемни буџети кои што ги имаме во оваа година, пари за споротски сали, за стадиони, за цркви итн, Владата не најде средства да се овој пат под хитно во јануар, февруар, да почне да се работи. 

Јас имам сознание односно немам сознание туку министерот кажа дека или мислам дека беше некој од пратениците од ВМРО ДПМНЕ, кажа дека и тендерот е распишан итн., но еве сеуште ништо немаме. Јас денеска сум цел ден овде во Собранието и вчера гледам дека дел од амандманите, особено амандманите кои што се однесуваат за Западна Македонија има доста прифатено, и јас би апелирал министерот добро да размисли и да овој амандман го прифати барем почитуван министре, ако не сумата која што ја имаме дадено овде, како што правите на оние другите амандмани што ги прифаќате, прифатете дел од оваа сума што јас и колешката Цветанка Иванова и Тале Герамитчиоски имаме предложено. Не мора цела сума. Значи дел од оваа сума како што направивте и за другите амандмани. 

Затоа, се надевам дека колегите пратеници ќе ме поддржат, добар дел, затоа што сите го иматат поминато овој пат, и сите знаат дека струмичани се возат по пат стар 50 години, а единствен град можеби во Македонија која што нема железница. И мислам дека почитуван министре треба да прифатите дел од оваа сума, како што прифативте и како што реков пред малку за многу амандмани во Западна Македонија, Источна Македонија ја заборавате. Благодарам. 

Бесим Догани: Благодарам и јас господине Киров.

Реплика има госодинот Павле Трајанов, повелете. 

Павле Трајанов:  Јас само накусо значи предлагам амандманот да го повлечат пратениците, со оглед на тоа што се обезбедени средства за изградба на овој пат, и  можеби се касне поради бројни причини и меѓу другото поради бавниот процес на експропријација на имотите. Значи има пари, обезбедени се, сите сме за тоа да се направи, поготово што гравитирам од тој крај, така да предлагам да го повлечете амандманот за да одиме понатаму. Благодарам. 

Бесим Догани: Ви благодарам господине Трајанов.

Контра реплика има господинот Ацо Киров, повелете. 

Ацо Киров: Колега Трајанов јас не знам од каде ви се овие информации, вие како портпарол на Владата но, ако вие знаете дека има пари, а јас знам дека нема пари, кажете вие колку пари има одвоено за оваа делница и барем кажете некоја дата, макар и излажете. Пример да кажете ќе почне во декември 2008 година. Нека е и ноември. Барем ако не излажете не уште еднаш како лани што не излажавте па ќе го повлечемне амандманот.  Така не го повлекуваме. 

Бесим Догани:  Ви благодарам господине Киров. Збор има госпоѓа Цветанка Иванова, повелете. 

Цветанка Иванова:  Благодарам господине потпретседателе. 

Јас ваков амандман поднесувам веќе 6 години. 2005 година успеавме да отпочнеме со реализација на овој патен правец. Реализирани беа само 4 километри од овој патен правец, остатокот остана. 

2007 година кога го донесувавме буџетот за 2007 година односно во 2006 кога го донесувавме Буџетот за о.г. на ваков амандман ни беше одговортено дека средства има, но се во застој овие средства за реализација, затоа што биле проблем имотно правните односи. И така истите овие средства кои што беа и за претходната година сега се префрлаат по се изгледа за новата 2008 година, и пак повторно  во 2008 година кога ќе го донесуваме Буџетот за 2009 година, ние ќе поднесеме ист амандман, ќе ни биде даден ист одговор итн. итн. се до бест. Посебни аргументи не треба зошто треба овој пат да се гради. Затоа што колеги единствен пат кој што сеуште е макадам во Република Македонија е овој дел од патот и навистина ова е срамно за Република Македонија, жално е за граѓаните од овој регион и се прашувам зошто се казнуваат граѓаните од овој регион. И поставувам сега овде прашање, нека ми одговори ако знае и господинот Павле Трајанов, ако е толку запознат или поинаку го чита Буџетот, но повеќе би сакала одговор од министерот за финансии. 

Господине министер дали има обезбедено средства за изградба на овој пат, каде се тие средства затоа што јас не сум економист не можам да ги прочитам, прочитајте ги пред јавноста и до кога ќе биде реализиран овој патен правец. Овде дадете одговор, ние со колегата Ацо Киров веднаш ќе го повлечеме амандманот и повеќе нема да инсистираме на овој амандман и нема да бараме да се гласа. 

Инаку, во спротивно ќе мислиме дека повторно е ова иста игра како од претходната година и повторно не држат аргументите дека се доцнело или не биле реализирани средствата од Буџетот за 2007 година, затоа што патот не мрдна ни сантим, затоа што имало проблем со имотно правните односи не е точно, затоа што во законот за експропријација не се чека решението за правична надомест, паричен надомест за експрорирана недвижност да биде правосилно. Значи, немаете ни овде аргументи и затоа ве повикувам да одговорите дали има средства обезбедено во Буџетот, каде се тие средства, во која ставка и до кога ќе биде завршен овој патен правец за еднаш да се смириме сите ние граѓаните од овој регион и секако граѓаните од цела држава затоа што овој пат поврзува и две држави Република Македонија и Република Бугарија. Барам одговор. Благодарам. 

Бесим Догани:  Ви благодарам госпоѓа Иванова. 

Има збор за реплика госпоѓа Силвана Бонева. 

Силвана Бонева: Повеќе како објаснување отколку како реплика. 

Точно е тоа дека како пратеници посебно претходниот состав на Парламентот нема пратеник што не се потпиша на амандманите и на иницијативите за конечна изградба на овој патен правец М-6,  Радовиш - Струмица. 

Како што рече колегата Павле Трајанов и претходната година односно оваа година со Буџетот пари беа одделени, меѓутоа процесот на експропријација течеше бавно. 10 километри делница, има нешто повеќе над 10 километри на која што веќе на 95% е извршена експропријација. 

Ветување, еве во моментов разговарав со директорката на Фондот за патишта е дека кога ќе завршат првите месеци од о.г., зимските месеци, кога ќе се создадат услови за работа веднаш започнуваат со работа, а во годишната програма на Фондот за магистрални и регионални патишта Скопје за 2008 година во нови инвестиции е патот М-6 Радовиш-Струмица има одвоено точно 180 миолиони денари. 

Значи, оваа сума е пресметано дека е доволна дас се заврши овој патен правец и конечно патот Радовиш Струмица да биде готов. Благодарам. 

Бесим Догани: Ви благодарам госпоѓа Бонева. 

Контра реплика има госпоѓа Цветанка Иванова. 

Цветанка Иванова: Благодарам господине потпретседателе. 

Нема да биде контра реплика туку само дообјаснување. 

Половина од овие средства се средствата предвидени во Буџетот од ланскаста година, не искористени, префрлени, искористени на друго место со реалокацијата, но исти такви средства беа и лани предвидени. 

Јас барам одговор кога ќе биде реализиран овој патен правец, затоа што и лани во Буџетот имаше исто така средства, но тие средства не беа искористени, беа пренаменети за други намени со одлуката за реалокацијата на средствата. 

Бесим Догани:  Благодарам госпоѓо Иванова. 

Бидејќи нема повеќе пријавени за збор, го заклучувам претресот по амандманот и ги молам пратениците кои се надвор од салата да влезат во салата. 

Ги молам пратениците да не зборуваат од место. 

Ги  молам пратениците кои влегоа во салата да ги за земат своите места за да можат службите да ме известат за точниот број на присутјни пратеници во салата. 

(Службите ги пребројуваат присутните пратеници во салата) 

(некои пратеници влегуваат во салата) 

Во салата има 61 пратеник. 

Вкупно гласале 60 пратеници, од кои 17 гласале за, 1 воздржан и 42 против. 

Констатирам дека амандманот не е усвоен. 

Отворам претрес по амандманот поднесен од пратениците Насер Ајдини и Флора Кадриу, под архивски број 07-4819/142.

Го молам петставникот на Владата да се произнесе. 

Повелете господине минситре. 

Трајко Славески: Благодарам потпретседателе. Почитуван потпретседателе се предлага 66 милиони денари за изградба на фекална канализација во селото Слупчане општина Липково. 

Со оглед на тоа што ставката од која што се предлага реалокацијата е предвидена за други намени, по пресметките можеме да понудиме доколку предлагачот се согласи овој проект да се реализа со поддршка од Владата од 20 милиони денари.

Бесим Догани: Благодарам господине министре. 

Во име на предлатгачите на амандманот за збор се јави господинот Насер Ајдини. 

Насер Ајдини:  (зборува албански и превод нема) 

Бесим Догани:  Се извинувам нема превод може ли превод, или да почнам јас да преведувам. 

Насер Ајдини: Ви благодарам потпретседателе. 

Почитувани пратеници сакам да се заблагодарам и на му честитам на министерот за финансии господинот Трајко Славески кој успеа да инсталира една искра на светлина во тунелот. Веќе 17 години во демократска Македонија за инвестиции во општина Липково. 

Но, колку да е мала оваа искра, оваа светлина јас верувам дека во блиска иднина сета ќе засветли. Мислам дека почетокот на поделбата на овие средства нема да застане само на ова и ќе се обидеме како партија, како власт, дополнителните средства да ги донесеме преку други форми, преку разни агенции, соодветните министерства и ребалансот на Буџетот. 

Затоа господине минситер Славески вие го направивте тоа што другите порано немаа волја да го направат. 

Ви благодарам уште еднаш во мое име и во името на село Слупчане, бидејќи овој амандман се однесува со проектот за фекална канализација во ова село со над 5000 жители. Но, сакам да кажам и неколку зборови за претходниот амандман кој беше прифатен за општина Липково и затоа ви благодарам многу. 

Бесим Догани:  Значи, амандманот е прифатен со измените кои ги предложи министерот. Благодарам. 

Отворам претрес по амандманот поднесен од Иван Анастасовски под архивски број 07-4819/273. 

Го молам претставникот на Владата да се произнесе. 

Има збор министерот Славески, повелете. 

Трајко Славески: Благодарам потпретседателе. 

Амандманот не се прифаќа. 

Бесим Догани: Владата не го прифаќа амандманот. 

Има збот господинот Иван Анастасовски, повелете.

Иван Анастасовски: Благодарам почитуван потпретседателе, почитуван министер, колеги пратеници, 

Овде иако се работеше за условно мала сума на средства која е потребна да се отпочне на некој начин, јас знам дека тоа не е доволно комплетно да се реализира она што го барам со мојот предложен амандман. Всушност ова не е и мое барање ова е барање на жителите од месната заедница Долно Коњаре, кои се обратија до мене како пратеник и ми доставија допис, тоа може да се види на камерите, во две страни каде што во образложението стоеше магистрален, но тоа сепак е регионален пат од Куманово према Табановци, граничниот премин. Значи, повторно ќе повторам. Во износ од 5 милиони денари се со единствена цел - Барањето на жителите од месната заедница Долно Коњари или улицата Никола Тесла, како што овде е наведено да се отпочне да се реализира овој регионален пат. 

Почитуван министре, вие претпоставувам и се сеќавате, изборите беа пред една и пол година, тогаш заедно одевме, без оглед на различни листи во кампања во општина Куманово и еве ако не да го освежам вашето паметење, тоа е пат каде што условно и она што го наведуваат моите сограѓани жители на месната заедница се има случено над 27, односно точно 27 сообраќајни несреќи. Овде се напишани луѓето со име и презиме. Дел од нив, за жал, како и што се наведени не се со нас во моментот, значи се со единствена цел беше ова. Јас знам дека господинот министер по тоа можеме да се сложиме дека овие средства не се доволни за да може комплетно да се реализира и модернизира тој регионален пат, но еве пример, да се отпочне со една реализација во 2008 година. Значи, да се отпочне се со една единствена цел дека таму ќе добиеме модерен регионале пат и ќе успееме да ги санкционираме сите овие појави. Јас сега не би сакал да го читам комплетното образложение кое е дадено од моите сограѓани до мене, барам само подршка од колегите пратеници, посебно од оние кои се во вториот изборен регион или од општина Куманово, да го подржиме овој амандман и да му дадеме шанса на овој амандман. Благодарам.
Бесим Догани: Ви благодарам господине Анастасовски.

Дали некој од пријавените е за реплика.

За реплика е пријавена госпоѓа Јагнула Куновска, повелете.

Јагнула Куновска: Фактички не сум за реплика, давам подршка на амандманот на колегата Иван Анастасовски. Неговото образложение во целост го прифаќам. Навистина жителите од овој регион заслужуваат една пристојност. 

Бесим Догани: Благодарам госпоѓа Куновска.

Господин Оливер Спасовски има збор, повелете.

Оливер Спасовски: Благодарам почитуван потпретседателе.

Почитуван министре, овој амандман на колегата Иван Анастасовски кој што е од исклучително значење мислев дека имате барем нешто договорено со него во функција на прифаќање, заради тоа што барањата на граѓаните што се од овој регион ги поставуваат постојано до нас и до сите релевантни институции, пред се заради надминување на проблемите кои што ги имаат и на загрозеноста на нивните животи, е од исклучителна важност за општина Куманово, посебно за неколку населени места кои гравитираат кон овој пат. Тоа е еден регионален пат што поврзува неколку месни заедници од општина Куманово. Месната заедница Никола Тесла, село Долно Коњаре, село Табановце, село Сопот, село Карабичане. Сите овие населени места поминуваат по тој пат што претставува преголемо оптоварување на сообраќајот во овој регион. Точно е дека аргументите и фактите кои ги изнесе колегата Иван Анастасовски во овој дел во смисла на сообраќајни несреќи во смисла на смртни последици кои настанале за граѓаните од овој регион, заслужува ние пратениците да дадеме подршка на овој амандман и да овозможиме на почеток, иако е поголем проект, меѓутоа да се отпочне со реализација на овој проект, со кој што ќе може да се санира состојбата, да се доградат тротоарите кои што се започнати таму, да можеме да го растеретиме сообраќајот во овој регион и пред се ќе направиме едно добро и хумано дело, заради тоа што ќе направиме чекор напред кон воспоставување на сигурност пред се на животот на овие жители кои живеат во овој регион. Затоа, јас барам подршка за овој амандман, моите колеги од СДСМ ќе го подржиме, се со цел да почнеме со реализација на еден ваков проект во оваа општина.

Бесим Догани: Благодарам господине Спасовски.

За збор се јави господин Шабан Салиу, повелете.

Шабан Салиу: Благодарам потпретседателе.

Како пратеник од Демократските сили на Ромите, избран од втората изборна единица, со оглед на тоа што во тој дел живеат претставници исто така од ромската заедница, сметам дека овој амандман е од големо значење во тој дел во Куманово и би сакал да дадам подршка на овој амандман. Значи, ќе гласам за.

Бесим Догани: Ви благодарам господине Салиу.

Бидејќи нема повеќе пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Гласаа 60 пратеници, од нив 21 гласаа за, воздржано 2, против 37.

Констатирам дека амандманот не е усвоен.

Отворам претрес по амандманот поднесен од пратеникот Оливер Спасовски под архивски број 07-4819/175.

Го молам претставникот на Владата да се произнесе.

Има збор министерот за финансии.

Трајко Славески: Благодарам потпретседателе.

Амандманот не се прифаќа.

Бесим Догани: Владата не го прифати амандманот.

Има збор господинот Оливер Спасовски, повелете.

Оливер Спасовски: Благодарам.

Почитувани пратеници, почитуван министер.

Амандманто кој што е поднесен е во врска со барањето на средства за дореализација на еден капитален објект во општина Куманово, а тоа е за завршување на работите околу булеварот Трета македонска ударна бригада во Куманово за изградба на атмосферска канализација во овој регион кој што останува еден од основите за дореализација на целиот овој проект кој што е многу значаен. Тоа е проект кој што се работеше неколку години. претходната Влада имаше одобрено околу 16 милиони денари во функција на изградба на овој капитален објект. За тие финансиски средста е изграден и останува уште доградба на оваа атмосверска канализација. Заради тоа го поднесовме овој амандман, за да можеме да го довршиме овој значаен проект за Куманово, со кој што се заокружува една главна сообраќајница. Мислам дека беше добра прилика во овој момент да бидете и вие дел од еден ваков проект за да можете да покажете дека нешто од вас има во овие значајни витални проекти за општината Куманово. Бидејќи ставот на Владата  е таков во делот на Куманово, ги повикувам пратениците да дадат подршка на овој проект и тие како претставници на ВМРО-ДПМНЕ да бидат дел од еден значаен проект кој што е започнат и кој што е реализиран скоро 90%, а останува само да се доврши оваа фекална канализација и ќе имаме 100% реализација на овој значаен објект, изградба на Трета македонска ударна бригада. Благодарам.

Бесим Догани: Благодарам господине Спасовски.

За збор се јави господинот Иван Анастасовски, повелете.

Иван Анастасовски: Благодарам почитуван потпретседателе.

Потпретседателе, кратко не би го узурпирал вашето време.

Значи сакам да дадам подршка на амандман од колегата Оливер Спасовски бидејќи ова е од витално значење за општина Куманово. Мене ми е жал што не се прифати останува ние колегите пратеници да се обидеме да го изгласаме овој амандман и да му дадеме шанса на истиот. Ви благодарам.

Бесим Догани: Ви благодарам  господине Анастасовски.

За збор се јави господинот Петар Поп Арсов, повелете.

Петар Поп Арсов: Благодарам потпретседателе.

Благодарам потпретседателе, еве и јас се приклучувам на подршката на овој амандман, навистина апелирам до пратениците колеги да го подржат овој амандман бидејќи навистина градоначалникот на успеа да обезбеди средства за да се комплетира овој проект, апелирам до пратениците да обезбедиме средства да го завршиме овој проект. Благодарам.

Бесим Догани: Ви благодарам господине Поп Арсов.

Збор има госпоѓа Јагнула Куновска, повелете.

Јагнула Куновска: Фактички не е збор, туку се придружувам и јас кон амандманот на Оливер, фактички и на Иван и на колегата Поп Арсов и сметам дека треба ова мало прашање да се реши.

Бесим Догани: Благодарам госпоѓо Куновска.

Бидејќи нема повеќе пријавени за збор, го заклучувам претресот по амандманот.

Пред да го ставам амандманот на гласање ги повикувам пратениците кои се надвор од салата, да влезат во салата истовремено службите да ни достават точен број на присутни пратеници во салата.

Ги повикувам пратениците кои се надвор од салата, да влезат во салата ќе пристапиме кон гласање.

Бидејќи во салата има 61 пратеник, амандманот го ставам на гласање.

Ве повикувам да гласаме.

Гласаа 60 пратеници, од нив 26 гласаа за, воздржан 1, против 33.

Констатирам дека амандманот не е усвоен.

Отворам претрес по амандманот поднесен од пратениците Марјанчо Николов, Верица Филипова, Влатко Серафимов и Игор Ивановски под архивски број 07-4819/181.

Го молам претставникот на Владата да се произнесе.

Има збор министерот за финансии.

Трајко Славески: Благодарам потпретседателе.

Амандманот не се прифаќа.

Бесим Догани: Владата не го прифати амандманот.

Има збор Марјанчо Николов, повелете.

Марјанчо Николов: Благодарам потпретседателе.

Значи, со овој амандман се предлага за Буџетот во наредната година да се обезбедат 6 милиони денари за изградба на водовод во Богомила. Ова е барање од самите жители на Богомила затоа што веќе ова лето се соочиле со недостиг на вода за пиење и проценката е дека наредната година, доколку се повторат овие временски прилики кои што беа оваа година ќе има голем недостиг на вода за пиење. Во Богомила живеат над 500 жители и сметаме дека не е во ред едно такво место каде што во летниот период доаѓаат и голем број на туристи, луѓе кои од таму потекнуваат, а кои што живеат во Скопје и навистина бројот се зголемува. Ќе се појави сериозен проблем од аспект за обезбедувањето на вода за пиење. Апелирам ова ќе биде многу сериозен проблем летото во Богомила, поранешна општина Богомила и ценам дека е од исклучително значење колегите да го прифатат овој амандман се со цел да ги спасиме луѓето во Богомила од најголемиот проблем кој што може да се јави и во текот на летните месеци, а тоа е недостигот на вода. Исто така, апелирам до Владата посебно до Министерство за транспорт и врски при распределбата на средствата за распределба на пари за изградба на водовод и фекална канализација во Република Македонија доколку колегите пратеници не го изгласаат овој амандман  задолжително да се обезбедат средства за оваа намена односно за изградба на водовод за Богомила, затоа што ценам дека состојбата ќе биде многу алармантна и ќе биде многу тешко во текот на летните месеци.

Бесим Догани: Ви благодарам и јас господине Николов.

Господине Димовски за збор, повелете.

Илија Димовски: Сосема кратко. Јас би сакал да го подржам овој амандман на колегата Марјанчо Николов од аспект дека населеното место Богомила претставува значајно место за историјата на Македонија, многу битни работи се имаат случено во тој  предел, меѓутоа и од аспект дека тоа место може да претставува едно од местата кои што ќе го движат економскиот развој на старата велешка општина во насока  за развој на туризмот и во  Богомила и во околните села. Би апелирам до колегите пратеници  да го подржат амандманот и ако не помине амандманот останува велешките пратеници да се потрудиме да обезбедиме средства преку Министерство за транспорт и врски во една заедничка активност во насока да придонесеме да помогнеме на граѓаните на старата општина Богомила. Благодарам.

Бесим Догани: Ви благодарам господине Димовски.

Бидејќи нема повеќе пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Гласаа 61 пратеници, од нив 22 гласаа за, воздржано нема, против 39.

Констатирам дека Собранието  не го усвои амандманот.

Отворам претрес по амандманот поднесен од пратеникот Весна Бендевска под архивски број 07-4819/212.

Го молам претставникот на Владата да се произнесе.

Има збор министерот за финансии.

Трајко Славески: Благодарам потпретседателе.

Амандманот не се прифаќа.

Бесим Догани: Владата не го прифати амандманот.

Има збор госпоѓа Весна Бендевска, повелете.

Весна Бендевска: Господине Славески, чувствувате ли анимузитет кон општин Битола.

Кога можете имате волја да прифаќате барем делумично голем број на амандмани на општини, имате ли разбирање за барањето и потребите на општина Битола. Говорам за веќе започнати проекти кои со години општината не може финансиски да ги издржи, а треба и заслужува да бидат завршени. Со многу добра волја, колешке Горгиевска се откажа од барањето заради висината на средствата. 200 милиони денари барав за изградба на кружен тек на сообраќајниот пат на влезот од Битола од страната на Прилеп наречен Дулиер. Се откажав бидејќи  гледам дека нема разбирање ни за многу помало делување на средства од Буџет. Но сметам дека амандманот кој е во овој момент во тек апсолутно мора да бидат обезбедени 1 милион евра. Сами сте навеле дека довршување на патнот коридор Север-Југ е стратешки и економски приоритет на Република Македонија. 

За да прерасне од географска, навистина сообрраќајна крстосница во Европа, Битола и граничниот премин, апсолутно е нашата порта кон Европа, особено со реализацијата на проектот за првата економска зона, која вие ја протежирате.

Станува збор за 1 милион евра кои ќе овозможат изградба на заобиколница за тешки товарни возила кои трензитираат верувајте низ централното градско подрачје и го оптоваруваат не само сообраќајот во центарот на градот, тие транзитираат кон граничниот премин Меџитлија. Сериозни средства мора да ги издвојува од Буџетот на општина Битола, заради потребата за реконструкција на градската патна мрежа. Се уништува. Овој е петти пат како барам  1 милион евра, бидејќи навистина, ова е неопходно за градот и не само за градот и не само за регионот. Апсолутно станува збор за релевантен дел од патниот коридор Север-Југ. Благодарам.

Бесим Догани:  Ви благодарам госпоѓо Бендевска.

Бидејќи нема повеќе пријавени за збор, го заклучувам претресот по амандманот.

Пред да го ставам амандманот на гласање, ги повикувам пратениците кои се надвор од салата да влезат во салата и да гласаме.

Амандманот го ставам на гласање.

Ве повикувам да гласаме.

Гласаа 57 пратеници, 15 гласаа за, воздржани двајца, против 40.

Констатирам дека Собранието не го усвои амандманот.

Отворам претрес по амандманот поднесен од пратеникот Весна Бендевска под архивски број 07-4819/213.

Го молам претставникот на Владата да се произнесе.

Трајко Славески:  Амандманот не се прифаќа.

Бесим Догани:  Владата не го прифати амандманот.

Има збор госпоѓа Весна Бендевска, повелете.

Весна Бендевска: Не ни очекував прифаќање од две причини. Прво заради тоа што повторно се работи за општина Битола, а веќе е очигледно дека Битола не е приоритет на оваа Влада, предводена од ВМРО-ДПМНЕ. Ќе мате сериозен проблем со граните на Република Македонија, не само вие,  како претставници на централната власт, туку и локалната власт која е во ваши раце.

Втора многу побитна причина, претпоставувам бидејќи барањето 80 милиони денари да се издвојат како средства потребни за изградба и урбанизација на пристапот на Битола од станата на Охрид и тоа од новата пумпа на “Лукоил” до месноста “Црн Мост”, тоа е надомест за одземен имот, инфраструктура и други придружни градежни објекти, ви предложив да ги намалите чуената ваша ставка промоција од Влада на Република Македонија. И претпоставувам господине Славески, доколку имате доблес да го прифатите моето барање, ќе требаше да објавиме пауза, односно вие сами ќе ја побаравте паузата, па ќе требаше да одите на поклонение кај господинот премиер Никола Груевски, а сега тој знаеме е зафатен со славење, со  предновогодишно расположение и да му кажете дека доколку овој амандман е прифатен, ќе се поремети нешто во вашето планирање од ставката економска промоција. До кога ќе се промовирате. Многу подобро и за граѓаните и за вас би било наместо да се промовирате, да почнете сериозно  да го материјализирате она што го ветивте, а ветивте развој не сам на Скопје, не ветивте партизација на цела држава, бидејќи немаше инаку да ја добиете довербата. Ветивте економски развој, но ветивте и рамномерен регионален развој. А гледам дека тука апсолутно немате намера да се откажете од дел од средствата што ги земате буквално сите граѓани од сите региони, од сите општини во нивна корист. Благодарам.

Бесим Догани: Ви благодарам госпоѓо Бендевска.

Бидејќи нема повеќе пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Гласаа 63 пратеници, 17 гласаа за, воздржани 2, против 44.

Констатирам дека Собранието не го усвои амандманот.

Во меѓувреме Владата на Република Македонија поднесе амандман на посебниот дел од Предлогот на Буџетот на Република Македонија за 2008 година на Раздел 14001 Програма 3 потпрограма 30 категорија 42 ставка 426 категорија 46 ставка 464 и на Раздел 14014 Програма 2 потпрограма 20 категорија 46 ставка 464 и тоа е составен дел на текстот на Предлогот на Буџетот на Република Македонија за 2008 година.

Пратеникот Славица Грковска амандманите под архивски број 07-4819/245, 246,247 и 251 ги повлече.

Отворам претрес по амандманот поднесен од пратениците Влатко Серафимов, Игор Ивановски, Верица Филипова и Марјанчо Николов под архивски број 07-4819/254.

Го молам претставникот на Владата да се произнесе.

Трајко Славески:  Амандманот не се прифаќа.

Бесим Догани:  Владата не го прифаќа амандманот.

Има збор госпоѓа Верица Филипова, повелете.

Верица Филипова:  Почитувани присутни амандманот го повлекуваме.

Бесим Догани:  Ви благодарам, амандманот е повлечен.

Отворам претрес по амандманот поднесен од пратениците Тахир Хани, Џеват Адеми и Сафет Незири под архивски број 07-4819/272.

Го молам претставникот на Владата да се произнесе.

Трајко Славески: Амандманот не се прифаќа.

Бесим Догани:  Владата не го прифати амандманот.

Има збор пратеникот Тахир Хани, повелете.

Тахир Хани:  Благодарам почитуван потпретседателе, амандманот го повлекуваме.

Бесим Догани:  Благодарам.

Отворам претрес по амандманот од пратениците Влатко Серафимов, Верица Филипова, Марјанчо Николов, Игор Ивановски и Слободан Најдовски под архивски број  07-4819/193.

Го молам претставникот на Владата да се произнесе.

Трајко Славески:  Благодарам потпреседателе. 

Предлогот е за изработка на проектна документација за изградба на заобиколен пат околу Виница. Делумно прифативме таков амандман и предлагам да се повлече амандманот.

Бесим Догани: Амандманот не е прифатен.

Има збор Верица Филипова, повелете.

Верица Филипова:  Сличен амандман веќе беше на дневен ред на денешната седница за која Владата прифати и додели 5 милиони денари. Поради тоа овој амандман го повлекуваме. Благодарам.

Бесим Догани:  Ви благодарам.

Амандманот е повлечен.

Отворам претрес по амандманот поднесен од пратениците Марјанчо Николов, Верица Филипова, Влатко Серафимов и Игор Ивановски под архивски број 07-4819/182.

Го молам претставникот на Владата да се произнесе.

Трајко Славески:  Амандманот не се прифаќа.

Бесим Догани:  Владата не го прифаќа амандманот.

Има збор господинот Марјанчо Николов, повелете.

Марјанчо Николов:  Благодарам.

Би ги замолил колегите пратеници навистина да ме сослушаат околу овој амандман и без разлика на се сепак да го прифатат амандманот. Се надевав дека министерот ќе покаже конструктивност и ќе одобри дел од овие средства.

Значи, со амандманот се предалга да се обезбедат 7 милиони денари за изградба на водовод во село Црквино во општина Велес. Во ова село живеат Бошњаци и е село кое се развива. Само да објаснам на колегите пратеници дека во текот  на престојното лето поради недостиг на вода во ова село снабдувањето на граѓаните со вода се вршеше со цистерни. Значи немаат никакви извори за снабдување со вода за пиење и навистина би ве замолил колеги да направиме една добра работа и на овие луѓе да им помогнеме.

Покрај тоа што водата им е потребна за пиење, најголем дел од жителите на ова село егзистенцијата ја остваруваат со чување на добиток за кое што исто така е потребно вода.

За да не дојде повторно состојбата да ескалира,  како што беше во текот на претходната година, кога жителите немаа ни вода за пиење ниту за други потреби, ценам дека не се големи средства 7 милиони денари да се обезбедат од Буџетот за да може водоводот во ова село да се изгради и на некој начин да се подобри егзистенцијата на овие жители. Тие како главни приоритети за своето село и за неговиот развој го посочија токму ова прашање, односно изградба на водоводот и навистина,  апелирам до сите пратеници да го поддржат амандманот. Навистина состојбата е повеќе од критична. Ова е единствено село во општина Велес кое што сеуште нема изградено водовод. Затоа ве повикувам да го поддржите овој амандман. Благодарам.

Бесим Догани:  Ви благодарам.

За збор се јави господинот Есад Рахиќ, повелете.

Есад Рахиќ:  Како поддршка на ова што го говореше колегата Марјанчо, по мене е имплементација на Рамковен договор што реков пред малку кога ги образложував моите амандмани. Не е само вработување на внуките, стрините, шуранјките, балдзите и швалерките, туку и овозможување на припадниците на другите национални етнички заедници кои што живеат низ целата територија на Република Македонија да имаат нормални услови за живот.

Сметам дека со давање можност на овие луѓе да имаат нормални услови за живот, ќе има можност од развој и на сточарството и останување на тие луѓе на местото каде се наоѓаат. Благодарам.

Бесим Догани:  Благодарам господине Рахиќ.

За збор се јави господинот Илија Димовски, повелете.

Илија Димовски:  Почитуван потпретседателе, јас ќе го поддржам амандманот, иако сметам дека општината Велес е надлежна за овој дел. Имаше капацитет воминатиот период да направи нешто повеќе околу ова прашање. Ќе го поддржам амандманот и се надевам дека и другите пратеници ќе го поддржат. Благодарам.

Бесим Догани:  Благодарам господине Димовски.

За збор се јави господинот Марјанчо Николов, повелете.

Марјанчо Николов:  Само кратко господине потпретседателе да објаснам дека жал ми е што прво до сега општина Велес од страна на Владата кога се распределуваа средства од Министерството за транспорт и врски за изградба на водоводи и фекални канализации нема добиено никакви средства. Се надевам доколку амандманот не помине, овој проект од страна на Минситерството за транспорт и врски ќе биде прифатен и ќе се обезбедат средства за изградба на водовод. Благодарам.

Бесим Догани:  Ви благодарам господине Николов.

За збор се јави господинот Илија Димовски, повелете.

Илија Димовски:  Сосема кратко ќе можеме да разговараме со колегите пратеници ако општиот впечаток е дека за градот Велес и во претходниот Буџет и во овој Буџет има доста проекти и финансиски средства и сметам дека тоа е прв пат во оваа историја на Македонија, меѓутоа, сепак никогаш не треба да се задоволиме и ќе ја продолжиме борбата што е можно повеќе да ги задоволиме гласачите кои ни ја дале поддршката. Благодарам.

Бесим Догани:  Благодарам и јас.

Бидејќи нема повеќе пријавени за збор, го заклучувам прересот по амандманот.
Амандманот го ставам на гласање.

Ве повикувам да гласаме.

Гласале 58 пратеника. 

Би ги замолил службите да ми достават точен број на присутни пратеници во салата.

Во моментот на гласањето беа присутни 62 пратеника, од нив гласаа 58, за гласаа 21, воздржлано 2, против 35.

Констатирам дека Собранието не го усвои амандманот.

Отворам претрес по амандманот поднесен од пратениците Цветанка Иванова и Ацо Киров под архивски број 07-4819/72.

Го молам претставникот на Владата да се произнесе.

Трајко Славески:  Амандманот не се прифаќа.

Бесим Догани:  Владата не го прифати амандманот.

Има збор госпоѓа Цветанка Иванова, повелете.

Цветанка Иванова:  Благодарам господине потпретседателе.

Со овој амандман баравме средства во износ од 200 милиони денари со цел да се поттикнат земјоделците во Република Македонија да започнат да се регистрираат како регистрирани земјоделци согласно Законот. За да се поттикнат, потребно е  државата да им даде одредени бенифиции. Основно нешто кое што треба да се тргне е плаќањето на придонесот за ПИО и во моментот многу земјоделци со оглед на тешката ситуација во која што се наоѓаат, ги немаат платено своите придонеси до сега за пензиско и инвалидско осигурување. Од сега уште потешко, а со оглед на тоа дека ланската година средствата од пред пристапните фондови на Европската унја останаа неискористени, да не ни се случи и понатаму оваа и наредната година, 2008 година да ни останат неискористени повторно пред пристапните фондови од Европската унија кои што се наменети за земјоделството, а се навистина средства позамашни, баравме Владата, односно министерот за финансии да го прифати овој амандман, затоа што сметаме дека и основен услов за да се конкурира за овие претпристапни фондови е да се биде регистриран земјоделец, а ако се биде регистриран земјоделец потребно е да се плаќаат придонеси, а земјоделците навистина, тоа не се во состојба да го прават.

Мислам дека ова беше добра мерка, ова беше добра идеја да им овозможиме на сите земјоделци полека да стануваат европски земјоделци, но еве Владата тоа не го прифаќа.

Барам пратеницие, бидејќи ова навистина е од приоритетно значење за земјоделците, а имајќи ги предвид резултатите од земјоделскиот попис, каде што 1/3 од населението во државата ни се занимава со земјоделие и основна дејност е земјоделие, навистина, ваква мерка е потребна и е повеќе од неопходна во Република Македонија.

Барам пратениците да ме поддржат, да го поддржат овој амандман и да биде прифатен. Благодарам.

Љубиша  Георгиевски:  Благодарам и јас.

За збор се јави господин Ацо Киров, повелете.

Ацо Киров: Благодарам претседтеле. 

Еве јас ќе бидам краток во интерес на времето.

Почитувани колеги пратеници, почитуван министре, проблем број еден кај земјоделците, односно кај оние што треба да се регистрираат е заправо пријавувањето или плаќањето придонеси. 

Бидејќи сме земја која што носи европски закони и каде што треба земјоделците да сервисираат како земјоделци за да земат земја под концесија, да конкурираат за одредени проекти и т.н. Значи, проблемот е тоа што земјоделците не можат да ги плаќаат придонесите кои што треба да ги плаќаат, односно тоа им е најголем проблем. Како што знаете сега за еден земјоделец да приајви еден, или  двајца, јас не знам колку е минимумот, треба некаде да оделува од 4 до 5 илајди за да конкурира за земја за концесија, да конкурира на одредени проекти, за да конкурира за одредени кредити, условот кој што се бара е да биде регистриран. Но, почитуван министре, почитувани колеги пратеници сите ја знаеме ситуацијата каква е кај земјоделците, односно знаеме дека ќе има како што има до сега многу мал процент на пријавени, исто така ќе продолжи и понатаму. Затоа што ние ќе им овозможиме да ги користат овие кредитни фондови кои што ги следуваат земјоделците, а оние ситните земјоделци, или оние  земјоделсви кои што немаат финансиска моќ ќе останат пак ситни. Овој амандман ние го поднесовме со колешката Цветанка Иванова со цел да овозможиме да се зголеми бројот на пријавените земјоделци, за да имаат сите исти услови,односно  барем во стартот да бидат  со пониски придонеси се додека  дојдат до некој степен да бидат конкурентни, или да бидат еднакви со оние средните, или малку  поимотните земјоделци.

Љубиша Георгиевски: Благодарам .

Бидејки нема повеќе приајвени за збор,го заклучувам претресот по амандманот.

Амандманот го ставам на гласање.

Ги молам службите да достават точен број на присутни пратеници во салата.

Во салата се присутни 61 пратеник.

Ве повикувам да гласаме.

Гласале 52 пратеника, за гласаа 13, воздржани нема, против 39.

Констатирам дека Собранието не го усвои амандманот.

Отворам претрес по амандманот на раздел 14004 програма 2 потпрограма 20 ставка 464 и раздел 09002 програма 2 потпрограма 20, ставка 486 поднесен од пратениците Ацо Киров и Цветанка Иванова под архивски број 07-4819/63.

Го молам претставникот на Владата да се произнесе.

Трајко Славески: Амандманот не се прифаќа.

Љубиша Георгиевски: Амандманот не се прифаќа.

За збор се јави господинот Ацо Киров, повелете.

Ацо Киров: Благодарам претседателе, еве јас ќе се обидам пак да бидам краток. Моето јавување ќе биде околу тоа да кажам дека,односно да му објаснам на министерот и на колегите пратеници дека рекламите кои што ги прави Владата не го достигнуваат ефектот кој  што го сакаат, или останува само реклама. Зошто го зборувам тоа? Овој амандман е за пченицата,односно за 2,5 тони по хектар. Јас имам неколку пати зборувано за тоа. Или минимум  1 хектар, или 2,5 тони  род од хектар, или 250 кгр. по декар.

Почитуван министре, вие  за зголемување на родот на пченицата пред два месеци имавте реклама и доделивте 1 милион евра за ѓубриво. Значи, 1 милион евра за ѓубриво што звучеше многу добро за земјоделците. Јас секогаш кажувам,многу се дава за земјоделците,односно се зборува дека добиваат земјоделците. Но, почитуван министре, што доаѓа до нив? Еве, сега јас ќе ви објаснам, нема да зборувам многу за амандманот, но ќе зборувам за оние милион евра кои што ги имате дадено пред два месеци наводно за земјоделците.Од овие милион  евра со кои што се рекламиравте има искористено само 200 илјади евра. А вие веќе имавте реклама на еден милион евра за земјоделците. Но, сега можно е во 2008 година пак да излезете и да кажете,  еве даваме пак еден милион евра за ѓубриво. Значи, за една иста работа два пати излегувате на телевизија, два пати се рекламирате, два пати давате пари. А до земјоделците ништо не доаѓа. И плус министре, овие 200 илјади евра кои што ги има искористено за ѓубриво, или како што ви беше  во планот за зголемување на родот на пченицата. Јас верувам дека од индивидуалните земјоделци воопшто ниту еден земјоделец нема земено пари. Тоа го имаат искористено оние ...

Ако вие сте нервозни, можете слободно да излезете од салата. 

Значи, од овие 200 илјади евра нема ниту еден денар до ситните индивидуални земјоделци. Тоа го имаат земено комбинатите, односно оние кои имаат големи површини, затоа што еден од условите кои што откако се посеа  пченицата, еден од условите беше и за фискална сметка за да се признае веќе купеното ѓубриво, а тоа кај земјоделците веќе беше доцна да се оствари, односно да земат фискални сметки. Така почитуван министре, еднаш реклама за милијон евра, сега можеби ќе кажете за 800 илјади, или ќе додадете уште 200 илјади евра на овие потрошените 200, пак ќе кажете, уште еднаш даваме еден милион евра на земјоделците за ѓубриво, а нема ништо од тоа.

Љубиша Георгиевски: Бидејки нема повеќе пријавени за збор, го заклучувам претресот по амандманот.

Амандманот го ставам на гласање.

Ги молам службите да достават точен број на присутни пратеници во салата.

Во салата се присутни 62 пратеника.

Ве повикувам да гласаме.

Гласале 56 пратеника, за гласаа 11, воздржано 3, против 42.

Констатирам дека Собранието не го усвои амандманот.

Отворам претрес по амандманот поднесен од пратениците Ацо Киров и Цветанка Иванова под архивски број 07-4819/62.

Го молам претставникот на Владата да се произнесе.

Трајко Славески: Амандманот не се прифаќа.

Љубиша Георгиевски: Владата не го прифаќа амандманот.

За збор се јави господинот Ацо Киров, повелете.

Ацо Киров: Благодарам претседателе и овој е еден од двата амандмани кои што ги имавме за ребалансот и еве и за овој Буџет. Амандманот го имаме поднесено со цел за поситните сточари, односно за сточарите кои што имаат под 5 грла говеда. Како што знаеме оваа година имаше субвенции за стимулирање на сточарите за оние кои што имаат над 5 грла и добија некаде по 2700 денари по грло што е добро. Во некој изминат период имаше некаде по 800 денари, но се даваше субвенција за сточарите за секоја глава. А сега само од 5 грла  нагоре. Исто така, и овој амандман како и претходниот амандман е со исто значење да се овозможи за оние поситните, посиромашните сточари кои што немаат услови  да имаат над 5 грла говеда, затоа што колку и да сакаат, колку и да имаат желба, еден добар дел можеби 80% од сточарите во Република Македонија кои што продаваат млеко секојдневно немаат услови да поседуваат по 5 грла. Затоа ние треба,односно Владата, Министерството за земјоделие да ги поттикне сточарите, да ги стимулира и секој сточар да може да дојде до овие 5 грла за да може и тој да ги користи субвенциите кои што моментално ги следуваат сточарите. Значи,и овој амандман како и претходниот амандман е за сточарите кои што немаат услови, кои што се посиромашни, кои што сакаат исто така  и тие да бидат субвенционирани, но не можат да дојдат  до тие 5 грла. Затоа што колку и да ни изгледа тоа лесно да се дојде до 5 грла, тешко е. Еден дел од нас пратениците знаеме колку чини една крава. Сточарите во Република Македонија не можат тоа да си го допуштат.

Љубиша Георгиевски: Три минути реплика господинот Панче Дамески, повелете.

Панче Дамески: Благодарам почитуван претседателе, накратко  би му реплицирал на колегата Киров, бидејки изнесе доста невистини. Прво, најверојатно не ја следи добро проблематиката, иако сака да се претставува дека потекнува од земјоделски регион и дека ги познава проблемите во земјоделието. Навистина беше мерката за минимум 5 крави. Меѓутоа, во сите специфично ритско-планински предели во најмалку развиените областиво државата, значи можеа да аплицираат сите сточари кои имаат и по едно грло. А од друга страна колега Киров, подобро би било, значи како што реков, да ги следите програмите. Веќе за 2008 година планирана е подршка по произведено и откупено млеко од производителите. Значи,по произведено млеко од крава кое ќе биде предадено за јавна потрошувачка. Значи, нема повеќе да биде субвенцијата по број на грла. 

Љубиша Георгиевски: Контра реплика господинот Ацо Киров.

Ацо Киров: Колега Панче Дамески, дека зборувам невистини, не е точно, дека не потекнувам од земјоделски крај и тоа не е точно. Вие не потекнувате сигурно од земјоделски крај, само што сте ветеринарен доктор. А за тоа дека едно грло има оваа година за субвенции за едно грло знам. Тоа е нешто слично како што ви е и ѓубривото за пченицата. На крајот на годината со одредена дата лимитирана кога немаа време да се пријават сточарите со по едно грло и кои не знаеа, не можеа да дојдат до информацијата. Тоа е исто како и субвенцијата за ѓубривото од милион евра и оваа субвенција. Ајде прашајте дали некој сточар со едно, две грла има земено субвенции за 2007 година? Нема. 

Љубиша Георгиевски: Благодарам.

Збор има господинот Марјанчо Николов.

Марјанчо Николов: Благодарам.

Се јавив за да ја изразам својата подршка на овој амандман, затоа што сметам дека и покрај напорите на Владата да обезбеди поголем број на субвенции за земјоделците, сепак ефектите од сите овие мерки на Валдата се дека во суштина не се подобрува состојбата на земјоделците и дека и со овие можеби поголеми субвенции, сепак тешко успеваат да обезбедат средства  за опстанок, а уште потешко да обезбедат средства за развој и проширување на дејноста. Во таа насока сметам дека Владата водеше погрешна политика,  посебно во однос на оние земјоделци кои што се занимаваат со строчарство, затоа што иако тука многу пати сме дебатирале, иако имаше проценка од страна на земјоделски стручњаци дека оваа година ќе биде сушна, дека Македонија традиционално увезува сточна храна, дека родот ќе биде понизок во однос на другите години. Владата не обезбеди на време безцарински увоз на потребната сточна храна и во таа насока ги донесе  сточарите во тешка состојба, односно во услови кога не можат да обезбедат доволно сточна храна, да мора дел од добитокот со кој што располагаат да го заколат, иако можеби тоа им била единствена егзистенција. Затоа цениме, со оглед на тоа што посебно за оваа година што изминува сточарите кои што имаа помалку од 5 грла, освен во оние предели кои што ги спомна колегата Панче, иако најголем дел од нив не се регистрирани и не можат да обезбедат субвенции поради големата администрација што ја наметна Владата, или испаѓа дека во некои ситуации поголеми трошоци ќе даваат за регистрација, отколку субвенцијата што ќе ја добијат. Добро е да се подржат овие земјоделци кои што имаат помалку од 5 грла за да можат и понатаму да го одгледуваат овој добиток и да обезбедат егзистенција и евентуално до колку се води добра политика и од страна на Владата од аспект на обезбедувањето на поевтина сточна храна да можат и да се развиваат. Во таа насока апелирам колегите пратеници да го подржат овој амандман. 

Љубиша Георгиевски: Бидејки нема повеќе пријавени за збор, го заклучувам претресот по амандманот.

Амандманот го ставам на гласање.

Ги повикувам пратениците кои не се во салата, да влезат во салата. 

Службите да се подготват да не пребројат.

Ги молам службите да го утврдат точниот број на присутни пратеници во салата.

Во салата се присутни 61 пратеник.

Ве повикувам да гласаме.

Вкупно гласале 57 пратеници, за гласале 8,воздржано 2, против 47.

Констатирам дека Собраниетоне го усвои амандманот.

Отворм претрес по амандманот поднесен од пратеникот Есад Рахиќ под архивски број 07-4819/46.

Го молам претставникот на Владата да се произнесе.

Има збор господинот министер за финансии.

Трајко Славески: Благодарам.

Владата не го прифаќа амандманот.

Љубиша Георгиевски: Владата не го прифаќа амандманот.

За збор се јави господинот Есад Рахиќ, повелете.

Есад Рахиќ: Благодарам господине претседател, министре, во стилот на шпански борец компансаран, нема шанса еден амандман од пратеникот Рахиќ да помине. Имам намера да ви кажам зошто ги барам овие, условно речено крупни пари во Буџетот иако сметам дека 2,5 милиони евра во Буџет од преку 2 милијарди евра, не значи ништо. 

Вчера почна откупот на реколтата од минатата година на тутунот во Прилепско, имав намера да ви го рецитирам Коста Солев Рацин и Тутуноберачите, но доцна е вечерва, треба Буџетот полека да го привршуваме, сметам дека е коректно да размислите на овие луѓе на кои им се исплаќа тутунот по минатогодишните цени без субвенции и без премии.

Она што пред малку го зборуваа колегите Ацо Киров, Марјанчо и останатите за делот на покачување на трошоците на производство во земјоделието поради зголемување на цената на нафтата, препаратите и останато, поради сушата и слично, сметам дека токму тутунот како индустриска култура која можеби најмалку бара во делот на производството, а треба да биде основ на оваа наша земјоделска политика, со оглед на тоа што голем дел од земјоделците во Република Македонија го одгледуваат, сметам дека требаше Владата да најде начин да даде средства од Буџетот во износ од 160 милиони денари.

Јас очекувам дека и останатите колеги пратеници, особено оние кои се од тој дел каде имаат прилика да видат како макотрпно се работи тутунот, а знаејќи колкав е дивизниот прилив со продажба на тутунот, да гласаат за овој амандман.

Уште повеќе затоа што пред час и поливина имав прилика мојот драг колега и пријател Зоран Витанов извади четири кутии од разни марки на цигари без бандероли. Само една беше со Косовска бандерола кои се купени на 50 метри од Собранието. 

За грев е на тие луѓе кои стануваат рано, работат до доцна навечер, работат најмалку девет месеци во годината да не им се даде ни малку субвенција, а целиот ќар го земаат тобако босови и шверцерите со цигари во Република Македонија и Балканот. Ви благодарам.

Љубиша Георгиевски: Ви благодарам и јас.

Бидејќи нема повеќе пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Ги повикувам пратениците да ги завземат своите места.

Гласале 58 пратеници, за гласале 16, воздржани 1, против 41.

Констатирам дека Собранието не го усвои амандманот.

Отворам претрес по амандманот поднесен од пратениците Ацо Киров, Цветанка Иванова, Тале Герамитчиоски и Роза Топузова-Каревска, под архивски број 07-4819/51.

Го молам претставникот на Владата да се произнесе.

Има збор министерот за финансии, повелете.

Трајко Славески: Благодарам господине претседател. 

Амандманот не се прифаќа.

Љубиша Георгиевски: Владата не го прифати амандманот.

За збор се јави господинот Ацо Киров.

Ацо Киров: Благодарам претседателе.

Еве овој и уште еден амандман кои се слични, тоа се уште два амандмани кои ги имам поднесено со колешката Цветанка Иванова. Тој е сличен и се поклопува со амандманот на колегата Есад Рахиќ.

Во претходниот амандман што бараше Есад Рахиќ, тој бараше со овој амандман некаде околу 160 милиони денари, а со овој амандман ние бараме 600 милиони денари парични средства. 

Уште еднаш ќе се повторам дека минатата година со Ребалансот во јули и сега бараме, а во една прилика ве потсетив почитуван министер дека овие средства односно барем 15 денари по килограм тутун кои не ги дадовте на тутунопроизводителите, а кои требаше да ги дадете, ние и понатаму ќе ги бараме, без разлика дали вие ќе ги одобрите или нема да одобрите парични средства за овие тутунопроизводители.

Вие добро знаете во 2006 година беше договорено, односно требаше да се исплатат по 30 денари по килограм тутун. Тоа добро го знае цела Македонија, сите тутунопроизводители во Македонија, а и вие како тогашни опозиционери, а сегашни позиционери. 

Сега да не навлегувам, бидејќи имаме уште еден амандман за кој малку повеќе ќе зборувам, односно тој се однесува за 2008 година. Овој амандман е за 2005 - 2006 година, 2006 - 2007 година за 15 денари кои ги дадовте и 15 кои треба да ги дадете на тутунопроизводителите. Значи, вкупно 30 денари за да се дојде до онаа сума која беше договорена со тутунопроизводителите. Значи, само до 30 денари, ништо повеќе. Знаете, со Законот за тутун во април 2006 година се собираше по кутија цигари 3 денари од кутија, со тоа се собираа 6-8 милини евра годишно од продажба на цигарите. Овие пари што се собираат од цигарите со Законот за тутун и тие пари не сакате да ги дадете. Од тие пари задржувате, а после ги пренасочувате на друго место, односно се фалите дека ги давате во земјоделието. Тие пари се на тутунопроизводителите. 

На следниот амандман малку повеќе ќе зборувам и ќе кажам за 2008 година за откупот на тутунот, а само да ве потсетам, сега ве потсетувам и понатаму ќе ве потсетувам за овие 15 денари кои сте должни да ги исплатите на тутунопроизводителите. Благодарам.

Љубиша Георгиевски: Благодарам.

Дали има реплики? (нема)

Има збор госпоѓа Роза Топузова-Каревска, повелете.

Роза Топузова-Каревска: Благодарам почитуван претседателе, почитувани колеги пратеници, почитуван министер за финансии.

Навистина кога го видов амандманот кој е доставен од Владата каде се зголемуваат средствата за субвенции, да бидам искрена, очекував дека врз основа на овој амандман и министерот ќе го прифати амандманот поднесен од пратениците. Но, за жал, тоа не се случи и еве како и секоја година истата тема на дискусија при носењето на секој буџет. Тука не ја изземам дискусијата кога одговорноста на водење на државата ја имаше и коалицијата за Македонија и ДУИ, истата тема и тогаш ја дебатиравме, истите дебати, истите проблеми 2005 - 2006 година, особено ситуацијата беше и во тој момент ни изгледаше најдрастична во 2006 година, нормално е дека во време на предизборие се користат сите методи дури и тогаш имавме блокади на патиштата и штрајкови и во секој случај тогаш сметав дека тутунопроизводителите беа апсолутно во право и сега сметам дека нивната работа никогаш не е доволно платена и овие средства кои овде ги бараме нема да бидат одраз на тоа што вистина тие го вложуваат да произведат еден килограм тутун.

Почитувани колеги, во таа 2006 година пратениците од прилепскиот крај, без разлика од каде доаѓаа, дали од парламентарното мнозинство или тогашната опозиција, еве да не биде дека многу често го споменувам колегата Жарко Караџоски, но јас не можам да избегам од вистината, без разлика на која опција тој припаѓал. Заедно со него и почитуваниот колега Благоја Гешовски го поминавме целиот прилепски регион со една единствена цел да видиме каква е ситуацијата со откупот на тутунот и доставивме една информација до тогашната Влада на Република Македонија и дојдовме до заклучок дека покрај другите барања, да не ги повторувам, многу е доцна, не би сакала да одземам од времето, но дека е неопходно Владата да даде субвенција од 30 денари по килограм тутун, што беше прифатливо и за сите оние тутунопроизводители со кои ние контактиравме и разговаравме. Беше донесена таква одлука, за жал тие пари не им се исплатени на овие тутунопроизводители и навистина, бидејќи тогаш имав поднесено информација, без разлика што припаѓав на парламентарното мнозинство и сега сметам, и тогаш, не го сменив ставот, сметам дека овие пари треба да им се исплатат на луѓето и затоа ги молам колегите, а и министерот еве го замолувам, почитуван министер, доколку овие средства кои ги имате наменето за субвенции да најдете можност да се исплати на овие луѓе не само што реков дека е макотрпна работата ан производството на тутун, туку тука ќе има голема корист државата.

Ако се земе во предвид дека со влезот на соседната земја Бугарија во Европската унија ќе се намали извозот на тутун, тука е шансата на Македонија да може да има позначителен извоз на тутун. Сега не би сакала економски да објаснувам самиот министер подобро знае од мене што значи за Република Македонија и колку е приходот.

Значи, овде имаме двоен бенефит, од една страна им плаќаме на овие луѓе барем приближно колку што заслужува нивната работа, нивниот труд што го вложуваат, им овозможуваме еден подостоинствен живот, а од друга страна бенефит има и државата.

Со оглед на тоа дека и следниот амандман кој е поднесен од колеата Ацо Киров и колешката Цветанка Иванова и јас се однесува на истата проблематика, но само се бара да се исплати за оваа реколта субвенција од 45 денари по килограм тутун. Јас нема повторно да се јавам за збор, во интерес на времето, меѓутоа, сметам дека во оваа година следејќи ги состојбите што ги имаме со тутунопроизводството, родот, квалитетот на тутунот, навистина овие луѓе заслужуваат да имаат подобра субвенција, дотолку повеќе што во февруари 2006 година и ВМРО-ДПМНЕ се залагаше, ќе го цитирам колегата Илија Србиновски, кажа дека не е доволно 30 денари по килограм тутун, тука се стенограмите, туку кога ВМРО-ДПМНЕ ќе дојде на власт им исплаќа 60 денари по килограм на тутунопроизводителите.

Еве, тутунопроизводителите не ги бараат тие 60 денари, но замолуваат да им се исплати, тоа им следува, 45 денари.

Со ова го образложив и вториот амандман, ги повикувам колегите иако не се во голем број во салата, се надевам дека ја следеа дискусијата преку мониторите, ќе влезат во салата и ќе дадат поддршка.

Не се сомневам дека пратениците од Прилеп и целокупниот регион, Струмица и останатите каде меѓу основната дејност е производството на тутун, ќе дадат поддршка. Мислам дека нема потреба да кажам колку илјади семејства егзистираат од оваа традиционална култура која со векови се одгајувала на нашата почва.

Очекувам и искрено се надевам дека овој пат ќе помине овој амандман дотолку повеќе што реков дека е во согласност со размислувањата на Владата, еве пред малку стигна амандман каде имаме односно е зголемуваат средствата за субвенции во земјоделието. А, што е тутунот ако не е една најважна гранка од земјоделието. Благодарам.

Љубиша Георгиевски: Благодарам.

Повелете госпоѓо Иванова, имате збор.

Цветанка Иванова: Благодарам господине претседателе.

Како подносител на овој амандман сакам накратко да ги кажам аргументите зошто треба пратениците да го гласаат овој амандман, бидејќи следува друг амандман за кој подолго ќе зборувам.

Со овој амандман ние подносителите бараме да се обезбедат средства во Буџетот за исплата на премијата за реколтите 2005 - 2006 година и 2006 - 2007 година.

Зошто го бараме ова? Затоа што навистина ова го заслужуваат тутунопроизводителите, затоа што ова им беше ветувано точно од оние кои се сега на власт, а кои во тоа време беа опозиција и затоа што им ветуваа многу поголеми премии отколку она што го даваат и отколку она кое ние денеска го бараме. 

Ние, истите овие подносители, ги искористивме сите механизми што можеме да располагаме се со цел да обезбедиме овие заслужени премии на тутунопроиводителите да им бидат дадени со пратенички прашања, со информација која, за жал, година и пол сеуште не е ставена на дневен ред да се расправа во ова Собрание и секако со амандмани во буџетите и ребалансите на Буџетот, но секако гледате и тутунопроизводителите гледаат дека Владата е глува на ова наше барање, што не значи дека ние ќе отстапиме, особено ние кои сме биле пратеници во претходниот мандат во моментот кога се донесуваше Законот за тутун, ние сме ове современици на барањето на тогашната опозиција, а сега власт ВМРО-ДПМНЕ дека премијата од 30 денари е многу мала, дека треба премија да се даде на килограм откупен тутун од 60 денари. 

Е, сега ние ги потсетуваме на нивното ветување. Ние не бараме да им се исплати премија за двете реколти од 60 денари, ние бараме, а секако и тутунопроизводителите ќе бидат задоволни доколку за овие две години за овие две реколти им се исплати премија од 30 денари и од ова барање нема да отстапиме, постојано ќе го бараме.

Мислам дека не е фер да се ветува едно кога си во опозиција, а кога се доаѓа на власт да се заборава на сето она што се ветило. 

Уште еднаш би ги повикала пратениците малку да се освестат затоа што тутунот некогаш значеше важна стратешка култура во Република Македонија. Од тутунот државата добиваше значителни девизни приливи, тутунот беше егзистенција за многу семејства во Република Македонија. За жал, тутунот полека ги напушта нашите ниви, нашите полиња и за жал, се помалку е засадениот и очекуваниот принос од тутунот во Република Македонија. Мислам дека полека уште една култура со начинот на однесување на Владата кон овие производители постепено одумира уште една стратешка култура во Република Македонија.

Барам пратениците навистина да размислат и да го поддржат овој амандман затоа што сме должни на тутунопроизводителите за реколтата 2005 - 2006 година и 2006 - 2007 година со уште по 15 денари по килограм произведен тутун. Ви благодарам.

Љубиша Георгиевски: Благодарам.

Повелете господине Марјанчо Николов.

Марјанчо Николов: Ви благодарам претседателе.

Само накратко, се јавив во насока за поддршка и на овој амандман кој се однесува на обезбедување субвенции за тутунопроизводителите по килограм тутун од 30 денари за реколтата 2005 - 2006 година, 2006 - 2007 година како и за наредниот амандман кој се однесува на обезбедување премија од 30 денари за тутунопроизводителите за реколтата од 2007 - 2008 година. 

Искрено, многу ми е жал што голем дел од колегите од позицијата не се присутни во салата за да можат да ги слушнат овие аргументи, евентуално да ги прифатат и да ги поддржат еден од овие амандмани, затоа што, како што кажа колешката Цветанка Иванова, додека беа во друга ситуација, односно како опозиција, во своите ветувања одеа до таму им ветуваа на производителите дури премија по 60 денари. 

Сега, кога имаат можност односно имаат најголем буџет во историјата на Република Македонија од 2,2 милијарди евра, сепак не можат дури минимално ни 30 денари да се предвидат во Буџетот, да им се исплатат како премија на тутунопроизводителите. 

Само да ги потсетам колегите дека едни од најголемите нивни подддржувачи на Парламентарните избори од 2006 година, беа токму земјоделците. Но, за жал, верувам дека голем дел од нив не се согласува со ваквата политика на Владата и добро ќе размислат и ќе знаат да проценат што ќе прават и како ќе се однесуваат на следните избори. 

Интересот на Владата и на државата за тутунопроизводството е многу јасен, гледа само низ бројките од аспект на девизниот прилив кој го остварува оваа држава од извозот на тутун. 

И во предлогот на Буџетот и во проекциите за порастот на бруто домашнот производ, значајно место зазема токму порастот на извозот на тутунот. Оваа година состојбата со реколтата 2007 - 2008 година е многу лоша. Зафати суша и приносите се намалени, квалитетот е на лошо ниво. Цените исто така не се прифатливи за тутунопроизводителите и навистина и покрај сите овие блокади и покрај сите овие обиди со Владата да се најде заеднички јазик сепак во Буџеетот нема предвидени средства за исплата на 30 денари премија по килограм тутун. Тоа не оди во интерес ниту на тутунопроизводителите, ниту на Владата, ниту на Република Македонија. Затоа апелирам до колегите, тутунопроизводството е тешка дејност, голем број фамилии егзистираат од ова производство, навистина да го изгласаме амандманот. Верувам дека во еден толку голем Буџет може да се најдат пари и за тутунопроизводителите. Во спротивно и оваа година и наредната година ќе се намалува тутунопроизводството, ќе осиромашуваат земјоделците иако ќе слушаат ветување од Владата дека многу се внимава и многу пари се предвидени за земјоделството. 

Апелирам до колегите, за жал многу малку се присутни во салата, да го поддржат и овој и нарредниот амандман. 

Љубиша Георгиевски: Благодарам и јас. 

Бидејќи нема повеќе пријавени за збор, го заклучувам претресот по амандманот. 

Амандманот го ставам го ставам на гласање.

Ги повикувам пратениците да влезат во салата, бидејќи треба да гласаме. 

Уште еднаш ги повикувам пратениците да влезат во салата, инаку ќе давам траен прекин на седницата, ќе ја одложам за утре. 

Бидејќи во салата имаме 61 пратеник, ве повикувам да гласаме. 

Гласале 55 пратеници, за гласале 14, воздржани нема, против 41. 

Констатирам дека Собранието не го усвои амандманот. 

Отворам претрес по амандманот поднесен од пратениците Ацо Киров, Цветанка Иванова, Тале Герамитчиоски и Роза Топузова Каревска под архивски број 07-4819/52. 

Го молам претставникот на Владата да се произнесе. 

Има збор господинот министер. 

Трајко Славески: Амандманот не се прифаќа. 

Љубиша Георгиевски: Владата не го прифаќа амандманот. 

За збор се јави господинот Ацо Киров, повелете. 

Ацо Киров:  Благодарам претседателе.

И овој амандман, како што кажав пред малку е поврзан со претходниот, но овој амандман што сега го имаме мподнесено се однесува за оваа тековна 2008 година, во која сега со колешката Цветанка Иванова не бараме 15 денари по килограм односно 15 исплатени, сега бараме нешто слично што ВМРО ДПМНЕ ветуваше во 2006 година, по 45 денари по килограм тутун. И овие 45 денари се малку во однос на тоа што се ветуваше. Знаеме ние колку ветуваше сегашната позиција а тогашната опозиција, значи, 45 денари, не едно евро или 60 денари или 50 денари. 

Јас само би го потсетил министерот и колегите пратеници зошто треба да се обрне внимание на тутунот односно зошто треба да се субвенционира. 

Почитувани колеги пратеници, со приемот на Бугарија и Романија во Европска унија, знаеме дека овие земји сега ќе бидат лимитирани односно овие земји како едни од најголемите производители тутун на Балканот или во наше опкружување, ќе бидат лимитирани односно не ќе можат да произведуваат толку колку што сакаат. Сега е шанса на Македонија, барем додека и ние влеземе во Европска унија, да произведуваме тутун, односно дас го зголемиме производството на тутунот и со тоа да го зголемиме девизниот прилив во Република Македонија. Ако ние како држава, сега кога Романија и Бугарија како едни од поголемите производители ќе бидат лимитирани, нема да можат да произведуваат толку колку што ќе сакаат, сега е шансата со директни субвенции, субвенции не од 15 денари, како што беше до сега, субвенции колку што треба односно некаде од 40 до 45 денари по килограм, за да ги зголемиме површините со тутун и да имаме поголем прилив на девизи, можеби сега ќе згрешам но мислам дека се работи некаде за 250 до 300 милиони годишно, тоа да го зголемиме, ако не 100%, нека биде за 30 или 40%, пак ќе добиеме 100  милиони повеќе во касата на Република Македонија девизни резерви. Нема друг начин, почитувани колеги пратеници, почитуван  министре, бидејќи производството на тутун од ден на ден во Македонија ќе се намалува, а веќе е и намален, ако нема директни субвенции и тоа цена која ќе ги задоволи тутунопроизводителите.  За 15 денара субвенција ќе имаме намалување, а ако ја подигнеме квотата на 40 или 45 денари по кг тутун, бидете сигурни ќе имаме зголемување на површините засадени со тутун. 

На крајот би сакал да кажам околу законот за тутун. 

Денес читам во печатото откупот на тутунот е почнат вчера или пред два дена, дека поверениците кои треба да ги застапуваат тутунопроизводителите во Прилеп, сега не знам за Струмида и Радовиш и другите места во Република Македонија, дали се тие на лице место таму но во Прилеп не се. Јас претпоставувам дека тоа е поради Законот за тутун и тутунски производи кој требаше да го донесеме а кој е заглавен во Собранието, некаде 15-то или 16-то место. Ние требаше да го донсеме овој закон, требаше да утврдиме како да се плаќаат овие повереници. Сега бидејќи нема пари, не можеме да ги плаќаме и затоа ги нема на откупните пунктови да ги штитат интересите на тутунопроизводителите. 

Пред да завршам ќе кажам уште една работра, без разлика што колегите пратеници од позицијата се нервозни. Имено да му поставам уште едно прашање на почитуваниот министер, зошто во последната година во една кутија цигари имаме 19 а не 20 цигари. Тоа е пак против тутунопроизводителите, против средствата кои треба да се собираат. Според некоја моја математика, од овие 6-7 милиони кои ги следуваат тутунопроизводителите, најверојатно уште 3-4 милиони од оваа една цигара, на ниво на Република Македонија во текот на една година се скратуваат паричните средства, некаде 10-12 милиони годишно, кои средства им следуваат на тутунопроизводителите и не треба ниту јас, ниту Цветанка Иванова, ниту вие, ниту ние да го молиме министерот за овие пари, овие пари што се по три денари и минус една цигара во една кутија цигари, треба да си ги добијат тутунопроизводителите. Тие се нивни пари. Ниту вие ниту тие треба дас ве молат. Треба да си ги дасдете, а не од нив да скратувате и да велите ќе даваме субвенции во земјоделието, во други цели. Благодарам. 

Љубиша Георгиевски: Благодарам и јас. 

Повелете госпоѓа Иванова имате збор. 

Цветанка Иванова: Благодарам господине претседателе. 

Јас ќе се вратам малку во 2006 година. Што се случуваше 2006 година. 2006 година во предизборието или кога се спремаше избори, и кога се откупуваше реколтата од 2005 година, од производство на тутун, цела држава каде што се произведуваше тутун беше блокирана од тутунопроизводителите. Значи тогаш тутунопроизводителите месец дена ги блокираа патиштата и единствено нивно барање беше премија на килограм откупен тутун. Значи тие, тутунопроизводителите, не приговараа на откупната цена, не приговараа на класите на откуп на тутун, не приговараа на нерегуларности во откупот на тутунот и откупната политика, туку приговараа и бараа премија за килограм откупен тутун и затоа беа блокирани улици, затоа беа блокирани патишта, затоа Прилеп беше целосно блокиран, затоа беше блокирана половина Струмица и тогаш на барикадите на блокадите се најдоа актуелните градоначалници од тогаш во опозоција ВМРО ДПМНЕ и пратениците. И беше издејствувано премија од 30 денари по откупен килограм тутун. Што се случува сега колеги пратеници. 

Тогаш Владата во предизборијето, бидејќи ја заврши работата како што ја заврши, во предизборијето во предизборната кампања им вети на тутунопроизводителите премија од 60 денари по откупен килограм тутун и поддршка на производството на тутун и стога контрола на откупот на тутун со цел квалитетот да биде реално проценет. Што се случува денеска колеги пратеници?  Денеска отворете ги медиумите и сите во еден глас информираат за следно: отпочна откупот на тутун во тутунски комбинат значи вчера отпочнал, отпочнал на еден откупен пункт. Отпочнал без спроводници сите оние што работеле тутун или што знаат што значи откуп на тутун и произвоство на тутун знаат што значи спроводница и тоа отпочнал само со повикани неколку избрани производители кои што сигурно се блиски до владеачкото мнозинство и кои нормално ќе им биде откупен тутунот во првиот ден по цени онакви какви што би предизвикувале позитивни оценки кај тутунопроизводителите. 

Но, медиумите, замислете, на првиот ден на откупот, биле спречени да ја дадат објективната слика за откупот на тутунот и нив  строго им бил забранет пристапот до откупниот пункт. 

Што ни зборува сето ова колеги пратеници? 

Ни зборува дека во Република Македонија, иако, особено во изборната единица 4 каде таму припаѓаат претжно регионите за тутунопроизводство, тоа се Струмица, Прилеп, Радовиш, откупот на тутунот, нашиот Тутунски комбинат Прилеп го почнува неколку дена пред Нова Година. Тоа значи дека, ако некогаш, неколку дена пред Нова Година се земале пари од произведениот тутун, годинава отпочнува откупот на тутунот пред Нова Година.

Сега ги прашувам колегите пратеници од владеачкото мнозинство, особено они кои доаѓааат од реоните каде се произведува тутун, што ќе им одговорат на тутунопроизводителите, особено на оние кои им ја дела подршката? Каде ќе ги упатат или како ќе ги посоветуваат како да ја поминат Нова Годин и како да ги дочекаат претстојните Божиќни празници, кога немаат денар пари во своите џебови, кога откупот на тутун почнал вчера, а откупните цени се уште не се знаат, а се претпоставува дека нема да ги надмине цените од претходната година? А, за премијата, ниту мува не ја лази Владата. 

Би сакала да ги повикам сите колеги пратеници од регионите каде се производува тутун да ветат овде, како што ветуваат, да, сите пушат, но пушат цигари без бандероли, затоа што ги имаме цигарите без бандероли, за кои Владата тврди дека шверцот го сосекла во корен, шверцот со тутун, за жал, не е така и секако дека сето тоа е на товар на овие сиромашни луѓе кои се борат за егзистенција, да се вратам на она што ми беше зборот, ги повикувам колегите, ако ветуваа премија 60 денари пред изборите, ако ветуваа премија 60 денари за да седнат на овие столчиња, каде се денеска, од овие столчиња каде седат денеска да им ветат на сите тутунопроизведители дека реколтата 2007 и 2008 година за килограм откупен тутун ќе им биде исплатена премија онолку колку што им ветија, ни помалку, ни повеќе. А тие, знаат колку им ветиле и тутунопроизводителите кои ги подржале да дојдат овде во овој собраниски дом, овој претставнички дом на народот знаат исто така за која премија гласале за да стигнат пратениците од парламентарното мнозинство на овие столчиња. Во спротивно и овде ќе остане големата лага, лагата за да се дојде само на власт, лагата да се вети во една позиција кога не можеш да извршуваш или спроведуваш и одново, кога седнеш овде да заборавиш на сето она што си го ветил.

И, уште еднаш, колегите, сите кои доаѓаат особено од Прилеп, Струмица и Радовиш ги повикува да гласаат затоа што навистина немаме легитимитет, немаме морално право ние, но во годишните и божиќните празници да ги поминеме мирно и весело, а тутунопроизводителите да немаат ниту денар во своите џебови од маката што практично ја имаат во текот на целата година и со која што се занимаваат целото семејство за да земат еден денар повеќе. Благодарам.

Љубиша Георгиевски: Благодарам и јас.

Збор има господин Борис Кондарко, повелете.

Борис Кондарко: Благодарам почитуван претседателе.

Со овој амандман СДСМ бара да се одземат средства што ќе се наменат за субвенционирање и зголемување на премиите за тутунопроизводителите од ставката “други тековни расходи” од Министерството за финансии.

Да потсетам, оваа ставка “други теквовни расходи” како и ставките “договорни услуги”, “мебел”, “опрема” или “рекламирање”, се најексплоатираните ставки што Владата од година во година, со последниве два буџети откако е ВМРО-ДПМНЕ на власт ги зголемува за неколку десетици пати. А, токму овие ставки се најнетранспарентен извор на трошење, најсомнителен и најнедомаќински и потенцијално накорумпиран и најкриминален начин на трошење на државните пари од страна на извршната власт. 

Затоа сметаме дека со овој амандман, ако се одземат пари од оваа ставка од Буџетот на Министерството за финансии, нема да осиромаши ниту држават, ниту Владата, ниту министерот, ниту премиерот, за тоа што не ги даваат овие пари од џеб, туку ова се пари, како што ВМРО-ДПМНЕ кога беше во опозиција милуваше да вели “ на граѓаните односно на даночните обврзници”. Значи, ова се народни пари и ние, а и вие исто така, како народни пратеници во овој претставнички дом имаме право и обврска и одговорност, што ни ја дале граѓаните, да водиме сметка како тие ќе се трошат. Меѓутоа, да се трошат најрационално и да се распределат најрационално за оние кои ќе бидат најкорисни. Во случајот тоа се земјоделците.

Да ве потсетам, тоа е една категорија на многу тешка стопанска гранка, од која егистираат, односно преживуваат во македонски услови...

Почитуван министре, не зборувајте по телефон.

Многу граѓани и семејство во Република Македонија кои со тежок труд го заработуваат парчето леб. Затоа сметаме дека за оваа категорија граѓани, во која се колневте кога бевте опозиција, во кои, како што кажаа и моите колеги претходно, ветувавте 60 денари, значи, лесно е да ветите нешто што не е ваше, кога не одговарате за нешто. Така се однесувавте, неодговорно кога бевте во опозиција.

Сега, кога треба да им го исполните ветувањето, се однесувате уште понеоговорно. Вие не дојдовте на власт за да правите злоупотреби со државните пари, туку да им помагате на луѓето, да правите добро на луѓето. Вие го правите токму обратното. 

Во тоа време кога вие баравте 60 денари, реално СДСМ ја зголеми премијата за 50%, тогаќ изнесуваше 30 денари. Зошто сега, не мора да го прифатите нашиот амандман, нашиот амандман е за 45 денари, исполнете го вашето опозиционо ветување и дајдте им 60 денари. Дајте им повеќе од тоа што сега предалга опозицијата. И соберете си ги поените. Вие. Не опозицијата. Ако сте екперти за маркетинг и популизам.

Каде ви се сите тие силни, десетици милиони евра ветени за субвенции за земјоделието? Толку во оваа година, толку во онаа година, а во 2010 година ќе биле 100 милиони евра? Дајте некое евро сега за премиите за змејоделците. Што ќе правите со тие пари? Како ќе ги распоредите? Која е користноста кога земјоделците, на кои им се најпотребни не можат да ги почувствуваат реално? Тоа ви се само за на прес-конференции со целиот владин кабинет кога излегува премиерот и вие позади него? А, сега овде молчите на ваков амандман на опозицијата. Само  знете да кажете дека амандманот не се прифаќа и толку. Зошто не се прифаќа почитуван минстре за финансии, зошто? За да се луксузира Владата !? За да некој прави наместо социјални трансфери, да прави трансфер, еднаш кажав лева рака -  десен џеб?! 

Тоа е принципот на домакинското работење на оваа Влада. И, целото ваше владеење јас ќе морам, ќе морам да го цитирам мојот почитуван колега Влатко Ѓорчев, немој да ме сфатите погрешно, меѓутоа ова е дебата за Буџетот во општата расправа неколку пати ги даваше следниве аргументи - знаеме дека е тешко, вели, во државава. 

Значи, постепено ВМРО-ДПМНЕ почнува да признава не само што излегува на виделина реалноста, оној виртуелен, нереален свет на розовите реклами, туку мислам дека оваа Влада ја подготвува постепено јавноста и граѓаните дека не е способна да ги исполни дадените ветувања во изборната програма со кој победи на изборите. И постепено, од зголемување прејде сега во фазата на, малку одолговлекување на тие ветувања, значи се уште во идно несвршено време, за да наредната фаза биде релативизирање на очекувањата. Знаете, тешко ни е, затекнвме ова.

Знаевте вие и кога бевте во опозиција дека е тешко. Не треба сега да им кажувате на земјоделците дека е тешко. Тие најдобро си знаат. Ним им е потешко од вас. 

Затоа, уште еднаш ве повикувам да бидете малку подостоинствени и да си замислите, да не се смеете, не може камерата тоа да го покаже и да размислите за што говориме овде. 

(Џагор и дофрлање од место)

Затоа, бидејќи Владата и министерот немаат доблест да го прифатат овој амандман, ве повикувам уште еднаш министре ова не е како во фудбалот да судијата, кога ќе донесе судиска одлука после да му е незгодно да ја преиначи. Вие, според Деловникот имате право, иако се изјазнивте дека не го прифаќате амандманот, се уште, до исцрпувањето на претресот да евентуално се предомислите и да го прифатите. Не е срамота. Воопшто не е срамота. Напротив добро дело ќе направите.

Ако не го промените вашето мислење на вашите пратеници им порачувам, наместо да се смеат, да го притиснат зеленото копче за овој амандман и така ќе направат нешто добро за нивните гласачи и за наштие граѓани. Благодарам.

Благој Зашов: Благодарам господине Кондарко.

Бидејќи нема пријавени за збор, го заклучувам претресот по амандманот.

Пред да преминеме на гласање, јас би молел колегите да влезат во салата.

Јас молам и колегите од опозицијата да влзат во салата, за да можат да гласаат за амандманот на опозоцијата.

(Пратеници влегуваат во салата)

Благодарам што и опозицијата се придружи.

Во салата има доволен број на пратеници.

Амандманот го ставам на гласање.

Ве повикувам да гласаме.

Гласале 59 пратаеници, од кои за амандманот 14, воздржани нема, против амандманот гласале 45.

Констатирам дека Собранието не го усвои амандманот.

Отворам претрес по амандманот поденсен од пратениците Ацо Киров и Цветанка Иванова под архивски број 07-4819/55.

Го молам претставникот на Владата да се произенсе.

Трајко Славески: Благодарам потпретседателе.

Амандманот не се прифаќа.

Инаку, станува збор за барање за делумна санација на последици од невреме во општини Просениково и Дабиле од јуни 2006 година. 

Овие надоместоци се во надлежност на локални комисии за проценки на штети кои подоцна ги проверува Владината комисија. Во овој момент мислам дека Комисијата ги исплати сите штети што беа настанати во 2007 година и можам да констатирам дека немам информација до каде е или каде е застаната проценката на штетите од овој настан што се спомнува во амандманот.

Амандманот не се прифаќа.

Благој Зашов: Амандманот не е прифатен.

За збор се јави Цветанка Иванова.

Повелете госпоѓо Иванова.

Цветанка Иванова: Благодарам господине потпретседателе.

Во интерес на времето, кратко.

На 23 јуни 2006 година невреме зафати големи делови од струмичкиот регион од кои и Просениково и Дабиле како населени места во состав на опшитна Струмица. Сите општини, вклучително и општините Босилево, Ново Село и Василево се обештетени. Останаа само овие две населени места во состав на општина Струмица. До сега ги презедовме сите мерки што ни се на располагање. Баравме информација, поставивме пратеничко прашање, но добивавме само половични одговори.

Денеска, повторно бараме да ни се одговори зошто до сега не се обезбедени средства и кога ќе им се исплати штетата на овие две населени места? И понатаму ќе делуваме, со средствата што ни се ставени на располагање согласно Деловникот, иако министерот не го прифати овој амандман, ќе продолжиме со барањата. Остануваме со еден впечаток дека повторно, бидејќи овие населени места се во состав на опшитина Струмица или не знам од кои причини Владата селективно ги одделува и не им дава надомест за претрпената штета на овие две населени места. Повторно Струмица се засекува или се ускратува за дел од правата што треба да ги ужива согласно законот. Благодарам.

Благој Зашов: Благодарам госпоѓо Иванова.

За збор се јави госпоѓа Силвана Бонева, повелете.

Силвана Бонева: Сосема на кратко.

Почитуван господине потпретседателе очкуваме дека Комисијата за надоместок на штети, како што ја заврши работата за 2007 година ќе ја заврши и за 2007 година. Благодарам.

Благој Зашов: Благодарам.

Бидејќи нема пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Гласале вкупно 61 пратеници од кои за амандманот гласале 16, воздржани нема, против амандманот гласале 46.

Констатирам дека Собранието не го усвои амандманот.

Отворам претрес по амандманот поденсен од пратениците Јани Макрадули, Влатко Серафимов, Верица Филипова, Весна Бендевска, Игор Ивановски, Борис Кондарко, Цветанка Иванова, Тале Герамитчиоски, Оливер Спасовски, Ацо Киров, Благородна Цветковска и Никола Рилкоски под архивски број 07-4819/267.

Го молам претставникот на Владата да се произенсе.

Повелете господине министре.

Трајко Славески: Благодарам потпретседателе.

Овде се бара една значителна сума на средства да се преалоцира за, како што се вели во образложените во амандманот, малку е нејасно, обезбедување на средства за стечајните работници за 2008 година. 

Имено, дека не се кажува на кој вид или на кој тип на невработени лица, која категорија на неврботени лица се мисли, само да спомнам дека Владата на Република Македонија и со пренамената со одлуката што ја усвои Парламентот пред десетина дена, обезбеди значителни средства, со кои што ќе се даваат многу поволни речиси бескаматни кредити со номинална каматна стапка од 1% за самовработување и на лица кои немаат работно место. Оттука, амандманот не се прифаќа.

Благој Зашов:  Благодарам. Амандманот не е прифатен.

За збор се јави Марјанчо Николов, повелете.

Марјанчо Николов:  Ви благодарам потпретседателе.

Овој амандман поднесен од страна на  пратеничката група на СДСМ се однесува на тоа во Буџетот кој што е најголем до сега во Република Македонија од 2 милијарди евра се обезбедат средства по 6000 денари месечно на таканаречните стечајни  работници, а министерот добро знае за која категорија на граѓани се работи. Затоа што многу пати во овие изминати 9 месеци, додека тие се пред Собранието на Република Македонија и ги бараат своите права, се имаат сонив среќавано и не е во ред да кажува дека нејасно е за која категорија на обесправени граѓани се работи. Значи, со нашиот амандман се бара  месечно да се обезбедуваат по 6000 денари во текот на 2008 година за онаа категорија на работници, кои не по своја вина, затоа што фирмите им отишле во стечај и ликвидација, се прогласени за невработени по основ на стечај и истите повеќе не примаат никаков надоместок ниту од Бирото за вработување ниту од некоја друга државна институција и на некој начин, иако повеќе од 25 години работеле. Тие повеќе од 25 години ја создавале оваа држава преку својот труд. Одделувале средства во фондовите за пензиско и инвалидско осигурување, од кои што некои други земале пензии. Сега, тие на некој начин немаат никакви права да примаат некаков надоместок. Цениме, бидејќи овој проблем е многу значаен и веќе поприма некои несакани размери, време е да се реши.

Да ги потсетам само колегите од ВМРО-ДПМНЕ колку пати нека бидат искрени им ветувале на оваа категорија екаќе им го решат проблемоткога ќе дојдат на власт. Да ги потсетам и другите коалициони партнери од ДОМ и НСДП дека дури на писмено им дадоа гаранции дека доколку се дел од Власта ќе им го решат ова прашање. НСДП дури им даде ветување дека ќе обезбедат по 8000 денари најмалку како надомест на оваа категорија работници. Сметам дека проблемот не се решава затоа штонема политичка волја кај владеачката коалиција. Пари постојат во Буџетот, гледаме дека тоа е најголем буџет, дека Владата доколу сака да направи поинаква распределба од дел на приоритетите во Буџетот, можат да се најдат пари за стечјните работници и на некој начин на овие луѓе да им се даде надомест, кој што ќе претставува минимум за живот, додека не исполнат дел од условите односно сега старосни години да заминат во пензија. Не е добро така да се однесуваме кон луѓето ки ја граделе оваа држава. 

Мерките кои што ги предлага оваа Влада, а тоа е како што кажа министерот, да им нуди кредити, за самовработување или на некој начин да почнат сопствен бизнис.

Господине министре, најголем дел од овие луѓе се во подминати години од својот живот. Исто така, најголем дел од овие луѓе немаат можеби доволно умешност да се снајдат во овие нови времиња. Голем дел од нив, поради работната историја, работните места кои што ги вршеле не можат повеќе да вршат дејност, да не зборувам и за нервозите, за психолошкиот притисок што го имале кога ги изгубиле  сите права и сега навистина не се во состојба самостојно да најдат вработување без разлика што вие  ќе ги убедувате дека нудите некакви мерки. Вашите мерки можеби се добри за некоја друга категорија на граѓани. На оваа категорија на граѓани не можат да се применат. И немојте да им ветувате дека на овој начин преку активни мерки сакате да им ги решите проблемите. Имате и политичка и морална обврска да им го решите проблемот. Ви дадоа голема поддршка за време на изборите, а сега, како што претходно зборувавме за земјоделците и тие се чувствуваат изневерени за тоа што ви ја дале оваа поддршка. Не може 9 месеци некој да штрајкува пред Парламентот, а Владата да го игнонира тоа прашање, да нуди реклами за тоа колку е успешна, колку е подобар животот, колку Македонија оди напред, а од друга страна граѓаните секој ден посиромашно живеат, а оваа категорија е навистина доведена на егзистенција односно на работ на  егзистенција.

Почитувани колеги пратеници, јас доаѓам од општина Велес. Зборував и претходно дека Велес е град  жртва на транзицијата. Има многу стечајни работници. Овие луѓе бараат да им се реши ова прашање преку тоа шето ќе важи старото решение да примаат надомест од Бирото за вработување до повторно вработување или до заминување во пензија. Во нивно име, ве замолувам да го поддржите нашиот амандман и конечно да направиме една добра работа и да го решиме нивниот проблем. Апелирам до сите да собереме храброст, да бидеме доволно совесни, да бидеме доволно храбри, на крајот на краиштата и солидарни и да им помогнеме на овие луѓе. Ви благодарам.

Благој Зашов:  Благодарам господине Николов.

Долгиот список покажува дека темата е интересна, но прво да видиме кој е за реплика.

Мислам дека господинот Анастасовски се јави за реплика, а другите се претходно за збор. 

Повелете господине Анастасовски.

Иван Анастасовски:  Благодарам почитуван потпретседателе.

Јас се јавив да се дообјасниме на некој начин со колегата Марјанчо Николов, иако можеме да ставиме крај на оваа дебата меѓу СДСМ и НСДП по однос на прашањето на стечајците. Јас би рекл дека релативно е тоа на кого таа категорија на луѓе ја дале својата поддршка на последните парламентарни избори. Според мене, битно е да се затвори тоа прашање. Тука и мојот став и ставот на пратеничката група е дециден. Јас само ќе ве корегирам, 8000 денари ние не ветивме помош на таа категорија, туку тоа беше најниска плата. Ќе ве корегирам во она што вие го кажавте. Да, ветивме и стоиме до крај да помогнеме на таа категорија на луѓе и мислам дека тука и во последната дебата која ја имавме реков дека од наша страна поддршката е јасна. Јас лично нема да покренувам како пратеник иницијативи понатаму бидејќи сеуште има простор законот кој на една од седниците на дневен ред да биде вратен и да расправаме за тој закон,  се со единствена цел ако успееме како Парламент да го донесеме и еве на некој начин условно да отпочне решавањето на тој проблем. Јас и пратеничката група на НСДП се обврзавме дека ќе ги поддржиме сите иницијативи без оглед  од која прагеничка група или од кој поединец пратеник доаѓаат за да го решиме на некој начин конечно овој проблем и да ја прекинеме агонијата на луѓето кои се пред Собранието повеќе од 8-9 месеци. 

Затоа, би сакал ушт еднаш  колега Марјанчо јавно да ја дадам нашата поддршка на вашиот амандман. Знам дека политички е во секоја дебата по однос на ова прашање  а се прозива пратеничката група на НСДП дека е таа таа која има ветено на оваа категорија на луѓе. Значи, ние стоиме до крај како коалициони партнери во оваа Влада да се реши ова прашање. Мислам дека тука немаме некоја дилема. Затоа, уште еднаш ќе повторам дека нашата група ќе даде поддршка на овој амандман. Ви благодарам.

Благој Зашов:  Благодарам господине Анастасовски.

Контра реплика има господинот Марјанчо Николов, повелете.

Марјанчо Николов: Благодарам.

Господине Анастасовски, еве го писмото кое  што е адресирано до здружение на работници со над 25 години работен стаж и нерегулиран статус.

“Почитуван претседател Стојанов, во законот ќе инсистираме сите да добијат пензиски надомест. Велиме надомест, бидејќи голем дел од нив предвидуваме да бидат повторно вработени до остврување на право на вистинска пензија во висина што ќе утврдиме низ разговори, но не помала од 60% од најниската плата што ја предвидуваме со нашата програма во износ од 8000 денари”. Тоа сте го ветиле, има потпис на вашиот претседател и луѓето чекаат да го исполнат. Иницијативата кога стаса да биде 25-та точка на 69-та седница, ние ви даваме поддршка да бидете похрабри, не меѓу СДСМ и НСДП, туку меѓу НСДП и ВМРО-ДПМНЕ и да се изборите да ја ставите што побрзо на дневен ред и тоа прашање се реши.

Благој Зашов:  Благодарам господине Николов.

За збор се јави госпоѓа Верица Филипова, повелете.

Верица Филипова:  Благодарам.

Почитувани присутни, во овој Парламент слична дебата се води, можеби по 10-ти пат и постојано владеачката позиција нема слух за страдањата и маките на оваа група работници. Со амандманот бараме  да се одделат средства, ние бараме по 6000 месечно, можеби министерот ќе прифати 5000 или 4000, можеби стечајните работници ќе бидат задоволни со таа сума, меѓутоа бараме средства за групата на работници сонад 25 години работен стаж, а со нерегулиран статус до нивно повторно вработување или пензионирање. Господин министер, ако не беше јасно што се стечајни работници, ние ви кажуваме кој е целиот назив на групата работници за кои бараме одделување на средства. Се разбира, дека доколку Собранието го донесе предложениот закон од НСДП за оваа група на работници, потоа ќе кажете во Буџетот нема пари, па поради тоа го предложивме амандманот, за издвојување средства во Буџетот како би можело, ако законот дојде на пример во месец јануари на дневен ред и доколку НСДП како дел од коалицијата која е на власт успее да излобира кај коалиционите партнери, овој закон да помине, да има во Буџетот за 2008 година средства. Вака, Владата многу лесно ќе може да ги скивира овие работници и да кажат нема средства во Буџетот, сега немаме пари и неможеме да ве исплаќаме. Значи, повторувам, дека освен НСДП пред изборите кои писмено ветија дека ќе обезбедат средства а од тогаш до сега помина повеќе од  една ипол година и ДОМ исто така писмено им вети, еве го и тој документ. Со овој документ писмено со печат, со потпис на 22.06, само 10 дена или 15 дена пред изборите во 2006 година се обврзуваат дека ќе обезбедат средства за оваа група работници. Исто така, не сакам да се повторуваме, поради тоа што веќе е 22,30 часот, меѓутоа исто така и пратениците од ВМРО-ДПМНЕ ветуваа, дајте глас, ние на вас закон, вие на нас глас за оваа група на работници, така што едноставно останаа излажани. Јас сакам да потсетамд ека  стечајните работници се директно дело или резултат на времето на министерување на Никола Груевски како министер за финансии во претходната Влада на ВМРО-ДПМНЕ. Тој лично беше договарач, преговарач и потписник на ФЕЈСЕЛ 1 и 2, со кои беше договорено група од 30-тина македонски големи загубари, така биле наречени да одат во декември 2000-та година во стечај и во декември 2001 година да одат во ликвидација. Да потсетам дека такви претпријатија беа штипска Македонка, беше штипски Астибо, штипска Црвена Ѕвзда, ЗИК од кои во Штип има преку 800 стечајци, луѓе со возраст од над 50 или 55 години кои немаат основни средства за егзистенција и кои, почнувајќи од 4 март 2007 година престојуваат, кампуваат пред Собранието на дожд, на снег, на сонце, а ние овде на само 100 метри од нив, немаме сенс и немаме слух за нив. Да потсетам дека такви беа и македонские рудници Тораница, Злетово, САСА, кои благодарение на активностите на СДСМ и на претходната Влада беа активирани и еден дел од стечајните работници најдоа повторно вработување во матичните претпријатија, фирми каде што припаѓаа. Да потсетам, дека потпретседателе Зашов, вие сте директниот преговарач со нив околу новиот закон за нивно, за регулирање на нивниот статус. И, многу ме чуди што во амандманите за Буџетот НСДП не бара средства за оваа група вработени, за оваа група невработени, за оваа група на стечајни работници, како тогаш планирате законот да стапи на сила или да го усвои ова Собрание и од каде ќе обезбедите средства.

Уште нешто на крајот. Го знаете нивниот апел дека Владата сегашна имше чувство и сенс за обезбедување на средства со Одлуката за пренамена на неискористените средства од Буџетот за 2007 година, за Зоолошката градина, а немаше сенс за нив. И, како кажуваа кај нас, се вртеше на локалните медиуми во Штип и навистина многу жално, подобро да сме животни во Зоолошкат градина, отколку стечајни работници. Благодарам.

Благој Зашов:  Благодарам госпоѓо Филипова.

Дали има реплики?

Повелете господине Анастасовски, имате реплика.

Иван Анастасовски:  Благодарам потпретседателе.

Јас последен пат се јвувам за реплика по однос на ова прашање, бидејќи ви реков во претходната реплика да престанеме со тоа и колегите пратеници од СДСМ и НСДП да апострофираат. Ајде вака, реално да ја прикажеме прикаската. Зошто ако  сакавме можеме да го решиме тој проблем и во претходниот парламентарен состав.

Јас сега се извинувам, вие не бевте. Можете да по разговарате со оние кои беа во претходниот парламентарен состав. Апсолутно, како Собрание бевме изманипулирани. 

Предлогот дојде од пратеничката група на Народна партија, овде помина на задовослтво на сите пратенички групи, кои беа во тој момент во Парламентот. Меѓутоа, договорто помеѓу тогашниот претседател на Владата на Република Македонија и Претседателотна државата, Собранието да го изгласа, а Претседателот на државата не го потпиша, не изманипулир анас како Парламент. Сега, ако единствена цел ви е да правиме маркетинг пред тие луѓе и да собираме поени, грешиме. Бидете сигурни дека грешиме. Таа игра која се направи во претходниот парламентарен состав, прашајте ги вашите колеги кои беа во тој состав, заедно со мене, дојде до оваа ситуација сеуште да не можеме да го решиме тоа прашање. А можевме тогаш да го решиме, да не се направи тој договор. Сега се обидуваме,не оди лесно, да го вратиметоа прашање на дневен ред и да успееме повторно да го изгласаме. И за тоа претпоставувам ќе нема повторно таква игра. Ви благодарам.

Благој Зашов: И јас благодарам за репликат.

Контра реплика има госпоѓа Филипова,повелете.

Верица Филипова: До кога за неуспесите ваши и на сегашната Влада ќе ви биде виновна претходната Влада. Вие сте веќе  20 месеци на власт колега. До кога за ланскиот снег ќе зборувате, наместо за работите кои ги реализиравте и кои ќе ги правите. Ако не е жално и трагично манипулирањето со групата стечајни работници, немаше ова овде да го дискутираме. 

Благој Зашов: Благодарам госпоѓо Филипова.

За збор се јави госпоѓа Весна Бендевска, повелете.

Весна Бендевска: Благодарам потпретседателе.

Пратеничката група на СДСМ по којзнае кој пат бара 430 милиони денари средства од Буџетот за 2008 година, ќе го цитирам образложението за обезбедување на средства за стечајните работници за 2008 година. Со тоа се обезбедува месечна надохнада од 6 илјади денари. Господине министер, што е нејасно во образложението на овој амандман? Како може да не ви е јасен терминот стечајни работници. Тоа се оние луѓе кои 9 месеци стојат наспроти Собранието на Република Македонија. Како можевте да ги заборавите. Веројатно, заборавивте и што ветувавте до 5 јули. Ќе ве потсетам. Спремни сме на тоа. Значи, луѓето кои под шатори 9 месеци живеат наспроти нас, не се кампери. Тие се стечајни работници. И тие се очајни луѓе. Тие се луѓе обесправени и жртви на транзицијата. Заради тоа барам од овој Буџет,од вашата проекција бедни 430 милиони денари. Бедни во однос на она што сте го испроектирале. Овој Буџет на страница 138, 139 биланс на расходи на централниот Буџет во старт, предвидувате на раздел стоки и услуги, вкупно да потрошите 17 милијарди денари. Или само за патни и дневни расходи милијарда и 250 милиони  денари. Бараме три пати помалку. Или да ве потсетам, на име договорни услуги намеравате да потрошите 6 милијарди и 300 милиони денари. Ние бараме 7 пати помалку. Вие може да се смеете. Луѓето се очајни. 

Господине министер знаете што е неверојатно. Неверојатно е да имате моќ и сила 2,2 милијарди евра Буџет на Република Македонија да тврдите дека нема капацитет за оние очајни луѓе. Тоа е страшно. Тоа е неверојатно. Како сте можеле на име на разделсоцијални бенифиции да предвидите 3 милијарди 863 милиони. Пет пати помалку од радел стоки и услуги. Уставно сме загарантирале социјална држава. Сме се обврзале ан социјална правда. Уставот вели ако мислите дека ова е спротивно на Законот. Па спротивно на Законот пред две недели со ваша одлука и ваш личен потпис, спротивно на сите закони за извршување на Буџетот, под име одлука за распределување на средствва помеѓу буџетски корисници, 45 милиони евра за 10 дена ги потрошивте. Тоа е спротивно на законот. Не е спротивно на закон да го испочитуваме Уставот. Со иста таква одлука на Влада да им обезбедиме на оние жртви на транзицијата по 100 евра месечно да имаат  леб да јадат. 

И за на крај, гледам не се јавил господинот Иван Анастасовски.

Господине колега, од новите социјал демократи. Нашето барање буквално се поклопува со вашето. И не е чудно ова по трет пат ви го зборувам.  Социјал демократите, само што вие сте нови. Имаме загарантирано, она што не врзува е нашиот поглед да обезбедиме принцип на солидарност, и не се сомневам во вашите желби. Знаете во што се сомневам, во вашите намери.  И во вашата сила како коалиционен партнер. Апсолутно ми е јасно дека немате сила на ВМРО-ДПМНЕ да му наложите во ваша корист да го прифати тој закон. Затоа молчите, бидејки точката се наоѓа како 24-та по ред на седница. Не сте сигурни дека вашите коалициони партнери ќе ве поддржат. Нема да ви помине тој закон, зашто очигледно ако оваа Влада сакаше да го реши, да го апсолвира верувајте е срам за сите нас. Оние шатори се срам за сите нас. Еднаш да го апсолвираме тоа болно прашање. Секој ден се намалува нивниот број. Сега ако нема средства во овие 128 милијарди денари, не знам кога имало.  А сега нивниот број реално е намален. Така да,немојте да тврдите дека нема пари. Пари има, нема волја. Односно сте испланирале буквално, вулгарно да ги потрошите на она што вас ви е побитно: купување на мебел, опрема, возила и машини. И по милионити пат ќе кажам, цели 5 милијарди и 200 милиони денари буџетски расход за купување на мебел и возила со темни стакла. Веројатно темни ви се стаклата ког ане ги гледате и сте ги заборавиле шаторите. Благодарма.

Благој Зашов: Благодарам госпоѓо Бендевска.

За реплика се јави господинот министер, повелете.

Трајко Славески: Нема на манипулациите крај. Се споредува сега ставка  стоки и услуги на ниво на целата држава, на сите буџетски корисници со некоја предложена сума од бедни 7 милиони евра. Јас не знам какви се тие бедни 7 милиони евра. Пробајте само да ги заработите, или пак да ги соберете  од некој што ги заработува во форма на данок. И за тоа треба да ги соберете и да ги натерате сите да плаќаат. Значи, она што е за стоки и услуги за сите буџетски корисници немојте да ги споредувате со ништо, затоа што и ние овде во моментот користиме стоки и услуги. Еве, јас ќе го искористам овој момент.Ова е стока и услуга што нема да ја платам, а ја платило Собранието. Еве, на што се трошат народните пари, кои што вие не ги препознавате каде одат. За оваа категорија невработени лица, кои што се подолгорочно невработени, отворени се сите социјални програми на Валдата на Република Македонија кои што важат за сите граѓани. 

Сите тие што ги задоволуваат условите на она што е држава на благосостојба, или социјална држава, сите можат да добијат заштита како  и сите други граѓани во Република Македонија. Не можат да го добијат она што гонема во никоја земја во светот. Во ниту една земја во светот не може да се гарантира неограничено некој да користи некој надомест по било каков основ. Еве зошто не го препознавам она што вие сте гонапишале во образложението на што се однесува стечајните работници. 

Почитувана Бендевска, додека ние денеска зборувавме овде 15 часа, најверојатно десетина претпријатија во Република Македонија отидоа во стечај. Тоа е сосема нормална појава на пазарната економија. Во САД, 50% од новоформираните фирми не го доживуваат својот прв роденден. И сега, секое претпријатие што ќе се затвори како природен процес, затоа што е тоа жив организам во економијата, цие сакате да му обезбедите 6 илјади денари до идно вработување или до пензионирање. Проверете дали има такво нешто во светот. Владата на Република Македонија ги презема сите мерки и чекори да им помогне на овие луѓе, а најмногу да им помогне на оние што се способни да работат, затоа што најголема доблест на луѓето, или најголема заштита на достоинството е да го заработите она што го добивате, да не живеете од милостињата на другите. Сепак, да има еден заштитен механизам, кога било кој од нас ќе се најде во состојба да нема средства за живот, да може да смета на тоа. Во Република Македонија тоа постои. Благодарам.

Благој Зашов: Благодарам господине министер.

За контра реплика се јави госпоѓа Бендевска, повелете.

Весна Бендевска: Ќе мора брзо да ви контрареплицирам. Знаете ли зошто се бедни господине Славески 430 милиони денари. За вас се бедни. За вас кои лично сте испланирале повеќе од 430 милиони за стечајците. 500 милиони да ги платите владините кампањи. Затоа се бедни. 

Второ, не сум ги заработила. Па и вие не ги заработивте. Затоа имам право да ве контролирам како пратеник и да предложам попаметни решенија. 

Трето, и вие не ги заработивте и затоа имам право да ве контролирам како пратеник и да предложам попаметни решенија.

Велите дека никаде во светот ова не може да се направи. Знаете што никаде во светот не се направило. 10 милиони евра не транспарентно да му се дадат на МВР да не каже што опрема ќе купи за една недела. Или 45 милиони евра во 10 дена со незаконска одлука. Тоа  го  нема никаде во светот. А секаде во светот, секој се грижи за своите социјални случаи. За жал, ние веројатно не  сме свесни како вас како министер.

Благој Зашов: Благодарам госпоѓо Бендевска.

За збор се јави господин Оливер Спасовски, повелете.

Оливер Спасовски: Благодарам почитуван потпретседателе, почитувани колеги пратеници иако е можеби една од најзначајните теми , гледам дека нема заинтересираност од страна на парламентарното мнозинство, а аргументите ќе мора да ги изнесме, не заради моите коелги од опозицијата, туку заради македонската јавност, а и нема да ме обесхрабрите со тоа што никакви аргументи не прифаќа Владата, па да не понудиме нови, бидејки апсолутно нема аргумент, кој што беше изнесен овде пред Собранието на Република Македонија  за неприфаќање на еден ваков амандман, со кој што би се решиле проблемите на стечајните работници во Република Македонија. Тоа е како една генерална политика која што беше заговарана, како политика која што ја водевте вие во времето додека бевте опозиција, во времето кога имавте  голем жар во борбата да дојдете на тоа министерско место, кога се и сешто правевте, за да ги приближите до вас, да им кажете дека конечно некој ќе имго реши проблемот, а сега на изненадување веројатно за нив, а не за мене, кажувате дека воопшто не препознавате што е тоа категорија на стечаен работник. Истите оние кои што ги носевте како припадници на гласот на светлината. Од Куманово да речеме неколку луѓе, од другите места,каде што постојано ги менувавте  во тоа време за блокада на улиците да ви дадат поддршка во реализација на тој ваш проект, за блокада на Република Македонија, потоа да импонудите решавање на прашањето на стечајните работници, веднаш после доаѓањето на власт. Тоа веројатно беше и една од агендите која што беше за предизборна коалиција со партиите што беа во коалиција со вас, меѓутоа и навестување дека таква политика  може да се спроведе со дел од партнерите кои што би биле после изборна коалиција . Тоа се две партии кои што влегоа во коалиција со НСДП и ДОМ кои што дирекно со дописи до стечајните работници како дел од кампањата на што ќе се заснова нивната програма, беше едно од клучните прашања за решавање на пробелмот на стечајните работници. 

Мислам дека до колку пробелмот за да не се прифати овој амандман е неразбирањето на поимот стечаен работник во Република Македонија можевте да побаравте за тоа инфорамција да ви дадат во вашата изборна единица, на пример господинот Трајко Славески во Куманово ако дојдовте, било кој да го прашате во тоа време како и на кој начин се купија фирмите од 1998 година до 2002 година изошто тие  луѓе останаа во стечај, како стечајни работници во фабриката “Димче Еребица”, во “Први Мај”  Куманово  сопственост исто така во рацете на ВМРО-ДПМНЕ. Да прашате како и на кој начин останаа во стечај од 12-те претпријатија од бившиот ЗИК Куманово, да ви кажеме колку илјади луѓе се останати од “Чик” Куманово  од “Кожара” Куманово, од “Киро Фетак” Куманово и сите други претпријатија, заради тоа што тие ви се познати во изборната единица кога се среќававте вероватно со тие луѓе, ви кажувале дека имаат таков проблем. Тоа се тие стечајни работници. За тоа мислам дека не ви треба некое посебно образложение. Едноставно сетете се пред година ипол кога одевте низ улиците по Македонија, на луќето кои што постојано ги удиравте по рамо велејки им,не се секирајте кога ќе дојдеме на власт, првата работа што ќе ја направиме ќе биде решавајњето на вашиот проблем, заради тоа што  тоа некој друг не го решил. Сега, воопшто немате ниту еден аргумент, туку едноставно, барате аргумент во незнаењето на тоа што значи стечаен работник во Република Македонија. 

Искрено мислев дека при формирањето на Владата и тоа го укажав впрочем во говорот кој што го имав дека постојат одредени прашања како основни идеолошки концепти, спротивни на левицата и десницата во Република Македонија и дека ако дојде до судир помеѓу два принципи, заради тоа што основната заложба е реализација на сопствената програма она која што ја нудевте на граѓаните на Република Македонија, дека ќе знаете меѓусебно да се договарате, дека ќе знаете да поставите одредени услови меѓу колаиционите партнери и дека на тој начин ќе знаете да извршите притисок врз најголемата партија во Владата, или врз премиерот Груевски да биде прифатен дел од таквиот договор. 

За жал, почитувани колеги од НСДП не успеавте во тоа. Од кои причини не знам.Мислам дека ова се длабоки социјал демократски идеи, решавање на едни вакви проблеми и тоа требаше да биде едно од чекорите кои што треба да ги направите во смисла на реализација на програмата која што ја имавте пред изборите. Пред се, на решавање на пробелмот на стечајните работници. Меѓутоа, веројатно нешто друго кое што значи задоволување на одредени интереси помеѓу колаиционите партнери накадровски политики и т.н., се многу поважни, отколку решавањето на проблемот на овие 5-6 илајди луѓе, на овие луѓе кои што 10 месеци се наоѓаат пред Собранието на Република Македонија. 

Решавањето на проблемот на овие 10 илјади луѓе, на овие луѓе кои што 10 месеци се наоѓаат пред Собранието на Република Македонија, што ниту една земја во светот не би дозволила 10 месеци одредена категорија на граѓани кои што имаат основни егзистенцијални проблеми, кои што имаат услови кои што се пониски од услови за достоинствен живот во Република Македонија, не само на нив, туку и на нивните семејства, дека ќе заслужува барем малку внимание, дека ќе бидат вредни барем малку да им посвтите внимание во делот кога нудевте пренамена, пред се на одлуката за пренамена на средства меѓу буџетските корисници кога 45 милиони евра пренаменивте и пуштивте низ разни претпријатија и фирми во Република Македонија, се со цел да можете да ги искоритите во даден сегмент, меѓутоа не во интерес на овие граѓани. Мислам дека токму сега со донесување на овој Буџет, со овој амандман каде што се предлага да се определат сума од 430 милиони евра, можеме да направиме конечен чекор кон затворање на прашањето на стечајните работници во Република Македонија, да обезбедиме финансиски средства, а тоа не ни биде аргумент при носење на закон во Собранието за овие луѓе, за стечајните работници, дека немаме обезбедено финансиски средства и веднаш да пристапиме кон донесување на таков закон со цел да се затвори конечно ова прашање, да немаме повеќе луѓе кои што постојано ќе ни бидат пред Собранието и ќе живеат во нехумани услови. И на крајот на краиштата да си ги остварите изборните ветувања сите како коалициони партнери и вие од ВМРО-ДПМНЕ и господата од НСДП и пратеничката од ДОМ која што го доби мандатот врз основа на злоупотреба на оваа категорија на стечајни работници во Република Македонија. И конечно да покажеме дека навистина и во вистинска смисла на зборот сме и демократска и социјална држава. Инаку, ако имате одредена категорија, 5 - 6 илјади луѓе и нивните семејства кои што ги отпишувате со еден потег од македонското општество, навистина нема збор ниту за демократска, ниту за социјална држава. Не знам, зошто постојано е ваквиот став на Владата на Република Македонија, скоро две години, половина од мандатот? Меѓутоа, навистина не можам да ја разберам и неодговорноста на пратениците од ВМРО-ДПМНЕ кои што не сакаат во ниту една прилика, дали ќе биде тоа предложено од страна на пратеници од опозицијата. Дали ќе биде тоа предложено од страна на нивните коалициони партнери да поддржат ниту едно решение кое се однесува на стечајните работници во Република Македонија. Мислам дека барем малку треба да ни се одолжите за она што значи нивно активно учество во одредени ваши опозициони проекти и барем малку да им се одолжите за студот кој што го претрпеа на раскрсниците низ Македонија, а посебно во Скопје. И барем малку да ви проработи совеста дека овие луѓе ги злоупотребивте во еден период и имате доблест, имате храброст да застанете спротивно од мислењето на Владата како што тоа знаат да го направат пратениците од СДСМ минатиот мандат и да изгласаме еден амандман и едно законско решение со кое што ќе го решиме овој проблем. Затоа ве повикувам колеги пред се вас од ВМРО-ДПМНЕ да го поддржиме овој амандман и да покажете добра политичка волја дека сте за решавање на еден ваков проблем. 

Благој Зашов: Благодарам. Господине Спасовски, ќе дозволите колегијално да ве пофалам и покрај проблемите со гласот што успеавте да го одржите вашиот говор.

За реплика се јави господинот Цветко Грозданов.

Цветко Грозданов: Благодарам потпретседателе.

За да им се одолжиме на сите оние кои што се надвор и кои што се стечајци, за да им се одолжиме на сите оние кои што останаа без работа како технолошки вишок, господине Спасовски, редно е да кажете кој го донесе моделот за ваквата приватизација и ваквиот грабеж во државата. Треба да кажеме во кој временски период. Многу е лесно да кажеме дека овој, или оној. Се знае точно дека газдите кои што преку ноќ станаа газди, направија кражба на столетието, ја опљачкаа државата. Во тој временски период моделот кога Гошев даваше со ваучери, кога ВМРО-ДПМНЕ предлагаше друго, СДСМ  се реши за без пари да ги земе фирмите. Така што на крајот покрај тоа што ги земавте фирмите господине Спасовски, вие и ги затворивте и ги оставивте тие луѓе кои што седат во шаторите токму вие социјалдемократите да седат таму каде што се и денес. А денес повикувате за нешто што оваа Влада би требало да го санкционира на вашите неуспеси и кражбата која што ја извршивте. Имавте време додека бевте на власт во изминатиет четири години да покажете доблест спрема овие лица и да донесете одреден закон со кој што ќе им помогневте и ќе кажевте дека сте вистински социјалдемократски. Но, за жал од тоа нема ни с, а камоли социјалдемократи. Затоа и господинот Тито Петковски ве напушти, затоа што не сте социјалдемократи. Затоа се формира и НСДП. Дали заврши, или не, тоа е негово. Јас зборувам за она што народот го гледа, за она што вие го направивте во изминатиот период во вашето владеење. Затоа уште еднаш би апелирал до вас да престанеме со маркетиншките потези во овие доцни часови, да работиме точно по она што е буџет, да се осврнеме на носењето на буџетот во интерес на граѓаните на Република Македонија, во интерес на сите оние кои што седат надвор. Затоа, уште еднаш би апелирал, немојте да додавате масло на оганот, на оној оган кој што вие го запаливте. 

Благој Зашов: Благодарам.

За контра реплика се јави господинот Спасовски.

Оливер Спасовски: Благодарам потпретседателе, господине Цветко, мислам дека барем малку да сослушате она што ќе ви кажам. Јас овде говорев за злоупотребата на приватизацијата на Република Македонија која што ја направија по модел Смиленски и Љубчо Георгиевски на кои што вие им слугувавте од 1998 година до 2002 година. Прашајте, да ви кажат како ги опљачкавте 1-ви Мај од Куманово, како го опљачкавте ЗИК Куманово, како го опљачкавте Кик - Куманово, како ја опљачкавте Печатница Куманово, како го опљачкавте Димче Еребица од Куманово и колку илјади луѓе Љубчо Георгиевски и Даравелски и тие на кои што вие им служевте опљачкаа и направија растур за Република Македонија. Тоа што јас го кажувам е мое мислење и на тоа останувам и тоа е длабока социјал демократска идеја да се борам за овие луѓе, а не да се борам за апашите, како што се Љубчо Георгиевски и Смиленски. 

Благој Зашов: За збор се јави господин Борис Кндарко.

Борис Кондарко: Благодарам почитуван потпретседателе.

Почитуван господин министер Трајко Славески.

(Дофрлување од место)

Благој Зашов: Повелете господине Кондарко, имате збор.

Борис Кондарко: Благодарам за зборот, иако е галама, ќе се потрудам да бидам јасен и гласен.

Почитуван господин министер Трајко Славески. . 

Благој Зашов: Дозволете вашиот колега да почне со говорот. Повелете господин Кондарко.

Борис Кондарко: Ќе почнам уште еднаш од почеток по трет пат. Почитуван господин министер Славески, ова што го држам, оваа хартија што ја држам е амандманот на СДСМ со кој бараме 7 милиони евра од Буџетот да им се доделат на стечајците, да се прераспределат. Значи, во првиот дел на амандманот, во првиот пасус, почитуван министер стојат ставките во буџетот од кои предлагаме да се одземат парите, а тоа се за патни и дневни трошоци, за договорни услуги и разни трансфери и т.н. Значи, познатите омилени ставки каде што Владата најнедомаќински, најкриминално ги троши, ги испумпува државните пари. А во вториот дел на амандманот, почитуван министре, за да знае јавноста, ја определуваме ставката каде што треба да се префрлат парите за да ги дадете на стечајците. Значи, многу едноставна постапка и процедура. Не знам зошто не сакате тоа да го сфатите и да го направите? Затоа што ние сметаме дека овие 7 милиони евра е многу покорисно и за државата и за Владата, но што е најважно за стечајците за кои се наменети и кои им се најпотребни да бидат дадени на нив, отколку да бидат фрлени во ветер, или читај, украдени од некого од Владата. Тоа ние го бараме. Значи, со еден потег да направите две корисни, две убави работи како Влада на Република Македонија и како Влада на сите граѓани на Република Македонија. Доколку не сакате тоа да го направите, би се откажале од овој амандман почитуван министер само под еден услов. Бидејќи сте според вашите реклами за кои имате пари, а за стечајците немате по шест илјади денари месечно, а вашата плата е 60.000 денари месечно, значи 10 пати поголема без дневници, беза патувања, без прекувремена работа и т.н., значи, би се откажале од овој амандман ако не сакате да го прифатите единствено доколку ги вработите стечајците, затоа што тие се отпуштени од работа не по своја вина, како што велите вие, тоа било природен процес и нормална појава. Ама некаде каде што е тоа природен процес и нормална појава тие категории на луѓе имаат силно социјално и секако друго обезбедување. Во Република Македонија, нашата Влада не води таква политика и овие луѓе, категории, благодарејќи на политиката на вашата Влада, на ВМРО-ДПМНЕ се оставени на улица без никаков надомест, или вработување. Значи, за да не им давате помош, или милостиња, бидејќи сте силна и јака држава, дајте отворете им нови работни места. Она што е за вас природен процес, за тие луѓе се човечки судбини, трагични човечки судбини. Затоа, почитуван министре е лошо, лицемерно од ваша страна кога говорите на таков начин и си поигрувате со нивните судбини. Затоа сметаме, иако сте признаваме многу ценет професор, сепак сте лош политичар и катастрофален министер за финансии. Затоа, уште еднаш ќе ви кажам, она што мислите вие дека е нормално во Република Македонија, вистината е поинаква од вашите реклами. Во Република Македонија благодарение на вашата Влада, вашата економска политика на ВМРО-ДПМНЕ има 50 илјади нови невработени. Тоа не е нормално во Република Македонија, а нормално е, ако не сакате да им дадете помош, да ги вработите овие луѓе, или да обезбедите услови да се вработат.

Бесим Догани: Ви благодарам господине Кондарко.

Реплика има господинот Цветко Грозданов.

Цветко Грозданов: Благодарам потпретседателе.

Очигледно дека или сме со кратко паметење, или паметта не напушта полека. Ќе напомнам само дека во 1994 година ВМРО-ДПМНЕ не учествуваше кога се извршија најкрупните приватизации во Република Македонија. Во овој временски период од 1994 година до 1998 година апсолутното мнозинство во Парламентот, во извршната, законодавната, па и судската власт ја имаше СДСМ. Тогаш настана и најголемата кражба на столетието, најголемата кражба во државата. Јас ќе напомнам една изрека, дали октоподот беше прнајден, дали на октоподот му беа пресечени пипците, дали ТАТ се заврши до крај, дали човекот со трегери беше пронајден, дали Тиквеш беше пронајден, дали Лаци, штедилниците кои што беа и ред други работи кои што се случија во овој временски период и останаа луѓето на улица. Како што денес барате за стечајците, дали и за овие луѓе ќе барате? Дали се тоа луѓето кои што ги направивте вие? Дали се тоа луѓето кои што СДСМ ги остави на улица? Немате ни трунка совест кога ќе спомнувате нешто околу она што се нарекува приватизација, дека се исмејувавте кога некој рече: подобро е да се продадат за еден долар, или за една марка, отколку да се земат бадијала, затоа што навистина ги земавте бадијала. Ги избркавте луѓето од работа. А денеска зборувате дека истите тие треба да добиваат некој надоместок од 6.000 денари кое што никаде во светот го нема. Ова го немаше ниту во социјализмот господа од СДСМ, во време на капитализам, во време на пазарно стопанство барате нешто што навистина никаде го нема во светот. Целиот свет ќе се смее. 

Бесим Догани: Контра реплика има господинот Борис Кондарко.

Борис Кондарко: Благодарам потпретседателе.

Јас го разбирам господинот колега Цветко Грозданов кој направи една ретроспектива во минатото, не врати дури и во социјализмот. И нема да му реплицирам, да му одговорам на репликата од сосема разбирливи причини, бидејќи секогаш кога треба да се одбрани министерот за финансии Трајко Славески, кој е по потекло исто како и тој, од Охрид. Прв за тоа е господинот пратеник Гроздановски. И не ни чудо, затоа што се ближат локалните избори и од сосема разбирливи причини мора да се истакне пред потпретседателот и членот на кадровската комисија на ВМРО-ДПМНЕ кој ќе одлучува за идниот градоначалник на Охрид. Од тие причини јас нема да реплицирам со господинот Грозданов. За мене тоа е разбирливо како дел од неговата кампања и маркетинг.

Бесим Догани: Ви благодарам господине Кондарко. 

Господине Грозданов, ми се чини дека господинот Кондарко по грешка ве нарече Гроздановски, јас се извинувам во негово име.

Реплика има госпоѓа Анета Стефановска.

Анета Стефановска: Благодарам почитуван потпретседателе.

Почитуван колега Кондарко, срамота е да си играте со оваа целна група стечајци која што вие ја предизвикавте и срамота е да си играте со судбините на луѓето кои што вие ги направивте, ги произведовте за политички маркетинг. Исто така, е срамота пред граѓаните на Република Македонија, наместо да го носиме буџетот, вие да зборувате паушални разговори, наместо да се држите до она што е буџет на Република Македонија. Зборот што некни ви го кажав, не знаете вие да го одржите. Зборот што го дадовме дека треба да бидеме кратки и да го донесеме буџетот на Република Македонија, вие навистина толку нерационални разговори водите тука цело време, цела вечер си играте со судбините на граѓаните, си играте со државата Република Македонија. Вие имавте до пред една година можност да се докажете и да се покажете. Вие ја донесовте државата на дното. Вие ги направивте стечајците, вие играте со судбините на луѓето. Срамота е ваков обраќање да имате пред целата јавност. Вие немате никаков речник, никаков морал и навистина се срамам што еден ваков колега има во овој Парламент. Исто така, срамота е да играте со платата на министерот кога вие истата плата ја земате тука. Исто така, се срамам што цела вечер ве слушам да зборувате навистина непродуктивни разговори. 

Јас мислам дека треба да престанете и да стоите на зборот. Јас ви кажав што значи зборот што вие не знаете. Вие не знаете што значи збор кога ќе дадете. Треба да се носи Буџетот на Република Македонија, за државата се работи тука, а не да не малтретирате цела вечер и граѓаните на Република Македонија. Благодарам. 

Бесим Догани:  Ви благодарам госпоѓо Стефановска и би ве замолил за малку попријателски тон, барем во овие доцни часови кога се обидуваме дефинитивно да го донесеме Буџетот. Ве молам. Навистина не е вкусно да се напаѓаме. 

Повелете господине Кондарко една минута за контра реплика. 

Борис Кондарко: Благодарам. 

Почитувана колешке Анета Стефановска, јас не сум овде дојден заради вас или вие заради мене. Вие не треба да се срамите од мене, туку треба да се срамите од стечајците затоа што не сте способни да им ја завршите работата. 

Пред да си земете слобода било што да кажувате за стечајците, прво треба да се засрамите од состојбите во Битола, од вашиот градоначалник на ВМРО ДПМНЕ, од криминалите што се прават од вашата Влада од аудито од 60 илјади евра помножете или поделете со тие 60 илјади евра колку месечни рати  можат да им се исплатат на колку стечајци. Ако почнете така да размислувате  може да направите нешто корисно за овие луѓе и за г раѓаните во Република Македонија. Благодарам. 

Бесим Догани: Ви благодарам господине Кондарко. 

Има збор госодинот Кире Гештаковски, повелете. 

Кире Гештаковски:  Ви благодарам господине потпретседателе. 

Веќе 4-ти или 5-ти пат во ова Собрание разговараме за овој проблем на стечајните работници. 

Господине министре, дајте еднаш прекинете ја оваа агонија која се провлекува веќе 9 месеци. Девет месеци луѓето спијат таму, преживуваат и се мачат. Вие можете оваа агонија да ја прекинете со одвојување на средства, бидејќи навистина Република Македонија ги има тие средства. Се работи само за 5 илјади стечајни работници. Сега сакам да му одговорам на мојот драг колега Анастасовски кој ги прозва пратениците од претходниот парламентарен состав, да колега Анастасовски и ние на два наврати дискутиравме за оваа проблематика и два пати го гласавме законот за да се обештетат стечајните работници. 

Првиот пат скоро сите пратеници, а после тоа кога се изманипулира со бројка од 23 илјади стечајни работници и кога тој закон не го потпиша претседателот на Република Македонија, тогаш јас бев и вториот пат го гласав Законот со кој стечајните работници требаше да бидат обештетени. 

Тие стечајни работници, господине министре, бараат навистина малку. Бараат по 100 евра месечно. Додека другите стечајни работници кои тој статус го добија до 1997 година со закон беа обештетени после 1997 година работниците кои отидоа во стечај ова законско решение не успеаја да го добијат ни до ден денеска. 

Господине министре, еднаш од оваа говорница реков дека од хумана гледна точка, бидејќи луѓето навистина се цврсто определени и имаат намера да останат до крај. Од хумана гледна точка треба да им се помогне на овие луѓе. 

Во една прилика кажав некое маче да беше таму оставено во паркот, ќе се погодеше некој да го прибере и да му даде топло млеко. 

Навистина имам информации и луѓето се цврсто убедени да останат до крајот и затоа треба да им се помогне. 

Само да и одговорам на колешката што дофрлува. Седум осум пати колешке имам дадено таму, но тоа не е решение. Тие пари што ги собираат таму како питачи се срамат и ги користат само за купување на лекови. Прашајте ги тие стечајни работници ќе ви кажат дека имам ставено, но не можам така да го решам проблемот. Проблемот се решава само со донесување на закон. 

Господине министре ќе решите три проблеми. Ќе го решите проблемот на стечајните работници, ќе го решите проблемот на вашиот коалиционен партнер, а со тоа и симпатиите кон оваа Влада ќе бидат поголеми. Ви благодарам. 

Бесим Догани:  Ви благодарам господине Гештаковски.

Има збор госпоѓа Благородна Цветковска, повелете. 

Благородна Цветковска: Благодарам потпретседателе. 

Овој амандман што е поднесен од пратеничката група на СДСМ е толку дециден, конкретен и јасен. Се однесува за стечајните работници, 5 илјади стечајни работници. Со амандманот да се обезеди месечна надокнада од 6 илјади денари по работник. 

На ниво на Македонија ги има 5 илјади. Тоа зборува многу. Јас знам колку ги има во Источна Македонија и во мојот град Крива Паланка. Дека тие луѓе се жртва на транзицијата, дека тие луѓе не отидоа по своја вина, но да не се повторуам, бидејќи претходните дискутанти зборуваа многу исцрпно за нив. 

Бидејќи пред нова година имавме 45 милиони евра кои се раскрчмија од Буџетот чии пари беа? На народот. А, сега буџетот е преобемен, преполн и се прелева за 2008 година. Ова е еден од најнехуманите буџети дури забеган толку надесно што ги напушта луѓето и основните човечки вредности. Потонува во виртуелниот свет на парите и профитот кои постојат од себе и само за себе. 

Во отежнатата новогодишна торба на Дедо Мраз во ликот на министерот Славески има пари и подароци за секого освен за најсиромашните и социјално најзагрозените, тоа се стечајците и сиромашното население. Не по нивна вина. Тоа е по вина на транзицијата. 

Вие со нивните гласови дојдовте на власт. Многу бргу заборавија и господинот Зашов од трета изборна единица кога одеше од човек на човек и ги молеше за нивните гласови. Многу бргу заборави од 4-та изборна единица госпоѓа Бонева. Многу бргу заборави госпоѓата Лилјана Поповска која не е тука на работно место, која треба да ги брани токму тие стечајци кои знаат да издржат и на плус 50 и на - 5 степени Целзиусови. Тука е лидерот на НСДП што им вети на тие од Крива Паланка, на цела Источна Македонија.Тука е и младиот Ѓорчев кој се крие зад министерот, но не може ништо да го сокрие, камерите го покажуваат секогаш. Не се вадете во овие моменти. Вие дојдовте со нивните гласови на власт. Ако, водете ја државата, но чесно и поштено. Сетете се дека овие луѓе ве донесоа на власт. Но, овие луѓе вие ќе дојдете во ситуација да барате прошка од нив и ќе се срамите кога ќе им дојдете пред нивната врата да барате глас за да дојдете повторно на власт. Срамота е. Немојте да ги заборавате. Кога се работи за човечки живот, кога се работи за сиромаштија и беда могу е тешко. Затоа, дајте да најдеме решение кога Буџетот е преполн да го решиме ова прашање. Еве ви нудиме најумесно решение. Сега е моментот кога треба да им помогнеме. Благодарам. 

Бесим Догани:  Ви благодарам госпоѓо Благородна. 

За реплика е госпоѓа Лилјана Поповска, повелете. 

Лилјана Поповска: Почитуван господине потпретседателе, почитуван господине министер, почитувани колеги. 

Работното место е секаде каде парламентарецот треба да работи и во оваа сала и во другите простори во Собранието и надвор од ова Собрание. 

Почитувана колешке, јас мислам дека е многу важно да се цени доследноста на еден политичар како настапува кога е во опозиција и кога е во позиција. 

Што се однесува до прашањето за стечајците и технолошките вишоци во многу прилики сум се изјаснила сосема јасно и кога сум била во опозиција и во позиција. Секогаш се залагам за еднократко решавање на нивното прашање сметајќи дека тие се остаток на еден голем проблем од минатото и кој треба да се реши одеднаш, дека на тој начин најбезболно државата ќе го реши тој проблем и најфер и најчесно кон тие луѓе. 

Значи, почитувана колешке, јас сум си доследна на ставот, јас и овој пат ќе го гласам овој амандман како што ги гласам сите предлози, не зависно од кого доаѓаат. Но, еден глас е еден глас, тоа што можам да го сторам со мојот глас јас го правам. Затоа немојте да се секирате, не треба да ме прозивате, јас сум на работно место и кога седам на ова место и кога сум пет метри на страна од ова место. Благодарам. 

Бесим Догани: Ви благодарам госпоѓо Поповска. 

Контра реплика има госпоѓа Благородна Цветковска, повелете. 

Благородна Цветковска: Благодарам. 

Не знам зошто толку голема нервоза кај колешката Лилјана Поповска, зошто толку се нервира, па работното место сега во овие  моменти кога го донесуваме Буџетот треба да ни биде овде во овој дом, а не во трговскиот центар. Зошто вака се нервирате, па вие најмногу им ветувавте на стечајците, вие одевте од куќа до куќа и ги собиравте нивните гласови, па сега немојте паралелно да зборувате со мене, бидете малку толерантни, па побарајте повторно збор. 

Затоа ве молам, вие ги баравте гласовите и помогнете им тоа е човечки, но нема потреба толку да се возбудувате, јас три пати кога зборував за стечајците вас ве нема, затоа ве прозвав, тоа е сосема оправдано, зошто се нервирате, без потреба, сега е местото буџет се донесува, овде треба да бидете, мнозинството треба да донесува амандмани. 

Бесим Догани:  Ви благодарам.

Процедурално госпоѓа Лилјана Поповска, повелете. 

Лилјана Поповска: Почитуван господине потпретседателе, процедурално реагирам, треба да ги опоменете колегите кога изнесуваат клевети и невитини. 

Јас ве молам, инаку впрочем навистина ми е жал зошто некој настапува со толку лажни емоции овде, работата требало и  можело да се заврши одамна. Не ја завршиле, жалиме сите. 

Бесим Догани:  Ви благодарам. 

Госпоѓо Поповска тоа е ваше право, право на госпоѓа Благородна да каже што мисли, јас не можам да пресудам што е вистина што не е. 

Има збор господинот Влатко Серафимов, повелете. 

Госпоѓо Цветковска ако сте за процедурално може, повелете. 

Благородна Цветковска:  Кога некој е виновен вака се брани. Кога се дискутира за стечајците овде никаде ја нема. Кога се гласаат амандмани никаде ја нема, а работото место не знам каде и е. Дали во Домот, но мислам дека во оваа сала треба да бидеме. Ако ми држи вака предавање нека го држи во Жена Парк, а не овде на нас пратениците. Благодарам. 

Има збор господинот Влатко Серафимов, повелете. 

Влатко Серафимов: Почитуван господин потпретседателе, почитуван господин министер, почитувани колеги пратеници. 

Немав намера. . . 

(Галама во салата) 

Бесим Догани:  Ве молам колеги ако сакате да дискутирате едни со други, имате други простории во Парламентот, сега дозволете му на господинот Серафимов да се изјасни. Ви благодарам. 

Влатко Серафимов: Немав намера да се јавам денеска за збор, меѓутоа, верувајте, додека траеше расправата по амандманот на неколку пати ми се јавија граѓани од Кочани кои се засегнати околу овој амандман. 

Сакам да напоменам неколку работи. 

Почитуван министер, можеби грешката не е до вас, меѓутоа, со Одлука на Влада и со Одлуката за пренамена на Буџетските средства која беше донесена пред неколку недели можевме да го решиме проблемот со стечајните работници во Република Македонија. Наместо средства да се издвојуваат за зоолошката градина во Скопје и средства да се издвојуваат за Министерство за внатрешни работи каде што огромна сума на средства, околу 10 милиони евра беа префрлени пред неполна недела дена за да се потрошат до крајот на годината. Сметам дека овие средства требаше да бидат наменети за стечајните работници. 

Клучот не е во тоа дека со кредитни линии на стечајните работници да им дадете со еден процент, верувајте никој нема ниту да земе кредит затоа што нема што да става под хипотека. 

Со активно вработување на стечајните работници кажете ми колку стечајни работници се вработени откако сте на власт. Затоа, сметам дека овој амандман треба да добие поддршка. Поддршката треба да биде од сите бидејќи овие средства бројот на лицата кои се стечајни работници од ден на ден е се помал и помал. Затоа сметам дека и овие средства парцијално ќе се намалуваат. Благодарам. 

Бесим Догани:  Ви ви благодарам господине Серафимов. 

Збор има господинот Никола Поповски, повелете. 

Никола Поповски:  Благодрам. 

Веќе четврти пат во Собранието дискутираме во врска со овој проблем на еден или друг начин, а веќе десетина месеци раководството на Парламентот, претпоставувам на чело со господинот претседател и потпретседателите одбегнуваат дебата за еден закон кој, согласно Деловникот одамна требаше да се расправа. 

Зошто тоа се случува резултира секогаш кога расправаме за баланс или ребаланс, а тоа се случува во оваа држава 4 пати годишно. 

Меѓутоа, она што е најзагрижувачко што тука има пратеници од Битола, од Охрид, од Скопје,особено другите распоредени во третата, четвртата и петтата изборна единица  кои се надеваат на феноменот на кратко паметење. Тој феномен може да постои, меѓутоа, апсолутно дека не завладеал со сверите на мозокот на сите пратеници. 

Сакам само да потсетам неколку работи зошто оваа власт е должна тоа да го направи. 

Прво, заради тоа што законот да не се пензионираат стечајните работници е донесен во 2000-та година, кога за несреќа истиот министер за финансии кој сега ги одбива овие средства беше министер и во таа Влада. Истиот премиер беше министер во таа Влада, истиот шеф на економската гарнитура во Владата, господинот Зоран Ставрески кој е на чело на економскиот сектор, со многу успеси за нив, беше државен секретар во Министерството за финансии и ги испрати во стечај овие луѓе. 

Сите тие луѓе беа пратени од 2000-та до 2002 година во стечај “Македонка” и да не ги набројувам другите, сите тие го изгубија од Владата на Република Македонија односно ВМРО ДПМНЕ правото на пензионирање и сите тие до ден денес не се решени како случаи. Трагедијата е голема што истата Влада што им ги укина правата во 2000-та година истиот персонален состав. Да потсетиме, премиерот - Министерот за финансии и министерот без ресор за економска проблематика истиот, министерот за внатрешни работи висок државен службеник - државен советник во Минситерството за финансии. 

Шефот на Царината потсекретар во Министерството за финансии, шефот на сегашното контраразузнавање во Министерството за внатрешни работи, шеф на разузнавањето во Армијата и да не набројувам, таа иста гарнитура која ги спакува луѓето во стечај, која ги спакува без закон, во 2006 година има вети дека ќе ги врати во пензискиот систем и ќе им даде пензии. Госпоѓата Благородна Цветковска со право ги наброја луѓето кои одеа во изборните единици и тоа го ветуваа, пред нашите очи и уши и пред телевизиите. На чело на тоа стоеја и некои битни функционери во ова Собрание. 

Господинот Тито Петковски сега го гледаме секој ден по весниците, во луксузни ресторани, вечера со Тачи и со Груевски. Сакам да го прашам, дали кога вечера и руча со нив еднаш месечно во луксузни ресторани, се сетил што им ветил во третата изборна единица кога доаѓаше? 

Човекот кој го избраа тука за потпретседател, а кој мораше да ветува на пратеници кои имаа слаб рбет, а се избрани од опозиционите гласови по едно вработување на секој од нив, за да добие уште дополнителни четири гласа со кои ссе избра за потпретседател, истото тоа го ветуваше. Сега мислите дека ние веруваме на приказните на сите овие, од типот, Петковски, Зашов, Ѓорчев, Бонева и другите носители ќе гласаат за, ама другите 45 пратеници од владината коалиција ќе гласаат против, па овие ќе се исперат во јавноста и ќе им кажат, како Лиле Поповска и како оваа госпоѓа од Битола што овде мисли дека не паметиме од чие време се стечајци се овие работници. Сите што беа во стечај со 25 години до 2000-та година, се во пензија, затоа што Законот во тоа време важеше. Вие го укинавте. Сега не само што ги однесовте таму, не само што им ветивте во 2006 година, туку мислите дека сега никој не знае. Искрено да ви кажам, таму има една група од 7 - 8, никој не знае колку илјади стечајни работници. Тие, јас не велам дека гласале за нас и претпоставувам дека нема да гласаат повторно за нас, нека не гласаат, тоа си е нивно право. Во светот се вика никој не прашувај за кого гласал и колку плата земал. Тоа е приватноста. Меѓутоа, не е фер ова Собрание само после една година пет пати да го негира тоа што врвните луѓе на ова Собрание го изјавувале, затоа што една е ситуацијата вие да не ветите и да не го направите. Меѓутоа, кога јавно ќе го ветите, ги девалвирате сите пратеници кои можат нешто да кажат. Токму затоа, оценката за ова Собрание е спуштена на скалата на јавното мислење од еден до пет, на два. Знаете зошто е на два? Затоа што се гради довербата на илјада прашања, а се губи довербата на едно или две прашања. Тоа е ова едно или две прашања каде ја губиме довербата и заради тоа сите ние другите добиваме лекции од гласачите и од тие стечајни работници дека не се држиме на своите ветувања. Зошто не ги држиме? Заради тоа што господата Груевски, Ставревски, Славески, Мешков, решиле дека тоа не може така, а што зад нив застаналае 70 пратеници кои го ветиле тоа на овие гласачи, ником ништа. Господинот Ставревски како шеф на економијата, не е виновен господинот Славески. Јас господине министер знам дека вие тоа не можете да го решите. Прво, законот не е ваш, второ, политичката одлука ја носи тој што е над вас, господинот Ставрески. Господинот Ставревски решил дека не е така, добил поддршка од Груевски, сега ќе го критикуваме Трајко Славески. Не е за критика. Ако тие двајца решат дека стечајните работници треба да добијат права што им следуваат, во Буџетот ќе си помине затоа што прво ќе се донесе закон кој не е во надлежност на финансии, а финансии има законска должност на донесен закон да обезбеди средства, што е природно. Јас ги молам пратениците дури и од мојата парламентарна партија да не ја насочуваат острината на говорот кон господинот министер за финансии, затоа што не е негова надлежност. Меѓутоа, тој што ги влече конците по економија во таа Влада, господинот Ставревски нека добро размисли зошто тоа така го прави и над него господинот Груевски. Со оглед пак што одлуките заедно политички ги носат со господинот Тачи кој има сосема оправдани причини зошто ова не го прави, зошто тој не се потпрел на тие гласачи, затоа што албанците не беа во основа во тие компании, иако има, а тој нема гласачи македонци, тоа е нормално, ништо ново не кажувам, тогаш кај господата од НСДП легнува товарот исто така, потпишуваа и сега тие имаат морално и политичко право, не само да ни кажат ние ќе гласаме како госпоѓата од ДОМ Лиле Поповска, ние ќе гласаме и со тоа сме се испрале. Ништо не сте се испрале. Обратете се во Владата, бидејќи им ја давате довербата, тоа што вие сте го ветиле и тие го ветиле, бидејќи сите беа носители на листа, во Владата, или чекаа во Вашингтон да видат која опција ќе победи, па ако победи ВМРО ќе се вратиме за потпретседатели, а ако изгуби ќе си останеме во Вашингтон во ладната сенка на американската демократија. Притиснете ги нив да го решат овде проблемот. 

Јас упатувам дека битката овде за тие луѓе не смее сега да заврши, затоа што ако сите им ветиле дека треба да се реши, станува прашање на македонското политичко достоинство во овој Парламент зошто тоа да не се направи. Еве се фалите по колумните дека имате магија со коај им баете на луѓето од Светска банка и ММФ, цитирам, денешни владини извори, па пробајте забајте им и на стечајците малку, заедно со ММФ и да ви го одобри тоа и ММФ. Или, лесно е да се каже и да им се смеете на тие луѓе што седат уште пред Собранието. Сега кога имаше собир овде на амбасадорите на Република Македонија на земјите членки на НАТО кој ги викна државниот врв на редовни консултации во врска со Букурешкиот самит, четири, пет од тие амбасадори соочени со тоа што се случува овде рекоа, ми викаа господин пратеник решете го оној проблем напред, бидејќи на тоа на ништо не личи. Во кој парламент кога ќе излезат луѓето, се соочуваат со шатори, зиме - лето и т.н. Тие луѓе таму се полуистрајни, не ви прават проблеми. Тие луѓе повеќе проблеми правеа до јули 2006 година, секој ден беа тука пред Собранието и блокираа. Сега омекнаа, ви ги дадоа гласовите вас и вие им враќате мило за драго, што би рекле србите, а не е фер тоа да го правите, затоа што не доведувате во позиција, сите ние кога ќе излеземе пред било кој да ветиме нешто, сега ќе не рамнат со вас. Не можеме веќе на никого ништо да ветиме и вие не може да ветите во 2009 - 2010 година, кога ќе ви дојдат изборите, еве шпекулирате 2008 година, ваши колумнисти членови на ВМРО-ДПМНЕ по новини заговараат во 2008 година да има избори, плаќате цели економски институти, на платни списоци ви се во Владата, пишуваат статии во “Капитал”, кажуваат 2008 година. Тоа се ваши работи. Формирате институти, формирате свои бизнис комори, им давате награди. Значи, тоа е системот на комунизмот, своја комора, свој институт за политика, свој институт за економија, свои медиуми и т.н. Меѓутоа, барем кога го правите тоа, бидете исто толку доблесни како комунистите, па кога некој од втората лига ќе оди во новина да го најави тоа, реализирајте го, или ги пуштате как зајци да трчаат напред за да ги неутрализираат стечајците, а после вие пак да терате во Собранието по свое. Кој е овој однос. Кој е овој однос во ова Собрание, четири ребаланси, втор буџет, два пати за законот, истото па истото. Дајте соверете храброст изгласајте го тоа еднаш. До кога овде ќе седиме со овој проблем. Не ветивме ние, ветивте вие. Луѓето се секој ден во Собранието на Република Македонија. Помини, замини на влезот во Собранието наутро, луѓето седат тука, прашуваат. Што да им кажеме? Кога ќе можеме да го покренеме проблемот, ќе го покренеме. Еве, дојдовме, го покренуваме, добиваме одговор фудбалски ѓон, па уште и луѓето кои тоа го создадоа како проблем. Немаше тој проблем да биде во Собранието да не се креираше од луѓето кои сега се најгласни во негирањето. Не го креираше СДСМ на избори во 2006 година дека ќе го решиме тој проблем ако победиме. Го покренавте вие и сега тие што го креираа нас цело време ни кажуваат, вие сте го креирале. Не сме го креирале ние. Ќе повторам, ниту во стечај отишле во времето на владеење на СДСМ, туку во време на владеењето на ВМРО-ДПМНЕ. Ниту законската бенефиција не ја укина СДСМ, туку ја укина ВМРО-ДПМНЕ. Не им вети СДСМ на изборите во 2006 година, туку им вети ВМРО-ДПМНЕ. Сега тие сите се тргаат на страна и кажуваат, вие сте дел од проблемот. Ние не сме дел од проблемот. Соберете храброст и решете го проблемот. Не ми кажувајте за ТАТ овде, не ни кажувајте за охридските градоначалници. Соочете се со проблемот. Ставете ги проблемите што сакате постојано во реплики да ги кажувате, ставете ги на дневен ред, да дискутираме и за нив, ама не можеме по секое прашање да завршиме со дебата, вие во вашето време. Да ви кажам, за четири дена сме во 2008 година. СДСМ од 1990 година до денес владееше 10 години, во коалиција со други партнери. Вие владеете осма година. Кљусев две години. Љибчо Георгиевски четири години и Никола Груевски ја арчи втората година. Собрано е осум години. Во 2010 години ќе бидеме 10 спрема 10. На кого вие му кажувате каде се креирани проблемите. Вие влегувате во фото финишот од вашиот мандат, со кој се изедначувате со СДСМ. И вие многу грешите кога мислите ако тука не убедите нас дека е така со стечајците, дека тоа ние ќе си го премолчиме и потоа ником ништа. Не е ником ништа. Не е. Што сме ние, Собрание ли сме, заслужуваат ли луѓето толку безочно да ги лажеме.

Оној лидер Стојан Стојанов тој во џебот има книќшка од СДСМ, ја има од 1992 година, не знам дали е уште член. Сите тие гласаа против СДСМ, не им го решава проблемот, меѓутоа гласаа дека некој друг им вети дека ќе го реши. Па дајте малку вратете го достоинството на ова Собрание. Навистина е тоа безочно лажење. Излези на телевизија, ќе го решиме проблемот. Излези на избори, ќе го решиме проблемот. Прими ги стечајците овде, секој ден слушам изјави до 20-ти ќе се стави на дневен ред, до крајот на месецот и сега доаѓаат клучните моменти да се обезбедат средства за да може да се изгласа законот, ником ништа. Дајте, имаме ли достоинство во овој Парламент. Ние сме се претвориле во еден обичен собир на пензионери во некое село од чии разговори ништо не се случува во светот, освен емоција и мемории на минатото. Дајте, ако сме ветиле, да го решиме. 

Можеби и со моите принципи, можеби, се коси начинот на кој ќе го решиме проблемот, ама ако  сте ветиле, дајте да го решиме. Не можеме вака. Јас навистина се срамам, некоја колешка што овде зборуваше на колегата Кондарко, засрамете се, засрамете се. Јас се срамам од фактот што Собранието е потонато во лага со овие луѓе и ќе ни остане до крајот на мандатот како синоним на една импотенција во Собраниево да не може да се реши проблем за кој има доволно средства. Имаше тука разни споредби, северната трибина на Градскиот стадион да се направила за 20.000 гледачи. Да ве прашам јас има ли тука луѓе што во последните 10 години одат на фудбал на Градски стадион. Знаете ли дека на Градскиот стадион на најважните натпревари со Русија и со Англија, не беше исполнет повеќе од 15.000 гледачи, дека цели трибини зјаеја празни, а сега го градите уште дополнително, а се знае дека празен ќе зјае, а и да се полни, ќе се полни еднаш во годината, а пари за стечајците нема.

Министерот се фали номинално 20% пораснале средствата на буџетот. Меѓутоа, во средства тоа се големи милијарди денари и повторно нема за нив. Јас јавистина се чувстувам безпомошно, не како опозициски пратеник, се чувствувам како дел од овој систем во кој ние можеме се да кажеме и утре во Собранието ништо не важи. Тие луѓе веќе се во очај. Достоинството им го срушиме до крај. Подобро да им кажете не се надевајте од сега до крајот на мандатот, застанете цврсто и јас ќе го испочитувам како ваша волја и нема А да кажам во Парламентот. Меѓутоа, ме повредува тоа што секој месец им кажувате, добро, и секој месец ги одбивате сите иницијативи, како што и оваа сега очигледно се одбива. Ако кажете дека не е така, барем кажете ни и нас и веќе нема да ви покренуваме прашањето тука. Меѓутоа, ако секој ден слушаме изјави дек ќе го решиме проблемот, дека ни вети претседателот на Собранието, дека еве сега Тито Петковски ни вети ќе биде на наредната седница, дека пратениците на ВМРО-ДПМНЕ кажуваа, да, и ние сакаме зависно на која позиција биле на изборите и што зборувале, меѓутоа, кога ќе дојде клучниот проблем со прстот да притиснат овде на зелено или црвено копче, го притискаат црвеното копче за овие луѓе. Навистина не е фер. Затоа апелирам малку посистематски и подолгорочно да се соопшти од власта што намера има со нив. Ако се тие намери такви да се престане на луѓето со изјави по телевизии и по ходниците во Собранието и на влезот дек ќе го решиме проблемот. Стануваме заложници. Благодарам.

Бесим Догани: Ви благодарам господине Поповски.

За реплика има министерот за финансии, повелете.

Трајко Славески: Благодарам.

Господине Поповски, многу подолго сте од мене во политиката, можеби три пати, вака ако се брои стажот подолго, иако сте малку. . . за реплика, реплика. Знам дека сакате збор, ама реплика е, да. Три пати велам дека сте повеќе од мене во политиката, иако сте нешто помлад, но ве молам, мислам дека нема да си дозволите такви манипулации како што сега ги изнесовте во својот долг говор. Ве нема цел ден во Парламентот, јас тоа ќе го забележам и сега доаѓате во 23,00 часот да одржите 30 часовен говор полн со манипулации. Во што се состои манипулацијата? Вие посочивте имиња и дозволете, јас тука имам право да се одбранам, зашто бев апсорбиран. Наводно стечаите биле извршени и реализирани во 2000-та година. Знаете ли дека Република Македонија е светски рекоредер по траењето на стечаите и знаете зошто е тоа така? Затоа што тоа е ваш модел, ваша измислица, ваш изум, ги соголивте, ги ољупивте што викаат, народот, претпријатијата, уште од 1991, 1992 година, не, не ми пречи, не ми пречи, јас можам многу добро да го игнорирам господинот Ивановски. Значи, ќе продолжам. Ги соголивте претпријатијата. Отиде капиталот во приватни фирми, во оние кои вас ве поддржуваа, во вашите олигарси и во еден момент агонијата на тие претпријатија мораше да се заврши. Па и сега претпријатијата се во агонија кои 10 години се со корумпирани стечајни управници кои сме ги наследиле и со нерешени проблеми, со блокирани жиро сметки, со синдикални смеки од некогаш што се вршат исплатите. Вие направивте Република Македонија да има 17 годишна транзиција. Дозволете, дозволете да се донесе овој буџет. Дозволете да се донесе овој буџет во 2008 година, Република Македонија во нешто да ја заврши транзицијата. Тоа сакам да го направиме вклучително и со помош на овој буџет. Навистина, тука сме денес од 11,00 часот. Има тука свежи лица, свежи пратеници.

Бесим Догани: Ве молам господине Ивановски.

Господине Ивановски, пријавете се, ќе добиете збор, ве молам.

Трајко Славески: Нема земја во светот, колку што мене ми е познато на ваков начин после 7-8 дена дискутирање за буџетот, да дискутира. Вие не сакате да се донесе буџетот. Така е моето чувство, но добро, може и без тоа. 

Бесим Догани: Ви благодарам господине министер. 

Контра реплика има господинот Никола Поповски, повелете.

Никола Поповски: Господин министер. Ќе ги кажам работите како што се. 

Значи, вие прво лажете дека не сум цел ден тука, затоа што сум тука цел ден, а вие се менувате со заменикот. Сигурно не очекувате да седам на столчето 12 или 14 часа.

Второ, ако 10 години стечајните процедури одат, во тие 10 години не бевте на два мандати министер? 10 години од 2007 до 1997, па од 1998 до 2002 и од 2002 до утре е 2008 година, владеете вие. 

Друго, што вие денес ми зборувате овде. Знаете вие дека кога бев на ваше место, вие и вашата партија тропавте со тенџериња овде да не се донесе буџетот. Знаете дека ние ви правиме кворум сега да го донесете буџетот? Знаете дека ако ние излеземе, видете во салата како е распоредот, знаете ако излезене ние, вие ќе си одите веднаш дома, затоа што нема за што да гласате? Дали вие знаете дека, не ми дофрлајте господине Трајко Славески. 

Бесим Догани: Исто и вие дофрлавте.

Никола Поповски: Јас не дофрлав.

И на крајот на краиштата, вие за стечајците што соопштивте тука? Имате ли храброст да им кажете дека тоа што им го ветивте во двојката, нема да го реализирате. Засрамете се од фактот што ги лажете луѓето на избори и како министер.

Бесим Догани: Благодарам господине Поповски.

Колеги, ако сакате јас ќе ви дозволам и по две три минути да зборувате како котра реплика. Вие одлучете. Мене не ми смета.

Повелете господине министер, имате збор.

Трајко Славески: Еве го зборот за кој зедов збор.

ВМРО-ДПМНЕ во изборната кампања на стечајните работници не им вети дека ќе гореши нивниот проблем.

Господине Поповски, да ви кажам една сцена од мојата случајна средба со господинот Стојанов од Штип, кога ја презентиравме програмата во мај 2006 година.

Господинот Стојанов пријде и кажа дека тие ќе ги бојкотирале нашите митинзи,ќе направеле да не можат да се одржат. Јас реков дека тоа е нивно право. Значи таков беше нашиот однос  со оние кои што ги организираат овие невработени лица. Значи немало никакво ветување. 

Бесим Догани:  Ви благодарам господине министре.

Реплика, господинот Никола Поповски. 

Дали има друг за реплика? (Не).

Тогаш вие сте за реплика, повелете.

Никола Поповски:  Господин Славески, токму затоа вашите финти се провидни. Вие не сте ветиел лично, меѓутоа, сите пратеници ветија. Еве, во”тројката” ветивте сите од власта. Ветуваа господинот Ѓорчев...

Бесим Догани:  Ве молам, немојте да дофрлувате.

Никола Поповски:  ... како носител во име на 20 пратеници. Ветуваше господинот Зашов во името на нивните 20. Господинот Петковски потпиша договор. Во “четврока” ветувавте вие како партија, во “петка” ветувавте вие и на крајот на краиштата, зошто овде стои 6 месеци со шатори стечајните работници ако не сте им ветиле ништо. Зошто сте потпишувале договори? Тоа едноставно не функцинира, па само пред 10 дена дадоа изјава дека премиерот, претседателот на Собранието им вети дека законот ќе се најде на дневен ред и после со предлагачите од НСДП го постигнале истото. Вашиот заменик е од НСДП, тој ветил, ама тие игранки, тие криенки веЌе не можат да опстојат во ова Собрание. Вие практично го вовлекувате Собранието постојано во дебата со инаетењето дека ништо не сте ветиле на секј ребаланс, а ги правите 4 годишно и на крајот на краиштата, јас ќе повторам тоа што мислам. Јас не мислам дека вие како министер за финансии можете да го решите проблемот, меѓутоа, немојте господинот Ставрески и господинот Груевски кој ви ги диктираат тие потези да ги штитите на свој грб, викнете ги тука да ни образложат, тие тоа едноставно го ветуваат, го ветуваа цело време и сега луѓето напред имаа право, колку сакате можете да бегате од темата, сега е расправата за стечајците и тие тоа од нас го очекуваат. Ако не го решите, знам што ќе се случи, ќе им ветите веднаш по Нова Година, на првиот ребаланс со март што ќе го направите или во април до каде ќе стигне овој Буџет, повторно  истиот проблем ќе го имате.

Љубиша Георгиевски:  Благодарам.

Сега реплики имаат господн Петковски и господин Грозданов. Прво господин Грозданов, а потоа господин Петковски.

Повелете господин Грозданов со вашата реплика три минути.

Цветко Грозданов:  Благодарам претседателе.

Ќе реплицирам на дел од излагањето на господинот Поповски. Господине Поповски, кажувате дека ВМРО-ДПМНЕ пишува колумни, дека ВМРО-ДПМНЕ прави стопански комори и ред други работи. Јас ќе напомнам, ниту колумните ќе можат да помогнат, ниту пак Стопанската комора, затоа што ако  се земе предвид дека дел од Стопанската комора е ваш човек, тогаш нема потреба од такви манипулации. Јас би напомнал дали вашиот говор беше говор на следниот лидер на СДСМ, затоа што повеќе ми личеше како ваше наметнување врз пратениците и пратеничката група на СДСМ и врз членството, можеби колумните кои што ги пишувавте и кои што ги пишуваа за вас се оние кои го навестуваат следниот лидер на СДСМ - со среќа да ви е.

Господине Поповски, со сиот респект спрема вас како бивши министер за финансии ќе напомнам дека изгледа слабо работиме со ова што е проста математика, можеби со госпоѓа Петра Митева која беше директор на Управата за јавни приходи, можеби таму процентуално можевте малку повеќе да се пофалите со сложената математика. Но господине Поповски, ќе напомнам само дека ВМРО-ДПМНЕ е на власт три ипол години, 1998 до 2000-та година, во 2001 година кога беше кризата имаше проширена Влада и коалиција, а додека 1990 година кога спомнавте со господинот Никола Кљусев, тоа е единствената Влада која беше експертска и која ВМРО-ДПМНЕ ја собори практично, а памтењето на сите ни е добро. Но да се вратиме повторно на проблемот. Ќе напомнам господине Поповски, генезата на проблемот на стечајните работници  е малку подлабока. Јас напомнав дека стечајот и стечајните работници не се создаваат преку ноќ, ниту за една или за две години. Тоа беше дело на СДСМ од приватизацијата и начинот и моделот кој што го избра за приватизација од 1994 година кога ВМРО-ДПМНЕ беше надвор од овие клупи.

На крајот би сакал да ви напомнам господине Поповски, ако сакате да сослушате. 90% од извршената приватизација, која е во дадениот момент и од напрвените стечајци се точно од СДСМ, затоа што вие господине Поповски извршивте 90% од приватизацијата во Република Македонија за да се јават и овие проблеми кои денес ги имаме како што се технолошкиот вишок и стечајните работници. Благодарам.

Љубиша Георгиевски:  Благодарам.

Следниот за реплика е господин Тито Петковски, повелете.

Тито Петковски:  Господине претседател, почитувани колеги,

Излегов свесен дека повеќе никој не не ни гледа, свесен дека ова што го правиме е антиреклама на Собранието и сакам да изразам едно големо согласување со господин Поповски дека сите заедно го уриваме угледот на Собранието како институција. Пламентирајќи на судбината на една категорија граѓани во полноќ мислам дека е крајно непродуктивно ако знаеме кој што се направил изминативе години за оваа структура. Многу добро знаете господине Поповски дека заедно поддржувавме до еден период решение за оваа категорија граѓани. Дојде Парламентот, одлучи, овде се донесе закон, претседателот Бранко Црвенковски го одби, не потиша указ за прогласување на тој закон. Приказната се заврши. Според тоа, понатаму ловејќи само на несреќата на луѓето поени, мислам дека е крајно лицемерие. Точно е тоа, ние напишавме во нашата програма дека таа категорија луѓе треба да се доведе во состојба на правичност во однос на распределбата на општествениот капитал, во смисла, донесовме во 2003 година и ратификувавме во Собранието Европска повелба, Европска социјална повелба во која се обврзавме како држава дека ќе водиме грижа ниту еден граѓанин во Република Македонија да не биде без социјална сигурност, да не биде на улица. Барањето програмските ветувања и изборните ветувања на НСДП беа  во оваа смисла: ние ќе направиме се да се почитува онаа спогодба што ја направивме, таа повелба и се разбира разговаравме со граѓаните и баравме поддршка како и сите политички партии. Меѓутоа, не излегував да се бранам пред тие луѓе, знам дека никој не не гледа сега, туку сакам вас да ве уверам...

(Дофрлување).

Не, не ве гледаат, мислам дека напразно трошите енергија. Вака организирано за една тема, сто пати повторувате една иста реченица, мислам дека е крајно непродуктивно. Немој да верувате, мислам дека многу ги потценувате граѓаните дека тие не знаат како ќе одлучат и како ќе гласаат. Многу ги потценувате. Најдобар суд ќе бидат следните избори, па тие ќе кажат за кого се. Според тоа, немам право ни јас сега да сум уверен во тоа дека ќе ми веруваат мене, а уште помалку вие од причините што ги кажав.

Според тоа, мислам дека би било крајно неодговорно ако ловиме поени на судбината на овие луѓе кои без своја вина во случај кога се приватизираше оппштествениот и државниот капитал добиваа фирми по 30 до 90% дисконт, а сите луѓе излегоа на улица. Мислам дека е крајно неодговорно, а ако сакате и неморално меѓу себе да се обвинуваме кога ја знаеме вината сите заедно. Дајте да направиме нешто корисно и токму тогаш ќе бидеме во интерес на тие граѓани. 

Љубиша Георгиевски:  Благодарам господине Петковски.

Контра реплика има господин Никола Поповски, повелете вашата минута.

Никола Поповски:  Благодарам.

Господин Петковски, прво, кога разговараме за изборите, претпоставувам дека имате предвид дека ние освоивме 32, а вие 7 пратеници на изборите, од аспект на тоа кој добил повеќе поддршка, а инаку вие ако се приклучите на сите победнички во Парламентот, не значи дека сте добиле поддршка од гласачите. Проблемот е што вие со писмото што им го потпишавте дека ќе го решите проблемот си ги обезбедивте во суштина тие седум мандати и вие ги имате мандатите само од нив, им ветивте на 10 илјади луѓе, со се фамилаиите ви дадоа седум мандати и сега точно тие седум мандати не е ни одговорно ни морално да ги промолчувате. Не е  ни одговорно прво,  а и не е добро во Парламентот постојано да настапувате како да сте вие во опозиција а ние на власт и нешто ни докажувате. Сосема обратното е, имате министри, имате потпретседатели на Собрание, директори на јавни претпријатија, потпретседатели на Влада, таму решете го проблемот. Благодарам.

Љубиша Георгиевски:  Благодарам.

Следен за реплика е господин Владимир Ѓорчев, повелете вашите три минути.

Владимир Ѓорчев:  Благодарам претседателе.

Господине Поповски, вие бевте министер во Владата на Бранко Црвенковски која што победи на 15 септември 2002 година. Во 2002 година кога ја добивте довербата на 500 илјади македонски граѓани, поточно 494 илјади луѓе, три дена пред изборите, три дена пред 15 септември, а Бранко Црвенковски дали потпиша договор со Синдикатот на Ванчо Муратовски, кој што организираше протести пред Собранието, пробиваше кордони со автобуси и тн. И три дена пред изборите, на 15 септември кога требаше да се вработи по еден од секое семејство, вашата партија СДСМ и Синдикатот потпишавте договор каде што ќе се реализира цела низа на барања, вклучувајќи и решавање на проблемот на стечајците. Се потпиша тоа и Синдикатот за таа сметка излезе со јавен проглас два дена пред 15 септември, денот на македонската лага, кога гробарот на Македонија го вети тоа Бранко Црвенковски и беше заклучокот - македонски народе, гласајте за СДСМ и Бранко Црвенковски затоа што ќе ги реши проблемите на Синдикатот и  на стечајците. Една година, две години, три години, четири години, бевте министер за финансии, го држевте кесето,  финансиите, сите овие проекции, буџетски ставки и слично и со кое лице вие зборувате за стечајците, со кој срам? Не сме ние од Норвешка па да не лажете тука и сега да пројавувате некаква солидарност и слично. 

Слично понуда доби ВМРО-ДПМНЕ со претседател Никога Груевски три месеци пред изборите минатата година 2006, два месеци пред изборите, еден месец пред изборите. Стојан Стојанов неколку пати на Груевски, на Славески, на мене, Бонева, Милошоски, на Љубиша Георгиевски ни дојде и ни кажа, луѓе, повелете потпишете, обврзете се како ВМРО-ДПМНЕ како најсилна партија дека ќе го решите проблемот на стечајците дека ќе го изгласате овој закон и ние сите ќе гласаме за вас. Тој рече, значи Стојан Стојанов, јас ќе ги повикам стечајците да гласаат за вас. Ние како ВМРО-ДПМНЕ, како одговорни луѓе рековме: господине Стојановски, ние не сакаме да ве лажеме како Бранко Црвенковски дека ќе вработиме по еден од секое семејство или дека ќе го решиме вашиот проблем затоа што не сме во можност да го ветиме тоа. Најдете една лента, еден запис каде што некој од нас го ветил тоа и се обврзал на таа работа. Значи апсолутно немојте така да ја обманувате јавноста, а ако сакате да сте вистински социјал демократи како што не сте, ослободете се од олигарсите и Хари Костов нека престане да ви ги плаќа мобилните телефони и патувањата во странство.

Љубиша Георгиевски:  Благодарам.

Има ли контра реплика?

Господин Никола Поповски, контра реплика една минута.

Ве молам тишина.

Никола Поповски:  Благодарам.

Се мислам дека на чело со вас ВМРО-ДПМНЕ длабоко заглибува не во олигарси, туку во мафијаши како поддршка.

(Реакции).

Второ, сега имате свој министер за финансии, што не го реши проблемот? 

Трето, помнењето ви запира до 6 месец 2006 година кога беа изборите? Од тогаш до денес поминаа две календарски години, утре почнува третата календарска година. На кого вие му се обраќате овде? Решете го проблемот. Приказната ви е следна: ние не ветивме дека ќе се почнат преговорите со Европската унија и затоа не е почнато. Па вие може да не ветите ништо, тоа не ве трга од одговорноста да ги средите проблемите во државата. Ние не ветуваме - прво ветивте, 100 пати им повторивте на луѓето на усмен начин во изборните единици дека треба да гласаат за вас за да го решите проблемот. Не сте им дале писмено! Па Тито Петковски даде писмено, тој е ваш коалиционен парнтер. Или тој не ви е битен сега, таа партија. Сега може да ја прегазите во оваа секунда на реплика, а утре повторно да вечерате заедно.

Љубиша Георгиевски:  Благодарам.

Ве молам, за тишина.

Почитувани дами и господа пратеници, 

Со оглед на тоа дека работиме 6 часа без никаков прекин, со оглед на тоа дека се гледа и видлива е малата нервоза кај сите нас, предлагам 15 минути прекин (реакции) - дозволете да ја завршам реченицата - и за тоа време закажувам координација, имено заради тоа за да завршиме. Благодарам.

Координацијата ја закажувам во уставната сала.

(Пауза од 00,15 часот)

(По паузата)

Љубиша Георгиевски: Ги молам сите да влезат во салата, продолжуваме со седницата.

Ќе продолжиме таму каде што застанавме.

Ни останаа уште тројца Говорници.

За збор се јави Рафис Алити, повелете.

Рафис Алити: Ви благодарам.

Јас ќе започнам со дискусијата каде што заврши колегата Поповски. Велам така затоа што се согласувам со него дека голем број фирми кои отидоа под стечај, најголем број од вработените беа работници од македонската заедница, но една вистина има и тоа голема дека имаше и голем број  албанци кои беа вработени. Ќе го потсетам господинот Поповски во Железара колку вработени беа, во Југохром, во Радуша, во Тетекс, Пластика, Силика-Гостивар и т.н. Велам, илјадници албанци останаа без работа и тоа го говорам со голема одговорност, затоа што познавам голем дел од нив кои останаа без работа. Но, нивната несреќа е дека нема каде да се обратат и кај кого да се пожалат. Тоа е нивната реалност. Ова го велам, затоа што јас бев на власт, сга некој друг, но реалноста е таа. 

Што се однесува до вработените кои се под стечај не земав збор само за да кажам, со одговорност велам дека и ние кога бевме на валст, иако некој денес се обудува да ги искриви тие факти, кога бевме на власт ние гласавме за Предлог законот рпедложен од парламентарната група на ВМРО-Народна партија, што вели парламентарната група на  ДУИ и голем дел од пратениците во опозиција тогаш го гласавем тој Предлог закон,иако бевме свесни дека доаѓа предлог од пратеници од тогашната опозиција. Тоа денес ова мнозинство не е во состојба то ада го направи, иако некој се обидува да се извлече дека претседателот не го потпишал и т.н. Јас ви велам, повелете гласајте го и не мора да го потпише претседателот. Значи, ние треба да се издигнеме на ниво кое што треба да биде за еден пратеник и да донесуваем одлуки, кои се навистина тешки. Секако, и тогашната Влада, но и сегашната Влада во актот кој што треба да биде донесен во Собранието треба да се обезбеди средства. Длабоко сум убеден дека бројот на оние кои останаа без работа не е толку голем во Република Македонија колку што се замислува. Затоа што, еден дел од нив, велам на вработени на фирми кои се во стечај беа опљачкани од управите на тие фабрики, со тоа што беа измамени дека тој кој што ќе купи акции во фирма ќе му биде полесно, го обезбедува своето место и т.н., што нешто не се случи во голем број на фирми. Освен што останаа на улица, ги изгубија тие акции и еден друг дел од вработентие исто така кои се на Биро за вработување и од фирми кои што отидоа во стечај се вработени кои што не ги платиле акциите и затоа останале без работа, затоа што нивните претпријатија исто така отидоа под стечај. Сигурно пратениците се запознати и една трета категорија на вработени која што во договор со работодавачот во тоа време доби неколку плати, зависно од Управата на тоа претпријатие и со нивната волја, нивниот дел беа заминати од тие претпријатија и има шанса некои од таа категорија да се појават како вработени во фирми кои што заминаа во стечај, што не мора да е реалност. Како и да е ние како парламетанра група ќе го подржиме амандманот кој што е понуден во овој случај од страна на пратениците на СДСМ, ќе го подржиме, затоа што мислиме дека навистина треба да се најде решение за тие работници, без оглед на нивните барања колку тие во моментот бараат. Но, Владата треба да најде решение, тие  кои што се пред Собранието под шатори сигурно не седат поради ќеф, туку имаат свои грижи, имаат свои проблеми и приморани се веќе 8 месеци да бидат тука пред Собранието. Јас се согласувам со господинот Поповски со делот каде што вели дека им се ветува на оние кои се пред Собранието во шаторите. Верувајте имав 5 средби со нив. Несреќата е кај нас пратениците. Не е добро пратениците од мнозинството, во овој случај велам според нивните зборови кои што ми ги кажаа тие зборови кога заминуваа дома кај некој пратеник од мнозинството разговараат, добиваат ветување кога ќе дојде законот во собраниска процедура дека мојот глас ќе биде за законот, но тоа не можам да гонаправам, затоа што мојата партија има поинаков став. Доколку е тоа реалност, работниците, стечајните работници кои што останале без работа и кои се пред Собранието тие се манипулирани од нашите коелги, затоа што и тие знаат дека само со гласовите на опозицијата не може да се гласа законот, затоа што и тие знаат дека вечерва само со гласовите на опозицијата не може да помине овој амандман. Токму порди тоа велам, навистина чесно е да не им се ветува дека до колку дојде законот ќе го гласа некој пратеник од позицијата. Тоа е сигурно и со тоа ќе го прекинат својот штајк или протест од пред Собранието, затоа што ќе бидат начисто дека навистина ниту со Буџетот, ниту со Предлог законот кој што е предложен не може  д апомине и фактички тие ветувања што до сега им беа дадени од нашите коелги, фактички и тие ќе го прекинат својот протест исигурно ќе се вратат во своите домови. До колку ние и натаму ги манипулираме мислам дек ане е чесно и тие и натаму ќе останат пред Собранието, така што се согласувам со колегата Поповски дека еднаш заесекогаш треба да се објасни и да им се  каже дека не им припаѓа тоа што не им припаѓа и нема да го добијат и нема да имаат подршка од ова мнозинство. Ви благодарам.

Љубиша Георгиевски: Благодарам и јас.

Претпоставувам ова е реплика од господинот Агим Рамадани.

Повелете, вашите три минути господине Рамадани.

Агим Рамадани: Благодарам господине претседател.

Во овие утрински часови Рафис говореше за проблемите на тие кои се пред Парламентот во Жена парк и сам кажа дека имал 5 пати средби со Стојан од Куманово, кој е раководител на овие стечајци. Јас немам против на неговата средба со неговата партија со Стојан од Куманово,но би било во ред и почесно да се сретнеше со Емин од Ваксинце од Липково, воен инвалид кому никому од ДУИ и нивните борци, колеги кои во 2001 година не им излезе во пресрет, бидјеки немаше можност некој д аму понуди помош, господине Рафис. Повеќе би било чесно да се занимавате со Еминовци и  Самовци од 2001 година,отколку со  Стојановци и Трпевци од стечајците кои ги направил вашиот партнер кој беше на власт последните 4 години. Но, од 1991 година и наваму сите претпријатија паднаа во стечај нечесно и н акриминален начин од државните структури кои го украдоа големиот капитал, кој се зеде од државата и помина во приватни раце. Значи, ова е почесно да го правите и во овие утрински часови немојте да се секирате за Стојан, бидејки Стојан има и други работи, тој не седи попусто тука. Тој прави голема политика, него го подржува некој, го храни некој и во оваа насока ве молам да бидеме поконкретни, покоректни и амандманите да ги расправаме ние како позиција и вие како опозиција, да говориме за тие делови каде ние како албанско население ни биле работите во оваа насока во однос на инвестициите на изградбата на супер структурата, во инфраструктурата и во секојденвниот живот. Не сум против тие кои се пред Собранието, но подобро и почесно би било нивните деца кои се тука, кои сигурно се студенти и се дипломирани да ги вработиме, отколку овие пензионери, утре сигурно ќе се најде некое решение за овие лица. Затоа, немојте да не обвинувате нас, бидејки тие не се наш производ, туку се производ на поранешните влади, каде ние немаме рака. Ви благодарам.

Љубиша Георгиевски: Благодарам и јас.

Господин Рафис Алити една минута контра реплика, повелете.

Рафис Алити: Навистина почитуван коелга, неочекував дека ќе имаш реплика. Жалам што навистиан си го изгубил патот. Велам за жал, а јас го сретнав Стојан, го сретнав и Ислам, а за Ислам и за останатите моит соборци прв излегов, собрав материјали, ги помогнав и не само што ги посетив, туку ти ниту ги помогна, ниту имаш намера да ги помогнеш ниту Стојан ниту Ислам, но ти не дојде. И таму каде што беше, беше само заради твојот џеб. Зборуваш така на паушален начин како што ти беше и твојата дискусија. Јас бев во војна, но бев заради мојот народ и среќа дека не сум нацист, не сум шовинист и тоа треба да го знаеш. Јас сто посто го прифатив Стојан и заедно со останатите албанци кои дојдоа кај мене и понатаму ќе ги примам и за мене не претставува никаков товар, па внимавај како дискутираш на ваков начин. Ви благодарам.

Љубиша Георгиевски: Благодарам и јас.

Сега збор има господин Владо Бучковски, повелете.

Владо Бучковски: Најпрвин, да се придружам на напорите што ги правиме да прекршиме дел од парламентарното мнозинство и конечно да го решиме проблемот. Подобро е вака демократски, затоа што останув аи друго средство што вие знаете малклу потпомогнати од опозицијата може да се случи. Значи, деструкцијата и овие фашистички искази господине Агим, само дополнително можат да ја радикализираат состојбата. Сите сме мирни и ќе бидеме мирни до Букурешт, но вие се поигрувате со трпението на луѓето. Заборавате дека Груевски и Бесник Фетаи го потпишаа Фесал 2 аранжманот и ако веќе го бараме виновникот, оди директно на душа на нив двајцата. Има погрешна проценка, не доволно им баеа, затоа што  имаше и бајачка, тогаш беше во  кабинетот на Груевски,отиде во Америка и веројатно научи нешто од индијанците некои баења, па денес ни попува на сите нас од опозицијата мистер тендер како тоа треба Македонија да изгледа икако ја вратиле довербата. Која вратена доверба и достоинство кога седат 9 месеци овие луѓе и кога постојано некој ги лаже. Седум минути сега разговаравме, не беше мој телефонот, беше на колешката Верица, и пораката е, пред се до вас претседателе, бидејќи еднаш не дозволивте да седат на галеријата. Во иднина секогаш кога ќе  се споменат стечајците, поканете ги овде да бидат горе, затоа што дел од колегите пратеници ќе треба да ги погледнат во очи. Поздрав имаШ и до тебе Влатко Ѓорчев, бидејки Стојан Стојанов не е пратеник да не го споменуваш, 15 пати се јавил за последните 9 месеци како носител во третата изборна единица, ниту еднаш не си кренал телефон. Жалосно е што прави погрешна проценка искусниот Тито Птковски кој ни вели, па што вие говорите, никој не гледа. Напротив, секогаш кога има точка на дневен ред за стечајците, тие упорно веруваат дека можеби оваа ноќ ќе биде нивната ноќ, ама очигледно оваа ноќ нее нивниот ден. Но, ќе дојде нивниот ден и ќе работиме. Јас отворено ви кажувам и тоа е должност на СДС-мовците, ќе работием со нив и ќе видите како може тоа да изгледа. Тоа е организиран агрупа, не е гласот на светлината со еден Ромео и со една плавуша Јулија. Ќе работиме и легитимно е и со нив ќе потпишеме договор како вие што го потпишавте и ќе кажеме, кога ќе ја срушиме власта на предвремените избори, ние ќе ви ги дадеме 6 илајди колку што и пресметавме дека може, затоа што и во овој Буџет ги има тие пари. Не ни треба, господине министре тоа, 380 милиони и ете ги парите за стечајците. Не ни треба само вработување, да трошите 7 милиони, дајте ги овие пари за овие луѓе и дел од нив да се вработат. Не ни требаат да градиме сали, ако не вработиме барем по  четворица од овие во тие спортски сали.  Ете ви решение, но не сакате да работите на решението. Ни оставате нас празен простор и ова не е сакано од опозицијата, тоа е легитимно средства. Ние даваме ветување дека отворено ќе работиме со нив и ќе организираме по  Стара Нова Година протести, кој ќе ве натераат и тој големио тбајач викаше тендерот за ТЕЦ е супер, па си ја наведна главата како попче, сега вели јас не знам, не сум од тука, немаше штета.Па, викаше 8-те големи компании, топ компаниите што ги викате, нека си купуваат , па денес пак тој голем стратег вели, а чекај, дај да видиме и да се договориме. И со овие ќе се договорите господине министре, само не вие, затоа што вие не сте главниот кабаетлија. Јас тврдам дека ова ја прави човекот кој е самиот прогласен дека е и министер за финансии, министер за економија и премиер кога треба, па сака и претседателот, гледам, утрово даваше доручек. Тоа, веројатно, што видел во Америка дека претседателите даваат доручеци, место да даде доручек требаше овие луѓе да ги викне на доручек и да им објасни, луѓе ние немаме пари но ќе го подржиме законот на новите Социјал демократи и ќе го решиме во првите 30 дена од Новата година вашиот проблем. А не си играме мижи татара. Не е коректно, не е фер, не е хумано, нема ни трунка солидарност, а постојано говориме дека има пари. Кампањите ступидни што трошат по 400 иљади евра, соберете ги на купче за идната година. Која држава прави кампања за НАТО кога имаш подршка 92%. Или кој ве научи дека треба да правите репринти и кампањи Купувајте македонски производи, кога Хрватска заради тоа е на тапет и не може да го затвори едно од поглавјата, затоа што тоа е контра на филозофијата на глобализацијата на Европската унија. И, не знам што се друго смислувате. Тргнете ги парите за кампањата, тргнете пари што ги има во Буџетот и дајте да го решиме проблемот на крајот, соберете ги вие ловориките и кажете дека го решивте вие додека бевте министер з финансии. Благодарам и сепак се надевам дека имаме шанси тесно ако некој од оние колеги што знам дека и во ВМРО-ДПМНЕ  сакаат да помогнат ќе гласаат за овој амандман.

Љубиша Георгиевски: Благодарам.

Господине Догани барате реплика.

Повелете, имате три минути.

Бесим Догани: Ви благодарам почитуван претседателе.

Ќе зборувам на македонски јазик, за да не се изгубиме во преводот. Би сакал на господинот Бучкувски да му укажам да не користи зборови како фашисоидност, фашисоидно однесување и сл., бидјеки не му личи. Тој е човек кој бил премиер, кој бил министер, заменик министер и имал многу функции и најмалку од него очекувам да ги разбрани емоциите тука во салава. Но, очигледно не знам дали сака или му се испушти, но го направи тоа. Не може тој да зборува за фашисоидност кога веќе два часа не држите како заложници тука поради некои нерасчистени сметки, кои ни на крај памет не се мои сметки.

Господине Бучкоски вие треба да знаете дека ние имаме еден грст, многу мал број Албанци кои се под стечај. Тоа е благодарение на вас, или на некој друг, не сакам да знам. Вие господине Бучковски ако сакате и нас како ДПА да не ставите во тој кош, тогаш ќе ве замолам да се откажете од наследството кое ве следи, наследството на СДСМ, наследството на господинот Бранко Црвенковски. Вие господине Бучковски излезете јавно и извинете се што Албанците немаат стечајци. Извинете се за периодот од 50 години екслузија на Албанците од сите процеси во Македонија. Од процесот на приватизација, од процесот на вработување во фабриките. Извинете се што најголемиот срам и најголемата пречка за евро и НАТО интеграциите на Македонија сте токму вие, бидејќи токму тие услови што НАТО и Европската унија денеска го бараат од нас, вие можевте многу убаво од 1991 година да ги направите, кога за тоа бевте замолени од вашата прва Влада, од вашиот прев претседател Киро Глигоров. И немојте ве молам сега после полни 17 години апсења, убиства, ексклузија од економскиот живот, екслузија од културниот живот, поради вас, господине Бучковски не лично, туку од вашето наслество. Тогаш може да разговараме колку сте вие суфистициран денес, колку сте вие денес за решавање на ситуациите, колку сте вие денес за НАТО, за Европската унија и тн. И ние ќе ви веруваме и граѓаните ќе ви веруваат, и Албанците ќе ви веруваат. Но сторете го тоа, извинете се за 50 годишниот период. Ви благодарам. 

Љубиша Георгиевски: Благодарам и јас. 

Господинот Владо Бучковски има контра реплика, една минута, повелете. 

Владо Бучковски:  Дефинитивно колегите од ДПА, сакаат да бидат дел од македонска влада, но да не ги решаваат проблемите на граѓаните Македонци, кои се дел од македонската заедница, што е поразително како факт. Поразителен е фактот што не знаат дека меѓу стечајците и во здружениеото на Стојан Стојанов, неговиот заменик е стечаен работник од поранешниот Југохром.  Не зборувајте долго дека ќе немате стечајци Албанци, мистер тендер што го спреми системот за енергетика, или направи од СИЛМАК да имате преку ноќ 700 или 800 и вие стечајци.

Затоа, дајте да го решиме проблемот уште вечерва, па да не се враќаме кој што правел 17 години, па да се вратиме пред 77, па да видиме каде згреши Енвер Хоџа, што правеше Тито, а што не направивме ние. Благодарам. 

Љубиша Георгиевски: Господин Игор Ивановски, повелете имате збор. 

Игор Ивановски: Благодарам претседастеле, 

Ги слушав дел од аргументациите на моите колеги, а најмногу на министерот, дека не е добро да се говори сега во пет до еден. 

Господине министре, пред ова Собрание повеќе од осум месеци има луѓе кои што седат од 00, до 24,00. На вас око не ви трепнува. Така да ќе изгубите дел од вашето драгоцено време, кое што можеби ви е посветено на некој новогодишен коктел, делење на пакетчиња, за да ги слушнете аргументациите на пратениците кои што бараат решавање на овој пјроблем. 

Буџетот за 2007 година кога се носеше минатата година, баравме да се реши проблемот, не одбивте. Првиот ребаланс поврторно баравме, не одбивте. Вториот ребаланс повторно баравме не одбивте. Третиот, дефакто, ребаланс, де јуре кривична одговорност за вас. Повторно не одбивте. Доаѓаме до новиот Буџет за 2008 година. Повторно не сакате да слушнете. Јас разбирам да има Влада, која што ќе рече, се извинувам немам пари почекајте ќе најдам за следната година. Ама тоа го велите 16 месеци. И повторно тоа во најава го говорите дека ќе биде аргументот за следните 12, што не е точно. Да ве потсетам, со вашата прераспределба на буџетски средства, најдовте ли пари за Зоолошката градина во Скопје. Да. Тогаш не сакавте да дадете на стечајците. 

Дали господине министре со вашата распределба на буџетски средства, кои што не сте ги потрошиле, знасчи ги имало 10 милиони евра, дадовте во Министерството за внатрешни работи. И велите нема ни да дадеме отчет како сме ги потрошиле. Ние бараме во овој момент 7 милиони евра. Значи, имавте 10 милиони евра вишок, ги прераспределивте во Министерство за внатрешни работи. Кога ве прашуваат опозиционерите, јавноста и останатите како ги потрошивте, бидејќи ги имате до денес потрошени, вие велите службена тајна. 10 милиони евра потрошивте за пет дена. Не сакате да дадете 7 милиони евра за следната година. Тоа е господине министре јавашлук што би рекле, тоа го сподине министре ароганција и забеганост, тоа е господине министре лажење на сопствените граѓани. 

Денес, по четврти пат во набројувањето, господинот Петковски, кој што потпиша писмен договор го достигна врвот на лажењето. Денеска ВМРО ДПМНЕ по четврти пат не ја спроведе преземаната обврска во Клубот на пратениците, долу во оваа зграда, каде што имаше обврска на дадени два прста од стечајните работници, да дадат цела рака, повторно не го спроведовте тоа. И пред 10-тина дена ви рековме. Ако мислите дека не ги говорите зборовите на стечајните работници, ве молам, повелете. Цела пратеничка група на 31 во 12,00 во жена парк, проверете ги тие зборови. И тогаш, вашите првенци од пратеничката група ќе се потсетат што говореле и што ветиле. Дали не е точно дека во изминатава година се најдоа пари за се и сешто, ама само не за нив. Аргументот, не сме ветиле не ве амнестира од одговорноста. Вие дојдовте на власт со обврска да ги решавате проблемите на граѓаните. Тоа од вас луѓето го очекуваат. Ги имате парите. Тие стечајни работници денес плаќаат 40% поскап зејтин.Тие работници како сите ние плаќаат 40% поскапо брашно. Тие работници денес плаќаат 25% поскап дизел и бензин. Истите даноци ги плаќаат на оваа држава, само што разликата е што не им ги врќате парите на нив. Но, имате за зоолошка градина, затоа имате за јавни претпријатија каде што имате директори, затоа имате за општини каде што имате директори и градоначалници затоа имате за сите ситуации мјногу пари да делите, освен на луѓето. И аргументите од типот многу било тешко да се живеа, кои што ги говори колегата Ѓорчев, паѓаат во вода во моментот кога ќе бидат изговорени. Јас посакувам сите ваши предвоцници на изборните кампањи во изборните единици, вклучително и единица и два и три и четири и пет и шест, да се вратите под итно назад и да ги проверите аргументите кои што сега не ги кажувате. Па таму да го измерите рејтингот кој што пет пари не ви вреди од упатените кампањи од 17 милиони евра на митинзите. Знаете кога ќе го провериме рејтингот? На избори. Сакате да имате избори, бујрум. Таму да го провериме рејтингот и со овие луѓе што седат напред и со сите останати. 

Љубиша Георгиевски: Ве молам, изборите не се тема на дискусија. 

Игор Ивановски: Господине претседателе не ме прекинувајте. 

Љубиша Георгиевски: Не ве прекинувам. Изборите не се тема. 

Игор Ивановски:  Господине претседателе вие одмаравте 6-7 часа, ние бевме во ова Собрание, дозволете да продолжам да разговарам. Вие сте одморен, ве немаше тука десетина часа.Оставете не да разговараме и да го донесеме буџетот. Кога да разговараме за стечајните работници, ако не сега. 

Љубиша Георгиевски: Сега, за стечајните работници, апсолутно. 

Игор Ивановски:  Ако сакате земете збор. Па не ме прекинувајте. 

Значи, ова не го правиме за да си го мериме рејтингот на партиите, освен ако не сакате да имаме изјбори за една недела. 
Ајде да се провериме. Ајде донесете ја одлуката за стечајните работници. Нека биде тоа вовед во зацврстување на вашиот рејтинг.Шуќур, тоа да биде аргументот за вас.Дајте да им помогнеме на луѓето. Сакате да биде тоа победа за ВМРО-ДПМНЕ, стиснете ги зелените копчиња се шина прстот на стискање на зелени копчиња за икс други работи, само кога ќе додје сериозна работа црвеното го стискате. Ајде сега изгласајте гоовој аргумент и амандман. Ќе речеме, победа на ВМРО-ДПМНЕ. Шуќур да го решиме проблемот на луѓето. Повелете, ако тоа е вашата цена. Нема пробелм. Ама не може по петти пат да ги лажете луѓето и да речете, се извинувам не дискутирајте бидјеки било еден часот. Тие 8 месеци седат надвор на дожд, на снег, на сонце, вас око не ви трепнува.  Километар кружите околу за да не ги сретнете. Потоа ќе додјат демагозите, од типот на Тито, на Лиле и т.н. и ќе речат, или на Влатко, ние многу се залагаме. Ама од залагање не се живее. Тоа не значи повеќе пари во џеб. Повелете, стиснете го зеленото копче. Ќе ве поздравиме. Како што очекуваме на почетокот на идната година, да го подржите предлогот на СДСМ да се намалат нафтените деривати од 18 на 5% за ДДВ и да се увезе поквалитетен дизел и да не ја штитите, како за тоа што го правите за ОКТА. Тоа ќе биде уште еден гест повеќе за стечајните работници, како и за сите останати. Без разлика дали се Македонци, Албанци, Турци, Роми, Власи, Бошњаци и сите останати. И до кога, ќе ги лажете луѓето од типот на аргументот на  Тито до следниот ребаланс. Следниот ребаланс со ваков Буџет, ќе се случи веќе во март месец и повторно тогаш ќе речете до следниот ребаланс во јули и повторно до следниот ребаланс во декември. И прераспределбата што ќе ни ја најави во моментот отсутниот министер за финансии, кој што го нема. Бидејки нему му е лесно да си живее во ваква ситуација. Затоа, колеги пратеници сфатете го дека правите нешто за себе, ако мислите нешто да правите за себе, освен, ако не сте самоубици, јас тоа ќе го подржам, затоа што правите политички грешен потег за вас. Бидејки по петти пат бараме иста работа која што вие ја ветивте. Не СДСМ. СДСМ вети дека ќе го реши проблемот и започна да го решава, за разлика од вас, каде што ветивте и тука застанавте. Сега имате шанса да го корегирате тоа. Имате многу пари во Буџетот, бидејки наплаќате повеќе даноци, бидејки наплаќате даноци кои што не беа присутни во минатото. Го полните Буџетот со 2 милијарди и 200 милиони денари, Буџетот на Република Македонија ќе изнесува за три дена од сега. Велите, немаме пари. Кого ќе убедите дека тоа не е точно. Парите ги имате, бидејки истите тие стечајни работници со купувањето на поскапите производи дале пари во Буџетот. Истите тие стечајни работници со купувањето на имотите и со наплаќањето на данокот на имот ви дале повеќе пари на вас на располагање, на министерот за финансии. Ајде вратете им ги дел. Станува збор за 7 милиони и 200 илјади евра. 10 милиони дадовте да се потрошат во МВР со дознаката службена тајна. 750 илјади евра дадовте за Зоолошката градина и за тоа имате пари,немате пари за стечајните работници. На стечајните работници во Битола пет пари не им вреди вие што ќе фрлите две лопати со цемент за две цркви, бидејки тие не живеат од црквата. Тие сакаат да однесат кило зејтин во црквата, ама да имаат пари. Затоа, гласајте да ги имаат тие пари. А не да давате пари за две цркви, а притоа, да им ги земете нивните пари. И икс други работи, кои што во овој момент ги правите. Затоа коелги пратеници, без разлика дали во овој момент е 01,00, надвор времето стои. Стои 8 месеци. Не мрда. И тие луѓе очекуваат, не од СДСМ, очекуваат од нас како луѓе да го решиме проблемот. Тоа можеме многу лесно да го направиме, бидејки само со потрошените реклами, две ипол години ќе им ги покриевте сите трошоци на сите стечајни работници во Република Македонија. со парите кои што со една одлука ги прераспределивте 6-те милиони евра за таканаречено самовработување, за кој што на крај ќе заврши во вашата општинска организација, можевте да ги покриете стечајните работници за една година. Во овој момент, ние бараме со парите кои што ги има оваа држава, бидјеки народот ги давал тие пари, да се вратат назад и да речеме 6 илјади стечајни работници ќе добијат по 6 илајди денари месечно, или во превод 7 милиони и 200 илјади евра само за следанта година. Тоа ќе ве чини отприлика 10 кампањи помалку. Можете да преживеете б ез нив. Тоа ќе ве чини една Зоолошка градина помалку, тоа ќе ве чини две цркви помалку, тоа ќе ве чини рејтинг помалку, ама мислам дека со тоа можете да преживеете, бидјеки ако сакате да ги носите со вашите лаги луѓето и во следната година, нека ви служи на чест. Во изминативе неколку дена можеме да слушнеме аргујменти  од типот срам да ви е. Ако бидеме нардоски искрени на некои луѓе треба луѓето надвор да им речат арам да ви е, бидјеки ги земале нивните гласови, а уште повеќе ги земале и нивните души и за тоа око не им трепнува и пет пари не им вреди. Затоа министерот сега не е тука, избега од нервоза надвор, за да не го слуша ова. Бидејки, да сакаше да го слуша, ќе го прифатеше амандманот, бидјеки парите ги има, само парите одлучил да ги даде за идните кампањи, со кои што ќе сака не да го унапреди, да го задржи опаѓачкиот рејтинг на ВМРО-ДПМНЕ. Знаете кога ќе го правиме следниот муабет, кога ќе биде следната анкета. Знаете колку имате на таа анкета? Имате 1/3 помалку отколку што имате на оваа, постоечката. Знаете тогаш што ќе коснтатираме, дека 17-те милиони евра сте ги фрлиле во ветар. Тогаш луѓето што се во Жена Парк, нема да седат таму, ќе ве изберат од тука. За тоа некој друг ќе им помогне. Тоа ќе бидеме ние. И за тоа ќе констатираме многу наскоро и многу брзо. Бидејки, ако ви е целта да преживеете уште еден ден повеќе како пратеници и да ги уживате благодетите, се лажете. Бидејки, за да го направите тоа треба на некого да давате. Во овој момент вие само земате. Тоа време заврши. Затоа, во 1,10 апелираме, дајте да го изгласаме амандманот на СДСМ. На крајот ќе биде амандман на Собранието. Вие со 61 глас ќе го изгласате Буџетот. И утре, ќе можеме да констатираме, како што денес пропуштивме на коктелот, кој што чинеше многу пари во организација на претседателот на Собранието, да речеме, ја завршивме оваа работа, ајде да одиме понатаму.

Затоа, ве повикувам да гласаме по петти пат за истиот амандман за кој што вие земавте обврска, ние најдовме решение и на крајот заеднички да го пдоржиме. Благодарам.

Љубиша Георгиевски: Благодарам и јас.

Анастасовски Иван, претпоставувам реплика.

Повелете три минути.

Иван Анастасовски: Благодарам почитуван претседателе,

Еве да се обидеме со колегата Игор Ивановски во 01,10, како што и самиот рече да ги надминеме разликите кои ги немаме условно. 

Предлагачите на овој амандман и нашата пратеничка група. Но ајде, да ги оставиме етикетите на страна кои условно ги залепивте од говорница, почитуван колега демагози, имињата кои ги спомнавте во тој контекст. Да видием каде е вашата и мојата одговорност како пратеници во претходниот парламентарен состав. Јас ќе бидам доблесен да ви се извинам, ако мојот податок е грешен. 

Кога го носевме законот во Собранието, во претходниот паралментарен состав, вие не бевте на чинот на гласањето. Значи, повторувам, си земам за право да се извинам, ако тука грешам. Но јас гласав. Еве како Парламент, како Собрание, да дадеме придонес да го решиме тој проблем. И не бегам од дебата секогаш во Собранието да се реши тој проблем. Меѓутоа, ако не сте гласале за законот, каде е вашата одговорност. 

Вие бевте и советник на Претседателот на Републиката. Зошто не го советувавте тогаш да го потпише Указот? Еве, тука ќе ја лоцирам вашата одговорност. А за ова пак ќе повторам на чинот на гласасњето ако сте биле, јас ќе ви се извинам јавно. Меѓутоа, според моите информации вие не бевте ни на чинот на гласањето. Но, тоа ајде да го оставиме на страна. Зошто во тој момент кога бевте во исто време и советник на Претседателот барем не го советувавте да го потпишеше Указот и еве можеби ќе немавме вакви дебати во 01-часот. Барем на тоа одговорете ми во таа една минута која ви е деловнички за контра реплика, зошто барем тоа не го направивте почитуван колега? 

Љубиша Георгиевски: Една минута контра реплика и господинот Игор Ивановски. 

Игор Ивановски:  Господине Анастасовски, јас во животот сум донел многу одлуки и од нив не бегам. И не за да си го продолжам животниот век во политиката, се повлекувам од функциите што сум ги преземал. Вие за да преживеете во Куманово барем по ваше мислење поднесовте оставка на функцијата потпретседател. Се излажавте. Вие во Куманово ќе останете повторно маргиналец. Сега господине Анастасовски, јас во ова Собрание гласав за децентрализацијата, пакетот од 20 и кусур закони за кои не гласаше вашиот претседател. Е тоа господине Анастасовски е одговорност. Господине Анастасовски, јас денеска со чист образ и со полно срце можам да одам во Жена Парк, ама вие не можете. Вие не можете, бидејќи луѓето знаат да ценат кој е чесен, а кој е нечесен, кој лаже, а кој говори вистина. И на крајот на краиштата, ако сакате да бидете доследен, притиснете го зеленото копче, јас јавно ќе ве поздравам. 

Љубиша Георгиевски: Господине Ивановски, мислам дека квалификацијата маргиналец е на работ на навреда. Мое е да ве предупредам. 

Процедурално има госоподинот Иван Анастасовски. 

Иван Анастасовски: Јас ќе си земам за право претседателе еве да го злоупотребам моето процедурално право. Јас не го навредувам колегата Игор Ивановски лично. Но, веднаш го повикувам да одиме заедно во Жена парк. Веднаш во овој момент да се појавиме јас и тој заедно во Жена Парк. 

Љубиша Георгиевски: Ве молам, да не заборавиме дека една од најнемилите ситуации во овој Парламент искрсна со повици да се оди некаде. Според тоа, повиците да се оди некаде ги дискардираме. 

Реплика има господинот Александар Николовски.

Повелете господине Александар Николовски. 

Процедурално, повелете. Ама претходно процедурално давам пауза од 15 минути. 

Ќе продолжиме секако.

Ве молам пратениците да седнат на своите места за да можеме да работиме. 

Бидејќи нема повеќе пријавени за збор, го заклучувам претресот по амандманот. Амандманот го ставам на гласање. 

Ги молам службите да достават точен број на присутни пратеници во салата. 

Во салата се присутни 76 пратеници. 

Ве повикувам да гласаме. 

Вкупно гласале 77 пратеници, за гласале 31, воздржано 2. против 44. 

Констатирам дека Собранието не го усвои амандманот. 

Пратеникот Иван Анастасовски во име на предлагачите амандманите под архивски број 07-4819/226 и 07-4819/227 ги повлече. 

Отворам претрес по амандманот поднесен од пратениците Верица Филипова, Влатко Серафимов, Марјанчо Николов, Игор Ивановски, Весна Бендевска, Благородна Цветковска, Никола Рилковски, Оливер Спасовски, Тале Герамитчиоски, Цветанка Иванова, Борис Кондасрко, Јани Макрадули и Славица Грковска под архивски број 07-4819/170. 

Го молам претставникот на Владата да се произнесе. 

Има збор господинот министер.

Процедурално повелете господине Матоши. 

Ружди Матоши:  Ви благодарам госоподине претседателе. 

Во име на парламентарната група на ДПА барам кратка пауза за да се договорат координаторот на пратеничката група на ВМРО ДПМНЕ и СДСМ да ја завршиме оваа седница, бидејќи навистина го нарушува имиџот на понатамошната работа. 

Мислам дека треба да ни дадете една кратка пауза. 

Љубиша Георгиевски: Господине Матоши мислам дека седницата ќе тргне во конструктивна насока. Се поправа атмосферата. Дозволете сепак, да продолжиме. 

Има збор министерот за финансии. 

Трајко Славески:  Амандманот не се прифаќа. 

Владата не го прифаќа амандманот. 

За збор се јави госпоѓа Верица Филипова. 

Верица Филипова:  Благодарам. 

Почитувани присутни во овој амандман пратеничката група на СДСМ бара средства од 24 милиони евра потребни буџетски средства за надомест на сметките за потрошена електрична енергија. Значи, како што кажав, бараме буџетски средства потребни за обезедување на бенефитите, односно согласно Законот за социјална заштита од енергетска сиромаштија повластиците кои би требало да  ги добијат примателите на социјална помош од Република Македонија и некои други категории на најсиромашните наши граѓани. Имено, како што неколку пати овде веќе образлагавме уште во текот на месец септември предложивме закон за социјална заштита од енергетска сиромаштија. Овој закон е и согласно директивата на Европската унија број 54/2003 во која доследно се кажува дека пред либерализацијата на пазарот за електрична енергија во Македонија неопходно е потребно да се донесе закон за социјална заштита од енергетска сиромаштија. што ќе значи ова. Ова ќе значи ослободувања за потрошените околу 300 киловат часови по сметка за неколку категории граѓани, семејства од редот на потрошувачите на домакинствата да добијат по 1000 денари од Буџетот секој месец за покривање на нивната сметка за струја, односно за покривање на дел од нивната сметка за струја. Би сакала да образложам накратко и што направи Владата на СДСМ во оваа насока во припреми на овој закон. Уште во текот на 2003 година поддржана од Европската банка за обнова и развој беше спроведен проект за следење на состојбите кај социјалната група на граѓани од Република Македонија колку се, колкава потрошувачка на струја имаат и што да се преземе за нивна заштита. Нешто слично беше направено и од страна на невладината организазција од Данска кои исто така во Република Македонија во текот на 2006 година заклучно со март 2007 работеа проект за заштита од енергетска сиромаштија. Оваа сегашна Влада ги стопира сите тие активности и уште повеќе не дозволува нашиот закон да дојде на дневен ред на ова Собрание. 

За состојбите во енергетиката во Република Македонија можеме да зборуваме до утре сабајле. Во текот на 2007 година толку шарлатански, ноншалантно и нестручно се водеше оваа област што и од авион се гледа дека овде допрва ќе имаме проблеми. Прашање кое секој граѓанин си го поставува деновиве е дали Нова година ќе ја дочекаме со струја, дали во нашите домови ќе има струја или пак повторно како што многу често се случува за Нова Година ќе немаме струја, како што многу често се случува деновиве, бидејќи да потсетам само неколку испади и нестручни работења во енергетскиот сектор во Република Македонија. Да потсетам на почеток за 10-те испади оваа година на РЕК Битола кои ја чинат нашата држава и нашиот Буџет повеќе од 2 милиони евра, пари фрлени во воздух, за џабе, испади какви од почетокот на РЕК Битола до денес имало само 10 колку што има за оваа тековна 2007 година и се поради нестручноста и незнаењето на раководните структури во ЕЛЕМ и во РЕК. Да потсетам на 500-тини илјади евра кои генералниот директор на ЕЛЕМ ги потроши за спонзорства и реклами, за криминалот направен таму кој не беше расчистен. Да потсетам на огласот кој беше распишан во јануари 2007 година за издавање под закуп инкогнито на РЕК Осломеј за после разбранувањето на јавноста за само 10 дена да биде симнат како невачжечки. Да потсетам за мега корупцискиот скандал околу продажбата на ТЕЦ Неготино која прво беше прогласена за валидна, па потоа после интервенцијата од опозицијата и од надворешни фактори се поништи. Да потсетам, за директниот судир меѓу ВМРО-ските директори во ЕЛЕМ и МЕПСО Туневски и Чинговски и за директниот судир за кој сме сведоци деновиве пак меѓу два ВМРО-ски директори на ЕЛЕМ и МЕПСО Здравев и Чинговски. Да потсетам дека во денешно време енергетиката е клучен фактор на економскиот развој на државата. И дека најголемите бизниси се всушност во овој сектор многу вносен бизнис во кој фамилијата повторно. . . Навистина претседателе во 01,30 часот нема никакви услови за работа. Благодарам. 

Благој Зашов:  Благодарам госпоѓо Филипова. 

За збор се јави господин Јани Макрадули. 

Јани Макрадули:  Благодарам потпретседателе. 

Ќе се обидасм во  многу кратки црти да дадам едно дополнително образложение зошто овој амандман треба да се прифати или зошто е потребно да се посвети посебно внимание на оваа проблематика. Имено, Законот, или измените на Законот за енергетика кој ги предлага Владата се типична потврда за неевропскиот карактер на неевропскиот курс што оваа Влада го води. Не знам колку ќе тера инаетот на оваа Влада да опстои на постојниот Предлог на законот, или тоа ќе го направи со одредени измени. Имено, и Европската комисија во своето писмо до Владата и Светската банка со свое писмо до Зоран Ставрески, до Вера Рафајловска, укажуваат на лошите и катастрофални последици доколку се усвои законот во овој облик како што го имаме. Зошто го зборувам законот. Затоа што европската директива поврзана со овој Закон за енергетика има три сегменти, а таа се однесува на либерализацијата, се однесува на сигурноста во снабдувањето и се однесува на дефинирање на тарифни цени на потрошувачи кои можат да си ги дозволат. Не постои земја во Европа која се решила да оди во процес на либерализација, а не вовела посебни цени за најзагрозените семејства. И тоа е директива директно што постои, Европска директива како се решава процесот на либерализација. И затоа кога сакаме да проектираме еден буџет за следна година, добра Влада го работи тоа да го направи со визија како ќе го решава следната година.Ние можеме меѓу нас да зборуваме за 1990 година, за 1993, за 1995, за 2000, 2001, 2003, 2005, тоа нема да го реши барањето на Европската комисија за овозможување на вистинска либерализација во енергетскиот сектор. И затоа овој амандман треба да понуди помош од една страна за најзагрозените семејства за плаќање на сметките. Но, од друга страна за исполнување на една од директивите од Европската комисија. Се надевам дека законот нема да помине во тој облик. Владата ќе направи барем еден европски потез следната година, или така ќе ја започне и ќе ги прифати амандманите што ќе ги подготвиме за законот од 18 јануари со цел социјалните семејства, семејствата кои примаат социјална помош по различни категории, различно да бидат контрибуирани од страна на Владата со плаќање на сметките за електрична енергија. Овој амандман оди во тој прилог за решавање на тој проблем. 

Благој Зашов:  Благодарам господине Макрадули. 

Бидејќи нема повеќе пријавени за збор, го заклучувам претресот по амандманот. 

Ги молам пратениците да влезат во салата, ќе пристапиме кон гласање. 

Амандманот го ставам на гласање. 

Ве повикувам да гласаме.

Од вкупно 70 колку што гласале за амандмаот се изјасниле 25, еден е воздржан, против 44. 

Констатирам дека Собранието не го усвои амандманот. 

Процедурално има господин Оливер Спасовски. 

Оливер Спасовски:  Благодарам почитуан потпретседателе согласно договорот кој што беше постигнат на координацијата во името на пратеничката група на СДСМ ги повлекувам сите останати амандмани што се од СДСМ. 

Благој Зашов: Благодарам господине Спасовски на целата ваша пратеничка група за разбирањето. 

Продолжуваме со работа. 

Отворам претрес по амандманот поднесен од пратениците Шабан Салиу, и Неждет Мустафа под архивски број 07-4819/103. 

Го молам претставникот на Владата да се произнесе. 

Трајко Славески:  Господине потпретседателе во претходна комуникација со почитуваните предлагачи на овој амандман сакаме да ја предложиме сумата од 10 милиони денари заради тоа што и средствата кои што се бараат од ставката од разделот за реалокација има своја намена да се сведе на 3 милиони денари за почеток на овој социјален дом во населбата Шуто Оризари. Со модификација значи три милиони денари, ако се согласуваат предлагачите. 

Благој Зашов: Благодарам господине министре.

Има предлог да се намали сумата. 

Има збор господинот Шабан Салиу. 

Шабан Салиу: Го прифаќам предлогот на министерот. 

Благој Зашов: Предлогот е прифатен и се усогласени ставовите. 

Отворам претрес по амандманот поднесен од пратениците Цветанка Иванова, Марјанчо Николов, Весна Бендевска, Влатко Серафимов, Ацо Киров, Оливер Спасовски, Тале Герамитчиоски, Славица Грковска, Анета Стефановска, Весна Јаневска, Елмазе Селмани, Селвије Салиу, Ружа Ѓорѓевска, Ристана Лалчевска, Роза Топузова Каревска, Силвана Бонева, Благородна Цветковска, Мирјана Секуловска, Анита Кипаризова Крстевска, Нада Станчевска, Јаготка Ивановска, и Соња Ѓелова Стојанова под архивски број 07-4819/288. 

Го молам претставникот на Владата да се произнесе. 

Трајко Славески: Потпретседателе, кој би можел да одолее на предлог на вака импресивна листа на жени што ќе ја променат Република Македонија на подобро.

(Аплауз)

Само да спомнам дека е предлогот за 3 милиони денари за борба против семејното насилство во Република Македонија. 

Владата го прифаќа амандманот.

Благој Зашов: Амандманот е прифатен

Отворам претрес по амандманот поднесен од пратениците Шабан Салиу и Неждет Мустафа под архивски број 07-4819/ 224.

Го молам претставникот на Владата да се произнесе.

Трајко Славески: Амандманот не се прифаќа.

Благој Зашов: Амандманот не е прифатен.

За збор се јави господин Шабан Салиу, повелете.

Шабан Салиу: Амандманот го повлекувам.

Благој Зашов: Отворам претрес по амандманот поднесен од пратеникот Лилјана Поповска под архивски број 07-4819/225.

Го молам претставникот на Владата да се произнесе.

Трајко Славески: Благодарам потпретседателе.

Се работи за една поголема сума на средства што се предлага за активностите за одбележување на Годината на македонскиот јазик.

Владата на Република Македонија не ги предвиде овие средства со Предлогот на Буџетот најверојатно од причина што очекувањето на тие активности се уште беше во тек.

Во натамошна комуникација и координација со предлагачите и со други пратеници што ја подржуваат оваа активност односно вклучување на Република Македонија во ова што е активности на ООН каде 2008 година е прогласена за Година на јазиците со посебна грижа на УНЕСКО, Владата на Република Македонија го прифаќа овој амандман.

Благој Зашов: Владата го прифати овој амандман.

Отворам претрес по амандманот поднесен од пратениците Ајше Селмани, Џеват Адеми, Теута Арифи и Рафис Алити под архивски број 07-4819/118.

Го молам претставникот на Владата да се произнесе.

Трајко Славески: Амандманот не се прифаќа

Благој Зашов: Амандман не е прифатен.

За збор се јави господинот Рафис Алити, повелете.

Рафис Алити: Сигурно се работи за грешка, бидејќи ние овој амандман го повлековме и сега го повлекуваме истиот амандман.

Благој Зашов: Амандманот е повлечен.

Отворам претрес по амандманот поднесен од пратеникот Шабан Салиу под архивски број 07-4819/139.

Го молам претставникот на Владата да се произнесе.

Трајко Славески: Благодарам потпретседателе.

Во претходна комуникација со подносителот на амандманот, бараните 10 милиони денари се предалга да се сведат на 5 милиони денари, доколку се опстојува на тој договор.

Имено, станува збор за средства за доизградба на десет училници во стариот објект на ОУ”Браќа Рамиз и Хамид” во општината Шуто Оризари..

Благој Зашов: Владата предлага смалување на сумата.

Молам мислење на предлагачот.

Шабан Салиу: Благодарам, прифаќам и сите други 8 амандмани, сите ги повлекувам.

Благој Зашов: Благодарам господиене Салиу.

Предлогот на Владата е прифатен од предлагачот.

Одиме понатаму.

Отворам претрес по амандманот поднесен од пратениците Рафис Алити ...

Како што изјави господинот Алити, повелчени се сите натамошни амандмани, освен еден.

Отворам претрес по амандманот поднесен од пратениците Рафис Алити, Блерим Беџети, Тахир Хани, Џеват Адеми под архивски број 07-4819/282.

Овој амандман е повлечен.

Отворам претрес по амандманот поднесен од пратениците Валентина Божиновска и Весна Јаневска под архивски број 07-4819/280.

Го молам претставникот на Владата да се произнесе, повелете господине минстер.

Трајко Славески: Благодарам господине потпретседателе.

Амандманот е во износ од 1 милиони денари и е непосредно поврзан со претходно прифатениот амандман кој е во рамките на Годината на македонскиот јазик, се работи за средства за подготовка на аудио и видео ЦД со реторичко говорење во центарот “Григор Прличев”.

Амандманот се прифаќа.

Благој Зашов: Амандман е прифатен.

Отворам претрес по амандманот поднесен од пратеникот Роза Топузова Каревска под архивски број 07-4819/277.

Го молам претставникот на Владата да се произнесе.

Трајко Славески: Благодарам потпретседателе.

Амандманот не се прифаќа.

Благој Зашов: Амандманот не е прифатен.

Бидејќи нема пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Гласале 65 пратаеника, за амандманот се изјасниле 18, воздржан 1, против амандманот гласале 46.

Констатирам дека Собранието не го усвои амандманот.

Отворам претрес по амандманот поденсен од пратениците Џеват Адеми, Адан Јашари, Селвие Салиу, Ајше Селмани и Агрон Буџаку под архивски број 07-4819/259.

Го молма претставникот на Владата да се произенсе.

Со оглед на скокањето на амандманите молам трпение од пратениците претставникот на Владата да го идентификува амандманот за кој станува збор.

Трајко Славески: Благодарам.

Со амандманот се бараат средства во износ од 2 милиони денари за Денови на културата Дебар-2008 година.

Владата го прифаќа овој амандман.

Благој Заштов:Амандманот е прифатен.

Одиме понатаму.

Отворам претрес по амандманот поднесен од пратениците Анета Стефановска и Ратко Димитровски под архивски број 07-4819/308.

Го молам претставникот на Владата да се произнесе.

Трајко Славески: Благодарам потпретседателе.

Амандманот не се прифаќа.

Благој Зашов: Амандманот не е прифатен.

За збор се јави госпоѓа Анета Стефановска, повелете.

Анета Стефановска: Овој амандман го повлекувам.

Благој Зашов: Амандманот е повлечен.

Отворам претрес по амандманот поднесен од пратениците Насер Ајдини и Флора Кадриу под архивски број 07-4819/143.

Го молам претставникот на Владата да се произнесе.

Трајко Славески: Владата предлага амандманот да се прифати на износ од 8 милиони денари.

Станува збор за Културен дом во село Матејче, кој за време на конфликтот беше целосно разрушен. Потребно е да се изгради нов објект кој ќе го користат повеќе од 30 илјади жители.

Значи, предлог од 8 милиони денари затоа што толку се средствата со кои се располага на таа сметка.

Благој Зашов: Претставникот на Владата предлага да се намали сумата на 8 милиони денари.

Молам изнаснување од страна на предлагачот.

Има збор господин Насер Ајдини, повелете.

Насер Ајдини: Ви благодарам потпретседателе.

Нема да се повторувам, станува збор за Културен дом во Матејче.

Прифаќам да се доделат тие 8 милиони денари, ви благодарам.

Благој Зашов: Предлогот е прифатен.

Отворам претрес по амандманот поднесен од пратениците Анета Стефановска и Ратко Димитровски под архивски број 07-4819/90.

Го молам претставникот на Владата да се произнесе.

Трајко Славески: Благодарам потпретседателе.

Станува збор за предлог за зголемување на средствата симболично за развој на библиотекарството во Република Македонија.

Значи на територијата на целата Република Македонија и Владата предлга предложените 4 милиони денари да се сведат на 2 милиони денари, доколку се согласува предлагачот.

Благој Зашов: Владата предлага 2 милиони денари.

Дали предлагачот се согласува?

За збор се јави госпоѓа Анета Стефановска, повелете.

Анета Стефановска: Благодарам. Се согласувам и од името на Националните установи на ниво на Македонија за бибилиотеките, благодарам на министерот за разбирањето.

Благој Зашов: Благодарам госпоѓо Стефановска.

Отворам претрес по амандманот поднесен од пратеникот Роза Топузова Каревска  под архивски број 07-4819/276.

Го молам претставникот на Владата да се произнесе.

Трајко Славески: Благодарам потпретседателе.

Амандманот не се прифаќа.

Благој Зашов: Амандманот не е прифатен.

Бидејќи нема пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Гласале 50 пратаеника, за амандманот се изјасниле 2, воздржан 2, против амандманот гласале 46.

Констатирам дека Собранието не го усвои амандманот.

Отворам претрес по амандманот поденсен од пратеникот Абдулади Вејсели под архивски број 07-4819/12.

Го молма претставникот на Владата да се произенсе.

Трајко Славески: Благодарам потпретседателе.

Амандманот не се прифаќа.

Благој Зашов: Амандманот не е прифатен.

Бидејќи нема пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Гласале 63 пратаеника, за амандманот се изјасниле 1, воздржан 4, против амандманот гласале 58.

Констатирам дека сме ги поминале амандманите.

(Аплауз) 

Продолжуваме со претрес  по текстот на Предлогот на Буџетот на Република Македонија за 2008 година.

Молам, кој бара збор?

Бидејќи нема пријавние за збор, го заклучувам претресот по текстот.

Пред да гласаме предлагам за Предлогот на Буџетот да гласаме во целина, освен за разделот 02002 наменет за Државниот завод за ревизија и разделот 31101 наменет за Народниот правобренител за кои, согласно Законот за изменување и дополнување на Законот за државна ревизија и Законот за народниот правобранител Собранието гласа посебно.

Предлогот го ставам на гласање.

Ве повикувам да гласаме.

Гласаа вкупно 78 пратеници, за гласаа 58, воздржани 3, против 17.

Констатирам дека предлогот е усвоен.

Преминуваме на гласање.

Разделот 02002 наменет за Државниот завод за ревизија го ставам на гласање.

Ве повикувам да гласаме.

Од вкупно 82 колку што учествуваа во гласањето, за Република Македонија Разделот 02002 наменет за Државниот завод за ревизија гласаа 58 пратеници, против гласаа 23 пратеници, а од гласањето се воздржа само еден пратеник.

Констатирам дека Разделот 02002 наменет за Државниот завод за ревизија е усвоен.

Разделот 31101 наменет за Народниот правобранител го ставам на гласање.

Ве повикувам да гласаме.

Од вкупно 81 колку што гласаа, за Разделот 31101 наменет за Народниот правобранител гласаа 77 пратеници, против гласаа 2, а од гласањето се воздржаа исто така 2 пратеници.

Констатирам дека Разделот 31101 наменет за Народниот правобранител е усвоен.

Предлогот на Буџетот на Република Македонија за 2008 година во целина го ставам на гласање.

Ве повикувам да гласаме.

Од вкупно 82 пратеници колку што гласале, за Предлогот гласале 59 пратеници, против гласале 22 пратеници, а од гласањето се воздржал 1 пратеник.

Констатирам дека Собранието го донесе Буџетот на Република Македонија за 2008 година.

(Аплауз).

Минуваме на точката 4 -  Предлог за донесување на закон за извршување на Буџетот на Република Македонија за 2008 година, со Предлог на закон.

Предлогот за донесување на законот, со Предлогот на законот и Извештајот на Законодавно-правната комисија ви се доставени, однсоно поделени.

Отворам претрес по Предлогот за донесување на законот.

Молам, кој бара збор? (Никој).

Бидејќи нема пријавени за збор, го заклучувам претресот и на Собранието му предлагам да го усвои следниов Заклучок:

Собранието го усвојува Предлогот за донесување на закон за извршување на Буџетот на Република Македонија за 2008 година.

Ве повикувам да гласаме.

Гласале 75, за Предлогот гласале 57 пратеници, нема воздржани, против 18.

Констатирам дека Заклучокот е усвоен.

Дали Собранието го усвојува предлогот на оваа седница да се претресе и Предлогот на законот?

Ве повикувам да гласаме.

Од вкупно 75, колку што гласале, за Предлогот гласале 60 пратеници, 1 воздржан и 14 против.

Констатирам дека е усвоен предлогот на оваа седница да се претресе и Предлогот на законот.

Отворам претрес по текстот на Предлогот на законот.

Владата на Република Македонија поднесе амандман на член 21 став 1 и тој е составен дел на текстот на Предлогот на законот.

Пратениците Аднан Јашари, Џеват Адеми и Селвие Салиу поднесоа амандмани на член 12 за менување на став 1 и за бришење на став 2 и на член 13 за менување на став 1 и за бришење на став 2 по кои Владата не се произнела.

Пратеникот Ристана Лалчевска поднесе амандмани на член 20 за додавање нов став по ставот 1 и на член 20 за додавање нов став 4 по ставот 3 по кои Владата не се произнела.

Пратениците Ружди Матоши, Насер Ајдини, Агим Рамадани, Гариб Каба, Флора Кадриу, Хазбие Ибиши и Елмазе Селмани, поднесоа амандман на член 12 став 1 по кои Владата не се произнела.

Пратеникот Славица Грковска поднесе амандмани на член 3, член 10 став 1, член 12 став 1, член 13 став 1, член 19 за бришење на член 22, член 24 став 1, член 24 за додавање нов став 2 по ставот 1 по кои Владата не се произнела.

Отворам претрес по амандманот на член 3, поднесен од пратеникот Славица Грковска.

Молам претставникот на Владата да се произнесе.

Трајко Славески:  Потпретседателе, амандманот што го предлага почитуваниот пратеник Грковска е од техничка природа и се однесува на сите буџетски корисници. Оттука, Владата на Република Македонија не го прифаќа овој амандман.

Благој Зашов: Амандманот не е прифатен.

За збор се јави госпоѓица Славица Грковска, повелете.

Славица Грковска:  Господине министре, за мене е изненадување што не го прифаќате овој амандман, заради тоа што за вас, ваквата формулација на членот од Законот за извршување на Буџетот била прифатлива минатата година, во Законот за извршување на Буџетот што го предложивте во ова Собрание, а се однесуваше на Буџетот за 2007 година.

Бидејќи јас се потрудив да направам споредба меѓу Законот што сеуште важи и Предлогот на закон што е сега предложен, овие што вие ги нарекувате технички прашања се разликата помеѓу двата закони.

Затоа сакам децидно да ми одговорите зошто за вас ваквата формулација била прифатлива за Законот за извршување на Буџет во тековната 2007 година, а не е прифатлива за Предлогот на закон за извршување на Буџет во наредната 20078 година?

Се разбира, единствената суштинска разлика помеѓу двата закони е членот 12 во кој предвидувавте на функционерите кои дошле од странство да им плаќате за одржување  на нивните имоти. Останатите се, речиси, од техничка природа што практично го прецизираат Законот за извршување на Буџет.

Ве молам за конкретен одговор.

Благој Зашов:  Благодарам госпоѓице Грковска.

Бидејќи нема повеќе пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Од вкупно 76, колку што гласале, за амандманот гласале 21 пратеник, против гласале 54, а од гласањето се воздржал 1 пратеник.

Констатирам дека Собранието не го усвои амандманот на член 3, поднесен од пратеникот Славица Грковска.

Отворам претрес по амандманот на член 10 став 1, поднесен од пратеникот Славица Грковска.

Го молам претставникот на Владата да се произнесе.

Трајко Славески:  Не се прифаќа амандманот, од истите причини што претходно беа образложени.

Благој Зашов:  Амандманот не се прифаќа.

Бидејќи нема пријавени за збор, го заклучувам претресот по амандманот.

Амандманот го ставам на гласање.

Ве повикувам да гласаме.

Од вкупно колку што гласале 66 пратеници, за амандманот гласале 19, воздржани нема, против 47 пратеници.

Констатирам дека Собранието не го усвои амандманот на член 10 став 1, поднесен од пратеникот Славица Грковска.

Отворам претрес по амандманот на член 12 за менување на став 1 и за бришење на став 2, поднесен од пратениците Аднан Јашари, Џеват Адеми и Селвие Салиу.

Го молам претставникот на Владата да се произнесе.

Трајко Славески:  Благодарам потпретседателе, амандманот не се прифаќа.

Благој Зашов:  Амандманот не е прифатен.

За збор се јави господин Џеват Адеми.

Повелете господине Адеми.

Џеват Адеми:  Благодарам почитуван потпретседател.

Почитувани колеги, почитувани претставници на Владата,

Овој амандман и два исти слични амандмани, едниот предложен од мене, колегата Аднан Јашари и колешката Селвие Салиу и другиот амандман поднесен од пратеничката група на ДПА се однесува на потребата за регулирање на надоместокот за превоз до и од работното место на вработените надвор од Скопје. Така што, веројатно и во другите пратенички групи, меѓутоа кај нас, во пратничката група неколку пати се обратиле вработени во државната администрација надвор од Скопје кои за патни трошоци месечно добиваат по 900 денари. Овие средства не ги покриваат нивните трошоци само за една недела.

Ние предлагаме износот на надомстокот да биде во висина на вистинските трошоци за јавен превоз. Доколку тоа не постои, надоместокот за превоз да се признава во висина на вистинските трошоци за најефтино превозно средство.

Бидејќи овој амандман има техничка грешка,  членот 12 е ставен како член 13, овој амандман го повлекувам и апелирам до пратениците да го изгласаат наредниот амандман кој е апсолутно со иста содржина.

Благој Зашов: Амандманот е повлечен.

Отворам претрес по амандманот на член 12 став 1, поднесен од пратениците Ружди Матоши, Насер Ајдини, Агим Рамадани, Гариб Каба, Флора Кадриу, Хазбие Ибиши и Елмазе Селмани.

Го молам претставникот на Владата да се произнесе.

Трајко Славески:  Благодарам потпретседателе.

Амандманот не се прифаќа,

Благој Зашов:  Амандманот не се прифаќа.

Повелете господине Матоши имате збо.

Ружди Матоши:  Ви благодарам господине потпретседател.

Вистина е дека е доцна и дека сега администраторите кои доаѓаат од Тетово, Гостивар, Битола, Охрид и кои работат овде во Скопје не слушаат, но се однесува на еден проблем наследен од претходниот парламентарен состав или пак од претходната Влада. Јас тогаш бев опозиционер и реков дека не е во ред оваа работа. Дојдовме толку тесно со гласови, така што бевме приморани да гласаме на транспарентен начин. Добро се сеќавам какво беше гласањето, 60 беше гласот на Рафис Алити, а 61 на Фазли Велиу. Навистина ми е жал што тие на наивен начин ги третираат овие прашања. Јас лично чувствувам колку проблеми имаат службениците, бидејќи тие гласаа грешно. Јас и министерот за финансии бараме излез, се обидуваме да најдеме излез за грешката што ја направија Рафис Алити и Фазли Велиу. Тоа не е во ред и денес да пуштаме крокодилски солзи. Навистина не е во ред тоа господине Џеват. Затоа политичката партија треба да има конзистентна политика, редовна, правична и не треба да прави вакви грешки. Нема атмосфера. Ова е реално.

Јас разговарав со господинот министер и тој ми рече дека ќе најдеме излез во Владата и ние го повлекуваме амандманот. Верувам дека за сите службеници ќе се најде решение од страна на Владата. Благодарам.

Благој Зашов:  Благодарам господине Матоши.

Повелете господине Алити, имате дискусија.

Рафис Алити: По се изгледа господине Матоши си ги измешал рботите.

Тој занон не се донесе со 61 глас, или со 60 гласа. Таа работа треба да ти биде јасна. Гласавме за амандмани во тоа време.  Парламентарната група на ДУИ ве поддржа. Вистина е дека јас не сум бил присутен во салата, сум бил надвор од салата и затоа не помина амандманот. Имавме 39, а немавме 41 глас. Тоа е вистината. Немој да манипулираш со јавноста дека наводно Фазли Велиу не гласал. Ти си денес во позиција, уреди го тоа прашање, тука ти е министерот. Немој да лееш крокодилски солзи за  настаните кои се одиграа пред 4 години.

Благој Зашов:  Благодарам господине Алити.

За реплика се јави господинот Матоши, повелете.

Ружди Матоши:  Тие што ја создадоа демократијата, ја создадоа поради оваа транспарентност. И оваа транспарентност е демократија. Не можеш да ги сокриеш фактите. Факти и аргументи се дека вие бевте глас од 60, а гласот на Фазли Велу беше број 61. Јас бев тука и ја следев таа работа. Има стенографски белешки, има историја овој Парламент. Тој товар ќе го имате вие, бидејќи тогаш рековте, јас многу добро се сеќавам на тоа, дека треба да се вработат Скопјани. Ајде дајте ми една листа на такви луѓе. Дајте ми една листа на факултетски образовани лица, правници, економисти. Тоа е реалноста. Реалноста е дека вие и Фазли Велиу го направивте тоа. Тоа е политика и не треба да бидете лесни, да не кажам некој потежок збор. 

Благој Зашов:  Благодарам господине Матоши.

Процедурало за збор се јави господинот Рафис Алити, повелете.

Рафис Алити:  Господине Матоши, тоа што ти го кажав, земи го листингот и ќе видиш дека таму не е тоа што го велиш ти. Не сме гласале закон, туку сме гласале амандман. Тој амандман не помина, не се изгласа затоа што не доби 41 глас. Тоа е вистината. За другите нешта, тоа што ти се занимаваш со шпекулации, се твои проблеми господине. Ние како парламентарна група никгоаш не сме рекле, ниту на нив, ниту денес им велиме дека ќе им го уредиме тоа прашање. Напротив, сме ги поддржувале во однос  на државните службеници од Скопје. Вие до колку се секиравте за Скопје, сигурно дека ќе имавте некој мнистер од Скопје, или на некоја друга функција, или директор. Но, ништо не сте направиле за Скопје.

Благој Зашов:  Реплика за господинот Ружди Матоши.

Ружди Матоши:  Што се однесува до Скопје, ние имаме најсилен министер од Скопје. Тој министер го регулира тоа што е направено најлошо до сега во државата, а тоа е здравството. Значи, ќе се најдат сите змии кои ги јадеа луѓето. Тоа треба да го прифатите, тоа е реалност. Сега е доцна, навистина е многу лошо да ги повикаме администрацијата, да побараме листинг кој гласал тогаш и да кажеме кој гласал, како гласал Фазли Велиу, како сте гласале вие и тн. Навистина сите службеници знаат дека ти си виновникот, заедно со фазџли Велиу, во однос на ова прашање.

Благој Зашов: Господине Матоши се надевам дека ова нема да се продолжи во овие доцни часови. 

Процедурално бара збор господинот Оливер Спасовски.

Повелете господине Спасовски.

Оливер Спасовски: Благодарам потпретседателе.

Само сакам накратко да кажам, до колку парламетарното мнозинство не знае, или нема желба, не знам какви зборуви да употребам, да испочитува еден договор кој што беше направен пред неколку дена. Немојте да се надевате дека СДСМ ќе биде расположен да прави договори и да прави компромиси во секое време само за да функционираме како што треба овде. 

Навистина ова што го прави и ВМРО-ДПМНЕ и ДПА нема смисла апсолутно заради македонското Собрание и заради тие договори кои што ги правиме таму. Мислам дека треба да се преиспитате сите од парламентарното мнозинство што и на кој начин догооварате.

Благој Зашов: Благодарам господине Спасовски.

Мислам дека имате право и јас би молел господине Алити до колку може да се откаже за да можеме да продолжиме со работа. 

(Реакцијана пратениците во сала).

Дали господинот Алити би можел да се откаже.

Според Деловникот јас морам да му дадам збор на господинот Алити, но сепак ќе го замолам да не се одолговлечува дискусија.

Повелете господине Алити.

Рафис Алити: Благодарам на дадениот збор

Побарав процедурално од причина што јас имам дебата наместо три минути имав една минута и 50 секунди, што значи не говорев ниту две минути, а вие му го одземавте зборот и дадовте збор на коордианторот на ДПА, нешто што не е во ред да не се случува во иднина. 

Поради вистината, бидејки господинот Матоши е навикнат да се занимава со измислици и лаги, барам половина час пауза, нека ги земе стенографските белешки. Во име на парламентарната група на ДУИ барам половина час пауза. 

Благој Зашов: Имате право на пауза.

(Реакција на пратениците во салата).

Го молам предлагачот за покуса пауза.

Давам пауза од 15 минути, за кое време треба да се договориме. Благодарам.

Пауза од 02,19 часот. 

(По паузата) 

Благој Зашов: Молам, пратениците да влезат во салата, како би можеле да продолжиме.

Молам пратениците да седнат на своите места за да видиме дали имаме кворум за работа. 

Молам, службите да пребројат колку пратеници има во салата. 

Во салата има доволен број пратеници и можеме да продолжиме со работа. 

Процедурално збор побара господин Макрадули, повелете, господине Макрадули. 

Јани Макрадули:  Почитуван потпретседателе, во интерес да завршиме и во интерес на граѓаните на Република Македонија се решивме да се вратиме да учествуваме во овој дел и да ги повлечеме сите амандмани кои се предложени од пратениците на СДСМ. 

Благој Зашов:  Во името на сите и во мое име, ви благодарам за разбирањето во овие доцни часови. 

Отворам претрес по амандманот на член 13 за менување на став 1 и за бришење на став 2 поднесен од пратениците Аднан Јашари, Џеват Адеми и Селвије Салиу. 

Го молам претставникот на Владата да се произнесе. 

Повелете господине министер. 

Трајко Славески:  Не се прифаќа амандманот од истите причини, како што претходно беше кажано. 

Благој Зашов: Амнандманот не се прифаќа. 

За збор се јави господин Џеват Адеми, повелете. 

Џеват Адеми: Благодарам потпретседателе.

Се надевам дека крајот на оваа маратонска седница ќе биде уште еден добар сигнал за сите оние државни службенци кои патуваат од далечни градови во Македонија, подалеку од Скопје, од Тетово, од Гостивар, Струга, Охрид, Куманово, Велес, Гевгелија, Крива Паланка. Нашите информации велат дека нивниот број не е многу голем, имајќи предвид нивните просечни плати кои што  не надминуваат главно 15 илјади денари, имајќи предвид дека со законот за реализација и извршување на Буџетот, Владата и овој пат за оваа категорија државни службеници, за патни трошоци издвојува само 900-тини денари. Јас очекував дека господинот министер ќе го прифати овој амандман од една многу елементарна причина рамноправност на граѓаните и гарантираност со Уставот. Државните службеници кои патуваат надвор од Скопје се државјани на Република Македонија, се квалификувани државни службеници и самиот факт дека тие не живеат во главниот град да се чувствуваат дискриминирани и нивните месечни примања кои остануваат на патиштата, ние предлагаме за оваа категорија државни службеници како патен трошок да се признава цената, минималната цена на најефтино превозно средство, најлогично е овој став и мислам дека нема поинаку. Убеден сум дека онака како што  контактираа лично, онака како што делегацијата на државните службеници беа во нашата парламентарна група, истите се контактираат всушност, бидејќи со сите парламентарни групи, со сите пратеници, па затоа јас им се обраќам на моите колги пратеници, на пратениците да манифестираат разбирање за овие луѓе и да се изгласа овој амандман. Затоа што, верувајте, во државната каса, во држанвиот буџет за 2008 година средства за овие луѓе има. Ви благодарам многу. 
Благој Зашов: Благодарам господине Адеми. 

За збор се јави господинот Бесим Догани, повелете. 

Бесим Догани:  Ви благодарам почитуван потпретседателе Зашов. 

Јас сум целосно со истото мислење со господинот Џеват Адеми односно минатата година, имавме ваков амандман, но за жал, од мнозинството пратеници овој наш амандман не се прифати. Мислам дека повторно не се созреани условите да се прифати овој амандман. Господине Џеват, можам да ви кажам дека ние работиме во оваа насока да изнајдеме солуции, Владата да ја преземе оваа улога, но повторно за да укажеме дека работите почнаа да одат кон добро. Транспарентноста на договорите и договорот меѓу пратениците, меѓу политичките субјекти, но и да кажам, едноставно и меѓу албанските политички субјекти е на добар колосек, пратениците од ДПА ќе го изгласаат овој поднесен амандман, велејќи повторно дека не сме убедени дека ќе го добиеме потребното мнозинство. Заедно со Владата со министрите и со соодветните министерства ќе се заложиме овој проблем да се реши на институционален начин. Ви благодарам. 

Благој Зашов:  Благодарам господине Догани. 

Бидејќи, нема повеќе пријавени за зб ор, го заклучувам претресот по амандманот. 

Амандманот го ставам на гласање. 

Ве повикувам да гласаме. 

Од вкупно 62 колку што гласале, за амандманот се изјаснија 20, воздржани 3, против 39. 

Констатирам дека Собранието не го усвои амандманот на член 13 за менување на став 1, и за бришење на став 2 поднесен од патениците Аднан Јашари, Џеват Адеми и Селвије Салиу. 

Овој амандман е повлечен. 

Отворам претрес по амандманот на член 20 за додавање нов став 2 по ставот 1, поднесен од пратеникот Ристана Лалчевска. 

Го молам претставникот на Владата да се произнесе. 

Трајко Славески:  Благодарам потпретседателе. 

Амандманот не се прифаќа. 

Благој Зашов: Амандманот не се прифаќа. 

За збор се јави госпоѓа Ристана Лалчевска, повелете. 

Ристана Лалчевска:  Благодарам потпретседателе, 

Во име на конструктивна атмосфера ги повлекувам двата амандмани овој и следниот. 

Благој Зашов:  Благодрам. 

Амандманот е повлечен и овој и следниот.

Продолжуваме со петрес по текстот на Предлогот на законот. 

Молам, кој бара збор? (Никој) 

Бидејќи нема пријавени за збор, го заклучувам претресот по текстот. 

Предлогот на законот го ставам на гласање. 

Ве повикувам да гласаме. 

Од вкупно 65 колку што гласале, за Предлогот на законот гласаа 59 пратеници, против гласаа 6 пратеници, а од гласањето не се воздржа никој. 

Констатирам дека Собранието го донесе Законот за извршување на Буџетот на Република Македонија за 2008 година. 

Продолжуваме понатаму. 

Минуваме на точката 5. - Предлог за донесување на закон за изменување и дополнување на Законот за персонален данок на доход, со Предлог на закон. 

Предлогот за донесување на Законот со Предлогот на закон и извештајот на Законодавно-правната комисија ви се доставени односно поделени. 

Отворам претрес по Предлогот за донесување на Законот. 

Молам кој бара збор. 

За збор се јави министерот за финансии. 

Повелете господине министер. 

Трајко Славески: Само две реченци во врска со овој прелдо. 

Имено се предлагаат неколку новини. 

Една од новините е што на 1 јануари 2008 година требаше да започне одданочување на каматите на штедачите на граѓаните. Владата на Република Македонија предлага овој рок да се продолжи уште за една година, до 1 јануари 2009 година. 

И она што е интересно за јавноста, да кажам, кај нас постои така наречен данок од задршка. Се бришат некои ставки за одданочување по данокот на задршка. 

Благој Зашов:  Благодарам господине министре. 

Бидејќи нема повеќе пријавени за збор, го заклучувам претресот и на Собранието му предлагам да го усвои следниот заклучок: 

Собранието го усвојува предлогот за донесување на закон за изменување и дополнување на Законот за персоналниот данок на доход. 

Ве повикувам да гласаме. 

Од вкупно 65 пратеници колку што гласале, за заклучокот се изјасниле 59, воздржани 2, против 4. 

Констатирам дека заклучокот е усвоен. 

Дали Собранието го усвојува предлогот на оваа седница да се претресе и Предлогот на законот. 

Ве повикувам да гласаме. 

Од вкупно 63 пратеници колку што гласале, 59 пратеници се изјасниле за, еден воздржан, тројца против. 

Констатирам дека е усвоен предлогот на оваа седница да се претресе и Предлогот на законот. 

Отворам претрес по текстот на Предлогот на законот. 

Молам, кој бара збор? (Никој) 

Бидејќи нема пријавени за збор, го заклучувам претресот по текстот. 

Предлогот на законот го ставам на гласање. 

Ве повикувам да гласаме. 

Од вкупно 64 пратеници колку што гласале, за гласале 58, воздржани нема, против 6. 

Констатирам дека Собранието го донесе Законот за изменување и дополнување на Законот за персоналниот данок на доход. 

Минуваме на точка 6. - Предлог за донесување на закон за изменување и дополнување на Законот за данокот од добивка, со Предлог на закон. 

Предлогот за донесување на Законот со Предлогот на законот и извештајот на Законодавно-правната комисија ви се доставени односно поделени. 

Отворам претрес по Предлогот за донесување на Законот.

Молам, кој бара збор? (Никој) 

Бидејќи нема пријавени за збор, го заклучувам претресот и на Собранието му предлагам да го усвои следниот заклучок. 

Собранието го усвојува предлогот за донесување на закон за изменување и дополнување на Законот за данокот на добивка. 

Ве повикувам да гласаме. 

Од вкупно 62, за гласале 58, воздржан 1, против 3 пратеници. 

Констатирам дека заклучокот е усвоен. 

Дали Собранието го усвојува Предлогот на оваа седница да се претресе и Предлогот на закон. 

Ве повикувам да гласаме. 

Од вкупно 63 пратеници колку што гласале, за гласале 58, воздржани 2, против 3. 

Констатирам дека е усвоен Предлогот на оваа седница а се претресе и Предлогот на закон. 

Отворам претрес по текстот на Предлогот на законот. 

Владата на Република Македонија поднесе амандмани за додавање нов член 20 по членот 19 и за пренумерација на членот 20 и тие се составен дел на текстот на предлогот на законот. 

Продолжуваме со претрес по текстот на Предлогот на Законот.

Молам, кој бара збор? (Никој) 

Бидејќи нема пријавени за збор, го заклучувам претресот по текстот. 

Предлогот на законот го ставам на гласање. 

Ве повикувам да гласаме. 

Од вкупно 58 пратеници колку што гласале, за предлогот на законот гласаа 57 пратеници, против нема, еден воздржан. 

Констатирам дека Собранието го донесе законот за изменување и долнување на Законот за данокот на добивка. 

Дами и господа пратеници, дозволете ми во свое и во ваше име на сите граѓани на Република Македонија да им го честитам претстојниот празник 1 јануари, Нова Година. 

Со работа во Собранието ќе продолжиме на 3 јануари идната година. 

Благодарам. 

(Седницата прекина со работа во 02,50 часот)

